
Хонандагони азиз!
Китоб манбаи донишу маърифат аст, аз он баҳравар ша- 

вед ва онро эҳтиёт кунед. Кӯшиш намоед, ки соли хони- 
ши оянда ҳам ин китоб бо намуди аслиаш дастраси додару 
хоҳарчаҳоятон гардад ва ба онҳо ҳам хизмат кунад.

САРСУХАН

Таърих як қисми хотираи халқ аст. Бо ҳама пастию ба- 
ландиҳояш, бо ҳама хубу бадиҳояш, бо ҳама фардҳои ҷоҳи- 
лу оқилаш дар ёди ҳамзамонону дар сабти қаламкашонаш 
боқӣ мемонад. Ҳар давру замони таърихӣ хусусиятҳои худро 
дорад. Бо ҳамон хусусиятҳояшон давлатҳою халқҳо, ҳоки- 
мону қаҳрамонҳо ва аҳли заҳмат ба таърих ворид мешаванд. 
Тоҷик давлатҳои абарқудрату императорӣ (Ҳахоманиши- 
ёну Сомониён), мустақилу дар иҳотаи давлатҳои абарқуд- 
рат (Тахористон, Суғд, Ғуриёну Тоҷикистони Шӯравӣ) ва 
хурду тобеъ (Тоҳириён, Саффориён, Куртҳо, Сарбадорон) 
дошт. Тоҷик инчунин, шоҳони одилу (Анӯшервони Одил, 
Исмоил) қаҳрамонҳои беҳамто (Рустам, Исфандиёр, Спи- 
тамен, Муқаннаъ, Восеъ), шаҳрҳои номӣ (Балх, Ҳирот, Ни- 
шопур, Бухоро, Самарқанд, Гурганҷ, Хуҷанд) дошт. Ҳамаи 
ин номҳо саҳифаҳои дурахшону ҳузнангези халқи тоҷик бу- 
данд ва дониста мешаванд. Бо ҳамаи ин хонандаи мо ши- 
нос аст. Акнун дар ин китоб хонанда боз бо як саҳифаи ба 
қаъри таърих рафтаи халқи тоҷик - Тоҷикистони Шӯравӣ, 
ки пур аз тазодҳои сиёсӣ, иҷтимоӣ, фарҳангӣ ва инсонист 
шиносоӣ пайдо мекунад. Китоб, ки солҳои 1917-1945-ро дар 
бар мегирад, давраи бениҳоят пурмоҷаро, ҳассос, печида- 
гиҳои сиёсӣ, иқтисодӣ ва тамаддунии халқи тоҷикро фаро 
гирифтааст. Хусусиятҳои хоси ин давраи таърихи халқи 
тоҷикро амали назарияи пролетарии имконияти сохтмони 
сотсиализм дар мамлакати аз ҷиҳати иқтисодӣ, фарҳангӣ ва 
сиёсӣ қафомонда (ба мисли Тоҷикистони ибтидои асри ХХ) 
ташкил медиҳад, яъне хонандагон дар синфҳои 8 ва 9 - ит- 
тилоъ пайдо карда буданд, ки тоҷикон аз асри Х111 сар кар- 
да, дар сари қудрат (давлат) набуданд. Дар ҳоле, ки бис-ёр 
халқҳои ҷаҳон дар Аврупо ва Осиё давлатҳои мутамаддин 
таъсис дода, иқтисодиёту фарҳанги онҳо аз тоҷикон ба сад- 
солаҳо пеш рафта буд. То соли 1918 тоҷикон дар ҳайати ҳу- 
куматҳои бегонапарасту ғосиб (Бухоро, Афғонистон, Русия) 

буданд. Сулолаҳои ҳукмрони ин давлатҳо турку (манғиту) 
афғонИ (паштунИ) буданд. Ин китоб хонандаро ба раванд- 
ҳои таъсисёбии давлатҳои миллии тоҷикон - РАСС Тоҷи- 
кистон, РСС Тоҷикистон ва Тоҷикистони солҳои 1917-1945 
ва инчунин ба таърихи мухтасари онҳо ошно месозад. Аҷо- 
иботи дигар он ки таърихчиёну сиёсатмадорони даврони 
шӯравИ, барои хизмати инқилобҳои солҳои 1917 ва 1920-ро 
нишон додан бо овози баланд ҷор заданд, ки тоҷикон баъ- 
ди ҳазор соли бедавлат мондан акнун дар даврони шӯравИ 
соҳибдавлат гардиданд. Вале хомӯш аз он ки ҳамеша забони 
давлатии ҳукуматҳои туркию паштунии Бухорою Кӯқанд ва 
Афғонистон тоҷикию дарИ буд. Қисмати дигари тоҷикони 
дар Эрону (Хуросон, Систон, Мозандарон) Чин зиндагИ 
мекардагИ умуман фаромӯш гардида буданд. Дар асри ХХ 
таърихи давлатдории тоҷиконро фақат дар ҳудудҳои Русия 
ва мустамликаи он Бухоро ба назар гирифтанду халос. Аз 
ин рӯ, дар матни ин китоб аз боби барои чИ ин тавр ранг 
гирифтани масъала ҳам сухан меравад.

Мавзӯи ҳар як дарс дар фаслу бобҳо мушаххас оварда 
шудааст, ки омӯзгорро аз ҷустуҷӯйи мавзӯи дарсИ озод ме- 
кунад. Ҳар як дарс бо мавзӯъчаҳо ва саволҳои пурсишу мус- 
таҳкамкунИ таъмин аст. Маводди ин китоб, ки барои му- 
ассисаҳои таҳсилоти умумИ, литсею гимназияҳо пешниҳод 
шудааст, аз камбудиҳо орИ нест. Аз ин рӯ, муаллиф фикру 
андеша ва пешниҳоди ҳамаи онҳоеро, ки барои пуррагИ ва 
беҳбудии китоб равона шудааст, бо мамнуният қабул хоҳад 
кард.

Муаллиф

ФАСЛИ 1
ТОҶИКИСТОН ДАР ДАВРАИ БУНЁДИ АСОСҲОИ 

ҶОМЕАИ СОТСИАЛИСТЙ. ГУЗАРИШ АЗ 
ФЕОДАЛИЗМ БА СОТСИАЛИЗМ (1917-1937)

МАВЗӮИ 1. ТОҶИКИСТОН ДАР ДАВРАИ БУНЁДИ 
ДАВЛАТИ МИЛЛЙ - ШӮРАВИИ СОТСИАЛИСТЙ 

(1917-1924)

§ 1. ТАШКИЛЁБИИ СОХТОРИ ИДОРАҲОИ 
ДАВЛАТИИ ҲОКИМИЯТИ ШӮРАВЙ

Хусусиятҳои ташкили ҳокимияти давлатӣ дар Тоҷики- 
стон. Хусусиятҳои ташкили ҳокимияти давлатӣ дар Тоҷи- 
кистон хеле зиёданд. Аввалан, тоҷикон пеш аз инқилоб 
ҳукуматҳои миллии худро надоштанд, онҳо дар ҳайати 
ҳукуматҳои бегонапараст (манғитҳо ва паштунҳо), ғосиб 
(Русия) ва ғайра қарор доштанд. Аз ин рӯ, баъди инқилоб 
барои таъсиси давлату ҳукумати миллӣ душвориҳои зиё- 
де пеш омада буд. Масалан, дар ҳайати ҳукумати аввали- 
ни пролетарии Туркистон ҳатто ягон намояндаи халқҳои 
маҳаллӣ вуҷуд надошт. Хусусияти дигари таъсиси ҳокими- 
яти давлатӣ дар ҳайати чанд давлат (аморати Бухоро, Ру- 
сия, Афғонистон ва чанди дигаре) зиндагӣ доштани тоҷи- 
кон буд. Ба ин хусусиятҳо боз дар ду давра (баъди инқилоби 
октябри соли 1917-и Русия ва сентябри соли 1920-и Бухоро) 
ба сари ин масъала омадани тоҷикон, дар шакли интихобӣ 
(дар қисмати русиягӣ) ва таъйинӣ (дар қисмати Бухороӣ) 
омадани ҳокимият ҳам дохил буданд. Дар ин ду қисмат сох- 
торҳои сиёсӣ куллан фарқ доштанд. Ҳукуматҳои русиягӣ 
аксаран дар асоси демократияи пролетарӣ (сотсиалистӣ) ва 
демократияи халқӣ ба вуҷуд омада буданд.

Таъсиси аввалин ҳукуматҳои пролетарӣ дар Тоҷикистон. 
Аниқ аст, ки дар Тоҷикистон давлату ҳукумати пролетарӣ 
зери таъсири давлату ҳукумати таъсисдодаи Инқилоби сот- 
сиалистии октябри соли 1917-и Русия ва қонуну қарорҳои 

қабулкардаи Анҷумани дуюми умумирусиягии шӯроҳо ва 
ҳукумати таъсисдодаи он сурат гирифта буд. Дар қисмати 
русиягии Тоҷикистон (вилоятҳои Суғд ва Кӯҳистони Бадах- 
шон) аввалин ҳукуматҳои меҳнаткашон баъди Инқилоби 
сотсиалистии октябри соли 1917-и Русия ва барпо гарди- 
дани Ҳокимияти Шӯравӣ дар Туркистони русӣ аз ноябри 
соли 1917 то апрели соли 1918 дар шакли шӯроҳо, дар асоси 
ҳуҷҷатҳои меъёрию ҳуқуқии қабулкардаи Анҷумани дуюми 
умумирусиягии шӯроҳо ташкил ёфта буданд.

Шӯроҳо ҳамчун шакли ташкилоти ҷамъиятИ зодаи инқи- 
лоб ё ихтирои Ленину болшевикҳо набуданд. Шӯроҳо ихти- 
рои ҷамъияти ибтидоИ буда, ҳукуматҳои давру замон онро 
дар таҷрибаи зиндагИ ва давлатдорИ истифода мекарданд. 
Вале аз ҷомеаи синфИ (ғуломдорИ) сар карда, шӯроҳо бештар 
ҳамчун органҳои идораҳои давлатИ ва ташкилотҳои ҷамъи- 
ятии табақаҳои болоии ҳукмрон хизмат мекарданд. Аввалин 
шуда шӯроҳоро ҳамчун ташкилоти ҷамъиятии меҳнаткашон 
болшевикҳо дар рафти инқилоби якуми солҳои 1905-1907-и 
рус, ҳамчун ташкилоти роҳбарикунандаи инқилоб исти- 
фода бурданд. Дар солҳои 1908-1917 шӯроҳо худро ҳамчун 
органи (муассисаи) роҳбарикунанда ва ташкилотчии хоҳи- 
шу мароми инқилобиёну меҳнаткашон собит карда буданд. 
Аз ин рӯ, инқилоби аввалини ғалабакардаи Русия шӯроҳои 
коргарон, аскарҳо ва деҳқонони дар Инқилоби сотсиали- 
стии октябри соли 1917 ҳиссаи асосИ гузоштаро ҳамчун со- 
хтори сиёсии ояндаи худ - Шӯрои сотсиалистИ қабул кард. 
Аввалин ҳукумати ташкилдодаи Инқилоби сотсиалистИ 
Шӯрои Комиссарони ХалқИ ном гирифт, ки онро В. И. Ле- 
нин сарварИ мекард. Ин Ҳукумат дар раванди кори Анҷума- 
ни дуюми умумирусиягии шӯроҳо таъсис дода шуда буд. Ин 
ваколатро ба анҷуман Шӯрои Муваққатии ИнқилобИ барои 
роҳбарИ кардан ба шӯриши яроқноки 25-уми октябри соли 
1917 дода буд, ки он бо ташаббуси КМ РСДРП(б) ва Шӯрои 
намояндагони коргарону аскарҳои шаҳри Петроград 19- 
уми октябри соли 1917 ташкил ёфта буд. Анҷумани дуюми 

умумирусиягии шӯроҳо аз ин ваколат истифода бурда, 26- 
уми октябр аввалин ҳукумати коргару деҳқон - Шӯрои Ко- 
миссарҳои Халқиро таъсис дод, яъне, шӯроҳо ҳамчун асоси 
сиёсии давлату ҳукумати ояндаи инқилоби ғолиб эътироф 
ва қабул гардиданд.

Инқилоби сотсиалистӣ дар Туркистони русӣ ҳам ба 
таъсиси сохтору муносибату ҳукумати нав, агарчи тақлид 
ба Русия буд, овард. Ҳукумати навтаъсиси Туркистонро 
Шӯрои Комиссарони Халқӣ ва давлати мухтори навтаъсиси 
онро ҳам Ҷумҳурии Мухтори Шӯравии Сотсиалистии Тур- 
кистон номиданд.

Шӯроҳои Туркистон зодаи Инқилоби февралии соли 
1917-и рус буданд ва нисбати шӯроҳои Русия хусусиятҳои 
худ р о ҳам д о штанд . И н хусусият о н б уд , ки шӯр о ҳо и Тур кис- 
тон ҷанбаи миллӣ ҳам доштанд: шӯроҳои Туркистони русӣ 
ва шӯроҳои маҳаллӣ аз март то аввали тобистони соли 1917 
ҳар кадом мустақил буданд ва мустақилона баромад ме- 
карданд. Дар шӯроҳои русӣ баъзан маҳаллиён ҳам аъзо бу- 
данд, вале дар шӯроҳои маҳаллиён фақат мусулмонҳо аъзо 
буданд. Аз ин рӯ, шӯроҳои маҳаллиёнро аксаран шӯроҳои 
коргарони мусулмон меномиданд. Аз аввали тобистон мут- 
таҳидшавии шӯроҳои русӣ бо маҳаллӣ сар шуда, бо номи 
шӯроҳои муттаҳидаи коргарону аскарҳо ва деҳқонон ба- 
ромад мекардагӣ шуданд. Дар арафаи инқилоб дар Тур- 
кистон баробари шӯроҳои муттаҳидаи коргарону аскарҳо 
ва деҳқонон шӯроҳои касбӣ - шӯроҳои ҳунармандон ҳам 
мавҷуд буданд, ки дар таъсиси ҳукуматҳои маҳаллӣ мақо- 
ми худро доштанд ва иштирок ҳам карданд. Вале дар ҳама 
шаклу ҳолат дар асоси қарорҳои қабулкардаи Анҷумани ду- 
юми умумирусия- гии шӯроҳо ва ҳукумати таъсисдодаи он, 
яъне Ҳокимияти Шӯравӣ дар Туркистон ҳам бе замина на- 
буд. Шӯроҳои Туркистон ҳам органи олии худ - Анҷумани 
кишварии шӯроҳоро доштанд, ки он ҳам ваколати таъсиси 
ҳукуматро доро буд. То инқилоби сотсиалистӣ шӯроҳои 
кишварии Туркистон ду анҷумани худро (7-15-уми апрели 

соли 1917 анҷумани якум, ки масъалаи асосиаш ҳамоҳангсо- 
зии муносибат бо КИМ-и Ҳукумати МуваққатИ ва 29.09 - 
10.10-и соли 1917 анҷумани дуюм, ки масъалаи асосиаш ҳо- 
кимияти сиёсИ буд) гузаронида буданд.

Ҳукумати инқилобии Туркистонро Анҷумани сеюми 
кишварии Туркистон, ки 15-27-уми ноябр дар Кохи Озодии 
шаҳри Тошканд баргузор гардид, таъсис дода буд. Таъсиси 
ҳукумати аввалини шӯравии Туркистон нисбати Русия хело 
тӯл кашид ва душвор гузашт, чунки дар кори анҷуман бол- 
шевикҳо, максималистҳо, эсерҳо, меншевикҳо, сотсиалистҳо 
ҳам иштирок доштанд ва ҳар кадом бо лоиҳаҳои фраксия- 
вии ташкили ҳокимият баромад мекарданд. Дар анҷуман 
болшевикҳо бо максималистҳо ва эсерҳои чап, ки дар бисёр 
масъалаҳо бо ҳамдигар наздикИ доштанд, якҷоя баромад 
карданд ва ин имконият надод, ки эсерҳои рост бартарии 
намояндагии худро амалИ созанд. Анҷуман ҳукумати коа- 
литсиониеро аз ҳисоби болшевикону максималистон - 5 на- 
фар, эсерҳои чап - 6 нафар ва 1 - котиб (болшевик) таъсис 
дод. Дар ҳайати ҳукумати таъсисдодаи анҷуман ягон намо- 
яндаи аҳолии маҳаллИ набуд. Анҷуман махсусан қайд карда 
буд, ки аз сабаби суст будани ташкилотҳои коргарии маҳал- 
лиён ба ҳокимият роҳ додани намояндагони онҳо бармаҳал 
аст, чунки бетаҷрибагии онҳоро истифода бурда, ба сари 
ҳукумат намояндагони бою аксулинқилобчИ меоянд, яъне 
дар ибтидо инқилоби Туркистон ба принсипҳои инқило- 
бии худ эътибор надод.

Луғат

1. ШКХ (Шӯрои Комиссарони Халқй) - мақомоти олии иҷро- 
ияи Ҳокимияти ШӯравИ, ки 27.10.1917 таъсис дода шуда буд.

2. Давлати Шӯравй- аввалин давлати коргару деҳқон, ки аз 
25 - уми октябри (7 ноябри) соли 1917 то декабри соли 1991 вуҷуд 
дошт.

3. Диктатура - мафҳуми лотинИ буда, маънои луғавиаш ҳоки- 
мияти номаҳдуд аст.

4. Диктатураи пролетариат - ҳокимияти номаҳдуди проле- 
тарӣ, ки дар натиҷаи Инқилоби Октябри соли 1917 дар Русия ба 
вуҷуд омада, дар давраи гузариш аз капитализм ба сотсиализм 
амал кардааст.

5. Назорати коргарӣ - чорабиние буд, ки онро Ҳокимия- 
ти Шӯравӣ аз ноябри соли 1917 барои назорат кардан аз болои 
истеҳсолот, харид, фурӯш, захира ва пешгирӣ кардани саботаж 
ҷорӣ карда буд.

6. Фраксия - вожаи лотинӣ ва фаронсавӣ буда, ба маънои 
ҷудо ё тақсим шудан дар дохили як ҳизб бо барнома ва шартҳои 
худ аст. Дар ҳайати Думаи Давлатии Русия ва ҳизби сотсиал-де- 
мократии Русия фраксияҳои зиёд вуҷуд доштанд: фраксияҳои 
коргарӣ, болшевикӣ, меншевикӣ, сотсиал-демократӣ.

Саволҳо:
1. Зарурати таъсиси ҳукумати навро шарҳ диҳед ва фаҳмо- 

нед?
2. Фарқ ва умумиятҳои таъсиси ҳукуматҳои Русияи Шӯравӣ 

ва Туркистонро шарҳ диҳед ва фаҳмонед?
3. Дар таъсиси ҳукумати Туркистон кадом фраксияҳо ва 

ҳизбҳо иштирок доштанд, шарҳ диҳед?

§ 2. ҲУҶҶАТҲОИ АВВАЛИНИ ҶОМЕАСОЗИИ 
ҲОКИМИЯТИ ШӮРАВЙ

Тавсифи умумии масъала. Дар рафти Инқилоби Октябр 
вазифаи асосии инқилоб - ба даст гирифтани ҳокимияти си- 
ёсӣ ва ҷорӣ гардидани диктатураи пролетарӣ иҷро гардида 
буд, вале ин диктатура фақат дар шакли эъломия вуҷуд дошт. 
Агарчи ҳокимияти марказӣ ва қонунбарор ба дасти инқилоб- 
чиён даромада буд, ҳанӯз ҳам ҳокимияти маҳаллӣ ва иҷроия 
дар дасти дастгоҳи идории куҳна буд.

Ба инқилоби ғалабакарда таъсиси органҳои нави давлат- 
дорие лозим буд, ки қонуну қоидаҳо ва принсипҳои синфии 
ин ҳокимиятро дастгирӣ ва дар амал ҷорӣ карда тавонад. Ин 
корро ба воситаи барҳам додани идораҳои пештараи давлат- 
дорӣ амалӣ кардан мумкин буд. Дар шароити Тоҷикистон 
ин органҳои куҳнаи давлатдорӣ: Кумитаҳои иҷроияи уездӣ, 

Комиссариати маҷбуриятҳои ҳарбИ, думаҳои шаҳрии Хуҷанд 
ва Ӯротеппа, полиси уездИ, суди уездИ, кумитаҳои ҷамъиятии 
бехатарИ, маъмурияти волостИ, приставИ, оқсақолҳо (стар- 
шинаҳо) судҳои халқИ, қозигИ, сохтору идораҳои маъмурию 
хоҷагИ буданд, ки адои вазифа доштанд. Дар Хуҷанд дар ра- 
ванди барпогардии Ҳокимияти ШӯравИ фақат вазифаи ко- 
миссари уезд аз байн рафта буду бас.

Раванди ба даст гирифтани ҳокимияти сиёсИ дар 
қисматҳои тоҷикистонии Туркистон воқеаи фаврИ ё дар як 
рӯз ба амал меомадагИ набуд. Ин раванд аз ноябри соли 1917 
оғоз ёфта, то охири соли 1918 тӯл кашида буд. Аз ин рӯ, ра- 
ванди барҳам додани идораҳои пештараи давлат ва таъсиси 
наваш ҳам кори фаврИ дар тамоми давлат шуда наметаво- 
нист. Барои татбиқи он ду чиз - қонун ва мутахассис лозим 
буд. Он чи ки ба қонун вобаста буд, онро Анҷумани дую- 
ми шӯроҳои умумирусиягИ октябри соли 1917 таъмин карда 
буд. Акнун ин қонунҳоро амалИ кардан даркор буд. Барои 
татбиқи амалии ин қонунҳо маъмурияти (аппарати) махсус 
- ҳокимиятро дар ҳама зинаҳо, аз поён то ба боло доштан 
лозим буд. Ин кори осон набуд. Чунки маъмуриятҳои вуҷуд- 
дошта гарчи аз доираи қонуни шӯравИ берун эълон карда 
шуда бошанд ҳам, баъзеи онҳо, дар натиҷаи интихобот ба 
ҳукумат омада буданд. Аз ин рӯ, онҳо худро намояндаи халқ 
медонистанд ва амал мекарданд. Ба Ҳукумати ШӯравИ за- 
рур буд, ки ин сохторро ё қабул ва ё пароканда намояд. Им- 
конияти воқеии ин ҳар ду ҳам нигоҳ доштани маъмурияти 
куҳна (ба шарте, ки қонунҳои Ҳокимияти Шӯравиро қабул 
мекарданд) ва ҳам фавран пароканда кардани онҳо буд. Ин 
органҳо ин корро накарданд. Дуюмаш он ки муассисаҳои 
идорИ қарорҳои Ҳукумати Шӯравиро қабул накарданд. 
Давлат ба зӯран барҳам додани онҳо ва таъсиси органҳои 
нав шурӯъ намуд. Ин раванд дар таъсиси баъзе органҳои 
идории Туркистони шӯравИ то охири соли 1919 ва дар Бу- 
хорои ШарқИ то охири соли 1921 давом ёфт. Кашо-
лёбии ин ивазшавии сохтор ба муқобилияти сахти синфИ ва 

имконияти ҳукумати нав дар иваз карда тавонистани онҳо 
вобаста буд.

Дар ҳама ҳолат барҳам додани идораҳои куҳнаи давлатӣ 
дар асоси декретҳо ва қарорҳои Ҳокимияти Шӯравӣ амалӣ 
карда мешуд, ки дар давраи худ бо номҳои декретҳою дек- 
ларатсияҳо ва қарорҳо машҳур буданд. Аз ҷумлаи чунин 
декретҳо ва қарорҳо, ки дар асоси онҳо чорабиниҳои сиёсӣ, 
иқтисодӣ ва фарҳангӣ гузарониданро дар назар дошт, «Эъ- 
ломияи ҳуқуқҳои халқи заҳматкаш ва мазлум», муроҷиатно- 
ма «Ба ҳама меҳнаткашони мусулмони Русия ва Шарқ», «Ба 
ҳамаи Шӯроҳо» ва декрет «Дар бораи замин» буданд.

Эъломияҳо. Муҳимтарин эъломияи қабулкардаи Ҳуку- 
мати аввалини инқилобӣ «Эъломияи ҳуқуқҳои халқи заҳ- 
маткаш ва мазлум» буд. Ин эъломияро ШКХ ва шахсан 
В.И.Ленин тартиб дода буданд. Эъломияро Кумитаи Иҷро- 
ияи Марказии умумирусиягӣ 3-юми январи соли 1918 қабул 
карда, барои ҳукми қонунӣ гирифтанаш онро 5 (18)-уми 
январ ба маҷлиси муассисон, ки кораш ҳоло идома дошт, 
пешниҳод кард. Аз сабаби он ки аксарияти намояндагони 
маҷлиси муассисон эсерӣ-меншевикӣ буданд, ин ҳуҷҷатро 
ба муҳокима қабул кардан нахостанд. 18-уми январи соли 
1918 эъломияро Анҷумани муттаҳидаи шӯроҳо тасдиқ кард. 
10-уми июли соли 1918 бошад, эъломия ҳамчун қисми тар- 
кибии конститутсияи шӯравӣ қабул гардид.

Эъломияи ҳуқуқҳои халқҳои Русия. Лоиҳаи эъломи- 
яро В.И.Ленин тайёр карда, онро ШКХ 2 (15)-уми ноябри 
соли 1917 тасдиқ намудааст. Дар эъломия чунин принсипҳои 
асосии сиёсати миллии шӯравӣ эълон шудаанд: баробарӣ ва 
истиқлолияти халқҳо; ҳуқуқи халқҳои Русия барои худму- 
айянкунии озод то ҷудошавӣ ва ташкили давлати мустақил; 
бекор кардани ҳама гуна имтиёзу маҳдудияти миллӣ ва мил- 
лию динӣ; инкишофи озоди ақаллиятҳои миллӣ ва гурӯҳҳои 
қавмӣ (этникӣ).

Муроҷиатномаҳо. Муҳимтарин ҳуҷҷати оид ба масъалаи 
сиёсӣ ва миллии дохилӣ қабулкардаи ҳукумати инқилобӣ 

11



муроҷиатномаи Анҷумани дувуми умумируссиягии шӯроҳо 
«Ба ҳамаи меҳнаткашони мусулмони Русия ва Шарқ» буд, ки 
онро 20-уми ноябри соли 1917 Шӯрои Комиссарони Халқи 
Ҷумҳурии Шӯравии Русия қабул карда буд. Муроҷиатнома 
эълон дошт, ки ҳамаи мазҳабҳо, урфу одатҳо, муассисаҳои 
миллИ ва мадании мусулмонон озод ва дахлнопазир эълон 
карда мешаванд, ҳамаи ҳуқуқҳои халқҳои мусулмон чун 
ҳуқуқҳои тамоми халқҳои Русия бо тамоми иқтидори инқи- 
лоб ва маъмуриятҳои он - шӯроҳои намояндаҳои коргарон, 
аскарон ва деҳқонон муҳофизат карда мешавад.

Муроҷиатнома «Ба ҳамаи шӯроҳо». Ин муроҷиатнома- 
ро Комиссариати корҳои дохилИ 22-юми декабри соли 1917 
қабул карда буд. Дар ин ҳуҷҷат дар бораи таъсиси идораҳои 
шӯравИ дар маҳалҳо сухан мерафт. Ин аввалин ҳуҷҷате буд, 
ки дар асоси он дар ҳудудҳои дурдасти собиқ Русияи шӯравИ, 
аз ҷумла дар Туркистону қисматҳои он ҳокимияти шӯроҳо 
ба ҳукумати қонунИ табдил ёфтанро сар карда буданд.

Декретҳо. Муҳимтарин декретҳои Ҳукумати ШӯравИ 
барои халқҳои мазлуми Русия аввалан декрет «Дар бораи 
сулҳ» ва барои тоҷикони шӯравИ декрет «Дар бораи замин» 
буданд.

Дар декрети шӯравИ «Дар бораи сулҳ» мароми аҳолии 
кураи замин, дар бораи дар сулҳу оромИ нигоҳ доштани 
ҷаҳон ва аз ҷанги давомёфтаистодаи ҷаҳонИ ба таври як- 
тарафа баромадани Русия ва ба ин иқдом рафтани давлату 
халқҳои дигарро даъват кардани Ҳукумати ШӯравИ сухан 
рафта бошад, дар «Декрет дар бораи замин» сухан дар бо- 
раи ҳалли масъалае мерафт, ки он асрҳо боз асоси мубори- 
заи сиёсию иқтисодии умуман ҷомеаи буржуазиро ва хусу- 
сан Русияро ташкил медод.

Декрет ин масъаларо бечунучаро ба манфиати деҳқоно- 
ни безамину камзамин ҳал намуд.Замин моликияти умуми- 
халқИ (давлатИ) эълон гардид ва дар асоси қарор ба деҳқо- 
нон ройгон ва ба истифодаи якумра тақсим шуданашро дар 
назар дошт.

Луғат
1. Декрет - калимаи лотинӣ буда, маънои указ, қарорро до- 

рад ва ҳамчун номи акти ҳуқуқӣ фаҳмида мешуд ва мешавад.
2. Указ - указ, фармони сарварони давлат дар назар дошта 

мешавад.
3. Деклоратсия - вожаи лотинӣ буда, маънои изҳорот ва 

огоҳномаро дорад.
Саволҳо
1. Мақомоти идораи кишвари Туркистонро номбар кунед.
2. Мақомоти идораи уезди Хуҷанд ва минтақаи Помирро 

номбар кунед.
3. Мақомоти навташкили шӯравии уезди Хуҷанд ва минтақаи 

Помирро номбар кунед.

§ 3. МАЗМУН ВА МУҲТАВОИ ЭЪЛОМИЯҲО ВА 
МУРОҶИАТНОМАҲОИ АВВАЛИНИ ҲОКИМИЯТИ 

ШӮРАВЙ

«Эъломияи ҳуқуқҳои халқи заҳматкаш ва мазлум». Эъ- 
ломия на фақат акти муҳимми конститутсионии Ҷумҳурии 
Шӯравӣ, балки яке аз ҳуҷҷатҳои бузургтарини таърихи ба- 
шарият дар амалӣ сохтани мақсаду мароми инқилоби про- 
летарӣ нисбат ба ҳамаи инқилобҳои пештара буд. Масалан, 
бузургтарин инқилоби буржуазии Фаронса ва “Эъломияи 
ҳуқуқи инсон ва шаҳрванд”-и қабулкардаи он баробарию 
бародариро эълон карда буд, вале дар амал ин баробарию 
бародарӣ фақат нисбати буржуазия татбиқ карда шуда буду 
халос. Эъломияи шӯравӣ музаффариятҳои Инқилоби Ок- 
тябрро мустаҳкам, намуда, принсип ва вазифаҳои асосии 
давлати сотсиалистиро эълон кард. Мақсад аз эъломия ба- 
робари вазифаҳои диктатураи пролетариатро (нест карда- 
ни истисмори одам аз тарафи одам, барҳам додани синфҳои 
истисморгар, сохтмони сотсиализм) аниқ шарҳ додан боз 
ин қонунҳоро то андозае ба шароити Русия, ба типи шӯра- 
вии давлат қонунан мувофиқ кунондан буд. Эъломия аз 4 
фасл иборат буд. Дар фасли аввал асосҳои сиёсии Давла- 
ти Шӯравии Сотсиалистӣ муқаррар шуда буданд. Дар он 
Русия ҷумҳурии шӯроҳо эълон шуда буд, ки дар марказ ва 

маҳалҳо тамоми ҳокимият ба шӯроҳо тааллуқ дошт. Ҷумҳу- 
рии ШӯравИ дар асоси иттифоқи ихтиёрии миллатҳои озод 
ҳамчун федератсияи ҷумҳуриҳои миллии шӯравии сотсиа- 
листИ таъсис меёфт.

Фасли дуюм вазифаи асосии давлати сотсиалистИ - 
барҳам додани моликияти хусусИ будани замин, ҷорИ кар- 
дани назорати коргарИ, милликунонии саноат, бонкҳо, за- 
хираҳои табиат, ташкили идоракунии хоҷагии халқ, ҷорИ 
гардидани уҳдадории умумии меҳнат, ташкили Артиши 
Сурх, пурра беяроқ гардондани синфҳои доро ва қабули 
декретҳоро дар назар дошт.

Дар фасли сеюм принсипҳои асосии сиёсати берунаи 
Давлати ШӯравИ - мубориза барои сулҳ, бекор кардани 
шартномаҳои махфИ, эҳтиром намудани истиқлолияти мил- 
лии ҳамаи халқҳо, пурра даст кашидан аз сиёсати ҳамкорИ 
бо давлатҳои буржуазие, ки оммаи меҳнаткашони мамла- 
катҳои мустамлика ва тобеъро ба ғуломИ гирифтор карда- 
анд, бекор кардани қарзҳои ҳукумати подшоҳИ ва ҳукума- 
ти муваққатии буржуазИ, тарафдорИ кардани қарори ШКХ 
дар бораи эълон шудани истиқлолияти Финландия, аз Эрон 
баровардани қӯшунҳои Русия, эълон кардани озодИ ва ис- 
тиқлолияти Арманистон ҷой дода шуда буд.

Дар фасли чаҳорум масъалаи аз идоракунии Давлати 
ШӯравИ дур карда шудани синфҳои истисморгар дарҷ ёфта 
буд.

Эъломия таъкид мекард, ки Ҳокимияти ШӯравИ бо бар- 
по кардани асоси федератсияи ҷумҳуриҳои шӯравии Русия, 
ба деҳқонону коргарони ҳар яки ин ҷумҳуриҳо имконият 
медиҳад, ки дар хусуси иштирок доштанашон дар ҳукумати 
федералИ ва дигар муассисаҳои федералии шӯравИ, худашон 
мустақилона ба ҳам оянд.

Эъломияи ҳуқуқҳои халқҳои Русия. Дар эъломия си- 
ёсати ҳукумати подшоҳИ ва ҳукумати муваққатии буржу- 
азИ, ки як миллатро ба миллати дигар муқобил мегузошт, 
маҳкум шудааст. Эълон шудани ҳуқуқи халқҳои собиқ маз- 
лум ба таъсиси давлати миллии худ, барои барҳам додани 

низои байни миллатҳо ва нобоварӣ ба халқи рус, барои 
муайян намудани ягонагии манфиатҳои ҳамаи миллатҳои 
мамлакат, барои дарк намудани зарурати якҷояшавии қув- 
ваи онҳо, барои ҳалли вазифаҳои умумӣ шароит фароҳам 
овард. Ба сиёсати зулми миллии ҳукумати подшоҳӣ ва ҳуку- 
мати муваққатӣ, сиёсати иттифоқи ихтиёрии халқҳои Русия 
муқобил гузошта шуда буд. Мувофиқи эъломия Ҳукумати 
Шӯравӣ ҳуқуқи худмуайянкунии ҳамаи миллатҳо, ҳатто ҷу- 
дошавии онҳоро эътироф намуд ва дар асоси он 3 (16)-юми 
декабри соли 1917 дар бораи ҳуқуқи худмуайянкунии халқи 
Украина, 18 (31)-уми декабри соли 1917, истиқлолияти Фин- 
ландия, 29-уми декабри соли 1917 (11 январи 1918) истиқло- 
лияти Арманистон, 7-уми декабри соли 1918 истиқлолияти 
Эстония, 22-юми декабри соли 1917 истиқлолияти Латвия 
ва Литва, 31-уми декабри соли 1919 истиқлолияти Белорус- 
ро эътироф кардан декретҳо қабул кард. Ин декретҳо ба- 
рои дар байни халқҳо барқарор гардидани дӯстӣ ва боварӣ 
нақши калон бозида буданд ва ба муттаҳидшавии халқҳои 
Русия дар атрофи Ҳокимияти Шӯравӣ, ки ба ташкилёбии 
СССР (ИҶШС) оварда расонд, мусоидат карда буданд.

Муроҷиатнома «Ба ҳамаи меҳнаткашони мусулмони 
Русия ва Шарқ». Чӣ тавре ки дар аввал қайд шуда буд, му- 
роҷиатнома заҳматкашони мусулмонро ба озодона ва бемо- 
неа ташкил намудани ҳаёти худ, дастгирии инқилоби сот- 
сиалистӣ ва ҳукумати ташкилкардаи инқилоб даъват кард. 
ШКХ ба мусулмонони Шарқи мустамликавӣ муроҷиат 
намуда, хабар дод, ки Ҳокимияти Шӯравӣ ҳамаи шартно- 
маҳои истилогаронаи ҳокимони пештараи Русияро нисбат 
ба халқҳои мустамлика ва мазлуми Русия бекор ва нест кард. 
Русияи Шӯравӣ якумин шуда, байрақи озодии халқҳои маз- 
лумро барафрохт ва аз онҳо дар роҳи азнавсозии ҷаҳон ин- 
тизори хайрхоҳӣ ва дастгирӣ шуд.

Муроҷиатнома «Ба ҳамаи шӯроҳо». Дар муроҷиатно- 
ма аз ҷумла омадааст, ки «...Шӯроҳо бояд тамоми муас- 
сисаҳои аҳамияти маъмурӣ, хоҷагӣ, молиявӣ ва фарҳангию 
маърифатӣ доштаро ба худ тобеъ намуда, ҷараёни зиндаги- 

15



ро дар маҳалҳо пурра ба низом дароранд, то ки Русия бо 
шабакаи муассисаҳое фаро гирифта шавад, ки онҳо сохти 
ягонаи Ҷумҳурии Шӯроҳоро ташкил диҳанд». Қайд карда 
шудааст, ки ин ташкилотҳо «.. .то хурдтаринашон дар ҳалли 
масъалаҳои хусусияти маҳаллИ дошта комилан соҳибихти- 
ёранд, вале фаъолияташонро бо декрету қарорҳои умумии 
ҳокимияти марказИ мутобиқ гардонанд». Муроҷиатнома 
ба бунёди сохти бонизоми давлати диктатураи пролетарИ, 
ки асоси онро шӯроҳо ташкил медоданд, мусоидат мена- 
муд. Мазмуни муроҷиатнома дар Конститутсияи соли 1918 
РСФСР (ҶФШСР) инкишоф дода ва ба ҳукми қонун даро- 
варда шуда буд.

Ин ҳама ҳуҷҷатҳое буданд, ки дар асоси онҳо кулли 
масъалаҳои сиёсИ, иқтисодИ, фарҳангИ ва миллии Давлати 
ШӯравИ бояд ҳалли худро меёфтанд.

Луғат
1.Эъломия - ҳуҷҷатест, ки ҳукуматҳо ба воситаи он хоҳишу 

маром ва мақсадҳои худро эълон менамоянд.
2. Муроҷиатнома - ҳуҷҷатест, ки ҳукумат иҷро ва ё риояи тар- 

тиботро аз шаҳрвандон талаб мекунад.
Саволҳо:
1. Эъломияҳои нахустини Ҳокимияти Шӯравиро номбар ку- 

нед?
2. Муроҷиатномаҳои аввалини Ҳокимияти Шӯравиро намбар 

кунед?
3. Мазмун ва муҳтавои эъломияҳо ва муроҷиатномаҳоро 

шарҳ диҳед?

§ 4. РАВАНДИ БАРҲАМ ДОДАНИ ИДОРАҲОИ 
ДАВЛАТИИ КУҲНА

Барҳам додани сохторҳои куҳнаи давлатӣ. ЧИ тавре 
медонем, ҳудуди Тоҷикистони имрӯза ба ҳайати ду давлат 
дохил буд: вилоятҳои Суғд ва ВМКБ ба Русия ва вилояти 
Хатлону ноҳияҳои тобеи ҷумҳурИ ба аморати Бухоро. Дар 
ин минтақаҳо инқилобҳои сотсиалистИ ҳам дар ду давра: 
нояб- ри соли 1917, ноябри соли 1918 дар қисмати русиягИ 
ва феврал-майи соли 1921 дар қисмати бухороиаш ба вуқӯъ 
омада буд. Ин ҳукуматҳои сарнагунгашта гуногунсохтор 
буданд. Инқилоб фақат ҳукуматҳоро аз сари ҳокимият дур 
карда буд. Барҳам додани сохтори ҳукумати сарнагунгашта 
ба мисли худи инқилоб кори фаврИ буда наметавонист. Аз 
ҷиҳати дигар, то ҳукумати нав таъсис наёбад, органҳои пеш- 
тараи давлатиро барҳам додан (иваз кардан) мумкин нест. 
Инқилоб ҳукумати марказиро сарнагун сохта, Анҷумани 
дуюми умумирусиягии шӯроҳо Ҳукумати Русияи Шӯравиро 
дар симои Шӯрои Комиссарони ХалқИ бо сардории В.И.Ле- 
нин, Анҷумани сеюми Шӯрои кишвари Туркистон ҶМШС 
Туркистонро дар симои ШКХ бо сардории Ф.Колесов таъ- 
сис дода буданд. Вазифаи ин ҳукуматҳо барҳам додани со- 
хтори идории куҳна дар асоси принсипҳои нави инқилобИ 
буд. Ҳукуматҳои шӯравИ сараввал идораҳои (органҳои) ва- 
колатдори амрдиҳанда (қонунбарор)-ро бо қарорҳои худ 
барҳам доданд. Дар кишвари Туркистон ин органҳо КМ 
ҳукумати муваққатии Туркистон, комиссариатҳои соҳавИ, 
комиссари ҳарбии Туркистон, кумитаҳои иҷроияи вилоятИ, 
уездИ ва волостИ буданд. Дар аморати Бухоро чунин орган 
худи амир ва дар бекигариҳо намояндаи амир бекҳо буданд. 
Ҳамаи ин органҳоро инқилобҳои сотсиалистИ ва халқИ ба 
тариқи инқилобИ аз сари ҳокимият дур карданд.

Аз рӯйи ҳамин принсип моҳи декабри соли 1917 думаҳои 
шаҳрии Хуҷанду Ӯротеппа (Истаравшан) ва сохтори оқ- 
сақолгарИ дар натиҷаи гузаронидани интихоботҳо, судҳои 
ҳакамИ ва қозигИ то охири соли 1919 аз байн бурда шуданд.

Дар Помири Ғарбӣ ва Шарқӣ аз сабаби он ки таъйи- 
ну сабукдӯш кардани маъмурон дар ихтиёри фармондеҳи 
қитъаи сарҳадии Помир буд бо барпо шудани Ҳокимияти 
Шӯравӣ ин ваколат ба ихтиёри Сегонаи ҳарбӣ-сиёсии По- 
мир гузашт. Аз ин рӯ, дар Помир барҳам додани сохтори 
куҳна баробари барҳам задани ақсулинқилобчигӣ то тобис- 
тони соли 1921 давом кард.

Дар Бухорои Шарқӣ бо барпо гардидани Ҳокимияти 
Шӯравӣ сохтори бекигарӣ то майи соли 1921 барҳам дода 
шуд, вале бо сабаби дер давом ёфтани ҷанги шаҳрвандӣ баъ- 
зе мансабҳои маҳаллӣ - раис, охун то соли 1923 боқӣ монда 
буданд.

Масъалаи органҳои қудратӣ - артиш ва милиса бошад, 
чӣ дар қисмати туркистонӣ ва чӣ дар қисмати бухороии 
Тоҷикистон дар рафти инқилоб аз байн бурда шуда ва ё ба 
қӯшуну милисаи шӯравӣ табдил ёфта буданд.

Барҳам додани судҳои куҳна ва таъсиси судҳои нав. 
Яке аз мақомоти низомёфтаи давлатӣ судҳо буданд. Дар 
Туркистон ин мақомро судҳои округӣ, палатаҳои судӣ ва 
судҳои ҳарбӣ ташкил медоданд. Баъди инқилоб қувваҳои 
аксулинқилобӣ ба ташкил додани суиқасдҳои зиддишӯравӣ, 
тайёр кардани исёнҳо, иғво ва ғоратгарӣ даст заданд. Суд- 
ҳои куҳна барои ҳимояи тартиботу қонуниятҳои инқилобӣ 
қодир набуданд. Аз ин рӯ, ҳанӯз 22-юми ноябри соли 1917 
мувофиқи нишондоди «Декрет дар бораи судҳо» сохто- 
ри куҳнаи судӣ ва прокурорӣ бекор эълон шуда, вазифаи 
онҳо ба зиммаи Комиссариати халқии адлия гузошта шуда 
буд. Комиссариати халқии адлия инчунин вазифадор шуда 
буд, ки низоми судии нави шӯравиро то моҳи январи соли 
1918 таъсис диҳад. Дар асоси ин нишондод 12-уми декабри 
соли 1917 ШКХ кишвари Туркистон қарори барҳам до- 
дани суд-ҳои ҳавзагӣ (округӣ), палатаҳои судӣ ва судҳои 
ҳарбиро баровард, вале аз сабаби паст будани маърифати 
ҳуқуқии аҳолӣ, ки ба судҳои шариатӣ (қозигӣ) эътиқоди ка- 
лон доштанд ва пурзӯр будани аксулинқилобчигӣ
дар давраи муқарраршуда гузаронидани интихобот ба су- 

дҳои нав муяссар нагардид. Бинобар ин, муҳлати фаъолияти 
судҳои куҳна аз 17-уми феврали соли 1918 баъди ба ҳайа- 
ти судҳо дохил кардани намояндагони шӯроҳо дароз карда 
шуда буд. Вале аз сабаби муносибати душманона доштани 
судҳои куҳна нисбат ба Ҳокимияти Шӯравӣ вазифаи онҳо- 
ро шӯроҳо ба дасти худ гирифтанд. Ин ҳолат соли 1917 дар 
шӯроҳои Тошканд, Чорҷӯ, Кушка ва аввали соли 1918 дар 
аксарияти шӯроҳои кишвари Туркистон ба амал омада буд. 
Аз ҷумла дар уезди Хуҷанд ҳам судҳои куҳнаи волостҳои 
Нов, Ғӯлакандоз, Уралск, Унҷӣ ва шаҳри Хуҷанд масъулия- 
ти худро ба судҳои навинтихобшудаи шӯравӣ супориданд. 
Моҳи декабри соли 1917 суди оштидиҳандаи шаҳри Ӯротеп- 
па (Истаравшан) барҳам дода шуд. Ба ҷойи он суди халқӣ 
таъсис дода, машваратчиёни судӣ интихоб шуданд, вале 
аксарияти судҳои куҳна боқӣ монда буданд. Ин ҳамзистии 
муваққатӣ дер давом накард. Аз моҳи марти соли 1918 сар 
карда, дар назди шӯроҳо трибуналҳои инқилобӣ таъсис ёф- 
танд, ки мақсадашон мубориза бар зидди душманони сохти 
шӯравӣ буд.

Аз тобистони соли 1918 бошад, барҳамхӯрии муасси- 
саҳои судии куҳна сар шуд. Аввал судҳои ҳарбӣ-округӣ 
июли соли 1918 ва аввали соли 1920 тамоми сохторҳои суд- 
ҳои куҳнаи қозигӣ ва подшоҳӣ барҳам дода шуда буданд.

Луғат
1. Идораҳою мақомотҳои давлатии куҳна - ҳама идораю сох- 

торҳои давлатии пештара дар назар аст.
2. Идораҳою мақомотҳои нави давлатй - ҳама идораю сох- 

торҳои Давлати Шӯравӣ таъсисдода дар назар аст.
Саволҳо
1. Идораю мақомоти давлатии пешинаи ҳукумати подшоҳи- 

ро дар Туркистон номбар кунед?
2. Идораю мақомоти давлатии пешинаи аморати Бухороро 

номбар кунед?

§ 5. РАВАНДИ ТАЪСИСИ МАҚОМОТҲОИ НАВИ 
ҲОКИМИЯТИ ШӮРАВӢ

Таснифи умумӣ. Таърих исбот кардааст, ки ба даст ги- 
рифтани ҳокимияти сиёсИ нисбат ба нигоҳ доштани он осон- 
тар аст. Аз ин рӯ, дар ҳама давру замон сулолае, гурӯҳе, ҳизбе 
ва ё шахсе, ки ба сари қудрат меомад, пеш аз ҳама такягоҳи 
худ - ҳукумати нав ва мақомоти қудратии давлатИ - артиш, 
милиса, суд, прокуратураи ба худ содиқро таъсис медод ва 
ё мустаҳкам мекард. Инқилоби октябри соли 1917 ҳам аз ин 
истисно нест. Инқилоб ҳокимияти сиёсиро ба даст гириф- 
та, дастгоҳи давлатии пештараро асосан барҳам ва дастгоҳи 
давлатии навро таъсис дод.

Таъсиси милитсияи шӯравӣ. Дар уезди Хуҷанд моҳи мар- 
ти соли 1917 политсия ба милитсия табдил ёфта, вазифаи 
нигоҳ доштани тартиботи ҷамъиятиро дар асоси оинномаи 
нави милитсияи халқИ ба уҳда гирифт. Агарчи милитсияи 
халқИ ном дошт, он пурра мақоми қудратии ҳукумати му- 
ваққатИ буд. Дар рафти инқилоби октябрИ дар Туркистон 
ҳам дружинаҳои коргарИ таъсис ёфта, вазифаи ҳимояи кор- 
гаронро аз зӯроварИ ва фишори милитсияи давлатИ ва юн- 
керҳо ба зимма гирифта буд. Маҳз ҳамин дружинаҳо қувваи 
асосии нигоҳ доштани тартиботи инқилобИ гардида, 10-уми 
ноябри соли 1917 ба мақомоти расмии давлатИ табдил ёфта, 
номи “Милитсияи коргару деҳқон”- ро гирифтанд. Милит- 
сияи тоҷик низ моҳи ноябри соли 1917 ҳамчун шуъбаи ми- 
литсияи Русия дар назди Шӯрои Комиссарони Халқии уезди 
Хуҷанд таъсис ёфта, вазифаи ҳимояи тартиботи инқилобИ 
ва сарҳади шӯравиро ба уҳда дошт. Дар шимоли Тоҷикис- 
тон ва Помир раванди ташаккулёбии милитсияи шӯравИ то 
охири соли 1918 давом ёфт.

Таъсиси Артиши Сурх. Қадами минбаъдаи диктатураи 
пролетариат ҳимояи худ ба воситаи артиш буд. Дар раф- 
ти тайёрИ ба инқилоб гвардияҳои сурхи коргару деҳқон 
ташкил ёфта буданд. Баъди гирифтани ҳокимияти сиёсИ ин 

гвардияҳо аз сабаби низомӣ набуданашон давлатро муҳо- 
физат карда наметавонистанд. Аз моҳи декабри соли 1917 
Ҳукумати Шӯравӣ ба таъсиси Артиши Сурх сар кард ва то 
баҳори соли 1918 Артиши Сурхи коргару деҳқон бо тамоми 
сохтораш ташкил ёфт.

Моҳи ноябри соли 1917 дар уезди Хуҷанд аввалин от- 
рядҳои коргарӣ дар байни аҳолии деҳа, шаҳрак ва шаҳрҳои 
руснишину истгоҳҳои роҳи оҳани Хуҷанд (Урсатевск), Ғафу- 
ров, Драгомирово (Спитамен) ва Придиново (Қайроққум) 
таъсис ёфтанд, вале ин гвардияҳои сурхи ташкилёфта қуд- 
рати нигоҳ доштани Ҳукумати Шӯравиро надоштанд. Аз 
ин рӯ, зарурати ташкили қӯшуни доимӣ пеш омад. 23-юми 
марти соли 1918 Шӯрои Комиссарони Халқи Туркистон дар 
бораи таъсиси Артиши Сурхи доимии коргару деҳқон қа- 
рор қабул кард. Дар асоси ҳамин қарор 18-уми апрели соли 
1918 дар уезди Хуҷанд ислоҳоти ҳарбӣ гузаронида шуд. Ав- 
вал дар назди шӯроҳои шаҳрӣ сексияҳои ҳарбӣ бо сардо- 
рии комиссари ҳарбӣ таъсис ёфтанд. Моҳи сентябри ҳамон 
сол комиссариатҳои ҳарбии волостҳои Шаҳристон, Далён 
ва Ғончӣ таъсис ёфтанд. Баробари таъсис ёфтани комисса- 
риати ҳарбии уездӣ Раёсати маҷбуриятҳои ҳарбии Хуҷанд 
пароканда карда шуд. Қисмҳои ҳарбии Хуҷанд ба ҳайати 
Артиши Сурхи Шӯравӣ ҳамчун қӯшуни иттиҳодӣ дохил 
гардиданд. Иттиҳоди аввалини ҷумҳуриҳои собиқ шӯравӣ 
иттиҳоди ҳарбӣ буд.

Баробари судҳои халқии шӯравӣ ҳамчун мақомоти ҳиф- 
зи инқилоб моҳи сентябри соли 1918 Комиссияи Фавқуло- 
даи Туркистон (КФТ) дар ҳайати Комиссияи Фавқулодаи 
Умумииттифоқ (КФУ) таъсис ёфта буд. Вазифаи ин мақо- 
мот мубориза бар зидди аксулинқилобчигӣ, қаллобӣ ва ғо- 
ратгарӣ муқаррар шуда буд, яъне то ибтидои баҳори соли 
1918 раванди аз байн бурдани дастгоҳи куҳна ва бунёди сох- 
тори нав ба анҷом расида буд. Ҳамаи идораҳои ҳокимият 
аз як шакли сохтор ба шакли дигар гузаронида шуданд. Та- 
шаккули сохтори шӯравӣ ва муносибати нави давлатдорӣ 
оғоз ёфт.

Таъсиси сохтори судии шӯравӣ. Судҳои куҳна бештар 
таъйиноти ҷазодиҳИ доштанд ва дастгоҳи истисмори меҳнат- 
кашон ҳам буданд. Сиёсати нави судии шӯравИ ин таъйино- 
ти судҳоро тағйир доданИ буд. Мебоист судҳо ба муассисаи 
тарбияи ҳуқуқИ ва ахлоқии ҷомеа табдил меёфтанд. Аз ин 
рӯ, ҳанӯз 22-юми ноябри соли 1917 мувофиқи нишондоди 
«Декрет дар бораи судҳо» сохтори куҳнаи судИ ва проку- 
рорИ бекор карда, вазифаи онҳо ба зиммаи Комиссариати 
халқии адлия гузошта шуда буд. Комиссариати халқии ад- 
лия инчунин вазифадор карда шуда буд, ки низоми судии 
нави шӯравиро то моҳи январи соли 1918 таъсис диҳад.

Дар асоси ҳамин ҳуҷҷатҳо Шӯрои Комиссарони Халқии 
Туркистон 12-уми декабри соли 1917 дар бораи барҳам до- 
дани судҳои округИ, палатаҳои судИ, судҳои ҳарбИ ва иваз 
намудани онҳо ба судҳои нави шӯравИ, ки мебоист дар 
асоси интихоботи озод ва риояи демократияи халқИ гуза- 
ронида мешуданд, қарор қабул кард. Бо сабаби сар задани 
иғвогариҳои зиддишӯравИ ва набудани кадрҳои ҳуқуқши- 
носи тамоюли шӯравидошта ин қарор дар вақташ иҷро на- 
гардид. Баръакс, ШКХ Туркистон 17-уми феврали соли 1917 
аз Комиссариати адлияи РСФСР дар бораи дароз кардани 
муҳлати фаъолияти судҳои куҳна, иҷозат пурсид. Ин хоҳиш 
бо илова намудани намояндагони шӯроҳо ба ҳайати судҳо 
қонеъ гардонда шуд. Аз ин рӯ, парокандакунии судҳои куҳ- 
на на яку якбора, балки бо пайдо кардани ивази онҳо алақа- 
манд буд ва ин раванд дар баъзе минтақаҳои шимоли Тоҷи- 
кистон (Масчоҳи КӯҳИ) то ибтидои соли 1920 давом ёфта 
буд.

Амалан барҳамдиҳии судҳои куҳна аз июни соли 1918 аз 
қарори ШКХ Туркистон оғоз ёфта буд ва ҳамаи судҳои со- 
биқ империяи Руссияро фаро гирифта буд. Судҳои қозигИ 
то аввали соли 1920 амал мекарданд. Масалан, судҳои окру- 
ги Ӯротеппа моҳи марти 1918 ваколатҳои худро ба судҳои 
халқии шӯравИ супорида буданд. Аввалин судяҳои Ӯротеп- 
па Мирзо Қосимов ва Мирзо Саидов буданд.

Савол ва супориш:

мегирифт?

1. Раванди таъсисёбии Артиши Сурхи Шӯравиро шарҳ диҳед.
2. Судҳои куҳна кай барҳам дода шуданд?
3. Судҳои нав чӣ ном доштанд ва дар кадом солҳо таъсис ёфтаанд?
4. Милисаи шӯравӣ кай таъсис ёфта буд?
5. Оё медонед, ки қабул ба милиса ва хизмати ҳарбӣ чӣ тавр сурат

Тошканд

Намангон

Чорҷӯй

Китоб
Қаршй Мурғоб

Байрамали

Тирмиз

БалҶуаОнҚа.паих',м6

. Узганд
Марғилон

Қуқанд
Хуҷанд •

Конибодом

Истаравшан 
Самарқанд ..

• Панҷакент • Мастноҳ 
. Фалғао^———-—1

Харитаи сиёсии Осиёи Миёна дар соли 1918

§ 6-7. ЧОРАБИНИҲОИ АВВАЛИНИ ИҚТИСОДИИ 
ШӮРАВӢ ДАР ТОҶИКИСТОН

Ҷорӣ гардидани назорати коргарӣ ва моҳияти он. Дар 
асоси қарорҳои Анҷумани дуюми шӯроҳои умумирусиягӣ 
ва Анҷумани сеюми шӯроҳои кишварӣ дар бораи миллӣ 
кардани корхонаҳои саноатӣ ва мусодираи замин, ҳукумати 
Туркистон гузаронидани чорабиниҳои иқтисодиро аз ҷорӣ 
кардани назорати коргарӣ сар кард.

14-уми ноябри соли 1917 Кумитаи Иҷроияи Марказии 
умумирусиягӣ «Лоиҳаи қоидаҳо дар бораи назорати кор- 
гарӣ»-ро қабул карда буд. Ин қоидаҳо талаб мекард, ки 
назорат аз болои истеҳсолоти ҷамъиятӣ, тақсими маҳсулот 
ташкил ва пурзӯр карда шавад. Сабаби асосии ҷорӣ карда 

шудани назорати коргариро Ҳокимияти ШӯравИ дар он ме- 
дид, ки диктатураи пролетариат яку якбора саноат ва муно- 
сибатҳои истеҳсолии сотсиалистиро ба вуҷуд оварда наме- 
тавонад. Барои ин лозим буд, ки аввалан коргарон ҳунари 
ташкил ва идора кардани истеҳсолотро омӯзанд. Омӯхтан ба 
воситаи назорати коргарИ осонтар буд. Ҳокимияти ШӯравИ 
дар назар дошт, ки бо ҷорИ карда шудани назорати коргарИ 
душманони синфИ муассисаҳои истеҳсолиро аз кор монон- 
да ё вайрон карда наметавонанд. Аз тарафи дигар, назора- 
ти коргарИ доираи фаъолияти корхонаҳои хусусИ ва соҳиб- 
коронро танг карда, кори ташкил намудани истеҳсолоти 
ҷамъиятиро осон гардонд, яъне мақсади назорати коргарИ 
он буд, ки синфи коргарро ба истеҳсолоти ҷамъиятИ наздик 
ва омода намояд. Баъди қабули қоидаҳо 14-уми ноябри соли 
1917 Ҳокимияти ШӯравИ декретро дар бораи ҷорИ намуда- 
ни назорати умумии коргарИ қабул кард. АмалИ гардидани 
ин декрет дар Туркистон дар нимаи дуюми соли 1918 сар 
шуд. Пеш аз ҳама назорати коргарИ дар корхонаҳои кор- 
карди пахта ва равғанкашИ ҷорИ карда шуд. Ин чорабинИ 
дар давоми моҳҳои апрел-июни соли 1918 гузаронида шуд. 
ва натиҷаи хуб дод. То охири баҳори соли 1918 дар тамо- 
ми корхонаҳои саноатии Туркистон назорати коргарИ ҷорИ 
гардид. Дар ҳама ҷо кумитаҳо ва ташкилотҳои фабрикИ-за- 
водИ ва конии назорати коргарИ таъсис ёфтанд. Ташаббус- 
кори ин назорат бештар ҳизби болшевикИ буд.

Дар рафти ҷорИ шудани назорати коргарИ Ҳокимияти 
ШӯравИ баъзе нозукиҳои истеҳсолот, ба мисли таъмини 
корхона бо ашёи хом, таҷҳизот ва ташкили кори мураттаби 
корхонаро аз худ кард. Ин таҷриба шуури коргаронро тағ- 
йир дод. Синфи коргар худро соҳиби корхона ҳис мекардагИ 
шуда, муносибаташро ба меҳнат, корхона, ба интизоми кор 
ва баланд бардоштани маҳсулнокии меҳнат дигар кард. Ин 
дар оянда боиси осон шудани милликунонии саноат гардид.

Ибтидои ҷамъиятигардонии истеҳсолоти саноатӣ. ЧИ тав- 
ре аз мақсади ҷорИ гардидани назорати коргарИ пай бурдем, 
инқилоби ғалабакарда ва Ҳукумати навташкили ШӯравИ 

мақсади таъҷилан миллигардонии корхонаҳои саноатиро 
надошт, зеро ба истифодаи онҳо ҳанӯз тайёр набуд, вале 
муносибати душманонаи баъзе саноатчиён (иҷро накардани 
фармоишҳои ҳарбии ҳукумат, вайронкориҳои маъмурияти 
корхонаҳо) Ҳукумати Шӯравиро маҷбур карданд, ки муно- 
сибати худро нисбати саноат тағйир диҳад, милликунониро 
тезонад.

Дар таҷрибаи собиқ шӯравИ милликунонии саноат ав- 
вал бо роҳи кашида гирифтани (экспроприатсияи) корхо- 
наҳои хурду миёна оғоз гардида буд, ки дар муқобили ҳама 
гуна душманиҳои зиддишӯравИ амалИ мегардид. Саноати 
онвақтаи Тоҷикистонро (агар чунин номидан раво бошад) 
маҳз саноати хурду миёна ташкил медод. Дигар ин ки ҳамон 
корхонаҳои саноатии камшумори Тоҷикистон боз моликия- 
ти саноатчиёни маҳаллИ набуданд. Ҳамин вазъи ҳуқуқии 
масъала кашидагирии онҳоро осон карда буд.

Милликунонии саноат дар Тоҷикистон аз корхонаҳои 
пахтатозакунИ ва равғанкашИ сар шуда, назар ба марказ дар 
муддати хеле кӯтоҳ гузаронида шуд.

Дар асоси қарори шӯрои уездии Хуҷанд аз 24-уми мар- 
ти соли 1918 7 заводи пахтатозакунии уезди Хуҷанд ва за- 
водҳои собунпазии Хуҷанду Ӯротеппа, 2 заводи пахтато- 
закунии Конибодом миллИ эълон шуданд. Умуман, дар 
соли 1918 ҳамаи заводҳои пахтатозакунИ ва равғанкашии 
бародарон Алибоевҳо, Пинхасов, Маҳкамбоев, Потеляхов, 
Ашӯрбоев, Турсунов, Мирмуъминов, Имонхонов, ширка- 
ти истеҳсоли нафти «Санто», конҳои ангиштсанги Шӯроб, 
шуъбаи Хуҷандии заводи чарми ҷамъиятҳои «Кавказ», 
«Меркурий» ва «ШарқИ», дорухонаҳо, ҷамъиятҳои суғурта, 
нақлиёт, муассисаҳои пиллахушккунИ ва хазинаи пахта мил- 
лИ карда шуданд. Идора ва роҳбарИ кардан ба корхонаҳои 
миллишуда ба зиммаи Шӯрои Олии хоҷагии халқ ва идо- 
ракунии он дар маҳалҳо ба зиммаи шуъбаи хоҷагии халқи 
назди шӯроҳои уездИ гузошта шуда буд.

Дар сиёсати иқтисодИ ва муносибати Ҳукумати ШӯравИ 
ба саноат милликунонии саноат маънои барҳам додани сар- 
моядории калон - сармоядории буржуазИ, зербинои иқти- 
содии сармоядорИ ва аз байн бурдани буржуазия ҳамчун 
синф ва таъсиси заминаи иқтисодИ ва саноатии ҷамъияти 
нав - сотсиализмро дошт. Милликунонии саноат дар рафти 
инкишофи инқилоб дар охири соли 1917 ва то миёнаи соли 
1918 дар назар дошта шуда буд, вале ба сиёсат табдил наёфт. 
Баъди душвориҳои ҳарбию молиявии аввали соли 1918 - бо 
сабаби оғози ҷанги шаҳрвандИ ва тавсияи Анҷумани якуми 
шӯроҳои хоҷагии халқ, ки охири майи соли 1918 баргузор 
гардида буд, 28-уми июни соли 1918 ШКХ декрети милли- 
кунонии саноати вазнинро қабул карда буд, ки ба сиёсат 
табдил ёфт. Дар Тоҷикистон чунин корхонаҳои саноати ваз- 
нини маҳсулоти саноатИ мебаровардагИ набуд. Захираҳои 
табиии уезди Хуҷандро, ки ба саноати вазнин баробар буд, 
баъд эътироф карданд. Дар асоси қарори Анҷумани дуюми 
умумирусиягии шӯроҳо истифодаи онҳо танҳо барои ҷамъ- 
ият эълон ва эътироф гардида буд.

Дар Помир ва Бухорои ШарқИ ягон корхонаи саноатИ 
вуҷуд надошт ва ҳоҷат ба милликунонии саноат набуд, вале 
захираҳои табиии онҳо ба Туркистону Русия баробар карда 
шуда буданд.

Ибтидои ислоҳоти обу замин. Тоҷикистон кишвари 
аграрИ буд. Инқилоб мебоист масъалаи заминро ҳал мекард. 
Яке аз қонунҳои аввалини Ҳокимияти ШӯравИ «Декрет дар 
бораи замин» аст, ки дар Анҷумани дуюми Шӯроҳои Уму- 
мирусиягИ қабул шуда буд. Барои татбиқи фаврии ин декрет 
дар Туркистони миллИ на шароит буд на имконият. Аввалан 
деҳқонони тоҷик ҳоло ташкилоти сиёсии худро надоштанд, 
сониян роҳҳо ва усули тақсими заминро ҳам намедонистанд, 
чИ миқдор замин ва ба кИ тақсим кардани он ҳам маълум 
набуд. Аз ин рӯ, Ҳокимияти ШӯравИ «Декрет дар бораи за- 
мин»-ро дар шароити Туркистон дар якчанд давра гузаро- 
нид. Давраи аввалро, ки то ибтидои ҷанги гражданИ давом 

ёфт, давраи қонунэҷодкунии Ҳокимияти Шӯравӣ доир ба 
ҳалли масъалаи замин номидан мумкин аст. Дар ин марҳила 
қонуну идораҳое ба вуҷуд омаданд, ки метавонистанд мил- 
ликунонии замин ва тақсими онро ба ҷо оваранд. Моҳи де- 
кабри соли 1917 ШКХ Туркистон «Декрет дар бораи замин» 
ва дар асоси ҳамин декрет бо Шӯрои Комиссариати халқии 
зироат «Дар бораи тартиби гузаронидани ислоҳоти замин 
дар кишвар» қарор қабул намуд. Аз 27-уми январи соли 1918 
дар Туркистон гузаронидани ислоҳоти замин оғоз гардид, 
ки он аз ҳудуди имрӯзаи Тоҷикистон фақат уезди Хуҷандро 
фаро гирифта буд.

Барои гузаронидани ислоҳоти замин чӣ чизҳоро донис- 
тани Ҳокимияти Шӯравӣ лозим буд? Аввалан категорияи 
моликиятдорӣ ба замин, сониян кӣ будани соҳиби бево- 
ситаи он ва баъд миқдори замин. Чунин нишонаҳо барои 
деҳаҳои руснишин кайҳо боз маълум буданд. Дар деҳаҳои 
руснишин замин аз они давлат буд, вале истифодабаранда- 
гони он деҳқонон буданд. Ҳисоби замини дар ихтиёри онҳо 
буда маълум буд. Дар деҳаҳои миллӣ заминҳои давлатӣ, 
мулкҳои шахсии феодалӣ ва вақфҳо ҳам буданд, ки миқдори 
онҳо ба ғайр аз соҳибонашон дигар ба ҳеҷ кас маълум на- 
буд. Аз ин рӯ, дар деҳаҳои руснишин гузаронидани ислоҳот 
фақат ба қонун муҳтоҷ буд. Худи деҳқонон ба гузаронидани 
ислоҳот тайёр буданд. Барои ҳамин дар маҳалҳои руснишин 
барои гузаронидани ислоҳоти замин ташкилотҳои махсус 
- комитетҳои камбағалон таъсис ёфтанд. Деҳа ва деҳқони 
тоҷик ба ин кор ҳоло тайёр набуданд. Дар ҳалли масъалаи 
замин дар чунин вазъият фақат ҳокимият мебоист фаъолият 
кунад. Ва чунин ҳам шуд. Ҳокимияти Шӯравӣ қонун ва қо- 
идаҳои мусодиракунии заминҳои бою помешиконро қабул 
карда, ба таъсиси органҳои татбиқкунандаи ин қонунҳо сар 
кард, вале бо сабаби маълум набудани ҳаҷми замини мусо- 
дирашаванда лозим дониста шуд, ки сараввал кор аз ба ҳи- 
соб гирифтани заминҳои мусодирашаванда оғоз ёбад. Дар 
Хуҷанд, Ӯротеппа, Конибодом комиссияҳои махсуси ба ҳи- 

соб гирифтани замин ба ченкунии фонди замини тақсимша- 
ванда сар карданд.

Мутахассисони заминченкун намерасиданд. Комиссияҳо 
кори зиёдеро анҷом доданд, вале худи ислоҳотро гузарони- 
да натавонистанд, зеро имконият нашуд. Ҷанги шаҳрвандИ 
сар шуд. Дар сиёсати Давлати ШӯравИ - ҳимоя ба ҷойи ав- 
вал баромад ва ислоҳот дуюмдараҷа шуд. Ба ҳар ҳол дар 
баҳор ва тобистони соли 1918 инқилоб ба деҳоти тоҷик ҳам 
сар дароварда буд. Чизе, ки ба чашму дили деҳқон таъсир 
карда буд, қатъият дар амалИ кардани нақшаҳо ва қонунҳои 
қабулкардаи шӯроҳо буд.

Моҳи январи соли 1918 Шӯрои кишварИ дар бораи таъ- 
сис додани кумитаҳои обу замин қарор қабул кард. Моҳи 
феврали соли 1918 Комиссариати зироати Туркистон деҳқо- 
нонро даъват кард, ки кумитаҳои обу заминро таъсис диҳанд. 
Ин муроҷиатро ба ҳисоб гирифта, дар тамоми волостҳои 
уезди Хуҷанд кумитаҳои обу заминро таъсис доданд. 2-юми 
апрели соли 1918 Комитети обу замини Хуҷанд қарор кард, 
ки заминҳои киштнашудаи уезд ба деҳқонони безамину кам- 
замин дода шаванд. Сабаби асосии аз кишт мондани ин за- 
минҳо манъ карда шудани истифодаи қувваи кории дигарон 
буд. Ҳокимияти ШӯравИ истифодаи қувваи кории дигарон- 
ро дар замини бою феодалҳо манъ кард. Дар аввали соли 
1918 Ҳокимияти ШӯравИ ба кашида гирифтани заминҳои 
зиёдатии феодалон сар карда буд. Моҳи апрели соли 1918 
Шӯрои Хуҷанд заминҳои дар Саритӯқай, Чумчуқарал ва 
Даштиамин будаи заминдорони калонро кашида гирифта, 
ба деҳқонон тақсим кард. Меъёри замини тақсимшуда ҳамон 
қадаре буд, ки деҳқонон бе истифодаи қувваи кории шахсо- 
ни дигар аз уҳдаи киштукори он баромада тавонанд. Вале 
на ҳамаи заминҳои мусодирашуда соҳиби худро ёфтанд. Аз 
ин рӯ, Ҳокимияти ШӯравИ дар ин заминҳои бесоҳибмонда 
ҳамон соли 1918 иттияҳодияҳои кооперативии обёриро бо 
номҳои «Санҷак- арал» ва «Парчаюз» таъсис дод. Ба ғайр аз 
ин ба тоза кардани ҷӯйборҳо сар карданд. Аз ҷумла барои 

28



тоза кардани канали Янгиариқ деҳқонони деҳаи Басманда 
ба бою сармоядори худ даҳ ҳазор сӯм ҷарима муқаррар кар- 
данд ва онро ситонида, ба тоза кардани канали номбурда 
сарф намуданд. Давраи аввали ислоҳоти обу замин ҳама 
минтақаҳои ҷумҳуриро фаро нагирифт. Масалан, минтақаи 
Помирро, ки дар он ҳоло шароити гузаронидани ислоҳоти 
обу замин фароҳам наомада буд.

Луғат
1. Ислоҳот - тағйирот, дигаргунӣ.
2. Ислоҳоти замин - соли 1918 Ҳокимияти Шӯравӣ шартҳои 

истифодаи заминро эълон карда буд, ки бо номи «Ислоҳоти за- 
мин» машҳур гашт. Дар шароити Осиёи Миёна ислоҳоти исти- 
фодаи об ҳам зарурат дошт, барои ҳамин ислоҳотҳои замини 
шӯравӣ дар ин минтақа обро ҳам дар назар дошт.

3. Ислоҳоти обу замин - ин чорабинии Ҳокимияти Шӯравӣ 
оид ба ҳалли масъалаи моликиятдорӣ нисбат ба замин ва об буд. 
Ислоҳоти обу замин дар Тоҷикистон дар амал дар чор давра гу- 
заронида шуда буд: солҳои 1918 - 1920, 1921 - 1923, 1926 - 1929 ва 
1930 - 1937.

Савол ва супоришҳо:
1. Вазифаҳои назорати коргариро муайян кунед.
2. Мақсади ҷамъиятигардонии истеҳсолотро шарҳ диҳед.
3. Ислоҳоти обу заминро шарҳ диҳед.
4. Барои чӣ ислоҳоти замини солҳои 1918-1920 дар Тоҷикис- 

тон «ислоҳоти замину об» номида шуда буд?

§ 8. САБАБҲОИ АСОСИИ ҲАРАКАТИ ЗИД- 
ДИШӮРАВӢ ВА ҶАНГИ ШАҲРВАНДИИ 
СОЛҲОИ 1918 - 1923 ДАР ТОҶИКИСТОН

Назарияи ҷангҳо ва ҷангҳои шаҳрвандӣ. Ҷангҳо аз рӯйи 
моҳияташон ба ҷангҳои забткорона, миллӣ-озодихоҳӣ ва 
шаҳрвандӣ (гражданӣ) ҷудо мешаванд. Ҷангҳои забткорона 
(ғоратгарона, таҷовузкорона) моҳиятан бо давлати дигар ва 
тороҷу истисмори халқи он аст. Ҷангҳои миллӣ-озодихоҳӣ 
ҳимояи марзу буми давлат аз таҷовуз ва истисмори аҷнаби- 

ён, ҳимояи истиқлолияти миллИ аст.Ҷанги шаҳрвандИ (мул- 
кИ, гражданИ, бародаркуш, дохилИ) ҷангест, ки дар дохили 
як давлат ва одатан дар байни як халқ рух дода, аҳолИ ба ду 
гурӯҳи дар ақида бо ҳам зид ҷудо шуда, барои ҳокимияти 
сиёсИ меҷанганд. Намунаи онҳо ҳоло аз ибтидои ҷамъияти 
синфИ маълум аст. Ҷанг байни қабила барои мавзеи шикор, 
ҷанг байни ғуломону ғуломдорон, ҷанг байни деҳқонон ва 
феодалон, ҷанг байни сохти феодалИ ва капиталистИ, байни 
коргарон ва буржуазия. Ҳамаи инҳо шаклҳо ва намунаҳои 
ҷанги гражданИ мебошанд. Ҷанги шаҳрвандИ (гражданИ) 
шаклҳои гуногунро гирифта метавонад. Ба ёд оред ҷангҳои 
граждании дар Рими Қадим, дар асрҳои миёна дар Олмон, 
дар давраи нав дар Америка, дар асрҳои Х1Х ва ибтидои 
асри ХХ дар Чин, Ҳиндустон ва Русия рӯйдодаро. Дар ҳама 
ҳолат ин ҷангест байни сохтори куҳна ва нав.

Омилҳои дохилии ҷанги шаҳрвандӣ. Агар ин ҷанг байни 
сохтори куҳна ва нав бошад, дар Тоҷикистон ҳам ин ҷанг 
шудааст. Ин ҷанг солҳои 1918-1923 шуда гузаштааст. Ин 
ҷанг байни сохтори куҳна-маъмурияти собиқ Русияи под- 
шоҳИ ва тарафдорони он - феодалони маҳаллИ аз як тараф, 
аз тарафи дигар сохти нави шӯравИ ва тарафдоронаш буд. 
Дар ҳар ду ҳолат ҳадафҳои гурӯҳҳо ҳокимияти сиёсист. Як 
гурӯҳ тарафдорони сохтори буржуазИ ва дигаре тарафдоро- 
ни сохтори шӯравИ - сотсиалистИ шудаанд. Онҳоро зоҳиран 
ақида ҷудо кардааст. Дар амал бошад, табақаи ҳукмрони 
пештара, ки инқилоб имтиёзҳояшро аз байн бурдааст, он 
имтиёзҳоро баргардонданИ буд ва табақаи поёнИ, ки инқи- 
лоб ва Ҳокимияти ШӯравИ барои ӯ имтиёзҳои зиёде эълон 
карда буд, сохти навро маъқул ёфта, барои ҳимояи он бар- 
хостааст. Ин манфиатҳои сиёсии табақаҳо ҳамдигарро ба 
ҷанги тан ба тан овардаанд. Ҳар як гурӯҳ ба ғайр аз ман- 
фиатҳои синфию табақавию сиёсии худ боз шиорҳои худро 
дошт, ки ба воситаи онҳо такягоҳи худро ба даст даровард. 
Дар таҷрибаи Тоҷикистон тарафдорони ҳокимияти нав ба 
қарорҳою дигаргуниҳои иҷтимоИ, ки баҳри некуаҳволии 

халқ равона шуда буданд, такя карданд,аммо муқобилони 
ҳокимияти нав ба маънавиёти мардум- ба диндории онҳо 
такя карданд. Ҳокимияти Шӯравӣ бо роҳи гузаронидани 
ислоҳоти иқтисодӣ, ҷорӣ кардани назорати коргарӣ, миллӣ 
кардани корхонаҳои саноатӣ ва муассисаҳои давлатӣ, ҷорӣ 
кардани рӯзи кори 8-соата, мусодираи замин ва тақсим кар- 
дани он дар байни деҳқонон, манъ кардани истифодаи қув- 
ваи корӣ дар хоҷагиҳои бойӣ - феодалӣ мехост, ки оммаи 
меҳнаткашро аз қафои худ барад.

Гурӯҳи мухолиф маънавиёти миллӣ-диндории мар- 
думро истифода бурд. Дар шароити Туркистон гурӯҳои 
зиддишӯравӣ бештар тарафдор пайдо карданд. Дар аввал 
мухолифони ҳокимияти нав декрету қонунҳои Ҳокимияти 
Шӯравиро бо фаҳмишу шарҳи худ ба мардум фаҳмонда та- 
вонистанд. Масалан, озодии дин ва баробариро чунин шарҳ 
доданд: озодии болшевикӣ ин озодии куфрист, нашинохта- 
ни Худост. Баробарии зану марди шӯравӣ ин умумӣ гардон- 
дани занҳо, ҳатто фарзандон аст. Болшевикҳо баробарӣ, ба- 
родарӣ гуфта ҳамаро ба куфр мебаранд.

Сабаби асосии дар шимоли Тоҷикистон ба вуҷуд омада- 
ни ҳаракати зиддишӯравӣ, аввалан, қисми таркибии импери- 
яи Русия будани ин минтақа ва ғалабаи Инқилоби Октябри 
соли 1917 буд, ки он бо қадамҳои музаффарона дар тамоми 
ҳудуди империяи Русия ва аз он ҷумла дар Туркистони русӣ 
ҳам паҳн гардида буд. Баъдан, сабаби ин ҳаракат эъломи- 
яҳо, қонунҳо ва чорабиниҳои аввалини Ҳокимияти Шӯравӣ 
буданд, ки ба манфиати оммаи заҳматкаш нигаронида шуда 
буданд ва раванди амалӣ гардондани назарияи инқилобии 
марксизм - бунёди ҷомеаи ситсиалистӣ оғоз гардида буд. 
Асоси сиёсии ин чорабиниҳоро таъмини диктатураи кор- 
гарону деҳқонон ва асоси иқтисодии онро моликияти уму- 
михалқӣ-давлатӣ, кооперативӣ-колхозӣ ва бунёди фарҳанги 
пролетарии меҳнаткашон ташкил медоданд, яъне инқилоби 
сотсиалистии октябрии соли 1917 собиқ ҳокимонро аз ҳоки- 
мият ва мулкдоронро аз моликият маҳрум месохту коргару 

деҳқонро ба сари ҳокимият мебаровард. Аз ин рӯ, ҳокимони 
аз сари ҳокимият рафтаву мулкдорони бемулкгардида ҳама 
воситаро истифода бурда, раванди инқилобии саршударо 
ба манфиати худ ё ба тарафдории худ равона карданИ бу- 
данд. Ин равандро онҳо бо роҳи осоишта халалдор карда 
натавониста, роҳи муқовимати яроқнокро пеш гирифтанд, 
ки дар таърих бо номҳои «босмачигарИ», «ҷанги гражданИ», 
«ҷанги бародаркуш», «ҳаракати зиддишӯравИ» маълум аст.

Омилҳои хориҷии ҷанги шаҳрвандии солҳои 1918-1923 
дар Тоҷикистон. Омили асосии хориҷии ҷанги шаҳрвандии 
солҳои 1918-1923 дар Тоҷикистон империализми байналми- 
лалИ дар симои ИМА, Англия, Фаронса ва иттифоқчиёни 
онҳо буд, ки намехостанд на фақат дар Русия, балки дар мус- 
тамликаҳои собиқи он сотсиализм бо ҳукуматҳои миллии он 
амалИ гардад. Империализми байналмилалИ дар ҳама ҳолат 
зидди инқилобҳои иҷтимоИ ва таъсиси ҳукуматҳои инқило- 
бии заҳматкашон буд. Аз ин рӯ, онҳо чИ қадаре тавонистанд, 
ба мустаҳкамгардии диктатураи пролетарИ ба воситаи ёрии 
иқтисодИ ва ҳарбии худ муқобилат карданд. Ҳукуматҳои 
буржуазии Англия, Фаронса, ИМА, Ҷопон ва думравони 
онҳо ба ҳаракатҳои аксулинқилобии Русия ва мустамли- 
каҳои собиқи он бо пул, яроқ ва аз ҷиҳати ҳуқуқИ ёрИ до- 
данд. Дар Осиёи Миёна даҳҳо ҷосусону консулгариҳои дав- 
латҳои мазкур ба ташкили ҳаракати аксулинқилобИ машғул 
буданд. Дар Кошғару Машҳад марказҳои ёрии худро барои 
босмачигарии минтақа таъсис дода, ҳатто барои роҳбарии 
ин ҳаракат ба мисли Анварпошшо, Салим, Дониёл, Сурайё 
ва дигарҳо гумоштагони худро фиристода буданд.

Луғат
1. Ҷанги шаҳрвандӣ (бародаркуш, гражданИ) - яке аз намуд- 

ҳои ҷанги дохилИ буда, мақсади асосиаш ё ба сари ҳокимият ома- 
дан аст ва ё баргардонидани ҳокимияти (имтиёзҳои) аз дастрафта.

2. Туркистони русӣ - мафҳумест, ки маънои генерал-губерна- 
тории Туркистон, ҳукмронии Русияро дар Туркистон, мустамли-

каи Русия будани қисматеро аз Осиёи Миёна ифода мекунад.
3. Фраксия - гурӯҳ, гурӯҳи ҳизбӣ ё ҷамъиятӣ дар ҳайати ҳуку- 

мат ва ё зидди ҳукумат, сиёсат ва амале.

Савол ва супориш:
1. Намудҳои ҷангҳоро номбар кунед.
2. Ҷангҳои шаҳрвандӣ боз ба кадом номҳо ёдовар мешаванд?
3. Туркистони русӣ гуфта, чӣ дар назар дошта мешавад?

§ 9. ОҒОЗИ ҲАРАКАТИ ЗИДДИШӮРАВӢ ВА ҶАНГИ 
ШАҲРВАНДИИ СОЛҲОИ 1918 - 1923

Сабабҳои ба вуҷуд омадани ҳаракати зиддишӯравӣ дар 
Тоҷикистон. Дар Тоҷикистон ҷанги шаҳрвандӣ солҳои 1918 
- 1923 ба вуқӯъ омад. Ин ҷанг байни сохти куҳна - маъмурия- 
ти Русияи подшоҳӣ, тарафдорони он, феодалони маҳаллӣ ва 
тарафдорони сохти нав буд. Як гурӯҳ тарафдорони сохто- 
ри буржуазӣ ва дигаре тарафдори сохтори сотсиалистӣ бу- 
данд. Табақаи ҳукмрони пештара имтиёзҳои худро аз даст 
додан намехост, табақаи поёнӣ бошад, имтиёзҳои барои ӯ 
эълонкардаи Ҳукумати Шӯравиро маъқул ёфта, барои ҳи- 
мояи он бархост. Дар Тоҷикистон тарафдорони ҳокимияти 
нав ба қарорҳою дигаргуниҳои иҷтимоӣ, ки ба некуаҳволии 
меҳнаткашон нигаронида шуда буд, такя карданду муқоби- 
лони ҳокимияти нав ба диндории омма. Ҳокимияти Шӯравӣ 
бо роҳи қабули қонуну қарорҳои сиёсию иқтисодӣ, иҷтимо- 
ию фарҳангии ба манфиати меҳнаткашон нигарондашуда, 
ба мисли ҷорӣ кардани назорати коргарӣ, миллӣ кардани 
корхонаҳои саноатӣ ва муассисаҳои давлатӣ, ҷорӣ кардани 
рӯзи кории 8-соата, мусодираи замин ва тақсим кардани он 
дар байни деҳқонон, манъ кардани истифодаи қувваи корӣ 
дар замини сарватмандон оммаи меҳнаткашро ба худ ҷалб 
карда буд. Дар Туркистон гурӯҳи зиддишӯравӣ тарафдо- 
ри бештар пайдо кард. Онҳо қарору қонунҳои Ҳокимияти 
Шӯравиро ба таври худ ба мардуми одии заҳматкаш фаҳмо- 
нида тавонистанд. Масалан, шиорҳои шӯравии озодии дин 

ва баробариро чунин шарҳ доданд: озодии болшевикИ ин 
озодии куфрист, яъне нашинохтани Худост; баробарии зану 
мард умумИ гардидани занҳо, ҳатто фарзандон аст.

Дар ташвиқоти зиддишӯравИ рӯҳониён саҳми асосИ 
доштанд. Онҳо мегуфтанд, ки агар ба ҳимояи имон ва дини 
худ нахезед, кофир мешавед. Ғазотро фатво медоданд. Ин 
кор бештар ба онҳо дар деҳаҳои дурдаст муяссар мешуд. Ин 
гурӯҳ ҳадафҳои сиёсИ надошт, вале ҳокимиятхоҳон онҳоро 
барои мақсади асосии худ, яъне ба даст овардани ҳокимият 
истифода бурда тавонистанд. Дар аввали тобистони соли 
1918 дастаҳои ба ном «муҷоҳидон» ва ё «босмачиён» пайдо 
шуда, кишварро ба ҷанги шаҳрвандИ кашиданд.

Сабаби асосии дар шимоли Тоҷикистон ба вуҷуд омада- 
ни ҳаракати зиддишӯравИ аввалан, қисми таркибии импери- 
яи Русия будани ин минтақа ва ғалабаи инқилоби октябри 
соли 1917-и рус буд, ки он бо қадамҳои музаффарона дар 
тамоми ҳудуди империяи Россия ва аз ҷумла дар Туркистон 
ҳам паҳн гардида буд. Баъдан, сабаби ин ҳаракат эъломи- 
яҳо, қонунҳо ва чорабиниҳои аввалини Ҳокимияти ШӯравИ 
шуданд, ки манфиати оммаи меҳнаткашро ҳимоя ва раван- 
ди амалИ гардондани назарияи инқилобии марксизм-лени- 
низм, бунёди ҷомеаи сотсиалистиро оғоз карда буданд. Асо- 
си сиёсии ин чорабиниҳоро таъмини ҳукмронии диктатураи 
коргарону деҳқонон, асоси иқтисодии онро ташкили моли- 
кияти умумихалқИ-давлатИ, кооперативИ-колхозИ ва асоси 
мадании онро бунёди маданияти халқи меҳнаткаш ташкил 
медод, яъне инқилоби сотсиалистии октябри соли 1917 со- 
биқ ҳокимонро аз тахт ва мулкдоронро аз моликият маҳрум 
сохту коргарону деҳқононро соҳиби мулк гардонд ва ба 
сари ҳукумат овард. Аз ин рӯ, ҳокимони аз сари ҳокимият 
рафтаву мулкдорони бемулкгардида ҳамаи воситаҳоро ис- 
тифода бурда, раванди инқилоби оғозёфтаро ба маҷрои ди- 
гар, ба манфиат ва тарафдории худ равона карданИ буданд. 
Онҳо ин равандро бо роҳи осоишта ҳал карда натавониста, 
роҳи муқовимати яроқнокро пеш гирифтанд.

Раванди оғози ҷанги шаҳрвандӣ. Яке аз сабабҳои дар 

Туркистон сар шудани ҷанги шаҳрвандӣ фаъолияти зид- 
дишӯравии «Ташкилоти ҳарбии Туркистон» буд, ки дар 
тамоми минтақаҳои кишвар шуъбаҳои худро дошт. Таъ- 
сисгарон ва идеологҳои ин ташкилот асосан мансабдорони 
дараҷаҳои гуногуни ҳукумати ҶМШС Туркистон буданд. 
Масалан, Е.Т. Чунковский, ки Комиссари олии ин ташкилот 
буд, вазифаи мушовири граждании дараҷаи 5-ум, К.О.Оси- 
пов муовини Комиссари олии «Ташкилоти ҳарбии Туркис- 
тон» вазифаи Комиссари ҳарбии ҶМШС Туркистонро ба 
уҳда дошт. Стерлигов, Урядов, Корнилов, Зайтсев рутбаҳои 
баланди ҳарбии ҶМШС Туркистонро доштанд.

Дар ташкилоти номбурда генерал Л.Л.Кондратьев, пол- 
ковникҳо Карнилов, Зайтсев, аз маҳаллиён собиқ намояндаи 
Думаи давлатӣ Абдуқаҳҳоров ва узви ҳизби ҷадидони Тур- 
к исто н М аҳмудхо ҷаи Б еҳб удӣ (1913-1919) мавқеи к ало н до ш- 
танд. Ҷосусони амрикоӣ Галлефон, Шуломан ва Студен, 
дипломати Дания капитан Брун, консули Белгия Де Старк, 
олмониҳо Симмерман ва Валбрюон дар Туркистон амали- 
ёти ҷосусии худро ба манфиати империалистони хориҷӣ сар 
карда буданд. Ҳамаи номбурдагон бештар бо Тредуэлл ба 
манфиати ИМА кор мекарданд.

Хуллас, Англия, ИМА, Туркия, Афғонистон бештар дар 
зери шиори ташкил додани давлати ягонаи мусулмонӣ ва 
ё пантуркистии Осиёи Миёна сиёсати ба мустамликаи худ 
табдил додани ин кишварро рӯйпӯш карданӣ мешуданд.

Онҳо бо дастгирии ҷосусони «Ташкилоти ҳарбии Тур- 
кистон» бо генерал Дутов, ки роҳи оҳани Оренбург - Тур- 
кистонро дар наздикии Оренбург ишғол карда буд, бо хони 
Хева Ҷунайдхон, амири Бухоро Олимхон ва сардорони 
ҳаракати зиддишӯравии Фарғона Эргаш ва Эшмат роби- 
та барқарор намуда, ба кори созмонҳои зиддиинқилобии 
«Уламо» ва «Шӯрои исломия» роҳбарӣ мекарданд.

Барои муттаҳид намудани қувваҳои аксулинқилобии 
Туркистон аввали соли 1918 ба Тошканд полковник Бейли, 
капитан Блэккер ва консули дар Кошғар будаи англисҳо 

Макартней бо ваколати махсус - барқарор намудани роби- 
та бо ҳукумати навташкилёфтаи шӯравИ омада буданд, вале 
мақсади асосии онҳо ёрИ додан ба оғози ҷанги зиддишӯравИ 
буд.

Дар саросари Туркистон аксулинқилоб тайёр мешуд. 
Байни Дутов ва босмачиёни Фарғона барои ташкил наму- 
дани Иттифоқи ҶанубИ-ШарқИ ризоият ба вуҷуд омада буд. 
Барои осонтар ба даст даровардани яроқ ва дигар лавози- 
моти ҷангИ қувваҳои зиддишӯравИ Ӯшу Андиҷонро ишғол 
намуданд, то ки аз Ҳиндустон гирифтани ёрИ осон гардад.

Моҳи июли соли 1918 дар Туркистон таҷовузи англисҳо 
сар шуд. Онҳо бо ёрии феодалони туркман Ҳокимияти 
Шӯравиро дар Закаспий барҳам заданд. Барои тайёр кар- 
дани мавқеи хуби ҷангии зидди Туркистони ШӯравИ импе- 
риализми байналмилалИ амири Бухороро ҳам тайёр кард. 
Дар шимол роҳи алоқаро ба Русияи ШӯравИ атаман Дутов, 
дар Закаспий англисҳо бастанд. Дар ҷануб ва ҷануби ғар- 
бии аморати Бухоро ба сохтани истеҳкомҳои ҳарбИ ва ҷамъ 
овардани қӯшун сар карданд. Дар шарқ ва ҷанубу шарқ 
босмачиёни Фарғона Ҳокимияти Шӯравиро барҳам заданд. 
Охири соли 1918 Туркистон пурра дар ҳалқаи муҳосира 
монд.

Луғат

1. Ташкилоти ҳарбии Туркистон (ТВО - Туркистанская воен- 
ная организация) - ташкилоти табаддулотхоҳи ҳарбии Туркисто- 
ни Шӯравиро мегӯянд, ки соли 1918 дар Тошканд таъсис ёфта, 
дар тамоми шаҳрҳои ҶМШС Туркистон шуъбаҳои худро дошт. 
Асосгузорони ин созмон генералҳо Л.Л. Кондратович, И.В. Са- 
витский, мушовири дараҷаи 5-уми давлатИ Джунковский, комис- 
сари халқИ оид ба корҳои ҳарбии ҶМШС Туркистон К.Осипов ва 
комиссари ҳарбии шаҳри Тошканд буданд. Мақсадашон барҳам 
додани Ҳокимияти ШӯравИ дар Туркистон буд. Онҳо нақша дош- 
танд, ки моҳҳои марту апрели соли 1919 дар тамоми Туркистон 

исён бардоранд, вале сиррашон дар Ҳафтрӯд фош гардида, қис- 
ман ҳабс шуданд. Дар Тошканд бо сардории К.Осипов боқимон- 
даи ин ташкилот «Комитети муваққатӣ»-и исёнгаронро ташкил 
дода, 19-уми январи соли 1919 исён бардошта, сараввал комис- 
сари ҳарбии Туркистонро қатл намуданд. Бо дастгирии омма ин 
исён пахш гардид. К. Осипов гурехта ба босмачиёни Фарғона 
ҳамроҳ шуд. Аз он ҷо ба Мастчоҳ омада, яке аз мушовирони беки 
Мастчоҳ гардид. Баъдтар ба Бухоро рафта, мушовири ҳарбии 
амир Олимхон ва хизматгори корпуси ҷосусии Англия гардид.

2. Интервенсия - калимаи лотинӣ буда, маънои бо зӯрӣ ба ҳу- 
дуди давлати дигар зада даромаданро дорад.

3. «Ватан дар хатар аст» - аввалин даъвати шӯравӣ барои ҳи- 
мояи инқилоби иҷтимоӣ дар Русия, ки онро В.И.Ленин соли 1918 
навишта, эълон карда буд.

4. Артиши Сафеди Туркистон - мафҳуме буд дар радифи Ар- 
тиши Сафеди Русия дар солҳои ҷанги шаҳрвандии солҳои 1918- 
1922, ки дар Туркистон бо сардории генерал Монстров аз ҳисоби 
гвардиягиёни сафед ва казакҳои дар водии Фарғона ва Ҳафтруд 
буда таъсис додашуда буд.

5. Гвардияи Сурх - дастаҳои аввалини ҳарбии шӯравиро то 
таъсиси Артиши Сурхи Шӯравӣ ҳамин тавр меномиданд.

6. Комиссияи фавқулода (КФ) - Созмоне буд, ки онро барои 
мустаҳкам кардани Ҳокимияти Шӯравӣ Шӯрои уезди Хуҷанд 
соли 1918 таъсис дода буд.

7. Отряд - дастаи ҳарбӣ, ки шуморааш ба вазифаҳои ба зим- 
мааш гузошташуда вобаста буда, метавонист ним взвод, взвод, 
рота, баталион, полк, армия, гурӯҳи қӯшунҳоро дар бар гирад.

8. Артиши Сурх - Лашкари Шӯравӣ, ки рӯзи таъсиси он ба 
23-юми феврали соли 1918 рост меояд.

9. Аскари сурх - тарҷумаи таҳтуллафзии «красноармеец»-и 
русӣ буда, сарбозони аввалини шӯравиро чунин меномиданд.

10. Босмачӣ - узви дастаи зиддишӯравиро чунин меномиданд. 
Босмачиён худро муҷоҳид ва муборизи роҳи ҳақ меномиданд.

11. Босмачигарӣ - ҳаракати зиддишӯравии солҳои 1918-1935
12. Дастаҳои босмачиён - дастаҳои муташаккил ва ғайримута- 

шаккил, ки солҳои 1918 - 1935 дар Тоҷикистон бар зидди Ҳокими- 
яти ШӯравИ муборизаи мусаллаҳона бурдаанд.

14. Бекигарии Масчоҳ - ҳокимияти Султонбек ва Саид Аҳ- 
мадхоҷа дар солҳои 1920 - 1923 дар Масчоҳ, ки аз тарафи Ҳоки- 
мияти ШӯравИ ҳам шинохта шуда буд. Ҳатто баҳори соли 1920 
байни Саид Аҳмадхоҷа ва КИМ-и Туркистон шартномаи иборат 
аз 3 банд баста шуда буд.

Савол ва супориш
1. Сабабҳои сар задании ҷанги шаҳрвандиро нақл кунед.
2. Ташкилоти аксулинқилобии Туркистонро шарҳ диҳед.
3. Аввалин ташкилкунандаи дастаи босмачигари кИ дониста 

мешавад?
4. Босмачиён худро чИ меномиданд?

§ 10 -11. МУБОРИЗА ЗИДДИ ҚУВВАҲОИ ЗИД- 
ДИШӮРАВӢ ДАР ВИЛОЯТИ СУҒД ДАР 

СОЛҲОИ 1918 - 1923
Оғози ҷанги шаҳрвандии шимоли Тоҷикистон. Оғози 

ҷанги щаҳрвандИ дар вилояти Суғд ба амали зиддишӯра- 
вии «Ташкилоти ҳарбии Туркистон» вобаста буд, ки дар 
Тошканд бо сардории К. Осипов ва дар Хуҷанд бо сардо- 
рии Стерлигов исён тайёр карда буд, вале исёни Хуҷандро 
тавонистанд пешгирИ намоянд. Баъди тасодуфан дар хонаи 
яке аз аъзои ин ташкилот таркидани бомба сирри онҳо фош 
гардид.

Аксари аъзои онро ба ҳабс гирифтанд. Ба ҳайати таш- 
килоти исёнгарони Хуҷанд бештар эсерон ва ҳарбиёни ав- 
стровенгерии дар Хуҷанд буда дохил буданд. Стерлигов 
австровенгерҳои дар қалъа ҳабсбударо яроқнок карда, бар 
зидди Шӯрои депутатҳои Хуҷанд исён карданИ буд. Аммо 
аскарони дар қалъабуда дар бораи тайёрИ ба шӯриш ба ку- 
митаи ҳизбии Хуҷанд хабар доданд. Кумитаи ҳизбИ сафар- 
барии умумии коммунистонро гузаронида, дар шаҳр ҳолати 
ҳарбИ эълон кард. Дар тамоми кӯчаҳои шаҳр дидбонгоҳҳо 
гузош- та, сардори шӯриш, эсери чап Урядов 

ва тарафдорони ӯ ҳабс карда шуданд, вале гурӯҳ пурра па- 
роканда нашуда буд. Моҳи декабри соли 1918 дар Хуҷанд 
боқимондагони гурӯҳи Стерлигов исёни аксулинқилобӣ 
тайёр карданд, аммо болшевикон сирри онҳоро фош карда, 
Стерлигов ва шариконашро ҳабс намуданд, то ки саршавии 
амалиёти исёнгаронро дар Драгомирово (Спитамени ҳози- 
ра) ва дигар шаҳрҳои шимоли Тоҷикистон боздоранд.

Рафти мубориза зидди аксулинқилобчигӣ дар солҳои 
1918 - 1920. Ҳаракати зиддишӯравӣ дар шимоли Тоҷикистон 
мақсади сарнагун сохтани ҳокимиятро дошт, вале бештар 
хусусияти тороҷгариро гирифта буд. Чунки аксари аҳолии 
шаҳрҳою шаҳракҳои коргарӣ ба аксулинқилобчиёну босма- 
ч игарӣ бетараф набуданд ва барои ҳимояи худ, дастаҳои худ- 
муҳофиз ташкил карда буданд. Аз ин рӯ, босмачиҳо бештар 
дар деҳаҳои дурдаст ва кӯҳистон амал карда, гоҳо аҳолии 
деҳаҳои гирду атрофи шаҳрҳоро ғорат мекарданд, вале ба 
шаҳрҳо ва шаҳракҳои коргарнишин ҳуҷум намекарданд. 
Амалан ҳам босмачигарӣ дар шимоли Тоҷикистон ба ғайр 
аз Масчоҳи Қӯҳӣ то соли 1922 дигар дар ҳеҷ ҷой маркази 
доимии худро надошт. Фақат дар соли 1919 ба босмачиён 
муяссар гардида буд, ки дар Мастчоҳи Кӯҳӣ ҳокимияти сиё- 
сиро ба даст гиранд. Бинобар ин, чӣ ҳаракати зиддишӯравӣ 
ва чӣ ғалабаю шикасти он ҳам ба ғалабаю шикасти ҷанги 
шаҳрвандии Туркистону Русия вобаста буд.

Ғалаба аз болои ҳаракати зиддишӯравӣ дар шимоли 
Тоҷикистон ба рафти барҳамдиҳии Мухторияти Қӯқанд ва 
аксулинқилобчигии Туркистон сахт алоқаманд аст. Асоси 
ин ҳаракат гарчи дар округи Хуҷанд ҳам буд, вале оғозаш 
ба воқеаҳои Қӯқанд вобаста буд. Агар асоси қувваҳои зид- 
дишӯравиро босмачигарӣ ташкил медода бошад, ватани 
босмачигарӣ водии Фарғона ва асосгузори ин ҳаракат Ма- 
даминбек ба ҳисоб меравад.

Яке аз вазифаҳои душвортарини Ҳокимияти Шӯравӣ 
дар охири соли 1918 мубориза бар зидди қувваҳои зид- 
дишӯравӣ ба ҳисоб мерафт. Сентябри соли 1918 атаман

Дутов роҳи оҳани Акмолинск-Оренбургро ишғол намуда, 
алоқаи Туркистонро аз Русия бурид. Дар Фарғона сарва- 
рии «Артиши сафеди Туркистон»-ро Мадаминбек, ки дар 
гузаш- та милисаи шӯравӣ буд, ба зимма
гирифт. Инро ба назар гирифта, 28-уми сентябри соли 1918 
дар Хуҷанд митинги серодаме баргузор гардида, аз ин ҷо 
барои барҳам додани аксулинқилобчиёни Ашқобод 115 ва 
ба Оренбург 250 нафар ҷанговар фиристода шуданд. Алоқа 
барқарор гардид, вале дар шимоли Тоҷикистон дастаҳои 
Эргаш амалиёти худ- ро давом медоданд. Моҳи январи 
соли 1919 ба он гурӯҳи К. Осипов, ки дар гузаштаи наздик 
Комиссари муваққатии ҳарбии ҶМШС Туркистон буд ва 
моҳи январи соли 1919 дар Тошканд бо роҳбарии ӯ исён сар 
зада буд, ҳамроҳ шуд. Дастаи Эргаш, ки 3-5 ҳазор нафарро 
ташкил медод, 14-уми январи соли 1919 деҳаи Сомғорро то- 
роҷ кард. Моҳи марти ҳамон сол деҳаҳои Исфона, Занбӯра, 
Деҳмой, Сунбулоқ ва Чимғонро ғорат кард. Худи ҳамон 
моҳ Эргаш ба шаҳраки Сулукта ҳуҷум кард, вале бо мадади 
аскарони ба ёрӣ омада

Самтҳои асосии зарбаи қушунҳои

Харитаи амалиёти ҷангии ҷабҳаи Туркистон 
(солҳои 1918-1920)

шаҳрак муҳофизат карда шуд. Дар волости Уралск дастаҳои 
Мамадсолӣ ва Раҳмон қӯрбошӣ даст ба ғорат заданд.

Кумитаи иҷроияи шӯрои Хуҷанд барои барҳам додани 
дастаҳои Эргаш якчанд тадбири таъҷилӣ андешид. Дар ҷой- 
ҳои муҳимми уезд дидбонгоҳҳои низомӣ гузошта, дар тамо- 
ми гузаргоҳҳо иншооти мудофиавӣ сохтанд. 7-уми марти 
соли 1919 меҳнаткашони шаҳри Ӯротеппа қарор доданд, ки 
барои мубориза бар зидди Эргаш ҳамаи аҳолии шаҳрро са- 
фарбар намоянд. Дар шаҳр Кумитаи ҳарбии инқилобӣ таш- 
кил ёфт. Дар Ӯротеппа, Шӯроб барои мубориза бар зидди 
қувваҳои зиддишӯравӣ ситодҳо таъсис дода, дар ҳама ҷо 
дастаҳои нави яроқнок ташкил карда шуданд.

Дар тамоми шимоли Тоҷикистон моҳи марти соли 1919 
вазъи ҳарбӣ эълон гардида буд. Қувваҳои мусаллаҳи шимо- 
ли Тоҷикистон бар зидди қувваҳои зиддишӯравӣ дар якҷо- 
ягӣ бо ситоди ҷангии Фарғона амал мекард.

Мастчоҳ ба маркази зиддишӯравӣ табдил ёфта буд. 
Баҳори соли 1919 баъди кушода шудани роҳҳои ағба хавфи 
ба воситаи Панҷакент ба аморати Бухоро рафтани босма- 
чиён афзуд. Шӯрои Ӯротеппа ҳамроҳи шӯроҳои Хуҷанд ва 
Панҷакент роҳи босмачиёни Мастчоҳро бастанӣ шуданд. 
вале дастаҳои Эргаш ва Осипов қувваҳои онҳоро шикаст 
дода, боз аз сари нав Мастчоҳро ишғол намуданд.

Аввали апрели соли 1919 Дутов боз роҳи оҳани Акмо- 
линск - Оренбургро ишғол намуд. Боз хатти фронтҳо та- 
моми сарҳади Туркистонро печонда гирифт. Дар ин ҳолат 
бо пешниҳоди КИМ-и умумирусиягӣ барои ҳарчи хубтар 
ташкил додани мубориза бар зидди аксулинқилобчиёну 
босмачиҳо 7-уми апрели соли 1919 дар Туркистон дар ҳамаи 
марказҳои маъмурӣ шӯроҳои ҳарбӣ таъсис ёфтанд. Меҳнат- 
кашони Тоҷикистон аз ҳисоби аҳолии шаҳрҳои Хуҷанд ва 
Ӯротеппа боз 138 нафар ҳизбиёнро ба ҷанг фиристоданд. 
Ин дастгирӣ буд, ки дар ҳама ҷабҳаҳо аксулинқилобчиёну 
босмачиён шикаст хӯрданд. Ҷабҳаи Туркистон ҳам аз байн 
рафт. Босмачигарии муташаккил ҳам рӯ ба таназзул ниҳод, 

вале баъди дар Намангон шикаст хӯрдани Мадаминбек ба 
шимоли Тоҷикистон омадани қувваҳои зиддишӯравӣ афзу- 
да, дастаҳои нави босмачиёни маҳаллӣ ташкил ёфтанд.

Қувваҳои зиддишӯравӣ тамоми навъҳои яроқҳои хо- 
риҷиро доштанд: милтиқҳои системаи «Лиметфорд», «Рос 
Рифм» (Канада), Лебел (Фаронса), «Слит Васон», «Колт» 
(ИМА) ва ғайра.

Яке аз дастаҳои калони қувваҳои зиддишӯравӣ дастаи 
Раҳмонқулқӯрбошӣ буд, ки дар ноҳияи Ашт амал мекард. Ӯ 
тобистони соли 1920 гӯё таслим мешуда бошад, намояндаго- 
ни уезди Хуҷандро ба деҳаи Ошоба барои гуфтушунид даъ- 
ват намуд. Ба он ҷо сардори Комиссияи фавқулодаи Хуҷанд 
Мавлонбеков Бобобек, муовини ӯ Худяков ва раиси Куми- 
таи инқилобии волости Уралск А. Ҳасанов рафта буданд. 
Онҳоро Раҳмонқул ҳабс карда, ба таҳхона партофт ва як 
ҳафта хӯрок надод. Баъди ин воқеа бо супориши ташкилоти 
ҳизбии Хуҷанд тақрибан 100 нафар бой ва эшонҳои калон 
ба ҳабс гирифта шуданд. Ба онҳо фаҳмонда шуд, ки агар на- 
мояндагони шӯравӣ дар зарфи ду рӯз аз дасти Раҳмонқул 
озод карда нашаванд, ҳамаи маҳбусон ба қатл расонида 
хоҳанд шуд. Маҳбусон дар ҳайати Ҳамидхонтӯраи хуҷандӣ, 
Ҳоҷӣ Абдуллохон домулло ва қозӣ Сайидаҳмадхон ҳамчун 
вакил ба назди Раҳмонқул фиристода шуданд. Раҳмонқул, 
ки муриди Ҳамидхонтӯра буд, Мавлонбеков, Худяков ва 
Ҳасановро озод кард ва онҳо ба Хуҷанд баргаштанд.

Соли 1920 дастаи 3500-нафараи Ислом нақшаи аз Фарғо- 
на омада, роҳи оҳани байни Хуҷанду Драгомирово (Спита- 
мени ҳозира)- ро таркондану аҳолии онро тороҷ намуданро 
кашид, вале аз дастаҳои ихтиёрии Ҷ. Зокиров, А. Раҳимбо- 
ев, Ҳ. Усмонов шикаст хӯрда ақиб нишаст.

Соли 1920 дар деҳаи Ӯртақӯрғони Ӯротеппа дастаи 
Амонқул Тӯябоев амал мекард. Дастаҳои ихтиёрии Бобо 
Содиқов, Ато Раҳимҷонов бо ҳамроҳии взводи пулемётчи- 
ёни М.М. Ткачев ӯро ба муҳосира гирифта, 80 сарбозашро 
ҳалок ва дигаронашонро асир гирифтанд.

Сершумортарин дастаҳои зиддишӯравии Ӯротеппа 
дастаҳои Холбӯта, қозӣ Тӯра, Абдулқодирхон ба ҳисоб ме- 
рафтанд. Онҳо бо қувваҳои зиддишӯравии Фарғона, Масчоҳ 
ва Ҷиззах робита доштанд. Аз ҷумла қозӣ Тӯра барои қӯр- 
бошӣ шуданаш аз Ислом - қӯрбошии калони Фарғона фо- 
тиҳа гирифта буд. Онҳо инро истифода бурда, дар Ӯротеппа 
ва Нов даст ба тороҷгарӣ зада, баъзан дар атрофи Хуҷанд 
пайдо мегаштанд. Хавфи инро дида, Ҳокимияти Шӯравӣ 
моҳи декабри соли 1920 ва аввали соли 1921 бо сардории 
И.В.Кутс ва дастаҳои ихтиёрии Мулло Ҳайдар Аҳмадбоев, 
Р. Давлатов ва дигарон амалиёти ҷангии якҷояро зидди қӯр- 
бошиёни номбурда сар карданд. Дар натиҷа қувваҳои зид- 
дишӯравӣ дар ноҳияи Ӯротеппаю Шаҳристон шикаст хӯрда, 
Холбӯта ва Абдулқодирхон ба Масчоҳ гурехтанд. Онҳо боз 
се соли дигар муқовимати худро давом доданд. Ҳамин тавр, 
соли 1920 дар шимоли Тоҷикистон ба ғайр аз бекигарии 
Масчоҳ ба муқовимати зиддишӯравӣ хотима дода шуда буд.

Мубориза бар зидди босмачигарӣ дар солҳои 1921-1923. 
Бо супориши Ҳукумати ҶМШС Туркистон ҳамаи фармон- 
деҳони Артиши Сурх ба мақомоти ҳизбию шӯравии уезди 
Хуҷанд барои нест кардани бекигарии Масчоҳ тадбирҳо 
андешиданд. Моҳи марти соли 1920 қувваҳоро дар деҳаҳои 
Ёрӣ, Дардар ва Урметан ҷамъ намуданд, ки аз дастаҳои их- 
тиёриён ва эскадрони 2-юми полки махсуси савораи сарҳа- 
дии Самарқанд иборат буд. Ба онҳо И.Ф.Кутс фармондеҳӣ 
мекард. Аскарони сурх ва ихтиёриён бо талафоти калон 
деҳаҳои Фалғару Рарзро озод намуданд ва мубориза бар 
зидди бекигарии Мастчоҳ қатъ гардид. Қушунҳои ҳарбии 
дар минтақаи Масчоҳ буда ба фронти Фарғона ҷалб шу- 
данд, чунки Ҳукумати Шӯравӣ охири соли 1920 дар он ҷо 
бар зидди Мадаминбек ва Монстров зарба тайёр карда буд. 
Дар рафти ин зарбазанӣ дар Фарғона Мадаминбеку Мон- 
стров ва дар Ӯротеппа Холбӯта шикаст хӯрда, ҳамаи онҳо 
дар Масчоҳ паноҳ бурданд.

Ба Мастчоҳ омадани Холбӯта, собиқ афсари армияи 
подшоҳӣ Венедиктов, духтур Прохоров, инчунин боқимон- 
даҳои дастаҳои Эргашу Мадаминбек ва зиёд шудани дастаи 
бек Саид Аҳмадхӯҷа Масчоҳро ба яке аз марказҳои асосии 
босмачиён табдил дод. Холбӯта дастаи калони босмачиёнро 
ташкил дод. Венедиктов бошад, нозири ҳарбии беки Мас- 
чоҳ шуд. Ҳамин тавр, бо омадани унсурони зиддишӯравӣ 
босмачигарӣ дар Масчоҳ авҷ гирифт.

Ҳукумати ҶМШС Туркистон бо умеди пешгирӣ кардани 
ҳамлаҳои босмачиёни Масчоҳ ва барқарор намудани сулҳ 
августи соли 1922 бо иштироки бевоситаи Артиши Сурх, 
милитсия ва қӯшунҳои таъйиноти махсус (ҚТМ) ба барҳам 
додани дастаҳои босмачиёни Масчоҳ шурӯъ кард. Ба онҳо 
Аҳмадбоев, А. Раҳимбоев, А. Ҳусейнов, Ҳ. Усмонов ва сар- 
фармондеҳи ҳарбии вилояти Самарқанд Лисовский сардорӣ 
мекарданд. Гарчи ҳодисаҳои ба мақомоти шӯравӣ таслим 
шудани босмачиён зиёд шуда бошад ҳам, шумораи босма- 
чиёни дастаи Холбӯта соли 1922 аз 2 ҳазор зиёд буд. Артиши 
Сурх баъди ҷанги пуршиддате барои Оббурдон Холбӯтаро 
шикаст дода, моҳи апрели соли 1923 Масчоҳро озод кард. 
Холбӯта ба Қаротегин гурехт. Беки Масчоҳ Саид Аҳмад- 
хӯҷа таслим шуд. Бекигарии Мастчоҳ барҳам хӯрд ва бо ин 
ҷанги шаҳрвандӣ низ дар саргаҳи Зарафшону тамоми ноҳи- 
яҳои шимоли Тоҷикистон ба охир расид.

Савол ва супориш
1. Ҷанги шаҳрвандиро шарҳ диҳед.
2. Сабабҳои ҷанги шаҳрвандии Тоҷикистонро номбар кунед.
3. «Ташкилоти ҳарбии Туркистон» чӣ гуна созмон буд?
4. Хусусияти ҷанги шаҳрвандии Тоҷикистонро шарҳ диҳед.
5. Сардорони аввалини дастаҳои зиддишӯравиро номбар кунед.
6. Сабабҳои асосии аз тарафи аҳолӣ дастгирӣ ёфтани шӯроҳо дар 

чист?
7. Дастаҳои босмачиёни шимоли Тоҷикистонро номбар кунед?
8. Барои чӣ босмачиён ба шаҳрҳою шаҳракҳо ҳуҷум намекарданд?

9. Сабаби асосии таъсиси бекигарии Масчоҳро фаҳмонед?
10. Барои чӣ бо барҳам хӯрдани бекигарии Масчоҳ ҷанги шаҳрван- 

дӣ дар шимоли Тоҷикистон ба охир расида ҳисобида мешавад?

§ 12. ҶАНГИ ШАҲРВАНДӢ ДАР ВИЛОЯТИ МУХТОРИ 
КӮҲИСТОНИ БАДАХШОН

Оғози ҷанги шаҳрвандӣ дар ВМКБ. Ба сар задани ҳара- 
кати босмачигарӣ дар ВМКБ, пеш аз ҳама, пурзӯр гардида- 
ни қувваҳои иртиҷоии минтақа, ҳаракати босмачигарӣ дар 
водии Фарғона, муваффақиятҳои ҷангии аксулинқилобиёни 
Закаспий ва атаман Дутов, фаъолияти ҷосусони хориҷӣ са- 
баб шуда буд. Босмачиёни Фарғона роҳи алоқаи Помирро 
бо Туркистони Шӯравӣ баста буданд, вале барои меҳнатка- 
шони ин ҷо ёрии иқтисодӣ ва ҳарбии ҶМШС Туркистон ло- 
зим буд. Аз тарафи дигар, Эсертон - консули дар Кошғар бу- 
даи Англия бо бойҳои маҳаллӣ ва рӯҳониёни Помири Ғарбӣ 
ва Шарқӣ вохӯрда, онҳоро бар зидди Ҳокимияти Шӯравӣ 
бархезонда, барои ба даст даровардани ҳокимият роҳи нест 
кардани Комиссияи ҳарбӣ-сиёсиро, ки охири соли 1918 бо 
сардории А. Холмаков ташкил ёфта буд, пеш гирифтанд. 
Ҳокимияти Шӯравӣ бо ташаббуси А. Холмаков сафи ми- 
литсияи халқиро аз ҳисоби маҳаллиён зиёд карда, шахсони 
шубҳанокро аз он дур кард. Дидбонгоҳҳои сарҳадӣ низ му- 
стаҳкам карда шуданд, вале набудани робита бо Туркисто- 
ни Шӯравӣ вазъияти ҳарбии Помирро душвор менамуд.

Моҳи июли соли 1919 бо дастури ҳукуматдорони Англия 
дар Хоруғ чор нафар фирории ҳарбии румин, ки аз Тирмиз 
гурехта буданд, пайдо шуданд. Онҳо аз дудилагии аъзои 
ҳукумати маҳаллӣ истифода бурда, А. Холмаков ва боз ду 
нафари дигарро куштанд, ки ин ба Помир сар дароварда- 
ни қувваҳои зиддишӯравӣ, амири Бухоро ва Афғонистонро 
тезонид. Ба Помир дастаи полковник Тимофеев баргашт ва 
моҳи октябри соли 1919 ба Хоруғ ворид шуд. Бо ҳамин Ҳо- 
кимияти Шӯравӣ дар Помир муваққатан барҳам хӯрд. Та- 
моми рӯҳониёни Бадахшон ва ҳокимони пештараи он ба та- 

45



рафи Тимофеев гузаштанд. Дар Помир сохти кӯҳнаи амирӣ 
барқарор гардид.

Рӯҳониёни деҳаҳои Шоҳдара ва Поршнев Саидмаҳмуду 
Юсуфалишоҳ ва Абдулғиёсхон ба беки Дарвоз нома фири- 
стода хоҳиш карданд, ки ҳокимияти худро дар Помири Ғар- 
бӣ ҳам паҳн намояд, вагарна онҳо афғонҳоро даъват меку- 
нанд.

Ба Хоруғ намояндаи амири Бухоро рафта, барои ома- 
дани аскарони бухороӣ замина тайёр кард. Ӯ талаб кард, 
ки милитсияи халқӣ қалъаи Хоруғро тарк кунад. Ҷавоно- 
ни инқилобии қалъа хоҳиши муқобилат кардан доштанд, 
вале сардори онҳо Ақназар тарафдори супоридани қалъа 
буд. Ҷавонон Ақназар ва тарафдорони ӯро аз вазифа дур 
карда, худ қалъаро тарк карданд, чунки муқобилат фоидае 
надошт. Ҳабскунӣ ва азобу шиканҷаи коркунони дастгоҳи 
шӯравӣ ва хайрхоҳони Ҳокимияти Шӯравӣ сар шуд. Аз ҷум- 
ла муборизи фаъоли барпо намудани Ҳокимияти Шӯравӣ 
дар Помир А. Наврӯзбеков моҳи марти соли 1920 ҳабс карда 
шуд. Ба азобу шиканҷа нигоҳ накарда, ӯ рафиқони худро 
фош накард ва аз марг дар натиҷаи ҳуҷуми Артиши Сурх 
раҳоӣ ёфт.

Аскарони инқилобӣ дар деҳаҳои дурдаст ва кӯҳҳо пинҳон 
шуданд, то ки аз сари нав муборизаи зидди аксулинқилоби- 
ёнро оғоз кунанд. Дар муддати қариб се моҳи мавҷудияти 
сохти амирӣ зулму истибдод ба дараҷае расонида шуд, ки 
аҳолии Помири Ғарбӣ барои барҳам додани сохти амирӣ 
тайёриро сар карданд. Дар тайёрии шӯриши яроқнок ҷа- 
вонони рӯҳияи инқилобидоштаи Хоруғ ва дигар маҳалҳои 
Шуғнон фаъолона иштирок карданд.

Қувваҳои асосии аксулинқилоб дар қалъа буданд ва 
онро ишғол кардан зарур буд. Барои иҷрои ин мақсад 26-уми 
июни соли 1920 бо иштироки 26 нафар аскарони сурх, милит- 
сияи халқӣ ва ҷавонони рӯҳияи инқилобидоштаи Поршнев 
маҷлис барпо гардид. Дар маҷлис нақшаи ишғол намудани 
қалъаи Хоруғ ва ба даст даровардани анбори яроқ кашида 

шуд. 27-уми июн ҳуҷум ба қалъа оғоз ёфт, ки барои он отря- 
ди 20-нафара сафарбар карда шуда буд. Аксари ҷанговаро- 
ни он маҳаллиён, аз ҷумла, Азизбек Наврӯзбеков, Мирзобек 
Бодуров, Таваккал Худойбердиев, Ҳазратшо Хиромоншоев, 
Муборакшо Карамов, Карамхудо Элчибеков ва чанде дига- 
рон бо сардории Хубоншо Наримоншоев буданд. Ҳамин 
тавр, дар Шуғнон аз сари нав Ҳокимияти Шӯравӣ барқарор 
карда шуд. Тамоми сардорони табаддулоти зиддишӯравии 
Помири Ғарбӣ ҳабс карда шуданд. Ба Хоруғ иштирокчиёни 
фаъоли барпо намудани Ҳокимияти Шӯравӣ Мадамир Аб- 
дуллоев, Руднев ва Вичич баргаштанд. Бо ёрии онҳо сафҳои 
милитсия аз сари нав аз ҳисоби маҳаллиён пурра карда шуд. 
Ба милитсияи халқӣ Вичич ва ба корҳои барқарор намудани 
хоҷагӣ Руднев роҳбарӣ мекарданд.

Барои барқарор намудани робита бо Туркистон ми- 
литсияи халқӣ намояндагони худро ба Тошканд фиристод. 
Вазъияти бавуҷудомадаро ба ҳисоб гирифта, Ҳукумати Тур- 
кистон ба босмачиёни Фарғона зарбаи ҳалокатовар зада, 
робитаро бо Помир барқарор намуд.

Моҳи октябри соли 1920 барои ҳимояи сарҳади Помири 
Шӯравӣ, бо сардории Семикин отряди 350-нафара ва моҳи 
сентябри соли 1921 бошад, отряди 200-нафара бо сардории 
Дяков барои ҳимояи Помири Шарқӣ омаданд.

Бояд қайд кард, ки дар Помир босмачигарии маҳаллӣ 
набуд, вале дар ин минтақа дастаҳои босмачиёни Фарғона 
бо сардории Мадаминбек, Кӯри Шермат ва дигарон бе- 
додгарӣ мекарданд. Аз ин рӯ, муборизаи аҳолии Бадахшон 
бештар зидди аксулинқилобиёни дохилӣ дар симои гвардия- 
чиёни сафеди рус ва рӯҳониёну ашрофи маҳаллӣ равона кар- 
да шуд буд.

Сегонаи ҳарбӣ-сиёсӣ ва фаъолияти ӯ. Азнавбарпокунии 
мақомоти Ҳокимияти Шӯравӣ дар Помир то миёнаи соли 
1921 давом кард. Барои ҳарчи тезтар ҷорӣ кардани ин ҳо- 
кимият, муҳофизати он аз ҳуҷуми душманон ва барои роҳ- 
барии умумӣ ба мақомоти ҳизбию шӯравии Помир моҳи 

сентябри соли 1921 Сегонаи ҳарбӣ-сиёсӣ (дар ҳайати Ши- 
риншоҳ Шоҳтемур - намояндаи Помири Ғарбӣ, А. Ҳусейн- 
боев - Помири Шарқӣ ва Т. М.Дяков - фармондеҳи отряди 
сарҳадӣ) ташкил ёфт. Бо фаъолияти ин Сегонаи ҳарбӣ-сиёсӣ 
дар Помир мақомоти Ҳокимияти Шӯравӣ дар шакли куми- 
таҳои инқилобӣ (ревкомҳо) барқарор карда шуданд, ки то 
соли 1922 дар тамоми Бадахшон вуҷуд доштанд. Дар Поми- 
ри Шарқӣ боқимондаи дастаҳои босмачиён (дастаҳои ҷосу- 
си англис Мамадҷумъа ва Зинченко) муқобилият мекарданд. 
Дар Помир ҷанги шаҳрвандӣ дар нимаи дуюми соли 1921 ба 
охир расида буд. Мамлакати дар гузашта мустамлика акнун 
қадам ба сохтмони сотсиализм ниҳод. Бадахшон ба давраи 
аз нав барқарор кардани хоҷагии халқи худ сар кард, ки ин 
раванд низ аз соли 1921 ва ба таври умумӣ аз соли 1922 сар 
шуда буд.

Луғат
1. Автономистҳо - мафҳумест, ки онро Ҳокимияти Шӯравӣ 

нисбати ҷонибдорони мухториятхоҳони Туркистони Шӯравӣ ис- 
тифода мебурд.

2. Автономия - мафҳумест, ки сохтори маъмурӣ ва давлатии 
ҶМШС Туркистонро дар солҳои 1917-1924 ифода мекард.

3. Автономияи Қӯқанд - ҳукумат, давлати буржуазиест, ки 
декабри соли 1917 таъсис дода шуда буд. Баъд аз он ки моҳҳои 
ноябр ва декабри соли 1917 Ҳокимияти Шӯравӣ ташкилотҳои 
ҷамъиятӣ-сиёсии «Уламо» ва «Шӯрои исломия»-ро пароканда 
карду онҳоро бо шӯроҳои намояндагони халқ иваз карданӣ шуд, 
намояндагони ин ду ташкилот дар Қӯқанд ҷамъ омада, 9-12-уми 
декабри соли 1917 Анҷумани 1-уми фавқулодаи мусулмонони 
Туркистонро гузаронида, Қӯқандро давлати соҳибихтиёр - Мух- 
торияти Қӯқанд эълон карданд. Он то 22-уми феврали соли 1918 
вуҷуд дошт.

4. Антанта - Иттифоқи сегонаи ҳарбии Русия, Фаронса ва Ан- 
глия буд, ки маънои луғавиаш «ризоят аз дил» аст.

5. Бозсозй - мафҳуми сиёсӣ, иқтисодӣ ва маданӣ буда, беш- 

тар ҳамчун сиёсати махсус дар давраҳои гуногуни инкишофи 
ҷамъият истифода мешуд. Солҳои 20 - 30 асри ХХ ба маънии аз 
ҷамъияти капиталистӣ ба сотсиализм гузаштанро ифода мекард.

6. Мухторият - калимаи арабӣ буда маънои луғавиаш их- 
тиёркардашуда, соҳибихтиёрист. Ҳамчун мафҳуми сиёсӣ дар 
солҳои 20 асри ХХ ҳуқуқи худидоракунӣ, ҳалли мустақилонаи 
масъалаҳои давлатӣ дар доираи ҳуқуқҳои худ буд.

7. Мухторияти шӯравӣ - мафҳуми сиёсии давраи шӯравист. 
Халқҳое, ки дар доираи Қонуни асосии шӯравӣ дорои мухторият 
буданд, ин мухторият ба онҳо ҳуқуқи мустақилона ба амал ба- 
ровардани ҳокимияти давлатӣ ва худидоракунии васеи дохилӣ, 
ташкили мақомоти ҳокимияти судӣ, маъмурӣ, мактабҳо, муасси- 
саҳои ҷамъиятию сиёсӣ, маърифатӣ ва забонро медод.

8. Отряд - дар солҳои 20-ум дастаи ҳарбии аскарони сурх ва 
қисмҳои ҳарбӣ буд. Отряди аскарони сурх, отряди ихтиёриён ва 
баъдтар умуман отряд ҳамчун ҳарбиёни шӯравӣ маълум буд.

9. Сегонаи харбӣ-сиёсӣ (СҲС) - ташкилот, мақомоти ҳоки- 
мият дар Бадахшони солҳои 1921-1924, ки охири соли 1921 дар 
ҳайати 3 нафар: Ш. Шоҳтемур - намояндаи Помири Ғарбӣ, Ҳу- 
сейнбоев - намояндаи Помири Шарқӣ ва Дяков - намояндаи 
дастаи сарҳадии Помир ва КИМ-и Туркистон таъсис ёфта буд. 
Мақсад ва вазифаи СҲС мустаҳкам кардани Ҳокимияти Шӯравӣ 
дар Бадахшон буд.

Савол ва супоришҳо
1. Дар ҳаракати зиддишӯравии Бадахшон киҳо нақши асоси- 

ро мебозиданд?
2. Воқеаи марбут ба А. Холмаков ва Тимофеевро нақл кунед 

ва шарҳ диҳед.
3. Сегонаи ҳарбӣ-сиёсиро барои чӣ сегона меномиданд?
4. Дар бораи таъсисёбӣ ва барҳамхӯрии бекигарии Мастчоҳ 

нақл кунед.
5. Давраҳои асосии ҷанги шаҳрвандиро номбар кунед.

§ 13. ҲАРАКАТИ ЗИДДИШУРАВИ ВА ОҒОЗИҶАНГИ 
ШАҲРВАНДӢ ДАР БУХОРОИ ШАРҚИ

Оғози ҷанги шаҳрвандӣ дар Бухорои Шарқӣ. Амалиёти 
зиддишӯравии Иброҳимбек. Аввалин ташкилкунандагони 
дастаҳои зиддишӯравӣ дар Балҷувон Давлатмандбой, дар 
Кӯлоб Ашӯртӯқсабо, дар Қизилмазор (ноҳияи Темурмалик) 
Туғайсарӣ, дар Лақай (н. Рудакӣ) Иброҳимбек, дар Дарвоз 
эшони Султон ва дар Қаротегин (Раштонзамин) - Фузайл- 
махсум буданд. Шиори асосии қувваҳои зиддишӯравӣ ға- 
завот буд. Рӯҳониён бошанд, ташвиқот мебурданд, ки халқ 
барои онҳо озуқаву лавозимот тайёр кунад.

Қисми зиёди сардорони дастаҳои зиддишӯравӣ одамони 
бой, амалдор ва ҷинояткор буданд. Яке аз онҳо Иброҳим 
Чақабой буд, ки лақаби “галу”, яъне дуздро дошт. Ӯ соли 
1889 дар оилаи сардори авлоди эсанхоҷаҳо дар Кӯктош та- 
валлуд ёфтааст. Иброҳим барои хизматаш аз беки Ҳисор 
ҳуқуқи ба фоидаи худ гирифтани музди осиёбу обҷувозҳо ва 
закоти 12 хоҷагиро соҳиб шуда буд.

Дар Душанбе ӯ дар ҳузури амир Олимхон буд. Амирро 
то Чубек гуселонида, худ ба хонаи падарарӯсаш Абдуқайюм 
ба деҳаи Қаросуви Данғара рафт.

Воқеаҳои сиёсии соли 1921 баромадҳои зиддишӯравиро 
тайёр намуданд, сарватмандон мустаҳкамшавии ҳокимия- 
ти халқиро дида, шӯришро сар карданд. Моҳи июли соли 
1921 тамоми Бухорои Шарқиро шӯришҳо фаро гирифтанд. 
Сараввал дастаҳои зиддишӯравӣ амалиёти алоҳида-алоҳида 
мегузарониданд, вале баъдтар ба фишори Артиши Сурх тоб 
наоварда, бо саркардаҳои номдор Иброҳим (Лақай), Сул- 
тон (Дарвоз), Фузайлмахсум (Қаротегин), Хуррамбек (вил. 
Сурхон) муттаҳид шуданд.

Иброҳим дар аввал яке аз аъзои дастаи Қайюмпарво- 
начӣ буд. Дар тороҷгарӣ зуд ном бароварда, сардори даста 
шуд. Бо сардории ӯ охири моҳи август босмачиён хостанд, 
ки қалъаи шаҳри Кӯлобро ишғол намоянд, вале ҳимоятга- 
рони қалъа хабардор шуда, мудофиаро ташкил карданд. 

Рӯзи 11-ум командири аскарони қалъа Умарқул Саидов 
ва Абдураҳмон Ғузакро ба Чӯбек фиристод. Аз Чубек ёрӣ 
омад. Босмачиён гурехтанд. Рӯзи дигар бошад, 120 савораи 
шамшердор ба Муъминобод равона шуда, дар роҳ бо 600 
босмачӣ вохӯрданд. 80 кас кушта шуд. Босмачиён боз гурех- 
танд. Ин якумин шикасти калони босмачиён буд. Ин гурӯҳи 
ҳарбӣ ба Файзобод омад. Иброҳим бошад, Кӯлобро забт 
карда, аъзои Кумитаи инқилобии вилоятро қатл кард. Ӯ 
Давлатмандбой (тоҷик) ва Туғайсариро (лақай) дар Кӯлоб 
монда, худ ба Лақай рафт. Дар Қаротегин ва Дарвоз мах- 
суми Фузайлу эшони Султон ҳам сохти аморатро барқарор 
карданд.

Моҳи сентябри соли 1921 дар Султонобод ҷамъомади 
сардорони босмачиён баргузор шуд. Иброҳимбек эълон на- 
муд, ки Ҳокимияти Шӯравӣ дар Ғарму Кӯлоб сарнагун кар- 
да шудааст. Намояндаи амир Аҳмадбек гуфт, ки Англия бо 
Ҳокимияти Шӯравӣ ҷангро сар карданист. Амир ҳам нияти 
бо қувваҳои калон ба Бухоро омаданро дорад. Аҳмадбек 
туҳфаи амир - ҷойнамозеро, ки дар он “Ба муҳтарам Муҳам- 
мад Иброҳимбек тӯқсабо” сабт шуда буд, ба Иброҳим дод 
ва минбаъд ӯ унвони “бек”-ро гирифт.

Иброҳимбек бо мақсади муайяне деҳаи Мазори Мавло- 
норо пойтахти худ интихоб карда, аз ин ҷо ба деҳаҳои дуру 
наздик дар бораи сар кардани “ғазавот” ва барҳам додани 
гарнизонҳои Артиши Сурх номаҳо мефиристод. То нимаи 
августи соли 1921 дар Бухорои Шарқӣ Ҳокимияти Шӯравӣ 
фақат дар деҳаҳое боқӣ монда буд, ки гарнизони Артиши 
Сурх мавҷуд буд. Ба ғайр аз ин, ба ташкилёбии босмачи- 
гарӣ дар Бухорои Шарқӣ раиси КИМ-и ҶХШБ Усмонхоҷа 
Пӯлодхоҷаев ва бародараш Атоуллохоҷа, ки намояндаи 
ҶХШБ дар Бухорои Шарқӣ буд, ёрии калон расониданд. 
Онҳо ба вазифаҳои масъули ҳукуматӣ душманони сохти 
шӯравиро таъйин мекарданд ва халқро зидди сохти шӯравӣ 
бармехезонданд.

Пӯлодхоҷаев сардорони босмачиёнро ба дастгоҳи идо- 
ракунӣ таъйин мекард. Бо онҳо созишнома ҳам баст. Ато- 
уллохӯҷа ва Давлатмандбой 12-уми августи соли 1921 дар 
Балҷувон бо намояндагони босмачиёни Кӯлоб, Қаротегин, 
Дарвоз, Ҳисор ва Вахш шартнома бастанд, ки аз 8 модда 
иборат буд. Мувофиқи ин шартнома Артиши Сурх аз Бу- 
хорои Шарқӣ бароварда, ин вилоят ба ихтиёри босмачиён 
гузошта мешуд. Дар созишнома дар бораи нест кардани 
коркунони фаъоли кумитаҳои инқилобӣ низ сухан мерафт.

Аз ҷумла, бо фармони сардорони босмачиён душмано- 
ни Ҳокимияти Шӯравӣ аз маҳбасҳо озод ва унсурҳои ди- 
гари аксуинқилобӣ ба мансабҳои гуногуни шӯравӣ таъйин 
ва пешбарӣ шуданд. Дар асл ин шартнома барҳам додани 
Ҳокимияти Шӯравиро дар Бухорои Шарқӣ дар назар дошт. 
Тибқи ин шартнома тамоми Бухорои Шарқӣ аз қӯшунҳои 
русӣ тоза карда шуда, ба ҳайати ҳукумати марказӣ ва маҳал- 
лии Бухоро бештар одамони бонуфузи аҳли дин бояд дохил 
карда мешуданд. 12 нафар фаъолони шӯравӣ, ки исму наса- 
башон дар шартнома зикр шудаанд, ҷазо дода мешуданд, 
вагарна шартнома эътибор пайдо карда наметавонист.

Баъди вохӯрӣ Атоуллохоҷа ба Бухоро баргашта, ба ҷойи 
худ Шоҳзодаро таъйин кард ва ӯ дастаҳои нави босмачиён- 
ро дар водии Вахш ташкил намуд.

Дар ҳақиқат, баъди ин созиш муборизаи зиддишӯравӣ 
каме суст гардид. Қисмҳои “Экспедитсияи Ҳисор” ба Са- 
марқанд бурда шуданд. Он қувваҳои ҳарбие, ки ба Бухорои 
Шарқӣ оварда шуда буданд, отряди Ҳисорро иваз карда 
наметавонистанд. Хулоса, неруҳои зиддишӯравӣ ҳамаҷо- 
ниба тайёрӣ дида, ҳуҷумро ба Душанбе сар карданд. Ҳуҷум 
21-уми сентябри соли 1921 оғоз шуд. Иброҳимбек Душан- 
беро ба муҳосира гирифта, талаб кард, ки гарнизон таслим 
шавад. Командири гарнизон Т.Морозенко, муовини ӯ Му- 
хин ва консули генералии ҶШФСР дар Душанбе Нагорний 
шаҳрро ба муҳосира омода намуда, қосиди худро барои ёрӣ 
талабидан ба гарнизони Файзобод фиристоданд. Сарбозони 

гарнизон дар муддати 22 рӯз ҳуҷуми пайдарҳами Иброҳим- 
бекро зада гардонданд. 14-уми октябр 100 нафар аскари 
сурх аз гарнизони Файзобод ба ёрӣ расиданд ва Душанберо 
аз муҳосира озод карданд.

Ҳамон рӯзи 14 -октябр 100 нафар аскари сурх бо ду пуле- 
мёт ба деҳаи Мазори Мавлоно ҳамла оварданд. Инро дида 
Иброҳимбек боз ба Душанбе ҳуҷум намуд, вале шикаст хӯрд 
ва Мазори Мавлоноро тарк кард.

Моҳи сентябри соли 1921 ба Бухорои Шарқӣ собиқ ва- 
зири мудофиаи Туркия Анварпошшо омад. Ӯ ҳуқуқи ба Бу- 
хоро омаданро бо ёрии Ҳукумати ҶХШБ гирифта буд. Дар 
тамоми Бухорои Шарқӣ то декабри соли 1921 Ҳокимияти 
Шӯравӣ фақат дар Душанбе боқӣ монда буду халос. Амир 
9-уми декабр ба Иброҳимбек фармон дод, ки Душанберо 
забт намояд. Ҳамон рӯз дар Душанбе хиёнат ҳам шуд. Мута- 
саддии фавқулодаи ҶХШБ дар Бухорои Шарқӣ Усмонхоҷа 
Пӯлодхоҷаев ба хотири командири гарнизон Т. Морозенко, 
муовини ӯ Мухин ва консули ҳарбии ҶШФСР дар Душан- 
бе Нагорний базм орост. Зимни суҳбат намояндагони Ҳу- 
кумати ҶХШБ Пӯлодхоҷаев, Алӣ Ризо, Фаррух Халил ва 
Дониёр хостанд Морозенко, Мухин ва Нагорнийро маҷбур 
кунанд, ки ба фармони беяроқгардонии гарнизон имзо гу- 
зоранд. Вале онҳо ба ин фармон имзо нагузоштанд. Бо фар- 
мони У. Пӯлодхоҷаев ин се нафар ҳабс карда шуданд. Баъди 
ин вай бо Алӣ Ризо аз ваколатҳои худ истифода бурда, дар 
беяроқкунии баталиони сеюми полки 7-уми гарнизони Ду- 
шанбе иштирок кард. Аз амали Пӯлодхоҷаев ва Алӣ Ризо 
шахси номаълуме аз аҳолии шаҳр ба баталиони 2-ум хабар 
додааст. Аз ин рӯ, баталиони мазкур бонги хатар зада, ба 
ҷанг омода гардид ва аскарони беяроқшударо яроқнок кар- 
данд. Дар ҳамин ҳолат Иброҳимбек аз деҳаи Шоҳмансур ба 
Душанбе ҳамла овард. Ҷанг се рӯз давом ёфт. Гарнизони 
550 - 600- нафара, ки аз чор тараф муҳосира шуда буд, бе- 
амон ҷангид. Иброҳимбек маҷбур шуд, ки ақиб нишинад. 
Дар қатори онҳо аъзои Комиссияи фавқулодаи ҶХШБ дар 

Бухорои Шарқӣ ҳам ба Афғонистон фирор карданд, аммо 
вазъияти Душанбе беҳ нагардид. Қувваҳои зиддишӯравӣ та- 
моми атрофи Душанберо зери назорат гирифтанд. Нагор- 
ний бо Анварпошшо ва Иброҳимбек мукотибаро сар кард. 
Дар охир босмачиён ваъда доданд, ки агар гарнизон рафтан 
хоҳад, роҳашро мекушоянд, ба шарте ки Душанберо тарк 
кунад. Ҳатто ваъда доданд, ки барои аспҳояшон ему хошок 
ҳам медиҳанд. Ин воқеа 20-уми декабр ба вуқӯъ пайваст ва 
гарнизон ин талабро рад кард. Гарнизони Душанбе фақат 
баъди гирифтани фармон шаби 14 - 15-уми феврали соли 
1922 шаҳрро тарк намуд ва 22-юми феврал ба Бойсун расид. 
Дар тамоми Бухорои Шарқӣ Ҳокимияти Шӯравӣ барҳам 
дода шуд. Анварпошшо даҳҳо табрикномаи мамлакатҳои 
хориҷӣ ва шахсони алоҳидаро қабул кард. Моҳи февра- 
ли соли 1922 ӯ ба Ҳукумати Шӯравӣ дар бораи аз ҳудуди 
ҶХШБ ва ҶМШС Туркистон баровардани қӯшунҳои Арти- 
ши Сурх ва ба расмият шинохтани давлати ташкилмедода- 
гии ӯ ултиматум (талаби таҳдидомез) пешниҳод кард.

Анварпошшо ба Сурхондарё рафт. Дар он ҷо дастаи зид- 
дишӯравии мулло Абдулқаҳҳор амал мекард. Қувваҳои зид- 
дишӯравӣ аз омадани Анварпошшо рӯҳбаланд гардиданд. 
Ин рӯҳбаландӣ ва баҳамоӣ вазъияти Бухороро зери хатар 
гузошт. Дар тамоми Осиёи Миёна ҳаракати зиддишӯравӣ 
авҷ гирифт.

Луғат
1. Экспедитсияи Ҳисор - отряди ҳарби Ҳисорро меноманд, ки 

октябри соли 1920 барои сарнагун кардани амир Олимхон дар во- 
дии Ҳисор ва барпо намудани Ҳокимияти Шӯравӣ дар Бухорои 
Шарқӣ аз тарафи Ҳукумати ҶХШБ аз ҳисоби қӯшунҳои худ ва 
Русияи Шӯравӣ таъсис дода шуда буд.

2. Комиссияи фавқулодаи диктаторӣ (КФД) - мақомоти 
ҳокимиятие буд, ки онро КИМ-и Ҷумҳурии Бухоро марти соли 
1922 дар Бухорои Шарқӣ таъсис дода буд. Вазифаи он татбиқи 
ҳама қарордодҳои Ҳукумати Бухоро ва агар лозим ояд, қабули 
қонунҳои наву бекор кардани қонунҳои пештара буд. Ин комис- 

сия доимӣ буда, ҳайати он тез-тез иваз карда мешуд ва ҳафтае 
як маротиба ба ҳукумат гузориши хаттӣ медод. КФД дар асл як 
навъи ҳокимияти мухтор ҳам буд. Ба ҳайати он мақомоти хоҷагӣ, 
ҳарбӣ, иқтисодӣ, фарҳангӣ, судӣ, маъмурӣ ва ғайра дохил буданд.

Савол ва супоришҳо:
1. Шарҳи ҳоли Иброҳимбекро нақл кунед.
2. Амалиётҳои ҳарбии соли 1922 -и Иброҳимбекро нақл ку- 

нед.
3. Анварпошшо кист ва чӣ хел ба Бухорои Шарқӣ омад?
4. Дар бораи ибтидои фаъолияти Анварпошшо дар Бухорои 

Шарқӣ чиро медонед?
5. Раванди таъсисёбии маъракаи муборизаи зидди Анварпош- 

шоро шарҳ диҳед.

§ 14. МАЪРАКАҲОИ ЗАРБАЗАНИИ ЗИДДИ 
АНВАРПОШШО ВА БОСМАЧИГАРӢ ДАР СОЛҲОИ 

1922 - 1923
Ташкили маъракаи мубориза бар зидди Анварпошшо. 

Ҳукумати умумииттифоқӣ январи соли 1922 масъалаи таъ- 
сиси Комиссияи фавқулодаи диктаторӣ оид ба корҳои Бухо- 
рои Шарқӣ, феврали соли 1922 масъалаи ба ҳайати ҲКР(б) 
қабул шудани ҲК Бухоро, 20-уми апрели соли 1922 масъ- 
алаи “Дар бораи фронти Туркистон”-ро, инчунин чораби- 
ниҳои табдил додани Бюрои Сиёсии туркистонии ҲКР(б) ба 
Бюрои осиёимиёнагии ҲКР (б)ва майи соли 1922 ташкил ёф- 
тани корпуси 13-уми тирандозро аз ҳайати қисмҳои ҳарбии 
беҳтарини Русияи Шӯравӣ (аз ҷумла, Армияи якуми саво- 
раи Будённий ва дивизияи 25-ми чапаевӣ) муҳокима намуда, 
қарорҳои дахлдор қабул карда буд. Ин ҳама чорабиниҳое 
буданд, ки дар миқёси Осиёи Миёна то он рӯз ҳамто надош- 
танд. Ин тадбирҳо маъракаи аввалини мубориза бар зидди 
босмачигарӣ номида шуданд, ки дар асл мубориза бар зид- 
ди Анварпошшо буданд.

Қувваҳои зиддишӯравӣ ҳам бекор нанишастанд. Ба 
Анварпошшо муяссар гардид, ки қӯшуни 20-ҳазораи 
босмачиёнро ба тариқи аврупоӣ созмон диҳад. Қӯшунҳои 

зиддишӯравӣ акнун ситод (штаб), хадамоти интендантӣ 
(танзими қӯшун) ва госпиталию лазаретӣ, ақибгоҳиро дошт. 
Ин шуъбаҳоро Орипов, Алӣ Ризо, Сурайё, махсуми Фузайл, 
Ҳасан, Дониёр, эшони Султон сардорӣ мекарданд. Ситоди 
Анварпошшо дар байни шаҳракҳои Бойсуну Юрчӣ ҷойгир 
буд. Бо ташаббуси ӯ дар деҳаи Қарасу анҷумани муллову 
эшонҳо ва сардорони дастаҳои зиддишӯравӣ даъват шуда 
буд. Анҷуман “ғазавот”- ҷанги зиддишӯравиро эълон кард.

Маъракаи якуми зарбазанӣ ба босмачигарӣ. Ташаббуси 
ҷангиро Артиши Сурх ба дасти худ гирифт. Аввали моҳи 
июли соли 1922 ба дастаҳои зиддишӯравии атрофи шаҳри 
Бухоро, ки ба онҳо Абдуқаҳҳору Дониёр сардорӣ мекар- 
данд, зарба зада шуд. Дониёр шикаст хӯрда, ба Анварпошшо 
ҳамроҳ шуд. Қӯшунҳои корпуси 13-ум ба ду қанот - чап ва 
рост тақсим шуда буданд. Қаноти рост мебоист бо сардории 
Никитин ба воситаи Шеробод - Кокайтӣ - Тирмиз - Қубо- 
диён - Қӯрғонтеппа - Кӯлоб то ба Балҷувон ва қаноти чап аз 
Бойсун бо сардории Я. М. Мелкумов ба Деҳнав - Ҳисор - Ду- 
шанбе - Кофарниҳон - Файзобод ва то ба Балҷувон мебаро- 
маданд. Дар ҳайати қаноти чап гурӯҳи ҳарбие аз Самарқанд 
ба сӯйи Панҷакент ва Мастчоҳ ҳаракат намуда, саргаҳи За- 
рафшонро аз босмачиён озод мекард. Мақсад он буд, ки на- 
гузоранд, то босмачиён пароканда шаванд ва ё ба хориҷа гу- 
резанд. 15-уми июл қанотҳои росту чапи қӯшунҳои шӯравӣ 
ба ҳаракат даромаданд. Анварпошшо дар атрофи Бойсуну 
Кафриюн муқобилати сахт нишон дод, вале истодагарӣ кар- 
да натавонист. Қӯшунҳои шӯравӣ 16-уми июн Миршодӣ ва 
17-уми июн Деҳнаву Юрчиро ишғол карданд. Анварпош- 
шо бошад, ба воситаи гузаргоҳи дараи Тангимуш ба водии 
Сурхон ақиб нишаст ва аз вазири ҳарбии Афғонистон ёрии 
иловагӣ пурсид. Сабаби асосии муроҷиати Анварпошшо ба 
вазири ҳарбии Афғонистон Нодирхон найрангҳои Иброҳим- 
бек буд. Дар асоси ин талаб ҳукумати Афғонистон дар муд- 
дати моҳҳои июн ва июл ба Анвар 800-нафар афғонро фири- 
стода буд.18-19 ва 20-уми июн дар атрофи деҳаи Сариосиё 

ва соҳили дарёи Тӯпаланг ҷангҳои сахт ба вуқӯъ омаданд 
ва ба Анварпошшо талафоти зиёде расонида шуд. 30-юми 
июни соли 1922 ҳукумати ҶХШБ ба ҳукумати Афғонистон 
нотаи эътирозӣ фиристод. Дар он қайд шуда буд, ки ёриро 
ба Анварпошшо қатъ намояд. Аз муваффақиятҳои ибтидои 
амалиёти худ истифода карда, қаноти рости қӯшунҳои кор- 
пуси 13-ум 1-уми июл сарҳадро бо Афғонистон дар водии 
Вахш то Саройкамар баст, то ки қӯшунҳои Анварпошшо ба 
Афғонистон нараванд ва қӯшунҳои Афғонистон ба Бухорои 
Шарқӣ наоянд. Қаноти чапи корпус бошад, 1-уми июл Ре- 
гар, Ҳисор ва Қӯрғонтеппаро ишғол кард. Ҷанги сахт дар 
деҳаи Арғамчини Қаратоғ шуд. Анварпошшо кӯшиш кард, 
ки Душанберо ҳимоя намояд ва ба ин тайёрӣ дид, вале онро 
ҳимоя карда натавонист. 14-уми июли соли 1922 қӯшунҳои 
шӯравӣ баъди задухӯрди начандон калон Душанберо ишғол 
карданд.Қӯшуни Анварпошшо пароканда шуд. Дастаҳои 
зиддишӯравии Мастчоҳ бо сардории Раҳмондодхоҳ ба қа- 
торкӯҳҳои Ҳисор, босмачиёни Қаротегину Дарвоз бо сардо- 
рии махсуми Фузайл ва эшони Султон ба тарафи Янгибозор 
ва боқимондаашон бо сардории Анварпошшо ба тарафи 
Кӯктош ва водии Лақай парешон шуданд. Иброҳимбек Ан- 
варпошшоро дар Кӯктош гузошта, худаш ба кӯҳҳои Рангон 
баромада рафт. Анварпошшо ба воситаи ағбаи Фахробод 
ба водии Вахш ворид гардида, хост Қӯрғонтеппаро ишғол 
намояд, вале аз тарафи полки 15-уми савора зарбаи сахт 
хӯрда, роҳи Сангтӯдаро пеш гирифт. Тактикаи ҷангии ӯро 
пай бурда, полки савораи 16-ум пеш аз вай ба Сангтӯда 
расид. Анварпошшо бо 5 ҳазор сарбоз ба Сангтӯда шитофт, 
вале гурӯҳи сарбозони Давлатмандбой ба оташфишонии 
қӯшунҳои шӯравӣ тоб оварда натавониста, қафо гашт. Аз 
ин истифода бурда, қӯшунҳои шӯравӣ ба қаноти чапи қӯ- 
шунҳои Анварпошшо зарба заданд ва вай истодагарӣ карда 
натавониста роҳи Балҷувонро пеш гирифт. Аммо ба ӯ му- 
яссар гардид, ки қӯшунҳои парокандагаштаи худро ҷамъ 
оварад ва ба муҳорибаи навбатӣ омода гардад. 17-19-уми 

57



июли соли 1922 дар Балҷувон ҷанги сахт шуд ва Анварпо- 
шшо шикаст хӯрд. 20-уми июл Балҷувон ишғол карда шуд. 
Барои задухӯрди Балҷувон полки савораи 15-ум номи полки 
балҷувониро гирифта буд. Анварпошшо бо 500 нафар сар- 
бозаш, ки аксаран афғон буданд, ба тарафи деҳаи Обдара 
ақибнишинӣ карда, дар айни замон нақшаи фирори худро ба 
Афғонистон таҳия намуда, 4-уми августи соли 1922 кӯшиш 
кард, ки сафҳои лашкари шӯравиро рахна карда, ба воситаи 
Баҳорак ба хориҷа равад, вале натавонист. Полки 16-ум, ки 
дар сари роҳи ӯ қарор дошт, ба ҳуҷум гузашт. Анварпошшо 
баъди панҷумин дафъа захмдоршавиаш ҳалок шуд. Давлат- 
мандбой ҳам кушта шуд. Ба як гурӯҳ босмачиён муяссар гар- 
дид, ки аз муҳосира бароянд, вале онҳо ҳам шикаст хӯрданд. 
Бо ҳамин ба фаъолияти босмачигарӣ бо сардории Анварпо- 
шшо хотима дода шуд.19-уми августи соли 1922 иҷлосияи 
КИМ-и умумибухороӣ ахборро дар бораи маҳви Анварпо- 
шшо шунида, миннатдории худро ба Артиши Сурх баён 
кард. Моҷарои Анварпошшо ба охир расида бошад ҳам, 
ҷанги шаҳрвандӣ ба охир нарасида 
буд. Акнун ба арсаи сиёсӣ сарваро- 
ни маҳаллӣ баромаданд. Иброҳим- 
бек қисми зиёди ноҳияҳои имрӯзаи 
Рӯдакӣ, Ёвон, Абдураҳмони Ҷомӣ; 
махсуми Фузайл ва эшони Султон 
Қаротегину Дарвозро зери назорати 
худ гирифта буданд.

Баъ ди шикаст додани Анварп ош- 
шо қӯшунҳои шӯравӣ ба маҳв сохта- 
ни Иброҳимбек сар карданд. Вале 
вазъияти ҳарбӣ баъди ба Бухорои 
Шарқӣ омадани афсари Туркия - 
Сомӣ тағйир ёфт.

Маъракаи дуюми зарбазанӣ ба босмачигарӣ ва ба охир 
расидани ҷанги шаҳрвандӣ дар Тоҷикистон. Бо ташаббуси 
Англия баъди шикаст хӯрдани Анварпошшо дар Кобул дар 

Анварпошшо

ҳузури Олимхон ҷамъомаде баргузор гардид, ки дар он сар- 
дорони босмачиён ва ташкилотчиёни он аз тарафи Афғо- 
нистон Муҳаммадэшон ва Эшонқозӣ, аз Тошканд- қозӣ 
Қузуд ва Азимафандӣ, аз Фарғона Қориафандӣ, аз Бухо- 
ро Усмонхоҷа Пӯлодхоҷаев ва Ориф Ҳомид, аз туркманҳо 
Мулломуҳаммад иштирок доштанд. Ин ҷамъомад дар ҳай- 
ати Олимхон, У.Пӯлодхоҷаев, Қориафандӣ ва намояндаго- 
ни ҳукуматҳои хориҷӣ маркази роҳбарии босмачигариро 
дар Осиёи Миёна ташкил дод ва инчунин Сомиро, ки яке 
аз ёварони асосии Анварпошшо буд, сардори босмачиёни 
Осиёи Миёна эълон кард. Моҳи октябри соли 1922 Сомӣ ба 
воситаи Қалъаихум ба Дарвоз омад. Ӯ рақобати эшони Сул- 
тон ва махсуми Фузайлро ба манфиати худ истифода кард. 
Бештар бартарии махсуми Фузайл Сомиро водор кард, ки 
тарафи вайро гирад. Бо супориши Сомӣ Фузайл ба Дарвоз 
лашкар кашида, эшони Султон ва бародараш эшони Сулай- 
монро ба қатл расонида, худро мири Қаротегину Дарвоз 
эълон кард. Дар навбати худ Фузайл Сомиро ҳамчун вори- 
си Анварпошшо эътироф намуд ва дастаи 500 - 600-нафа- 
раи худро бо сардории бародараш Саъдон ҳамроҳи Сомӣ 
ба водии Кӯлоб фиристод. Саркардаҳои босмачиёни Кӯлоб 
сараввал Сомиро эътироф накарданд. Вале баъди ба зани 
бевамондаи Давлатмандбой хонадор шудану номи худро ба 
Салимпошшо тағйир доданаш босмачиёни водии Кӯлоб ӯро 
эътироф карданд. Моҳи декабри соли 1922 Салим Кӯлобро 
дар муддати 15 рӯз ба муҳосира гирифт. Захираи тирҳои сар- 
бозони горнизон тамом шуда истода буд. Дар ҳамин ҳолат 
фармондеҳи гарнизон Голтсев ба аскари қаторӣ Абдулна- 
зар фармон дод, ки пинҳонӣ гарнизонро тарк карда, хабари 
воқеаро ба гарнизони Кангурт расонад. Вале Салимпошшо 
бо ҳуҷумҳои пай дар пай тавонист, ки гарнизони 60 - 70- на- 
фараро маҳв сохта, Кӯлобро ишғол намояд. Вай аскарони 
сурхи боқимондаи бетиру маҷрӯҳро ба қатл расонид, вале 
дар Кӯлоб истодагарӣ карда натавонист, чунки Абдулназар 
ба Кангурт расида, воқеаро ба аскарони полки 15-ум дер бо- 

шад ҳам, расонда тавонист. П олки 15-уми савора С алимп ош- 
шоро аз Кӯлоб ронд. Баъди ин шикаст Салимпошшо ба во- 
дии Ҳисор равона шуд. Дар ағбаи Фахробод ҷанги сахте рӯй 
дод ва ӯ ба водии Ҳисор фуромада натавонист. Ӯ баъди заб- 
ти Қӯрғонтеппа (феврали соли 1923) ба деҳаи Шӯрёни Эсан- 
бой омад ва Иброҳимбек ҳам ба итоати ӯ даромад.

Дар ин ҷо ӯ ҷамъомади сардорони босмачиёнро гузаро- 
нида, аз ҳамин деҳа фармонҳои худро ба ҳар тараф фиристо- 
дан гирифт.

Баъд аз чунин омодагиҳо Салимпошшо Иброҳимбекро 
дар водии Ҳисору Вахш гузошта, худ ба тарафи Ғузору Қар- 
шӣ ҳаракат кард. Мақсади ин ҳаракат аз он иборат буд, ки 
ба вай қувваҳои зиддишӯравии Бухорои Марказӣ ва Ғарбӣ 
ҳам ҳамроҳ шаванд. Ӯ барои бар зидди Ҳокимияти Шӯравӣ 
бархезонидани мардум ба деҳаҳои атрофи Самарқанд ҳуҷум 
кард. Дар вақти ҳуҷум бо забони русӣ ҳарф мезаданд, то ки 
нафрати мардумро нисбати русаскарҳо ба вуҷуд оваранд. 
Вале сардорони босмачиён хато карданд. Акнун мардуми 
таҳҷоӣ ба найрангу фиребҳои саркардаҳои ҳаракати зид- 
дишӯравӣ сарфаҳм мерафтагӣ шуда буданд. Дигар ин ки дар 
байни аҳолӣ тамоюли ба тарафи шӯравӣ гузаштан сар шуда 
буд, ки яке аз муваффақиятҳои калони мубориза бар зидди 
қувваҳои зиддишӯравӣ буд. Ба Салимпошшо муяссар нагар- 
дид, ки қувваҳои зиддишӯравии Бухорои Марказӣ ва Ғар- 
биро муттаҳид намояд. Дар моҳи март Салимпошшо дар во- 
дии Қаршӣ шикасти қатъӣ хӯрд ва як қисми сарбозонаш аз 
итоати ӯ баромаданд. Дар ҳамин вазъият Иброҳимбек боз 
шахсияти рақами аввал гардид. Баъди воқеаи Қаршӣ Са- 
лимпошшо кӯшиш кард, ки ба сарҳад барояд, вале дар Келиф 
шикаст хӯрда, маҷбур шуд, ки ба водии Ҳисор гурезад. Ин 
нокомиҳо рақобати байни қӯрбошиҳоро барои аввалин шу- 
дан зиёд карда буд. Дар нимаи дуюми моҳи май Салимпош- 
шо қӯрбошиҳои Боботоғ, Хонақоҳ, Файзободро ба Лақай 
даъват намуд ва ҳамаи онҳоро ба соҳили чапи дарёи Вахш 
бурд. Ин дар вазъияте буд, ки Иброҳимбек барои ба худ 

тобеъ кардани қӯрбошиҳо имконияти бештаре дошт. Авва- 
лан, дар ихтиёри ӯ то 5 ҳазор ҷангиён буданд. Сониян, то 
ҳол Иброҳимбек шикасти сахт нахӯрда буд. Зиддияти байни 
Салиму Иброҳимбек аз як тараф, байни Иброҳимбеку мах- 
суми Фузайл аз тарафи дигар нагузошт, ки тамоми дастаҳои 
босмачиён муттаҳид шаванд. Аввали моҳи июн задухӯрди 
охирин бо Салимпошшо ба вуқӯъ пайваст. Дар деҳаи Аул- 
киик Иброҳимбек полки дуюми савораи Туркистонро муҳо- 
сира кард. Ба ин деҳа Салимпошшо ҳам бо ду ҳазор сарбоз 
омада буд. Ҳар ду сардор ҳамдигарро тарсониданӣ буданд. 
Фармондеҳи полк Панкеев зиддияти онҳоро истифода бур- 
да, ба тарафи дастаҳои Иброҳимбек ҳамла овард. Полки 
якуми савора бо сардории Мелников бошад, аз ақиби қӯ- 
шунҳои Салим баромада, зарба зад. Иброҳимбек ва Салим 
шикаст хӯрданд. Онҳо дар муҳорибаи Гулибулоқ, Бешбу- 
лоқ, Аулкиик ва гузаргоҳи Қизилқалъа (18 - 21- майи соли 
1923) зиёда аз 800 нафарро талаф доданд. Баъди чандин ши- 
кастхӯриҳои дигар Салимпошшо 15-уми июли соли 1923 ба 
воситаи гузаргоҳи Хирманҷой ба Афғонистон фирор кард. 
Дастаи 1,5-ҳазорнафараи Иброҳимбек низ ба гурӯҳҳои хурд 
тақсим шуда, дар Боботоғ, Лақай ва Вахш парешон шуданд.

Шикаст хӯрдани Фузайлмахсум ва ба охир расидани ҷан- 
ги шаҳрвандӣ дар Бухорои Шарқӣ. Моҳҳои июл - августи 
соли 1923 Қаротегин ва Дарвоз озод карда шуданд. Барои 
озод кардани Қаротегину Дарвоз экспедитсияи махсус таш- 
кил дода шуда буд, ки бо номи “Отряди экспедитсионии ҳар- 
бӣ, сиёсӣ-иқтисодӣ ва фарҳангӣ” маълум аст. Экспедитсия 
ду марказ дошт: Файзобод ва Ӯротеппа. Ба гурӯҳи ӯротеп- 
паги Е.Н.Шветсов фармондеҳӣ мекард. Ӯ инчунин фармон- 
деҳи гурӯҳи самарқандии экспедитсия ҳам буд. Фармондеҳи 
гурӯҳи файзободӣ Баранов буд.

Шветсов босмачиёни саргаҳи Зарафшонро торумор на- 
муда, ба воситаи гузаргоҳи Дубурса ба соҳили дарёи Сор-

буғ фаромад. Дар дашти Хирсун ва Сиёҳдара Холбутаро 
шикаст дода, деҳаи Шингиличро ишғол намуд.

Пушиён

(июн-августи с. 1922)

Баранов бошад, махсуми Фузайлро дар Обигарм ши- 
каст дода, деҳаҳои тарафи рости Вахш (Алигалабон, Сича- 
роғ, Чорсада, Пумбачӣ) ва 29-уми июл Ғармро озод намуд. 
Барои Ғарм ҷанги сахти 6-соата шуд. Махсуми Фузайл ба 
Чилдара ва Тавилдара қафо нишаста, ба Қалъаихум гурехт. 
11-уми август қӯшунҳои экспедитсия Қалъаихумро ишғол 
карданд. 12-уми август Фузайл Махсум дар наздикии Балҷу- 
вон шикаст хурда, ҳамроҳи бародараш Саъдон ба Афғони- 
стон гурехт. Моҳҳои сентябр - октяри соли 1923 Иброҳим- 
бек боз қувваҳои зиддишӯравиро муттаҳид карда, бо дастаи 
5000-нафарааш дар Ёвону Даҳанакиик амалиётро сар кард. 
Дар задухӯрдҳои Ӯрта, Қайнар, Норин, Ҷончиқ шикаст хӯр- 
да, зиёда аз 1000-нафар босмачиро аз даст дод. Маҳз дар ҳа- 
мин давра қӯшунҳои шӯравӣ нисбат ба босмачиён бартарии 
зиёд доштанд. Дар ҳайати қӯшунҳои шӯравӣ дар Бухорои 
Шарқӣ 5832 аскар бо 222 пулемёт амал мекарданд. Дар за- 
духӯрди Ҷончиқ Иброҳимбек бо дастаи 3800-нафараи са- 
ворагонаш, ки дар ихтиёрашон 6 пулемёти дастӣ ва тақри- 
бан 20 автомати англисӣ доштанд, қӯшунҳои 1520-нафараи 
шӯравиро, ки 800 нафарашон шамшеру 720 нафарашон мил- 
тиқ ва 5 дастгоҳи пулемётӣ, 16 пулемёти дастӣ доштанд, ба 
муҳосира гирифт, вале оқибат шикаст хӯрд. Моҳи декабри 
соли 1923 дар Бухорои Шарқӣ камтар аз 1,5 ҳазор босмачӣ 

боқӣ монда буду халос. Ҳамин тариқ, маъракаи дуюми зар- 
базанӣ, ки зидди Салимпошшо тайёр карда ва гузаронида 
шуда буд, бо шикасти дастаҳои калони босмачиёни тамоми 
Бухорои Шарқӣ ба анҷом расид. Бо ҳамин ҷанги шаҳрван- 
дӣ дар Тоҷикистон ба охир расид. Аммо амалиётҳои зид- 
дишӯравӣ ҳоло давом меёфт. Дастаҳои зиддишӯравӣ ба 
дастаҳои ғоратгарон табдил ёфта, хусусияти сиёсии худро 
гум карда буданд.

Луғат
1. Маъракаи зарбазанӣ - истилоҳи ҳарбии солҳои 20-уми асри 

ХХ аст, ки онро ҳарбиёни шӯравӣ дар рафти ҷанги шаҳрвандии 
солҳои 1918-1923 истифода кардаанд ва барои он маърака ном 
гирифта буд, ки зидди босмачигарӣ ҳама қувваҳои низомӣ (ҳар- 
бӣ, милиса, прократура, қисмҳои махсус), ташкилотҳои ҷамъия- 
тию сиёсӣ (ҳизб, итифоқи касаба, дастаҳои ҷангии ихтиёрӣ, вазо- 
ратҳои соҳавӣ) ва аҳолиро сафарбар карда буданд.

2. Экспедитсияи Қаротегин - ҳайати ҳарбӣ, сиёсӣ, иқтисодӣ ва 
фарҳангиеро мегӯянд, ки соли 1923 Ҳукумати Ҷумҳурии Халқии 
Шӯравии Бухоро ва ҶШФСР барои барҳам додани дастаҳои 
босмачиёни водии Қаротегин ва мустаҳкам намудани Ҳокимияти 
Шӯравӣ дар ин минтақа таъсис дода буд. Экспедитсия амалиёти 
ҷангии худро аз Файзобод ва Мастчоҳи Кӯҳӣ миёнаи тобистони 
соли 1923 сар карда, 15-уми октябри соли 1923 анҷом дод.

Саволҳо
7. Шарҳи ҳоли Фузайлмахсумро нақл кунед.
2. Салим кӣ буд ва дар бораи ӯ чӣ медонед?

§ 15. САБАБҲОИ ҒАЛАБАИ ҲОКИМИЯТИ ШӮРАВӢ 
ВА ШИКАСТИ БАРОМАДҲОИ ЗИДДИШӯРАВӢ ДАР 

ДАВРАИ ҶАНГИ ШАҲРВАНДӢ

Манфиати заҳматкашонро тарафдорӣ ва ҳимоя кардани 
Ҳокимияти Шӯравӣ. Чӣ тавре аз муқовимати қувваҳои бо 
ҳам зид маълум гардид, Ҳокимияти Шӯравӣ дар ҳама ҳо- 
лат ба қарору эъломияи худ нисбат ба меҳнаткашон содиқ 
монд. Дар рафти ҷанг босмачиён худро «ҳимоятгари мусул- 
монон, муҷоҳид, дар ҳимояи дину имони мусулмонон» эъ- 
лон намуда, дар амал ба ғорати мардум даст заданд, дар ҳеҷ 
ҳолат ба бенавоёну камбағалон ёрӣ надоданд. Фақат Ҳо- 
кимияти Шӯравӣ ва аскарони сурхи шӯравӣ ба ёрии онҳо 
омаданд, онҳоро аз ғорат гардидан наҷот дода, дар кишту- 
кори зироат, хоҷагидориашон ёрӣ медоданд. Ҳатто ҳиссаи 
хӯрокашонро бо ғоратшудаҳо тақсим мекарданд. Ҳукумати 
Шӯравӣ дар аксари ҳолатҳо деҳқононро аз андоз озод кар- 
да баъдан бо тухмию асбоби корӣ таъмин мекард. Ҳарбиён 
бошанд, дар вақти киштукору ғунучини ғалла ба деҳқонон 
ёрӣ мерасониданд, ҳашарҳо ташкил медоданд.

Ҳукумати Шӯравӣ дар барқарор кардани хонаҳои оташ- 
зада, пулу сардобаҳои вайрон кардашуда иштирок мекард. 
Деҳқонҳою деҳаҳои оташзадаро ба ҳимояи худ мегирифт. 
Барои ҳимояи деҳаҳои наздиҷабҳавӣ қувва ҷудо мекард. Ҳа- 
маи ин амалҳои Ҳокимияти Шӯравӣ аҳолиро ба худ ҷалб ва 
аз босмачиҳою босмачигарӣ дур месохт.

Таърих ёд дорад, ки Ҳокимияти Шӯравӣ ба деҳқонони 
ҷабрдидаи водиҳои Ҳисору Вахш, Данғараю Кӯлоб барои 
аз гуруснагӣ баромаданашон бо ғаллаи тухмӣ ёрӣ расонида- 
аст. Ҳокимияти Шӯравӣ сиёсати дастгирии деҳқонони кам- 
бағал ва муборизаи зидди деҳқонони бойро, ки босмачиён- 
ро дастгирӣ мекарданду ёрӣ медоданд, пеш гирифта буд.

Дар ин давра ёрии ҳарбӣ, сиёсӣ ва иқтисодии Руси- 
яи Шӯравӣ аз аҳамият холӣ набуд. Дар қисматҳои асосии 
Тоҷикистон қӯшунҳои Русияи Шӯравӣ амал мекарданд, ки 
қувваи асосии ҳимояи осоиштагии аҳолии маҳаллӣ буданд.

Бо туфайли Русияи Шӯравӣ ҷомеаи ҷаҳонӣ ҳам барои 
маҳви босмачигарӣ ёрӣ додааст. Таърих ёд дорад, ки бисёр 
халқҳои меҳнаткаши ҷаҳон бо шиорҳои «Аз Русияи Шӯравӣ 
даст кашед» зидди ҳукуматҳои худ ба кӯчаҳо баромаданд ва 
тавонистанд, ки қӯшунҳои худро аз Русия бароваранд. Ма- 
салан, заҳматкашони Англия тавонистанд, ҳукуматашонро 
водор кунанд, ки қӯшунҳои худро аз Закаспий ва Кавказ бе- 
рун кунад.

Сабаби дигари ғалаба аз болои босмачигарӣ сиёсати 
пешгирифтаи Ҳокимияти Шӯравӣ нисбат ба босмачиён ва 
босмачигарӣ буд. Ҳокимияти Шӯравӣ босмачиёни қаторӣ 
ва баъзе қӯрбошиҳои ихтиёран таслим мешудагиро авф кар- 
да, ба онҳо ва аҳолии деҳаҳои ғоратшуда ёрӣ дод, деҳқо- 
нонро аз ҳуҷумҳои ногаҳонӣ ва садди роҳи корҳои саҳроии 
онҳо шудани унсурҳои зиддиинқилобӣ ҳимоя кард.

Ба гуфтаҳои худ риоя накардани роҳбарияти ҳарака- 
ти босмачигарӣ. Сабаби асосии шикасти ҳаракати зид- 
дишӯравӣ, пеш аз ҳама, ба туҳмат ва дурӯғ асос ёфтани ақи- 
да ва амали босмачигарӣ буд. Ин туҳмат, пеш аз ҳама, дар 
ақидаи гӯё Ҳокимияти Шӯравӣ ҳукумати кофирон асту му- 
сулмононро аз дин, урфу одат ва забонашон маҳрум месох- 
та бошад, зоҳир шуда буд.

Идеологҳои ҳаракати зиддишӯравӣ бардурӯғ ақидаеро 
паҳн мекарданд, ки гӯё шиорҳои шӯравӣ-болшевикии «Баро- 
барӣ», «Бародарӣ», «Дин аз давлат озод мебошад», «Дӯстӣ» 
ҳама дурӯғанд ва онҳо дар ибтидо тавониста буданд, ки 
қисми асосии аҳолии деҳотро ба тарафи худ кашида, зид- 
ди Ҳокимияти Шӯравӣ хезонанд, аммо аз аввал Ҳокимияти 
Шӯравӣ содиқ будани худро ба шиору эъломияҳояш собит 
кард. Ҳокимияти Шӯравӣ, аскарони сурх, болшевикҳо ба 
ақидаю эъломияҳои худ содиқ монда, дар зиндагӣ онҳоро 
амалӣ месохтанд.

Босмачиён барои ҳимояи худ аз хиёнат ба халқу дини 
худ даст намекашиданд. Ҷону дини аҳолии осоишта барои 
босмачиён ҳеҷ қурбе надошт. Адлу инсоф нисбати аҳолии 

осоишта умуман истифода намешуд. Охирин луқмаи хӯрок, 
афзори корӣ, воситаи нақлиёт ва ҳатто фарзанди деҳқон 
моли шахсии босмачиён ҳисобида мешуд. Ҳатто ҷони аҳо- 
лии минтақаҳои долу зарби ҷангӣ моли босмачиён гардида 
буданд. Онҳо аҳолиро ҳамчун сипари худ истифода мебур- 
данд.

Бадтарин андешаи саркардаҳои ҳаракати зиддишӯравӣ, 
хиёнат ба халқу ватан буд. Онҳо тайёр буданд, ки «озодии» 
худро ба ҳар хоҳишманди соҳиби ин диёр шудан фурӯшанд. 
Бинобар ин, сабабҳои шикастхӯрии ҳаракати зиддишӯрави- 
ро бо ин чанд хулоса баён кардан мумкин аст:

- тафовути гуфтор бо рафтор. Босмачиён худро ҳомии 
халқу ислом эълон карданду даст ба қатли мусулмонону ғо- 
рати халқ заданд;

- фиреб додани босмачиёни қаторӣ. Саркардаҳои босма- 
чигарӣ гӯё онҳоро барои ҳимояи дину имон даъват карда- 
анд. Ин дурӯғу фиреб тез ошкор гардид ва ҳаракати босма- 
чигарӣ суст шудан гирифт;

- рақобати байни сардорони босмачигарӣ барои ҳоки- 
мияти марказию маҳаллӣ, ки босмачигариро аз муттаҳид- 
шавӣ дур кард;

- ҳақ будани муборизаи Ҳокимияти Шӯравӣ барои ни- 
гоҳ доштани диктатураи пролетарӣ ва ҳамаи он чизе, ки са- 
баби ғалабаи Инқилоби сотсиалистӣ гардида буданд.

Ҳамин тариқ:
- ҷанги шаҳрвандӣ солҳои 1918-1923-ро дар бар гириф- 

та, дорои хусусиятҳои худ буд; ин ҷанг мақсад ва заминаи 
худро дошт;

- қувваҳои бо ҳамдигар размкунанда аз ҳар ду тараф аз 
берун идора мешуданд;

- қувваҳои бо ҳамдигар размкунанда баҳри ҳадафҳои 
сиёсии низомҳои сиёсӣ (сотсиализми навтавлид ва капита- 
лизм) меҷангиданд.

Дар масъалаи даврабандӣ бошад, ҷанги шаҳрвандии 
солҳои 1918 - 1923-и Тоҷикистон се давраро дар бар мегирад: 
а) соли 1918 - охири соли 1920; б) тобистони соли 1921 - тира- 
моҳи соли 1922; в) тирамоҳи соли 1922-тирамоҳи соли 1923.

Дар давраи якум ҷанг танҳо шимоли Тоҷикистон ва Ба- 
дахшонро фаро гирифта буду тақдири он аз ғалаба ё шикас- 
ти Ҳокимияти Шӯравӣ ва Русия вобаста буд.

Давраи дуюм тобистони соли 1921 - тирамоҳи соли 1922- 
ро дар бар гирифта, самти асосии ҷанг зидди Анварпошшо 
равона шуда буд. Дастаҳои Иброҳимбек, Фузайл, эшони 
Султон, Ғаюрбек ва босмачиёни шимоли Тоҷикистону ҳат- 
то туркманҳо дар ҳамин давра фаъол гардиданд, ки инро 
баъзеҳо бо омадани Анварпошшо алоқаманд мекарданд, 
вале ин омили асосӣ набуд. Омили асосӣ мазҳабу дин буда, 
тоҷик асосан баҳри ҳимояи дину мазҳаб ва оилаи худ бархос- 
та буд. Анварпошшо ба он ҷанбаи сиёсӣ доду халос.

Дар давраи сеюм Салимпошшо сабаби фаъолшавии 
босмачигарӣ гардид, чунки ӯ мехост маҳз қувваҳои зид- 
дишӯравиро муттаҳид созад. Ин қувваҳо танҳо ҳадафи си- 
ёсӣ доштанд. Ҳадаф барқарор кардани ҳокимияти амирӣ 
буда, ҳимояи ислому мусулмонон шиор гашта буд.

Савол ва супориш:
1. Дар бораи амалиёти Иброҳимбек нақл кунед.
2. Маъракаи муборизаро бар зидди Анварпошшо ва 

Салимпошшо шарҳ диҳед.
3. Давраҳои асосии ҷанги шаҳрвандиро номбар кунед.
4. Сабабҳои асосии ғалабаи шӯроҳоро аз болои босмачигарӣ 

шарҳ диҳед.
5. Сабабҳои шикастхӯрии ҳаракати зиддишӯравӣ кадомҳо- 

янд?
6. Сабабҳои асосии ғалабаи Ҳокимияти Шӯравиро дар ҷанги 

шаҳрвандӣ номбар кунед.
7. Оё босмачиён қаҳрамонанд?
8. Оё босмачиён душмани халқи худ буданд?

§ 16. ВАЗЪИЯТИ ИҚТИСОДИИ ҶУМҲУРӢ ДАР 
ДАВРАИ ҶАНГИ ШАҲРВАНДӢ

Сиёсати иқтисодии Ҳокимияти Шӯравӣ. Сар задани ҷан- 
ги шаҳрвандӣ вазъи иқтисодии мамлакатро тамоман тағйир 
дод. Зарур омад, ки муваққатан аз татбиқи он қарорҳою чо- 

рабиниҳое, ки барои амалӣ гардонидани сиёсати иқтисодии 
Ҳукумати Шӯравӣ нигаронида шуда буданд, худдорӣ карда 
шавад. Ҷанг вазифаҳои нави сиёсати иқтисодии мамлакатро 
тақозо кард. Дар саноат Давлати Шӯравӣ аз сиёсати ҷорӣ 
намудани назорати коргарӣ аз болои истеҳсолот ва тақси- 
моти маҳсулоти истеҳсолшуда ба фавран миллӣ кардани 
корхонаҳое, ки аҳамияти стратегӣ-ҳарбӣ доштанд, гузашт. 
Дар асоси қарори Шӯрои уезди Хуҷанд аз 24-уми марти 
соли 1918-ум нуҳ заводи пахтатозакунӣ, заводҳои собунпа- 
зии дар шимоли Тоҷикистон буда миллӣ карда шуданд. 
27-уми март барои ба кор андохтани ин заводҳои милли- 
шуда Шӯрои Хуҷанд дар бораи мусодираи захираи пахтаи 
анборҳои савдогарон қарор қабул кард. Моҳи сентябр са- 
ноати чарм ва моҳи майи соли 1919 корхонаҳои чармгарӣ, 
шаробкашӣ, биноҳои маъмурии ба бонкҳою идораҳои кони 
нафти “САНТО”, конҳои ангишти Сулукта ва Шӯроб таал- 
луқдошта миллӣ карда шуданд. Аз ҳамаи корхонаҳои мил- 
лишуда танҳо роҳи оҳани Хуҷанд ва тамоми муассисоти ба 
он марбут пурра кор мекард. Шабакаи роҳи оҳани Хуҷанд 
ба душвориҳои зиёди сӯзишворӣ нигоҳ накарда, борҳои 
ҳарбию хоҷагӣ ва мусофиронро мекашонд. Устохонаҳои 
роҳи оҳан хуб кор мекарданд. Онҳо баробари кори асосии 
худ ба таъмири яроқу аслиҳа низ машғул буданд. Конҳои 
ангишти Шӯробу Сулукта ва нафти “САНТО” ба ғайр аз 
мавсими зимистон қариб, ки пурра кор мекарданд. За- 
водҳои пахтатозакунӣ, мевахушккунӣ, шишабарорӣ қариб, 
ки кор намекарданд. Баъзеи онҳо фақат аз соли 1923 ба кор 
шурӯъ карданд. Ин буд, ки нархи маҳсулоти саноатӣ хеле 
баланд рафт ва таъмини аҳолӣ бо ашёи зарурии хоҷагӣ ба 
зиммаи корхонаҳои ҳунармандӣ афтид. Ҳукумати Шӯравӣ 
дар барқарор намудани саноати ҳунармандӣ ёрии моддии 
худро дар шакли ашёи хом ва қарзи дарозмуддату бефоиз 
мерасонд. Вале аз сабаби паст будани ҳосилнокии меҳнати 
ҳунармандон, талаботи аҳолӣ бо маҳсулоти корхонаҳои ҳу- 
нармандӣ пурра қонеъ намешуд. Бинобар ин, ба ташкили 

кооперативҳо аз рӯйи ихтисосу ҳунар оғоз карданд. Соли 
1920 аввалин кооператив бо номи “Бофанда” дар Хуҷанд 
таъсис ёфт. Солҳои 1923-1924 кооперативҳои ҳунармандӣ 
хеле афзуда, дар тамоми ҳудуди Тоҷикистон амал карда, 
шумораи зиёди ҳунармандонро муттаҳид намуда буданд. 
Масалан, кооперативи “Бофанда”-и Хуҷанд зиёда аз 1000 
нафар, мӯзадӯзҳои Хуҷанд 100 нафар, артелҳои пахтатоза- 
кунӣ ва пахташоназанӣ 440 ҳунарманд, 5 артели истеҳсоли 
шоҳӣ 83 нафар ҳунармандро дар бар гирифта буданд.

Аз соли 1920 сар карда давлат фармоишгари асосии кор- 
хонаҳои ҳунармандӣ гардид. Агар ҳунарманд маҳсулоти ис- 
теҳсолкардаашро фурӯхта наметавонист, давлат онро меха- 
рид. Ин имкон дод, ки аввалан, ҳунармандӣ аз байн наравад 
ва сониян, дар солҳои 1917-1924 ҳунармандӣ соҳаи асосии 
бо маҳсулоти саноатӣ таъмин намудани талаботи шаҳру 
деҳот гардад. Ҳиссаи саноат дар ташкили буҷети давлат ва 
шумораи коргарон зиёд набуд. Аксарияти аҳолӣ дар деҳот 
зиндагӣ мекард. Тоҷикистон кишвари кишоварзӣ буд. Би- 
нобар ин, ҷанг бештар ба ин соҳа таъсир кард. Барои ҳалли 
масъалаи деҳот деҳқононро бо замин таъмин кардан даркор 
буд. Дар солҳои 1918-1920 доир ба ин масъала дар шимоли 
Тоҷикистон якчанд чорабиниҳои амалӣ гузаронида шуданд. 
Дар асоси “Декрет дар бораи замин” мақомоти тақсимоти 
замин - кумитаҳои камбағалон таъсис дода шуд. Аз моҳи 
апрели соли 1918 то майи соли 1919 дар тамоми волостҳои 
шимоли Тоҷикистон ин кумитаҳо таъсис ёфта буданд. Дар 
давраи аввал ин кумитаҳо ба мусодира кардани заминҳои 
помешикони рус ва феодалони калони маҳаллӣ машғул бу- 
данд.

Моҳи декабри соли 1918 аз бойҳои волости Қистакӯз 10 
ҳазор таноб замини обӣ ва 5 ҳазор таноб замини лалмӣ, аз 
бойи новӣ - Муҳаммад Расулмахсум Аҳмадхонов 90 ва аз 
бойи дигари новӣ 284 таноб замин мусодира карда шуд. За- 
минҳои вақф ҳам мусодира карда шуда буданд. Ҷамъулҷамъ 
2,5 ҳазор десятина замин мусодира карда шуда буд. Ин за- 

минҳо ба ҳисоби 8-танобӣ ба ҳамаи чоряккорону иҷорако- 
роне, ки пеш ин заминҳоро киштукор мекарданд, тақсим 
карда шуда буд. Минбаъд мусодиракунии заминҳои фео- 
далӣ дар доираи сиёсати “коммунизми ҳарбӣ” давом ёфт.

Сиёсати “коммунизми ҳарбӣ”. Ин сиёсати ночори Ҳо- 
кимияти Шӯравӣ барои ҳимояи худ буд. Асоси сиёсии 
он ҳимояи диктатураи пролетариат бо яроқ бошад, асоси 
иқтисодиаш таъмин намудани Артиши Сурх ва шаҳрҳо бо 
маҳсулоти кишоварзӣ буд. Ин сиёсат дар асоси разверсткаи 
(маҷбурияти) озуқаворӣ гузаронида мешуд, яъне Ҳокимия- 
ти Шӯравӣ ба тариқи маҷбурӣ маҳсулоти зиёдатии хӯрокво- 
рии деҳқононро кашида мегирифт. Ба деҳқон ҳамон қадар 
ғалла мемонданд, ки барои хӯроки солона ва тухмии оянда- 
аш кифоя бошад. Барои амалӣ кардани ин сиёсат дастаҳои 
озуқаворӣ ҳам таъсис дода буданд. Ин дастаҳо деҳа ба деҳа 
гашта, бо ёрии деҳқонон захираи ғаллаи бойҳоро кашида 
мегирифт. Баъзан ғаллаи миёнаҳолонро ҳам мегирифтанд.

Сиёсати “коммунизми ҳарбӣ” дар Тоҷикистон нисбат ба 
Русия ва Туркистони русӣ фарқ дошт. Аввалан, ин сиёсат 
аз охири соли 1919 ҷорӣ карда шуда буд ва сониян, сиёсати 
разверсткаи шимоли Тоҷикистон аз маҷбурият дида бештар 
ба андоз монанд буд.

Сиёсати нави иқтисодӣ (СНИ) дар Тоҷикистон. Асоси 
сиёсати нави иқтисодиро бозори озод ташкил медод. Ши- 
ори ин сиёсат “Кӣ киро?” буд, яъне сотсиализм ғалаба ме- 
кунад ё капитализм. Давлати Шӯравӣ аз ҷанги шаҳрвандӣ 
бо иқтисодиёти фалаҷгашта, корхонаҳои вайрон ва соҳаи 
кишоварзии харобгашта баромада истода буд. Давлат ин 
корхонаҳои саноатиро бо қувваи худ ба кор андохта наме- 
тавонист. Аз ин рӯ, аз сиёсати давлатигардонӣ даст кашида, 
онҳоро ба соҳибонашон ва ё ба онҳое, ки корхонаро ба кор 
андохта метавонистанд, бо шартҳои муайян баргардонид, 
фурӯхт ва ё иҷора дод. Чунин корхонаҳо дар Тоҷикистон на- 
буданд. Сиёсати нави иқтисодӣ дар Тоҷикистон дар ибтидо 
бештар деҳотро фаро гирифт. Давраи дуюми гузаронидани 

ислоҳоти обу замин сар шуд. Ин давра Бухорои Шарқиро 
ҳам фаро гирифт.

Дар шимоли Тоҷикистон мебоист, ки ҳамаи заминҳои 
феодалию ашрофӣ мусодира мешуданд. Дар Бухорои 
Шарқӣ ва Бадахшон бошад, заминҳои амирӣ ва дастгоҳи 
амир (бекҳо) мусодира мешуданд.

Дар уезди Хуҷанд раванди баҳисобгирии заминҳои му- 
содирашаванда оғоз ёфт. Қисми зиёди заминҳои шакли фе- 
одалӣ-ашрофӣ ба ҳисоб гирифта шуданд, вале дар Бухорои 
Шарқӣ ҳоло ин корро кардан мумкин набуд, чунки солҳои 
1921 - 1923 дар ин ҷо ҷанги шаҳрвандӣ давом дошт. Агар дар 
шимоли Тоҷикистон ва Бадахшон дар солҳои 1921-1924 ак- 
сарияти деҳқонони безамин соҳиби замин гардида бошанд, 
дар Бухорои Шарқӣ ҳалли масъалаи замин фақат барои 
деҳқонони дар атрофи гарнизонҳои шӯравӣ сокиншуда оғоз 
ёфта буд, ки шумораи онҳо ҳатто 1/100 деҳқононро ташкил 
намедод. Ягона тағйироте, ки дар деҳоти тоҷик ба назар ме- 
расид, рӯ овардани деҳқонони тоҷик ба Ҳокимияти Шӯравӣ 
буд. Мардуми деҳаҳои ҷояшонро тарк карда, ба кӯҳу дараҳо 
ва Афғонистон фироришуда боз бармегаштаанд. Чораби- 
ниҳои Ҳукумати Шӯравӣ доир ба таъмини деҳқонон бо ғал- 
лаи кишт, чорвои корӣ ва олоти меҳнат, ки дар солҳои 1921 
- 1924 гузаронида шуда буд, дар байни деҳқонон дастгирӣ 
ва хайрхоҳиро ба вуҷуд овард ва худи рафти ҷанг ҳам со- 
бит карда буд, ки Ҳокимияти Шӯравӣ молу мулк ва амнияти 
оммаро ҳимоя мекунад. Аскарони сурхи шӯравии дар гар- 
низонҳои Душанбе, Файзобод, Кӯлоб, Чубек, Қӯрғонтеппа, 
Айваҷ, Саройкамар ва дигар ҷойҳо вуҷуддошта дар корҳои 
саҳроӣ ба деҳқонон ёрӣ мерасониданд. Кормандони муасси- 
саҳои давлатӣ ба ҳашарҳои кишт ва ҷамъоварии дастранҷи 
деҳқонон мебаромаданд. Дар давраи дуюми гузаронидани 
ислоҳоти обу замин сиёсати Ҳукумати Шӯравӣ ҳам тағйир 
ёфта буд. Акнун сиёсати нав чунин шарҳ ёфта буд: такя ба 
деҳқонони камбағал, иттифоқ бо деҳқонони миёнаҳол, бета- 
раф гузоштани деҳқонони сарватманд, мубориза бар зидди 
кулакҳо.

Яке аз муваффақиятҳои сиёсати аграрии Ҳокимияти 
Шӯравӣ ба меҳнати коллективона одат кунонидани деҳқо- 
нон ба ҳисоб мерафт. Таҷрибаи кооперативҳои ҳунармандӣ 
ба деҳот ҳам таъсир кард. Соли 1921 ҳукуматҳои Умумиит- 
тифоқ ва ҶМШС Туркистон дар бораи таъсис додани коо- 
перативҳои кишоварзӣ қарорҳо қабул карданд.

Купрук аз болои дарёи Варзоб дар 
деҳаи Душанбе (с. 1923)

Дар асоси ин қарорҳо 
дар шимоли Тоҷикистон 
дар солҳои 1923 - 1924 
11 кооперативи деҳқонӣ 
таъсис ёфт, ки ҳамаи 
онҳо истеъмолӣ буданд, 
яъне аз давлат тухмӣ, 
афзори хоҷагӣ, чорво, 
ҳатто матоу пул ва қарзи 
имтиёзнок мегирифтанд. 
Аввалан, кооперативҳо 
дар пахтакорӣ ва баъд 

дар соҳаҳои дигари кишоварзӣ пайдо шудан гирифтанд. Ҳа- 
маи ин кооперативҳои истеъмолӣ дар иттифоқи кооперат- 
сияи ноҳиявии Хуҷанд - “Меҳнат” муттаҳид шуда буданд.
Ин иттифоқ 4, 7 ҳазор хоҷагиро муттаҳид мекард, ки 4 фо- 
изи тамоми хоҷагиҳои деҳқонони ноҳияро ташкил медод. 
Соли 1924 дар Хуҷанд кооперативҳои мелиоративӣ таъсис 
ёфтанд, ки онҳо ҳам аз қарзҳои имтиёзноки давлатӣ бархӯр- 
дор буданд. Шумораи кооперативҳои мелиоративӣ дар соли 
1924 ба 24 адад расида буд.

Ҳамин тариқ, солҳои 1917 - 1924 на фақат давраи 
муҳими инкишофи иқтисодӣ-иҷтимоии деҳа, балки давраи 
рӯ ба шӯроҳо, ба сотсиализм овардани деҳқонони тоҷик ҳам 
буд.

Луғат
1. “Иттифоқи ҷуфтгарон” - ташкилоти касбию сиёсии проле- 

тарҳо ва нимпролетарҳои деҳоти Осиёи Миёна буд, ки соли 1920 
бо номи “Қӯшчӣ” ташкил ёфта буд. Соли 1929 “Қӯшчӣ” ба “Ит- 

тифоқи ҷуфтгарон” табдил ёфта, дар асл то соли 1932 вазифаи ит- 
тифоқи касабаи деҳотро иҷро карда буд.

2. Коммунизми харбӣ - чорабинии аз ноилоҷии Давла- 
ти Шӯравист, ки солҳои 1918 - 1920 дар давраи аввали ҷанги 
шаҳрвандӣ гузаронида шуда буд. Асоси сиёсии онро - ҳимояи 
Ҳокимияти Шӯравӣ, асоси иқтисодии онро развёрсткаи (маҷбу- 
рияти) озуқавӣ ва асоси иҷтимоии онро иттифоқи синфи корга- 
ру деҳқон ва шаҳру деҳаро мустаҳкам кардан ташкил медод. Ин 
чорабинӣ ба сиёсати махсус табдил ёфта, дар Тоҷикистон амали 
он аз охири соли 1919 оғоз ёфта буд. Хусусияти хоси ин сиёсатро 
дар Тоҷикистон аз маҷбурият дида ба андоз монанд будани он 
ташкил медод.

3. Кооператсия - калимаи лотинӣ буда, маънои луғавиаш ҳам- 
корӣ дар фаъолиятест. Кооператсия шаклҳои гуногун - истеҳсолӣ 
(саноатӣ, аграрӣ), истеъмолӣ (матлуботӣ, қарздиҳӣ, манзилӣ) до- 
рад. Дар солҳои 1918 - 1924 дар Осиёи Миёна кооператсияҳои 
истеъмолии мелиоративӣ (обёрӣ), қарзӣ, хизмати техникӣ амал 
мекарданд.

4. Кооператсияи истеъмолӣ - ташкилоти ёрирасони Давлати 
Шӯравӣ, ки ба хоҷагиҳои яккадаст ва ҳунармандон асбобу афзо- 
ри корӣ, тухмӣ, техника ва ёрии ҳамаҷонибаи агрономӣ, зоотех- 
никӣ мерасонд. Авҷи баланди таъсиси ин кооператсияҳо асосан 
ба давраи сиёсати нави иқтисодӣ (1921-1928) рост омада буд ва 
аз ҳама намудҳои дигари кооператсияҳо оммавитар буда, қариб 
ҳамаи деҳқононро дар бар гирифта буд. Хусусияти хосу оммавӣ 
шуданаш, бештар дар назди давлат ва ташкилот ягон маҷбурият 
надоштани аъзоёнаш ба ҳисоб мерафт.

5. Кооператсияи обёрӣ (мелиоративӣ) - кооператсияҳои аз 
ҳама бештар дар деҳот роҳёфта буда, аксарияти истеъмолкунан- 
дагони обро дар бар мегирифтанд.

Савол ва супоришҳо:
1. Ҷанг ба иқтисодиёти мамлакат ва аҳолӣ чӣ гуна зарар ме- 

оварад?
2. Сиёсати “коммунизми ҳарбӣ”-ро фаҳмонед.
3. Сиёсати нави иқтисоди (СНИ)-ро шарҳ диҳед.
4. Шиори “Кӣ киро?” чӣ маъно дошт?
5. Ду давраи аввали ислоҳоти обу замини шӯравиро шарҳ 

диҳед.

§ 17. ВАЗЪИЯТИ ФАРҲАНГ ДАР ДАВРАИ ҶАНГИ 
ШАҲРВАНДӢ

Вазъи умумӣ. Дар соҳаи фарҳанг солҳои аввали Ҳоки- 
мияти Шӯравиро ҳамчун давраи таъсисёбӣ шарҳ додан ра- 
вост, чунки ба ҳама соҳаҳои фарҳанг асос гузошта, дар ҳама 
соҳаҳои ҳаёти ҷамъиятӣ маърифати фарҳангӣ ҷорӣ карда 
шуда буд. Ин масъала бештар дар муассисаҳои фарҳангӣ 
маориф, илм, адабиёт, санъат хубтар намоён буд.

Самти дигари чорабиниҳои фарҳангӣ ташкили таълими 
мактабӣ буд. Ба ин кор нозироти маориф роҳбарӣ мекард.

Мактаб дар назди масҷиду мадрасаҳо буд. Нозирот кори 
мактабу мадрасаҳоро зери назорат гирифта, фаъолияти худ- 
ро аз маоши муллоён - муаллимон сар кард. Барои бештар 
ба таълим ҷалб намудани омма ин масъала ба муҳокимаи 
Анҷумани (Қурултойи) рӯҳониён, ки 18 - 20-уми июл дар 
Душанбе доир гашта буд, пешниҳод гардид. Уламо ва рӯҳо- 
ниёни дарсгӯ ислоҳоти мактаб ва кушодани мактабҳои нав- 
ро низ пешниҳод карда буданд. Ин анҷуман, ки дар кори он 
намояндагони Сариосиё, Деҳнав, Қаратоғ, Ҳисор, Султоно- 
бод, Файзобод, Душанбе, Ғарм иштирок доштанд, ба раван- 
ди мактабкушоии шӯравӣ таъсири хуби худро расонида буд. 
Ин мактабҳоро дар солҳои 1918 - 1923 дар радифи мактаб- 
ҳои нави шӯравӣ мактаби куҳна меномиданд.

Давлати Шӯравӣ давлати коргару деҳқон ва шиори он ба 
корҳои идора кардани давлат ҳарчи бештар ҷалб намудани 
намояндагони ин табақаҳо буд. Ва қадами аввалини Ҳуку- 
мати Шӯравӣ барои амалӣ гардонидани маърифатноккуно- 
нии омма аз мактабу маориф шурӯъ шуд.

Мактаб ва маориф. Ташкил додани низоми маорифи 
халқӣ дар шароити Тоҷикистон кори осон набуд. Соли 1918 
дар назди шӯроҳои маҳаллии Хуҷанд шуъбаҳои маорифи 
халқӣ таъсис ёфтанд, ки аз болои кори мактабҳо ва муасси- 
саҳои фарҳангию маърифатӣ назорат мекарданд. Дар нав- 
бати худ ин шӯъбаҳои маорифи уездӣ ба Комиссариати 
маорифи халқи уезди Хуҷанд итоат мекарданд. То охи- 

ри соли 1918 дар уезди Хуҷанд 18 мактаби шӯравӣ кушода 
шуд. Соли 1919 шумораи онҳо ба 73 адад расид. Ин мактаб- 
ҳо кӯдакони то дувоздаҳсоларо қабул мекарданд. Аз соли 
1918 таъсиси курсҳои муаллимтайёркунӣ шурӯъ шуд. Чунин 
курсҳо дар Тошканду Самарқанд кушода шуда буданд. Ни- 
зоми маориф ва мактаби шимоли Тоҷикистонро Комиссари 
маорифи ҶМШС Туркистон роҳбарӣ мекард. Соли 1921 Ко- 
миссариати маорифи халқи Бухорои Шарқӣ таъсис ёфт ва 
аввалин мактабҳои шӯравӣ дар ин ҷо соли 1923 кушода шуда 
буданд.

Дар шимоли Тоҷикистон, Помир, Бухорои Шарқӣ мак- 
табҳои кӯҳна то солҳои 1925 - 1926 амал мекарданд, вале 
Давлати Шӯравӣ ин мактабҳоро ба талаботу вазифаҳои нав 
мутобиқ мекард. Аз соли 1920 сар карда, дар уезди Хуҷанд ва 
аз соли 1923 дар Бухорои Шарқӣ мактабҳои шабонаю мак- 
табҳои маҳви бесаводиро барои синни аз 13 то 45-сола ку- 
шоданд. Дар ин мактабҳо аксари коркунони ҳарбӣ, шӯроҳо, 
комсомол ва ҳарбиёни саводнок дарс мегуфтанд. Ҷиҳати 
хоси мактабҳо он буд, ки ҳар муаллим ҳамон алифбоеро ме- 
омӯзонд, ки худ медонист. Аз ин рӯ, дар мактабҳо омӯзиши 
алифбои арабӣ, кириллӣ ва лотинӣ ба роҳ монда шуда буд. 
Ҳокимияти Шӯравӣ аз низоми маорифи куҳна васеъ истифо- 
да бурд. Мактабҳои куҳна барҳам дода нашуданд, баръакс, 
бо ёрии давлат шумораи онҳо зиёд гардида, ба расмият да- 
роварда шуданд. Муаллимонашонро аз буҷети маориф бо 
маош таъмин мекарданд.

Дар мактабҳои куҳна муаллимон муллоҳо буданд. Муал- 
лимони мактабҳои шӯравӣ аз ҳисоби маорифчиёни куҳна ва 
аксаран аз ҳисоби хатмкардагони мактабҳои муаллимтайёр- 
кунӣ буданд. Низоми маорифи ҷумҳурӣ бе душворӣ набуд. 
Мушкилии асосии маорифу мактаб нарасидани муаллимон, 
биноҳои таълимӣ ва набудани китобҳои дарсӣ буд. Илоҷи бо 
муаллим ва биноҳои таълимӣ таъмин кардани онҳоро қис- 
ман ёфтанд. Муаллимонро ба воситаи курсҳои кӯтоҳмуддати 
муаллимтаёркунӣ, биноҳои таълимиро дар ибтидо аз ҳисо- 

би масҷиду мадрасаҳо, ҳавлии сарватмандон таъмин наму- 
данд. Вале ин биноҳо ба талаботи мактаби шӯравӣ ҷавобгӯ 
набуданд. Дар ҳудуди Тоҷикистон то соли 1917 ягон бинои 
махсуси мактабӣ вуҷуд надошт. Мактабҳои русӣ - маҳаллие, 
ки дар Хуҷанду Хоруғ амал мекарданд, аз яктогӣ синфхона 
иборат буданд. Соли 1918 дар Хуҷанд, Ӯротеппа ва Кони- 
бодом, соли 1921 дар Душанбе, соли 1923 дар Қаратоғ, соли 
1924 дар Кӯлоб, Ғарм, Ховалинг ва Ҳоит аз ҳисоби биноҳои 
маъмурии пешина ё хонаҳои сарватмандони фироркарда ва 
ё масҷиду мадрасаҳо мактаб кушода буданд. Аз соли 1920 
сар карда, сохтмони биноҳои махсуси мактабҳо сар шуд. 
Солҳои 1921 - 1924 чунин биноҳо дар Хуҷанд, Ӯротеппа, 
Конибодом, Панҷакент, Қаратоғ, Душанбе, Кӯлоб ва Ғарм 
сохта шуда буданд, вале шумораи онҳо он қадар зиёд набуд. 
Агар шумораи мактабҳои шӯравиро бо мактабҳои амалкар- 
даи куҳна муқоиса кунем, чунин натиҷа мегирем: дар ши- 
моли Тоҷикистон дар солҳои 1923 - 1924 ба ҳар як мактаби 
шӯравӣ 82 мактаби куҳна ва ба як талабаи мактаби шӯравӣ 
30 талабаи мактаби куҳна рост меомад. Шумораи мактабҳои 
куҳна то соли 1924 2477 адад ва мактабҳои шӯравӣ бошад 31 
ададро ташкил медод. Дар соли хониши 1924 - 1925 дар уез- 
ди Хуҷанд 27 мактаби шӯравӣ амал мекард, ки 2400 талабаро 
фаро гирифта буд. Дар ҳамин давра дар Бухорои Шарқӣ 7 
мактаби шӯравӣ амал мекард, ки 152 талабаро фаро гирифта 
буд. То соли 1924 мактабҳои шаҳрӣ чорсола ва деҳотӣ дусо- 
ла буданд.

Ҷиҳати хоси мактабҳои солҳои 1918 - 1924 хусусияти 
иҷтимоӣ доштани таълим буд, яъне мактабҳо ба талаботи 
миллӣ ва иҷтимоӣ мутобиқ карда шуда буданд. Синфҳо ба 
духтаронаю писарона ҷудо буданд. Мактабҳо дузинагӣ бу- 
данд. Зинаи аввал кӯдакони 9 - 13-сола ва зинаи дуюм нав- 
расони 13 - 17- соларо дар бар мегирифт. То соли 1924 дар 
Хуҷанд як мактаби зинаи якум вуҷуд дошт, ки дар он ходи- 
мони намоёни давлатӣ ва донишмандони маъруфи тоҷик, 
ба мисли Б.Ғафуров, З.Раҷабов, Ҷ. Расулов, Б. Додобоев, 
М.Ваҳобов, С.Умаров, С. Раҷабов таҳсил кардаанд.

Дар Тоҷикистон мактабҳои коммунаҳои меҳнатӣ ҳам 
вуҷуд доштанд. Дар ин мактабҳо асосан кӯдакони бепарас- 
тор ва ё кӯдакони оилаҳои серфарзанд мехонданд. То соли 
1923 дар уезди Хуҷанд 5 адад ва Шаҳристон 1 адад чунин 
мактабҳо мавҷуд буд. Ҳамаи ин мактабҳои коммунаҳо баъд- 
тар ба интернатҳо табдил дода шуданд. Соли 1923 - 1924 дар 
Бухорои Шарқӣ 4 мактаб - интернат дар шаҳри Душанбе, 
шаҳри Кӯлоб, ноҳияи Ғарм ва деҳаи Қаротоғ кушода шуд.

Барои мактабҳои шӯравии тоҷикӣ аввалин барномаи 
тахминии таълимӣ моҳи ноябри соли 1918 пешниҳод шуда, 
2-юми декабри соли 1919 тасдиқ гардида буд. Мактабҳо за- 
бони ягонаи таълимӣ ё адабии тоҷикӣ надоштанд. Бинобар 
ин, соли 1922 дар назди Комиссариати маорифи халқи Тур- 
кистон шуъбаи тоҷикӣ бо мақсади таҳияи китобҳои дарсӣ 
ва таълимӣ таъсис ёфт. Раиси он Ю. Нисормуҳаммадов буд. 
Ин шӯъба вазифа дошт, ки меъёрҳои асосии забони адабии 
тоҷикиро муқаррар намояд, яке аз лаҳҷаҳои забони тоҷи- 
киро асос карда луғат, савтиёт ва сарфу наҳви онро ба ҳам 
мутобиқ намояд, то ки бо ин забон китобҳои дарсӣ таълиф 
шаванд. Аз рӯйи ин талабот соли 1922 Муҳаммадсаид Со- 

бит китоби дарсии «Иб- 
тидои таҳсил», Саидризо 
Ализода «Соли аввал» ва 
соли 1923 Нисормуҳамма- 
дов «Алифбои тоҷикӣ»-ро 
нашр карданд. Соли 1923 
«Раҳнамои ҳисоб»-и Ни- 
сормуҳаммадов, китобҳои 

Сохтмони бинои интернат аз забони русӣ тарҷумашу-
дар Ғарм (с. 1924) даи «Ибтидои ҷуғрофияи

Туркистон», «Масъалаҳо аз арифметика барои синфҳои 1 
- 2»-и Ленкова ва «Роҳбари бесавод» нашр гардида буданд. 
Ҳамаи ин китобҳо дар чопхонаҳои Тошканду Самарқанд ба 
табъ расида буданд.

Муассисаҳои фарҳангӣ. Ба муассисаҳои фарҳангию маъ- 
рифатӣ - китобхонаҳо, қироатхонаҳо, чойхонаҳои сурх, гӯ- 
шаҳо ва мизҳои сурх, клубҳо, осорхонаҳо, матбуот, нашриёт, 
кинонамоишдиҳӣ, радиошунавонӣ, театрҳо дохил мешу- 
данд, ки дар маҳви бесаводии аҳолӣ ва маърифатнок гарди- 
дани ҷомеа нақши муҳим бозида буданд. Аз ин муассисаҳои 
маърифатӣ китобхонаҳо ҷойи махсусро ишғол менамоянд, 
чунки тоҷикон дар гузаштаи дур ҳам аз китоб истифода ме- 
бурданд. Анъанаи ташкили китобхонаи ҷамъиятӣ дар Тоҷи- 
кистон ба асри ХХ рост омада, он ҳам тавассути русҳо дар 
Осиёи Миёна роҳ ёфта буд ва барои аҳолии русзабони Тур- 
кистон таъсис дода шуда буд.

То барпошавии Ҳокимияти Шӯравӣ дар Тоҷикистон 
як китобхонаи оммавӣ аз маъмурияти ҳукумати муваққатӣ 
дар назди Сарраёсати уезди Хуҷанд мерос монда буд. Авва- 
лин китобхонаҳои оммавӣ дар Хуҷанд соли 1918, дар Хоруғ 
соли 1921, дар Душанбе соли 1921, дар Панҷакент, Қаротоғ, 
Кӯлоб, Ғарм, Саройкамар солҳои 1923 - 1924 кушода шу- 
данд. Ин китобхонаҳоро ҳарбиёни Артиши Сурх ва баъд- 
тар ҳукуматҳои маҳаллӣ ташкил доданд. Дар давоми солҳои 
1918 - 1924 фонди китобхонаҳо аз ҳисоби ёрии китобхонаҳои 
марказии Русияи Шӯравӣ ва нашриётҳои алоҳидаю туҳ- 
фаҳои шахсӣ пур ва мураттаб мешуданд. Китобхонаҳо ҳам 
дар ташвиқу тарғиби маърифат ва саводомӯзӣ саҳми худро 
гузоштанд. Китобхонаҳо на фақат ба ташвиқи китоб машғул 
буданд, инчунин барои бесаводон хонишҳо, маҳфилҳои си- 
ёсӣ ва маърифатӣ ташкил мекарданд.

Чойхонаҳои сурх. Кори маърифатӣ - сиёсӣ ба воситаи 
чойхонаи сурх ҳам бурда мешуд. Дар шимоли Тоҷикистон 
яке аз ҷойҳои серодами истироҳатӣ чойхонаҳо буданд. Ин 
муассисаро мақомоти маърифатӣ хуб истифода бурданд. 
Дар чойхонаҳо «Гӯшаҳои сурх», таъсис доданд. Дар ин гӯ- 
шаҳо аввал рӯзномаҳо, баъд маҷаллаю китобҳо ҳам гузошта 
мешуданд. Дар ин гӯшаҳо суҳбатҳо, рӯзномахониҳо, китоб 
хониҳо ҳам сурат мегирифт. Чойхонаҳо ҷойи хуби ташвиқот 
гардида буданд.

Моҳи марти соли 1921 дар Душанбе ва Регар чойхонаҳои 
сурх кушода, дар он ҷо корҳои ташвиқотию тарғиботӣ ба роҳ 
монда шуда буд. Тамоми кори ташкилию фаъолияти чойхо- 
наҳои сурх ба зиммаи намояндаи Комиссияи фавқулода ва 
Шӯрои ҳарбӣ - инқилобии экспедитсияи Ҳисор гузошта 
шуда буд. Дар кори ташвиқотию тарғиботӣ аъзои ташкило- 
ти вилоятии ҳизби коммунистии сараввал Ҳисор ва баъдан 
Душанбе кори зиёде карданд.Фаъолияти онҳо аз фаҳмонда 
додани мақсаду мароми Ҳокимияти Шӯравӣ иборат буд. 
Ин кор бо роҳҳои гуногун - ташкили суҳбатҳо, баҳсҳо, маҳ- 
филҳо, хонишҳо гузаронида мешуд.

Клубҳо. Пайдоиши клубҳо ҳам дар Тоҷикистон ба иб- 
тидои Ҳокимияти Шӯравӣ рост меояд. Аввалин клубҳо дар 
назди гарнизонҳои ҳарбии Хуҷанд (соли1920) ва дар Душан- 
бе (соли 1922) таъсис ёфта буданд, ки асоси театрҳои минбаъ- 
да гардиданд.

Маҳфилҳои ҳаваскорон, дастаҳои ҳаваскорони санъат ва 
театри саҳнавӣ. Халқи тоҷик ҳамеша ҳаваскорони санъат 
дошт, вале ин ҳаваскорон мустақилона фаъолият карда, ода- 
тан ба як ҳунар - овозхонию мусиқӣ, ширинкорӣ, қиссагӯйӣ, 
рақси якка машғул буданд. Дар ибтидои Ҳокимияти Шӯравӣ 
чунин ҳаваскорон ба ташкили маҳфилу дастаҳои ҳунарӣ ва 
намоишӣ шурӯъ карданд. Аввалин дастаҳо дар назди раёса- 
ти қисмҳои ҳарбӣ (гарнизонҳо) ва «Хонаи деҳқон», соли 1917 
дар гарнизони Хуҷанд ва соли 1922 дар гарнизони Душан- 
бе дар байни аскарони сурх таъсис ёфта буданд. Соли 1919 
дар Хуҷанд маҳфили драмавӣ - мусиқии ғайринизомӣ таъсис 
дода шуд, ки ба як дастаи калони шашмақомхонону навозан- 
дагон табдил ёфта буд. Соли 1919 дар Ӯротеппа, соли 1920 
дар Исфара маҳфилҳои театрӣ таъсис ёфта буданд. Ин маҳ- 
филҳо аввалин намоишҳои тоҷикӣ ва песаҳои худро ба саҳна 
мегузоштанд. Саромадони саҳнаи театри миллии тоҷик дар 
Хуҷанд А. Ваҳҳобов, А. Сатторов, Х. Умаров, дар Исфара А. 
Бобоева, Н. Саидов буданд. Намоишномаҳои аввалини ин 

маҳфилҳо «Муборизаи синфӣ» ва «Қироатгари Қуръон» ба 
ҳисоб мераванд.

Луғат
1. Мактаби куҳна - мактабҳои баъди инқилоб дар баробари 

мактаби шӯравӣ дар назди масҷиду мадрасҳо амалкунандаро ме- 
номиданд. Ин мактабҳо то соли 1929 вуҷуд доштанд. Вазифаи 
асосии онҳо ба хонандагон ёд додани хондану навиштан буд. Ба- 
рои мактабҳои куҳна барнома ва китобҳои дарсӣ тайёр карда ме- 
шуд. Ин мактабҳо батадриҷ ба мактабҳои шӯравӣ табдил ёфтанд 
ва ё хонандагонаш ба мактабҳои шӯравӣ ҷалб шуданд.

2. Мактаби маҳви бесаводӣ - дар Тоҷикистон дар солҳои 1918 
- 1937 мактабҳоеро мегуфтанд, ки дар онҳо калонсолон (аз 17-сола 
боло) ба омӯхтани хату алифбо ҷалб карда шуда буданд. Мақсаду 
таъйиноти онҳо ёд додани хондану навиштан ба хонандагон буд. 
Мактабҳои маҳви бесаводӣ одатан шабона кор мекарданд. Дар он 
ҷое, ки имконияти рӯзонаи таълим вуҷуд дошт, чунин мактабҳо 
кушода мешуданд. Авҷи баланди фаъолияти мактабҳои маҳви бе- 
саводӣ ба солҳои 1924 - 1930 рост омада буд.

3. Мактаби шӯравӣ - низоми таълими нав ва таълими алтер- 
нативиро нисбат ба низоми таълим ва маорифи тоинқилобӣ ме- 
номиданд. Аввалин мактабҳои шӯравӣ дар Хуҷанд, Конибодом, 
Исфара, Ӯротеппа, Панҷакент (1918), Хоруғ (1921), Душанбе, Қа- 
ротоғ, Кӯлоб, Ғарм (соли 1923) кушода шуда буданд. Мактабҳои 
аввал то моҳи январи соли 1919 ба шӯроҳои маорифи халқ ва аз 
моҳи январи соли 1919 ба Комиссариати маориф ва шуъбаҳои уез- 
дию волостӣ ва ноҳиявии он итоат мекарданд. Мактабҳои аввали- 
ни шӯравӣ ду дараҷа доштанд. Дар мактаби дараҷаи 1-ум бачаҳои 
8 - 13 сола ва дар мактаби дараҷаи 2-юм наврасони 13 - 17- сола 
таҳсил мекарданд. Муҳлати таҳсил дар мактаби дараҷаи 1-ум 5 
сол ва дар мактаби дараҷаи 2-юм 4 сол буд.

Саволҳо
1. Раванди ташаккулёбии маорифи тоҷикро нақл кунед.
2. Аввалин мактабҳои шӯравӣ кай таъсис ёфтаанд?.
3. Мактаби шӯравиро шарҳ диҳед.
4. Дар бораи муассисаҳои маданӣ-фарҳангӣ маълумот диҳед.
5. Дар бораи аввалин маҳфилҳои ҳаваскорон ва фаъолияти 

онҳо нақл кунед.

§ 18. ЗАРУРАТИ ТАҚСИМОТИ МИЛЛИЮ 
МАЪМУРИИ ОСИЁИ МИЁНА

Пешниҳод оид ба масъалаи тақсимот. Дар давраи шӯравӣ 
дар Осиёи Миёна се маротиба ба тақсимоти миллию маъ- 
мурӣ сар карда, гузаронидани ду бори охираш муяссар гар- 
дида буд. Бори аввал солҳои 1918 - 1920 кӯшиши ба округҳои 
миллӣ тақсим кардани Ҷумҳурии Туркистонро сар карданд. 
Барои ба амал баровардани ин мақсад бисёр тарафҳои тақ- 
симотро омӯхтанд. Масалан, масъалаи ҷуғрофияи миллии 
Туркистон, муайян кардани минтақаҳои яклухти сукунати 
миллатҳои он, имкониятҳои ин миллатҳо оид ба доштани 
кадрҳои роҳбарикунанда ва масъалаҳои дигарро омӯхта 
буданд. Аз ҳама кори зиёд дар ин давра дар масъалаи таъ- 
сис додани комиссияҳои тақсимот, зеркомиссияҳои он ва 
ба вуҷуд омадани афкори умум дар масъалаи комиссияҳои 
миллӣ анҷом дода шуд. Маълум буд, ки дар Туркистон турк- 
нажодҳо - туркманҳо, қирғизҳо, қазоқҳо, қароқалпоқҳо ва 
эрониаслҳо - тоҷикон, форсҳо, балуҷҳо сукунат доштанд. 
Барои аксари туркнажодҳо - қарақирғизҳо, туркманҳо ва 
қароқалпоқҳо ва ҳатто бо номи умумии туркҳои Осиёи Мар- 
казӣ - ӯзбекҳо ҳам комиссияҳои миллӣ таъсис дода шуд, вале 
барои тоҷикон не.

Баробари камбудиҳои фаҳмиши ҷамъиятӣ ва давлатӣ 
дар атрофи комиссияи тоҷикон ва сохтори маъмурии мин- 
баъдаи он дар рафти тақсимоти Туркистон ақидаи дуруст 
ҳам роҳ ёфт. Ин ақида имконнопазирии тақсимот дар ҳамон 
давра буд, яъне дарк карданд, ки заминаҳои сиёсӣ, иқтисодӣ 
ва фарҳангии тақсимот ҳанӯз тайёр нашудааст. Дар солҳои 
1921 - 1923 заминаҳои сиёсӣ, иқтисодӣ ва фарҳангии тақси- 
моти миллӣ тайёр шуд. Феврали соли 1920 Ҷумҳурии Хо- 
разм ва сентябри соли 1920 Ҷумҳурии Бухоро таъсис ёфтанд, 
ки онҳо ҳам сермиллат буданд. Ҳайати миллии онҳо ҳам ба 
мисли Туркистон аз туркнажодҳою эронинажодҳо иборат 
буд. Дигар ин ки дар ин муддат ягонагии сиёсӣ, ҳарбӣ ва 

иқтисодии ҳамаи ҷумҳуриҳо ба вуҷуд омада буд: ягонагии 
ҳарбӣ дар вуҷуд доштани Артиши Сурхи ягонаи шӯравӣ; 
ягонагии иқтисодӣ дар вуҷуд доштани сохтори ягонаи иқти- 
содӣ дар симои Шӯрои Олии Хоҷагии Халқ ва ягонагии си- 
ёсӣ дар сохтори шӯравӣ ва сотсиалистӣ будани онҳо зоҳир 
мегардид. Хулоса, зарурати иҷтимоӣ, фалсафӣ ва сиёсии 
тақсимот пухта расида буд.

Ташаббускори гузаронидани тақсимоти миллӣ - маъму- 
рии Туркистон ҳукуматҳои Русия ва Туркистон буданд. Тақ- 
симот аз боло бо ёрии фармон гузаронида мешуд. Табиист, 
ки ин тақсимот ҳамаи масъалаҳои марбут ба ин ҳодисаро ва 
пеш аз ҳама хусусиятҳои миллии аҳолию минтақаро дуруст 
ва бекамукост на фақат ҳал карда наметавонист, балки ба 
ҳисоб ҳам гирифта наметавонист.

Ибтидои маъракаи гузаронидани тақсимоти миллӣ аз 
қарори Комиссияи туркистонӣ январи соли 1920 «Дар бораи 
ҷудокунии Туркистон ба 3 округи мустақил бо нишонаҳои 
миллӣ» сар шуда буд, вале дар ҳамон ибтидо дар қарор дарҷ 
ёфта буд, ки ҷудокунии Туркистон ба қисмҳо кори фаврӣ ва 
бечунучаро буда наметавонад. Моҳи июни ҳамон сол Ко- 
миссияи туркистонӣ дар телеграммаи худ ба Ҳукумати Руси- 
яи Шӯравӣ қайд карда буд, ки аз сабаби набудани кадрҳои 
роҳбарикунандаи миллӣ ва суст будани иқтисодиёти Тур- 
кистон гузаронидани тақсимоти миллӣ имконнопазир аст, 
вале ҳук уматҳо и Русия, Т урк исто н ва К о миссияи турк ис- 
тонии КМ РКП(б) гузаронидани тақсимотро имконпазир 
ҳам фаҳмида буданд. Масалан, В.И.Ленин дар эродҳои ба 
қарори Комиссияи туркистонӣ пешниҳодкардааш дар июни 
соли 1920 навишта буд:

«Супорида шавад, ки харитаи (этнографӣ ва ғ.) Туркис- 
тон бо ҳиссаҳои Ӯзбекия, Қирғизия ва Туркмения тартиб 
дода шавад».

Ба Комиссияи туркистонии тақсимот КМ ҲК(б)Р роҳ- 
барӣ мекард. Аз ҳуҷҷатҳои рафти кори тақсимоти Тур- 
кистон бармеояд, ки ҳукумати Туркистон, Комиссияи тур- 

кистонии КМ ҲК(б)Р ва ҳукумати ҶФШСР гузаронидани 
тақсимотро бармаҳал медонистанд. Инро бо он асоснок 
мекарданд, ки ҶМШС Туркистон аз ҷиҳати иқтисодӣ суст, 
аз ҷиҳати сиёсӣ номуътадил ва ба кадрҳои даркорӣ бисёр 
муҳтоҷ аст, вале худи ақидаи тақсимоти миллӣ дар байни 
халқҳои Туркистон аз мадди назари Ҳукумати Шӯравӣ дур 
нашуда буд ва дар ин масъала тағйироти калон ба амал 
омад. Моҳи феврали соли 1920 дар Хева ва сентябри ҳамон 
сол дар Бухоро ҷумҳуриҳои халқӣ таъсис ёфтанд, ки онҳо 
ҳам сермиллат буданд ва зарурати гузаронидани тақсимо- 
ти миллӣ дар ин ҷумҳуриҳо пеш омад. Аввалан Бухоро ва 
Хоразм ҷумҳуриҳои халқӣ буданд. Онҳо акнун роҳи ғайри- 
капиталистии тараққиётро пеш гирифта буданду Туркис- 
тон бошад, давлати сотсиалистӣ буд. Гуногуншакл будани 
сохтори иқтисодӣ ва сиёсии онҳо имкони гузаронидани 
тақсимотро намедод. Дигар ин ки вазъияти сиёсӣ - ҷанги 
шаҳрвандии оғозёфта ба ин кор монеъ шуда буд, аммо Бю- 
рои осиёмиёнагии КМ ҲК(б)Р барои гузаронидани тақси- 
моти миллӣ маъмурии ин се ҷумҳурӣ ба таъсиси комисси- 
яҳои миллӣ шурӯъ кард. Комиссияҳои тақсимкунии ӯзбекӣ, 
туркманӣ, қирғизӣ, қароқалпоқӣ, ҳатто арманию форсӣ таъ- 
сис дода шуданд, вале комиссияи тоҷикӣ таъсис наёфт.

Ҳолати ифодаи манфиатҳои тоҷикон дар ҶМШС Тур- 
кистон ва ҶХШ Бухоро. Дар соли 1921 - 1923 барои гуза- 
ронидани тақсимот шароитҳои мусоиди ҳарбӣ, иқтисодӣ 
ва сиёсӣ ба миён омада буд. Мубориза бар зидди ҳарака- 
ти босмачигарӣ ягонагии ҳарбиро ба миён овард. Артиши 
Сурхи Шӯравӣ ва артиши Бухорою Хоразм зери яккафар- 
мондеҳӣ қарор доштанд. Барои ҳамкории иқтисодии байни 
ин ҷумҳуриҳо ташкилоти махсус - Шӯрои иқтисодии оси- 
ёимиёнагӣ таъсис дода шуда буд. Шӯро иқтисодиёти Осиёи 
Миёнаро бо дигар ҷумҳуриҳои шӯравӣ мепайваст. Дар ин 
муддат Ҷумҳуриҳои Шӯравии Халқии Бухоро ва Хоразм 
ҳам барои гузаштан ба сохтори сотсиалистӣ наздик шуда 
буданд, яъне заминаи гузаронидани тақсимоти миллию 

маъмурӣ ба вуҷуд омада буд. Зарурати ин тақсимотро чунин 
масъалаҳо ташкил медоданд:

1. Таъмини пурраи ҳуқуқҳои халқҳои Осиёи Миёна ба- 
рои худмуайянкунӣ то ташкили Ҷумҳурии Шӯравии Сотси- 
алистӣ, Ҷумҳурии Мухтор ва ё Вилояти Мухтор.

2. Боз ҳам наздик кардани шӯроҳо бо оммаи халқ, ҷалб 
кардани оммаи заҳматкаши халқиятҳои Осиёи Миёна ба 
идора кардани давлат ва мустаҳкам намудани сохти Давла- 
ти Шӯравӣ.

3. Асосҳои мустаҳками сулҳи байни миллатҳоро дар 
заминаи ҳамкориҳои наздику бародарона ва дӯстии байни 
халқҳои Осиёи Миёна ташкил додан.

4. Тезонидани суръати ташаккулёбӣ ва инкишофи 
миллатҳои сотсиалистии ӯзбекҳо, тоҷикон, туркманҳо, 
қирғизҳо ва қароқалпоқҳо, инкишофи минбаъдаи иқтисоди- 
ёту фарҳанги шаклан миллию мазмунан сотсиалистии онҳо.

5. Зарбаи қатъӣ расонидан ба миллатгароёни буржуазӣ 
ва шовинизми бузургдавлатӣ, баланд бардоштани худши- 
носии синфии меҳнаткашон ва пурзӯр кардани мубориза 
бар зидди истисморгарон.

6. Барҳам додани қафомонии иқтисодии Осиёи Миёна 
ва фаъол гардонидани халқҳои он барои сохтмони сотсиа- 
лизм.

Мақсад аз тақсимот ҳалли масъалаи миллӣ ва дар амал 
татбиқ намудани қарорҳои Ҳокимияти Шӯравӣ доир ба ба- 
робарии воқеии халқҳои шӯравӣ буд. Халқҳои Туркистони 
Шӯравӣ ва Ҷумҳуриҳои Халқии Шӯравии Бухорою Хоразм 
аз тамоми ҳуқуқҳои конститутсионӣ бархӯрдор буданд, вале 
миллӣ намудани сохтори сиёсии онҳо ба эъломияҳои Русияи 
Шӯравӣ рост намеомад. Аз ин рӯ, тақсимоти Осиёи Миёна 
дар иҷрои ин эъломияҳо мисоли хубе шуда метавонист. Аз 
дигар тараф, ҳеҷ яке аз ҷумҳуриҳои Осиёи Миёна ҷумҳурии 
миллӣ набуд. Масалан, 66,5% ҳамаи ӯзбекҳо, 43,2%-и турк- 
манҳо, 47,7% -и ҳамаи то ҷико н дар ҳайати Ҷумҳурии Т урк ис- 
тон буданд. Аҳолии Бухороро бошад, 21,2% ӯзбекҳо, 26,5% 

- туркманҳо ва 52,3% - тоҷикон ташкил медоданд. Дар ҳай- 
ати Хоразм 13% ӯзбекҳо, 29,8% туркманҳо ва боқимонда 
қазоқу, қирғизу, форс буданд, яъне дар ҳеҷ яке аз ин ҷумҳу- 
риҳо ба ғайр аз ҶХШБ ҳеҷ яке аз халқҳои маҳаллӣ бартарии 
куллӣ надоштанд. Тақсимоти Осиёи Миёна зери назорат ва 
роҳбарии бевоситаи Бюрои Сиёсии КМ ҲК(б)Р гузаронида 
мешуд. Дар ҷойи дуюм ақидаи Бюрои осиёимиёнагии КМ 
ҲК(б)Р ва КМ ҳизбҳои коммунистии Туркистон, Бухоро ва 
Хоразм меистод. Қарорҳои Бюрои Сиёсии КМ ҲК(б)Р ҳам- 
чун раҳнамои барномаи амалиёти комиссияҳо ва зеркомис- 
сияҳо ҳисобида мешуд. Қарорҳои ҲК Туркистон, Бухоро ва 
Хоразмро муҳокима кардану ба онҳо ислоҳоту иловаҳо да- 
ровардан мумкин буд.

Аз моҳи феврал то апрели соли 1924 КМ ҲК Туркистон, 
Бухоро ва Хоразм масъалаҳои тақсимоти Осиёи Миёнаро 
муҳокима карда, қарорҳои дахлдор қабул карданд. Ҳукума- 
ти Шӯравӣ бар он ақида буд, ки гузаронидани тақсимоти 
миллию маъмурӣ на фақат ба хотири сиёсати миллии дар 
арсаи байналхалқӣ пешгирифта ва бо мақсади зиёд шуда- 
ни тарафдорони ӯ гузаронида мешавад, балки ин тақсимот 
худшиносии милии халқҳоро баланд ва фаъолияти сиёсию 
меҳнатии онҳоро дар мустаҳкам намудани сотсиализм қавӣ 
мегардонад.

Луғат
1. ВКП(б) - (Всесоюзная Коммунистическая Партия больше- 

виков) - Ҳизби Коммунистии Умумииттифоқии болшевикҳо аз 
соли 1925 то соли 1956 чунин номида мешуд. Вай меросхӯри РП- 
К(б) - 1918 - 1925 ва РСДРП - 1903 - 1918 буд. Солҳои 1956 - 1990 
КПСС (Коммунистическая Партия Советского Союза) - Ҳизби 
Коммунистии Иттиҳоди Шӯравӣ номида мешуд.

2. СССР (ИҶШС) - типи давлати диктатураи пролетариат, 
ки дар асоси шартномаи тарафайни байни ҶШФС Русия, ҶШС 
Украина, ҶШС Белорус ва ИҶШСЗ (Иттифоқи Ҷумҳурии Шӯра- 
вии Сотсиалистии Закавказия) 31-уми декабри соли 1922 таъсис 
ёфта буд. Тоҷикистон ҳамчун Ҷумҳурии Мухтор соли 1925 ва 

ҳамчун Ҷумҳурии ҳафтуми соҳибихтиёри шӯравӣ аз соли 1931 ба 
ҳайати (СССР) дохил шуда буд.

3. Тақсимоти миллию марзии Осиёи Миёна тақсимоти мил- 
лӣ-марзии солҳои 20-уми асри ХХ буд, ки он дар се давра: 
1917-1920, 1920-1924 ва 1924-1929 гузаронида шуда буд. Ташаб- 
бускори давраи аввалаш Давлати Шӯравӣ буда, мақсадаш ба ҳу- 
дудҳои миллӣ ҷудо кардани Русияи Шӯравӣ, РСФСР(ҶШФСР) 
ва ҶМШС Туркистон буд. Ташаббускори давраи дуввум ҳам 
Давлати Шӯравӣ буду мақсадаш амалӣ сохтани ваъдаҳо доир ба 
ҳалли масъалаи миллӣ дар Русияи Шӯравӣ ва СССР (ИҶШС) 
ва зиёд намудани шумораи давлатҳои сотсиалистӣ дар арсаи бай- 
налмилалӣ буд. Ташаббускори даври сеюми тақсимот Тоҷикис- 
тони Мухтор, Қирғизистон ва Қароқирғизистон буданд.

Савол ва супоришҳо
1.Зарурат ва сабабҳои гузаронидани тақсимоти миллию ҳуду- 

дии солҳои 1917 - 1924-ро шарҳ диҳед.
2. Ташаббускори тақсимот кӣ буд ва чӣ мехост?
3. Раванди таъсисёбии комиссияҳои миллиро шарҳ диҳед.
4. Барои чӣ комиссияи тақсимоти тоҷикӣ таъсис наёфт?
5. Мухторият чист?
6. Барои тоҷикон кадом воҳидҳои мухториро (вилоят, 

ҷумҳурӣ) раво дониста буданд ва барои чӣ?
7. Тақсимот характери миллиро гирифта буд ё сиёсиро?
8. Ба ҳайати Тоҷикистон кадом қисматҳои ҶМШС Туркистон 

ва ҶХШ Бухоро дохил гардида буданд?

§ 19 - 20. РАВАНДИ ТАЪСИСЁБИИ ҶУМҲУРИИ 
МУХТОРИ ШӮРАВИИ СОТСИАЛИСТИИ

ТОҶИКИСТОН
Раванди ташаккулёбии мухторият. Сохтори давлат- 

дорӣ ва маъмурии Тоҷикистони Шӯравӣ дар ҳайати Ҷумҳу- 
риҳои Туркистон ва Бухоро ба вуҷуд омада буд. Округҳои 
(уездҳои) Хуҷанд, Ӯротеппа, қитъаи (участкаи) Панҷакент 
ва волостҳои Исфараю Ашти Туркистон ва Бухорои Шарқии 
Ҷумҳурии Бухоро кайҳо ҳудудҳои маъмурию миллӣ гарди- 
да буданд. Асосан минтақаҳои Бухорои Шарқӣ, ки аз ви- 
лоятҳои Душанбе, Сариосиё, Кӯлоб, Ғарм ва Қӯрғонтеп- 

па иборат буданд, ҳоло аз моҳи феврали соли 1921 ҳамчун 
ҳудуди маъмурии мухтор вуҷуд доштанд. Онро намояндаи 
Фавқулодаи ҶХШБ идора мекард. Аз 8-уми январи соли 
1922 бошад, КИМ-и умумибухороӣ барои идора кардани 
он Комиссияи фавқулодаи диктаторӣ оид ба корҳои Бухо- 
рои Шарқиро таъсис дод, ки ба ҳайати он шӯрои иқтисодӣ, 
шуъбаи назорати давлатӣ, шуъбаи адлия бо шӯрои қозиҳо, 
шуъбаи замину об, шуъбаи сохтмон, саридораи нақлиёт, 
шуъбаи маорифи халқ, муассисаҳои тандурустӣ, таъмино- 
ти бехатарӣ, комиссияҳои молия, озуқаворӣ ва трибунали 
ҳарбӣ дохил буданд. Комиссияи фавқулодаи диктаторӣ дар 
Бухорои Шарқӣ аз номи Ҳукумати олии ҷумҳурӣ - КИМ-и 
умумибухороӣ амал мекард.

Сабаби асосии ташкили ин гуна сохтор вазъияти фавқу- 
лодаи ин минтақа вобаста ба ҷанги шаҳрвандӣ буд. Аз ин 
рӯ, ба Комиссияи фавқулодаи диктаторӣ ваколатҳои номаҳ- 
дуд ҳам дода шуда буд.

Аз ҷумла:
а) баровардани декретҳо ва фармонҳои бекор ва иваз 

кардани қонунҳои амалкунанда, ки мувофиқи тартиботи 
умумӣ қабул шудаанд;

б) қабули қарорҳои фавқулода доир ба ҳама соҳаҳои ҳа- 
ёти давлатӣ;

в) гирифтани тамоми навъи парвандаи ҷиноятӣ аз таф- 
тишоти судии умумӣ ва барои муҳокимаи судӣ додан ба 
трибунали ҳарбии Комиссияи фавқулодаи диктаторӣ ва 
агар зарур бошад, то ҳукми паррондан муқаррар намудан;

г) сабукдӯш кардан аз мансаб, ҳатто аз вазифаи инти- 
хобӣ ва бо салоҳдиди худ дар ҷойи он таъйин намудан, ин- 
чунин барҳам додани муассисаҳое, ки дар Бухорои Шарқӣ 
фаъолият доштанд;

д) ҳабс кардан ва аз ҳудуди Бухорои Шарқӣ рондани 
шахсони гунаҳкор, сарфи назар аз вазифаашон.

Дар вилоятҳо к ум итаҳои ин қ илобии вилоятӣ ва д ар н аз- 
ди онҳо мутасаддиёни шуъбаҳои молиявию хоҷагӣ, ком- 
муналию сохтмон ва шуъбаи нигоҳдории тартибот амал 
мекард. Дар туманҳо кумитаҳои инқилобии туманӣ ва дар 

назди онҳо шуъбаҳои нигоҳдории тартибот ва қозихона 
амал мекард. Дар кентҳо кумитаҳои инқилобии кентӣ ва 
дар назди онҳо намояндаи шуъбаи нигоҳдории тартибот ва 
қозихонаи кентӣ буданд. Дар ҷамоатҳо мингбошӣ ва дар 
деҳаҳо оқсақолон амал мекарданд. Вазифаи амлокдор ҳоло 
ҳам вуҷуд дошт ва асосан ба масъалаи муайян кардану рӯё- 
нидани андоз аз аҳолӣ ва супоридани он ба давлат машғул 
буд.

Ҳамаи ин мақомот ба ҳолати сиёсии давраи ҷанги 
шаҳрвандӣ мувофиқ карда шуда буданд. Соли 1923 дар 
маҳаллаҳои аз босмачигарӣ озодшуда кӯшиши гузаронида- 
ни интихобот ба шӯроҳо карда шуд, вале бо сабаби бесаво- 
дии сиёсии мардум интихобот натиҷаи дилхоҳ надод. Моҳи 
майи соли 1924 КИМ-и Бухоро «Дар бораи шӯрокунонии 
Бухорои Шарқӣ» қарор ба имзо расонд. Дар асоси ҳамин 
қарор 7-уми июли соли 1924 Комиссияи фавқулодаи дикта- 
торӣ барҳам дода шуд, ба ҷойи он КИМ-и Бухорои Шарқӣ 
дар ҳайати 19 нафар узв ва 7 нафар президиуми он таъсис 
ёфт. КИМ-и Бухорои Шарқӣ аз шуъбаҳои ташкилӣ- маъ- 
мурӣ, коммуналӣ, маориф, зироат, машваратӣ, иқтисодӣ 
ва шӯрои қозиён иборат буд, яъне то тақсимоти соли 1924 
ҳудуди Бухорои Шарқӣ ҳамчун ҳудуди маъмурии мухтор 
бо мақомоти идорию маъмурӣ, иқтисодию сиёсӣ ва ҳуқуқӣ 
ташшакул ёфта буд.

Равиши гузаронидани тақсимот. Баъди ташкилёбии 
ҷумҳуриҳои халқии шӯравии Хоразм ва Бухоро марҳалаи 
дуюми тақсимоти миллию маъмурӣ дар тамоми Осиёи Ми- 
ёна шурӯъ гардид, аммо то охири соли 1923 дар ин масъа- 
ла пешравӣ дида намешуд, чунки Бухороро ҳалқаҳои ҷанги 
шаҳрвандӣ печонида, масъалаи босмачигарӣ ҳал нагардида 
буд. Соли 1924 боз масъалаи тақсимот пеш гузошта шуд, 
вале комиссияи тоҷикӣ ҳанӯз ҳам таъсис наёфта буд. Фақат 
ба ҳайати комиссияи ӯзбекӣ як намояндаи тоҷикон - Чинор 
Имомовро ҳамроҳ карданд. То ин муддат дар ҳар се ҷумҳу- 
рии шӯравии Осиёи Миёна масъалаҳои забони миллии бо 
ном халқҳои хурд - туркманҳо, қазоқҳо ва қирғизҳо ҳал 
шуда, ба онҳо ҳуқуқи бо забони модарии худ ташкил кар- 

дани мактаб ва коргузории давлатӣ муҳайё карда шуда буд. 
Аммо дар бораи забони тоҷикӣ ва мавқеи он ҳарфе гуфта 
нашуд. Баръакс, дар Бухоро забони давлатӣ, таълим ва кор- 
гузорӣ узбекӣ ва туркманӣ эълон шуда буд. Нашри рӯзно- 
маҳои тоҷикӣ қатъ гардид. Ҳатто ҳуҷҷатгузории Комиссияи 
фавқулодаи диктаторӣ оид ба Бухорои Шарқӣ, ки дар Ду- 
шанбе амал мекард, ба забони ӯзбекӣ (чағатоӣ) буд.

Аз моҳи феврал то апрели соли 1924 КМ ҲК Туркистон, 
Бухоро ва Хоразм масъалаҳои тақсимоти Осиёи Миёнаро 
муҳокима карда, оид ба розигии худ ва гузаронидани тақ- 
симот қарорҳои дахлдор қабул намуда, ба Бюрои Сиёсии 
ҲК(б)Р пешниҳод карданд. 5-уми апрели соли 1924 КМ 
ҲК(б)Р масъалаи тақсимотро муҳокима намуда, қарорҳои 
КМ ҳизбҳои коммунистии ҷумҳуриҳои Осиёи Миёнаро маъ- 
қул донист. 28-уми апрели соли 1924 Бюрои осиёимиёнагии 
КМ ҲК(б)Р гузоришҳои ҳукуматҳои Туркистон, Бухоро ва 
Хоразмро шунида, гузаронидани тақсимотро дар Осиёи Ми- 
ёна ба мақсад мувофиқ донист. Бюрои ташкилии К М Ҳ К (б )Р 
4-уми июни соли 1924 маҷлиси худро гузаронид ва қарори 
Бюрои осиёимиёнагии КМ ҲК(б)Р дар бораи гузаронидани 
тақсимотро муҳокима ва лоиҳаи қарорҳои КМ ҲК(б)Р-ро 
«Дар бораи тақсимоти миллию маъмурии ҷумҳуриҳои О сиёи 
Миёна» тасдиқ намуд. 12-уми июн бошад, КМ ҲК(б)Р «Дар 
бораи тақсимоти миллии ҷумҳуриҳои осиёи Миёна» қарор 
қабул карда, инчунин сохтори Тоҷикистонро ҳамчун Вило- 
яти Мухтор дар ҳайати ҶШС Ӯзбекистон муайян кард. Дар 
ин кор таъсири дасти душманони халқи тоҷик ҳувайдо буд.

15-уми июни соли 1924 Бюрои осиёимиёнагӣ тезисҳо 
«Дар бораи тақсимоти осиёи Миёна»-ро қабул кард, ки он 
ҳам сохтори сиёсии Тоҷикистонро ҳамчун Вилояти Мухтор 
муқаррар карда буд.

Ин қарор дар тамоми ҳудудҳои тоҷикнишин муҳокима ва 
дастгирӣ карда мешуд, вале сохтори Тоҷикистон ҳамчун Ви- 
лояти Мухтор шаҳрвандони бедори тоҷикро қонеъ накард. 
Мактубҳои зиёде аз номи шахсони алоҳида ва коллективҳои 
меҳнатӣ ба унвони Б ю рои осиёимиёнагии КМ ҲК(б)Р, 
ҳатто ба Ҳукуматҳои Русияи Шӯравӣ ва СССР ИҶШС фи- 

ристода шуда буд. Дар онҳо таъкид карда мешуд, ки нисбат 
ба тоҷикон ва сохтори минбаъдаи миллии онҳо ба хатоҳо- 
ву каҷравиҳо роҳ надиҳанд, чунки аз рафти ин тақсимот ва 
пайдо шудани мафҳуми маъмурии Вилояти Мухтор барои 
тоҷикон маълум буд, ки ҳуқуқҳои тоҷикон маҳдуд карда ме- 
шаванд.

Ба ҳар ҳол мактубу барқияҳои намояндагони халқи 
тоҷик ба ҳукумати СССР (ИҶШС) ва КМ ҲК(б)Р ва Комис- 
сияи Марказии тақсимоти миллию марзӣ таъсир расонд. 
Дар ҳимояи ҳуқуқи халқи тоҷик русҳо (Зелинский, Андреев, 
Семенов), қазоқҳо (Т.Рисқулов, Ханҷанов), поляк (Микла- 
шевский), тотор (Г.Сафаров) ва дигарон саҳм гузоштанд, 
вале онҳо натавонистанд, ки ақидаи зеркомиссияҳои миллӣ 
ва Комиссияи Марказии тақсимотро тағйир диҳанд. Онҳо 
тавонистанд, ки тоҷикҳоро ҳамчун халқи бумӣ ва қадим ши- 
носонанд ва давлатдории сотсиалистии ӯро таъмин намо- 
янд. Ин буд, ки моҳи сентябри соли 1924 тақсимоти миллию 
маъмурии Осиёи Миёна раванди амалӣ ва ба ҳукми қонун 
даромадаро гирифт.

Таъсисёбии Ҷумҳурии Мухтори Шуравии Сотсиали- 
стии Тоҷикистон. Чӣ тавре ки мушоҳида кардем, аз соли 1919 
то баҳори соли 1924 масъалаҳои сохтори сиёсӣ, маъмурӣ, 
иқтисодӣ ва ҳудуди Тоҷикистон ҳалли худро ёфта, ба дав- 
раи таъсисёбии амалӣ расида буд. Фақат ин андешаҳоро дар 
доираи қонун ба расмият даровардан лозим буд. Ташаббу- 
скори ин масъала Ҳукумати Бухорои Шарқӣ гардид. Масъ- 
алаи таъсисдиҳии Ҷумҳурии Тоҷикистонро тамоми аҳолии 
Бухорои Шарқӣ дастгирӣ мекарданд. Ин буд, ки аз 1-ум то 
5-уми сентябри соли 1924 дар Душанбе Анҷумани якуми на- 
мояндагони халқи Бухорои Шарқӣ шуда гузашт, ки мақоми 
олии ҳокимияти давлатии Бухорои Шарқӣ буд. Анҷуман 
КИМ-и Бухорои Шарқӣ ва Президиуми онро интихоб кард. 
Раиси Президиуми КИМ-и Бухорои Шарқӣ Нусратулло 
Махсум (Лутфуллоев) интихоб гардид.

16-уми сентябр сессияи (иҷлосияи) фавқулодаи КИМ-и 
Туркистон, 20-ум ва 29-уми сентябр Анҷуманҳои V умуми- 
бухороӣ ва умумихоразмии шӯроҳо дар бораи тақсимоти 
миллию маъмурӣ розигии худро доданд. Барои гузаронида- 
ни ин тақсимот аз намояндагони ҷумҳуриҳо ва вилоятҳои 
навтаъсис Комиссияи ҳудудҷудокунии марказӣ таъсис ёфт. 
Ба ин комиссия Бюрои осиёимиёнагии КМ ҲК(б)Р роҳбарӣ 
мекард. Ин комиссия ба ҷудокунии сарҳадҳои миллии нав 
ташкил меёфтагӣ, инчунин ба тақсимоти амвол, захираҳои 
иқтисодӣ ҳам машғул буд. 11-уми октябр Бюрои Сиёсии 
КМ ҲК(б)Р баромади раиси Комиссияи Бюрои Сиёсии КМ 
ҲК(б)Р В.В. Куйбишевро дар бораи тақсимоти миллии Оси- 
ёи Миёна шунида, муҳокима намуд ва лоиҳаи тақсимоти ҳу- 
дудӣ ва молу амволро байни ҷумҳуриҳову вилоятҳо тасдик 
кард. Бюрои Сиёсӣ дар асоси маърӯзаи В.В. Куйбишев ва 
номаҳои халқи тоҷик зарурати таъсиси Ҷумҳурии Мухтори 
Шӯравии Сотсиалистии Тоҷикистонро дар ҳайати Ӯзбекис- 
тон маъқул донист. Ин нишондод асоси қарори 14-уми октяб- 
ри соли 1924 гардид.

14-уми октябри соли 1924 сессияи дуюми Кумитаи Мар- 
казии умумирусиягӣ (КИМУ) масъалаи тақсимоти Осиёи 
Миёнаро муҳокима намуда, қарори КИМ-и ҶМШС Туркис-

Харитаи маъмурии ҶМШС Тоҷикистон

тонро дар бораи аз ҳайати ҶШФСР (РСФСР) баромаданаш 
тасдиқ кард. Доир ба тақдири халқи тоҷик ҳам чунин қарор 
қабул кард: «5. Дар асоси иҷро намудани изҳороти хоҳиши 
оммаи коргарон ва деҳқонони халқи тоҷик, ба халқи тоҷик 
ҳуқуқи аз ҳайати ҶМШС Туркистон баромадан ва таъсис 
додани Ҷумҳурии Шӯравии Сотсиалистии Тоҷикистон дода 
шавад». Чӣ тавре дидед, то рӯзи ин қарор сухан танҳо дар 
бораи Вилояти Мухтори Тоҷикистон мерафт. Маҳз сесси- 
яи дуюми КИМУ воҳиди Вилояти Мухторро ба Ҷумҳурии 
Мухтор иваз кард.

27-уми октябри соли 1924 КИМ-и СССР (ИҶШС) бо 
қарори худ хоҳиши ҳукуматҳои Туркистон, Бухоро ва Хо- 
размро дар бораи тақсимот ва қарори сессияи дуюми КИМУ 
аз 14 октябри соли 1924 дар бораи таъсис ёфтани ҶМШС 
Тоҷикистон тасдиқ кард ва ин қарорҳо 27-уми октябри соли 
1924 ҳукми қонунро гирифтанд. Моҳи майи соли 1925 Тоҷи- 
кистон ба воситаи Ӯзбекистон ба ҳайати СССР (ИҶШС) 
дохил гардид, яъне санаи таъсисёбии ҶМШС Тоҷикистон 
14-уми октябр буда, қонунӣ гардидани он 2-юми октябри 
соли 1924 аст.

Ҷумҳурии Мухтори Шӯравии Сотсиалистии Тоҷи- 
кистон аз ҳисоби ноҳияҳои имрӯзаи Истаравшан, Ғончӣ, 
Шаҳристон, Айнӣ, Масчоҳи Кӯҳӣ ва Панҷакенти ҶМШС 
Туркистон ва вилоятҳои Душанбе, Қӯрғонтеппа, Кӯлоб ва 
Ғарми Бухорои Шарқии ҶШСБ таъсис ёфт. Ҳудуди Тоҷи- 
кистон 135620 километри мураббаъ ва аҳолиаш 739503 на- 
фарро ташкил медод. Аз ҳисоби Туркистон 135665 нафар 
ва аз Бухоро 603858 нафар аҳолӣ ба ҳайати Тоҷикистон до- 
хил шуданд. Ҳудуди Туркистониаш ду вилоят - Ӯротеппаю 
Панҷакент ва Бухороияш 4 вилоят - Душанбе, Қӯрғонтеппа, 
Кӯлоб ва Ғармро ташкил медод. Баъдтар моҳи декабри соли 
1924 ба ҳайати Тоҷикистон ҳавзаи Помир ҳамроҳ карда шуд, 
ки 2-юми январи соли 1925 ба Вилояти Мухтори Бадахшони 
Кӯҳӣ табдил дода шуд.

Таъсисёбии Ҷумҳурии Мухтори Шӯравии Сотсиалис- 
тии Тоҷикистон ибтидои эҳёи давлатдории миллии ҳазор 
сол пеш аз байн рафтаи тоҷикон гардид. Ба туфайли ҳамин 

ҷумҳурӣ номи халқи тоҷик ҳам аз сари нав ба арсаи ҳастӣ да- 
ромад. Ин бузургтарин комёбӣ ибтидои ҳамаи имкониятҳои 
минбаъдаи халқи тоҷик ва давлатдории миллии он буд, ки 
халқи тоҷик аз давраи шӯравӣ ба даст дароварда буд. Онро 
пос дошта ва инкишоф додан зарур буд. Ҳоло ҳам имкони- 
ятҳои муҳайёкардаи Давлати Шӯравиро баҳри истиқлолу 
рушди минбаъдаи халқу ҷумҳурӣ истифода бурдан мумкин 
буд. Ин вазифаро мебоист сарони мо - ҳукумати навбунёди 
он Кумитаи Инқилобии ҶМШС Тоҷикистон иҷро мекар- 
данд.

Оё ҳукумати Тоҷикистон ва халқи тоҷик имкониятҳои 
додаи сиёсати миллии собиқ СССР (ИҶШС) ва имкони- 
ятҳои конститутсионии муҳайёкардаи Давлати Шӯравиро 
истифода бурда тавонистанд ё не? Имрӯз ҷавоб ба ин са- 
вол гуногун аст. Ҳар ҳизб, ҳар гурӯҳу ҳар фарде аз доираи 
мафкураи фарҳангӣ ва бархӯрдориаш аз ин масъала ҳарф 
мезанад. Вале таърих худ гувоҳ аст, ки вазъияти иқтисодӣ, 
сиёсӣ, фарҳангӣ ва умуман ҳастии халқи тоҷик дар асрҳои 
XI - ибтидои асри ХХ чӣ сурате дошт. Дар асрҳои XIX ва 
ХХ халқҳоро бештар аз рӯйи ҷуғрофияи сиёсиашон ва мил- 
латашон мешинохтанд. Таъсиси ҶМШС Тоҷикистон танҳо 
қарору тақсимоти сиёсии одии шӯравӣ набуд. Ин ҷасора- 
ти Давлати Шӯравӣ, сиёсати мардҳои фидоӣ, муборизаи 
халқ буд. Дар таърихи сиёсии халқи тоҷик баъди давлати 
Сомониҳо ва то имрӯз аз таъсисёбии ҶМШС Тоҷикистон 
дида, воқеаи бузурги фараҳбахш ва тақдирсози дигаре на- 
буд. Ташаббускору муайянкунандаи тақдири халқу давлати 
Тоҷикистон кӣ буд, кадом сиёсатдору сиёсате буд, ки ин қа- 
дар лутф кард, зеро агар тақсимоти соли 1924 гузаронида 
намешуд, яқинан мо тоҷикон бедавлат ва беном мемондем. 
Мо ба мисли эрониёни Бухорову Самарқанд ва дар ҳолати 
беҳтаринаш ба мисли тоҷикони Ӯзбекистон махлут шуда ме- 
рафтем. Бунёди истиқлолияти миллии Тоҷикистон аз соли 
1924 аст ва натиҷаи сиёсати миллии Ҳукумати Шӯравию 
ҷонфидоиҳои намояндагони миллии ҳамон замон мебошад.

Барои тоҷикон аҳамияти аз ҳама калони тақсимо- 
ти миллию маъмурии соли 1924 дар он буд, ки тоҷиконро 
соҳибдавлат гардонд. Ба ин васила истиқлолияти миллии 
тоҷикон амалӣ гардид, вале аз тарафи дигар, ин тақсимот 
парешонии халқи тоҷикро боз зиёдтар намуд. Агар аз ин 
пештар тоҷик ба ҳайати Русия, Бухоро ва Афғонистон до- 
хил бошад, акнун дар ҳайати Ӯзбекистон, Қирғизистон, 
Афғонистон ва Тоҷикис- тон боқӣ монд.

Дар натиҷаи тақсимоти миллию маъмурии соли 1924 им- 
конияти ҳуқуқии таъсис додани Ҷумҳурии Мухтори Шӯра- 
вии Сотсиалистии Тоҷикистон дар ҳайати ҶШС Ӯзбекис- 
тон ба вуҷуд омад. Барои ташкили ҳукуматҳои ҷумҳуриҳои 
навтаъсис, то охири ноябри соли 1924 кумитаҳои инқилобии 
Туркманистон ва Ӯзбекистон таъсис ёфтанд. 5-уми декабр 
рӯзи эълон гардидани ҶШС Ӯзбекистон ба ҳисоб мерафт.

Луғат
1.Комиссияи тоҷикии тақсимот - комиссияе буд, ки соли 1924 

барои гузаронидани тақсимоти миллию маъмурии Осиёи Миёна 
таъсис ёфта буд, дар ҳолате, ки баъзе комиссияҳои миллӣ (ӯзбекӣ, 
туркӣ, қароқирғизӣ) ҳанӯз солҳои 1919 - 1921 таъсис ёфта буданд.

Саволҳо ва супориш
1. Мухторияти Тоҷикистон аз кадом масъала сар шуд?
2. Куҷоро Бухорои Шарқӣ мегуфтанд?
3. Комиссияи фавқулодаи диктаторӣ чӣ гуна комиссия буд?
4. Анҷумани якуми намояндагони халқи Бухорои Шарқӣ кай 

доир гашт ва кадом масъалаҳоро ҳал кард?
5. Рӯзи ташкилёбии ҶМШС Тоҷикистон кадом рӯз ба ҳисоб 

меравад?
6. Таъсисёбии мақомоти идории ҶМШС Тоҷикистонро шарҳ 

диҳед.
ДАРСИ ТАКРОРИ

Ин дарсро дар синфҳое, ки соатҳояшон ба рӯзи оғози 
таҳсил рост меоянд ба дарси «Рӯзи дониш» ҷудо мекунанд. 
Агар ба «Рӯзи дониш» рост наоянд, дар дарси асосӣ ба ҳа- 
мон мавзӯе, ки талабагон онро хуб ҳазм накарда буданд ва 
ё умуман ба дарси такрори мавзӯъҳои гузашта ҳамроҳ меку- 
нанд.

МАВЗӮИ 2. ТОҶИКИСТОН ДАР ДАВРАИ
МУХТОРИЯТ

§ 21. ВАЗИФАҲОИ НАВБАТИИ ҲУКУМАТ ВА 
ХАЛҚҲОИ ҶМШС ТОҶИКИСТОН

Мушаххас ва муайян гардидани вазифаҳои ҳалталаби ҳу- 
кумату халқ. 26 ноябри соли 1924 КИМ-и ҶШС Ӯзбекистон 
Кумитаи инқилобии Ҷумҳурии Тоҷикистонро ҳамчун ҳуку- 

мати муваққатии ҷумҳурӣ, 
дар давраи то баргузоргар- 
дии Анҷумани таъсисии 
шӯроҳои ҶМШС Тоҷикис- 
тон созмон дод. Ба ҳайа- 
ти Президиуми Кумитаи 
инқилобии ҶМШС Тоҷи- 
кистон Нусратулло Мах- 
сум (раис), Б.Додобоев, Р. 
Бобоҷонов, А.Ёрмуҳамма- 
дов, Ш.Шоҳтемур, А.М. 
Дяков ва дигарон дохил 

Н. ' Махсум (ЛуТфулоев)-раиси 
кумитаи Инқилобии ҶМШС

Тоҷикистон бо аъзои Кумитаи 
инқилобӣ. шуданд.

Кумитаи инқилобии ҶМШС Тоҷикистон 7-уми декабри 
соли 1924 ба меҳнаткашони Тоҷикистон муроҷиат кард. Дар 
он муроҷиатнома кумита аз таъсисёбии ҶМШС Тоҷикис- 
тон хабар дода, вазифаҳои аввалиндараҷаи фаъолияти худ- 
ро эълон дошт, барномаи барқарор кардани хоҷагии халқ, 
инкишофи фарҳанг, тамоман барҳам додани босмачигари- 
ро пешниҳод кард.

Аввали моҳи феврали соли 1925 Ҳукумати Тоҷикистон 
аз Тошканд ба Душанбе - пойтахти ҶМШС Тоҷикистон кӯ- 
чида, бо фармони худ аз 5-уми феврал ба тамоми аҳолӣ дар 
бораи қатъ гардидани фаъолияти КИМ-и Бухорои Шарқӣ 
хабар дод. 15-уми марти соли 1925 дар гирдиҳамоии ботан- 
танаи умумихалқии аҳолии Душанбе ва атрофи он ҳукумати 
Тоҷикистон эъломияи (декларатсияи) таъсисёбии Ҷумҳу- 
рии Мухтори Шӯравии Сотсиалистии Тоҷикистонро эълон 
кард.

Иштирокчиёни митинги эълон кар- 
дани таъсисёбии ҶМШС Тоҷикистон 

(13.03.1925)

Вазифаҳои асосии 
ҳукумати навтаъсиси 
ҶМШС Тоҷикистон - 
аз роҳбарӣ, идоракунӣ, 
ташкил намудани раванд- 
ҳои нави сиёсӣ, иқтисодӣ 
ва иҷтимоию фарҳангие, 
ки онро инқилобҳои сот- 
сиалистии солҳои 1917- 
1924 ба пеш гузошта 
буданд, иборат буд. Ин 
равандҳо соҳаҳои зерин- 
ро дар бар мегирифтанд:

- роҳбарӣ кардан ба раванди аз хусусияти эъломӣ дош- 
тани Ҳокимияти Шӯравӣ ба хусусияти иҷтимоӣ гирифтани 
он, яъне шиносонидани Ҳукумати Шӯравӣ ҳамчун ҳукумати 
халқӣ. Чунин раванд характери сиёсӣ дошт. Онро бояд ҳиз- 
бе, муассисае, ташкилоте, ҷамъияте роҳбарӣ мекард, яъне 
дар сохтмони ҳизбӣ вазифаи асосӣ ҳизбро аз ташкилоти си- 
ёсӣ ба ҳизби ташкилотчӣ ва роҳбар табдил додан буд;

- барқарор намудани хоҷагии халқи аз ҷанги шаҳрван- 
дию босмачигарӣ харобгардида ва ба вуҷуд овардани асос- 
ҳои иқтисодиёти сотсиалистӣ, ки он акнун ба иқтисодиёти 
иҷтимоӣ рӯ оварда буду шиори асосиаш «Кӣ киро?» буд. 
Онро ба манфиати сотсиализм ҳал кардан лозим буд;

- наздик кардани шӯроҳо ба омма, ки гузаронидани 
маъракаҳои интихоботӣ, милликунонии дастгоҳҳои идорӣ 
(тайёр кардани кадрҳои аппаратҳои шӯравӣ, гузаронидани 
ислоҳоти маъмурию сиёсӣ, аз ҷумла тақсимоти ҳудуд) ва ба 
шакли нави маъмурӣ - вилоят, ноҳия, шӯроҳои деҳотӣ ва 
шаҳру шаҳракҳо ҷудо шуданро талаб мекард;

- амалӣ намудани ислоҳоти ҳамаи соҳаҳои ҳаёти фарҳан- 
гӣ, бахусус системаи маориф ва ба хизмати халқу манфиати 
Давлати Шӯравӣ тобеъ кунонидани онҳо.

Солҳои 1924-1929 дар сиёсати байналмилалӣ солҳои 
устуворгардии ду сохт - сохти сотсиалистӣ ва капиталистӣ

ба ҳисоб мерафт. Кризиси сиёсие, ки ҷаҳонро фаро гирифта 
буд, як гурӯҳ давлатҳоро ба роҳи тараққиёти сотсиалистӣ ва 
гурӯҳи дигареро ба эътироф кардани ин ҳолат овард. Авҷи 
ҳаракатҳои инқилоби ҷаҳонӣ хомӯш гардид. Капитализм ба 
маҷрои худ ва сотсиализм ба маҷрои худ ворид гашт. Му- 
боризаи яроқноки байни ин ду система ба рақобати иқти- 
содӣ ва ҷанги сард табдил ёфт. Ҷаҳони капиталистӣ СССР 
(ИҶШС)-ро ба муҳосираи иқтисодӣ гирифта буд. Ҳукумати 
СССР (ИҶШС) бе ҳеҷ гуна гузашт ва сархамкунӣ дар пеши 
капитализм ба идеалҳои худ устувор монд. Принсипҳои 
идеологӣ, синфӣ ва омиёна имконияти сарфи назари баъзе 
масъалаҳоро намекард, бо вуҷуди он ки доҳии ин принсип 
гуфта буд, ки «... ба бесаводии худ иқрор шуда, аз капита- 
лизм омӯзем». Ин идеологияро Ҳизби Коммунистӣ ва Ҳу- 
кумати СССР (ИҶШС) барои сиёсати дохилию хориҷии 
ҳамаи ҷумҳуриҳои собиқ СССР (ИҶШС) раво дониста, ри- 
ояи онро талаб мекарданд, яъне авзои сиёсию ҷамъиятии 
ҶМШС Тоҷикистон ба авзои СССР (ИҶШС) ва Ҷумҳурии 
Ӯзбекистон вобастагии ногусастанӣ дошт.

Сиёсати ҳеҷ гуна гузашт накардан ба капитализмро, ки 
СССР (ИҶШС) пеш гирифта буд, дар СССР (ИҶШС) на 
ҳама мепазируфтанд. Аз ин рӯ, дар татбиқи ин сиёсат ақи- 
даҳои дигар ҳам буданд, мисли бухаринчигӣ, зиновевчигӣ, 
тротскийчигӣ, гурӯҳи коргарӣ ва ба замми ҳамаи инҳо, дар 
Тоҷикистон ҷадидӣ ҳам буд. Ҳизби ҳукмрон - ВКП(б) ҳамаи 
онҳоро душманони халқ эълон карда муборизаи беамон- 
ро бо онҳо сар кард. Зери шиор ва маъракаҳои тозакунии 
сафҳои ҳизб мутахассисони соҳаҳои гуногуни хоҷагии халқ 
ва роҳбарони болаёқати хоҷагӣ аз идора кардани давла- 
ту ташкили истеҳсолот дур карда шуданд. ВКП(б) органи 
махсуси худро - Комиссияи ревизионии худро дошт ва ин 
комиссия зери мафҳумҳои «суст будани ҷанбаи идеологӣ» 
ҳукуматҳои миллӣ, ҳизбҳои таъсисёфтаистодаи миллӣ ва бо 
кадрҳои сиёсӣ таъмин намудани онҳо, зиёиёни ҳизбӣ, кор- 
гарӣ ва илмии тоҷикро бо ин ё он «тамғаҳо» гунаҳкор карда, 
ба мустақилона идора кардани ҷумҳурӣ, корхона ва муасси- 

са роҳ намедод, ки ин аксаран сабаби пастравии кор мегар- 
диданд. «Душманони СССР (ИҶШС)» душманони воҳид 
буданд ва онҳоро «меёфтанд». Дар тамоми зинаҳои ҳизбӣ, 
давлатӣ онҳоро «пайдо» мекарданд. Солҳои 1924-1929 яке 
аз вазифаҳои Ҳукумати ҶМШС Тоҷикистон аз рӯйи нишон- 
доди боло мубориза бо душманони «чап»-у, «рост», оппор- 
тунизму тротскийчигӣ ва ҷадидизм буд. Самараи ин мубо- 
риза, ҳақ донистану ҳақ шуморидани мафкураи марксизми 
ҷанговар, назарияи ленинизму сталинизм ва тарафдороии 
онҳо буд. Замона ақидаи алтернативиро намепарварид. Як- 
каҳизбӣ, вале фақат ҳизби коммунистӣ ва сиёсати коммуни- 
стӣ ҳукмрон буд.

Ин авзои идеологӣ бо роҳбарии ҳизби ҳукмрон - Ҳизби 
Қоммунистони болшевик идора ва амалӣ мегашт. Тоҷикис- 
тон бошад, чунин ҳизбро доро буд.

Мафкураи ҷамъиятӣ (идеологияи марксистӣ-ленинӣ-ста- 
линӣ) дастгоҳи паҳнкунанда ва татбиқкунандаи худ - ҳизб- 
ро ва ҳизб бошад, давлатдории коммунистиро ба вуҷуд 
овард. Ин дастгоҳ бо салоҳияти худ органҳоеро таъсис дод, 
ки ҷомеаро идора кунанд. Ин органҳо чун диктатураи ҳиз- 
бӣ дар ҳама соҳа: дар маъмуриятҳои ҳифзи давлату ҷомеа, 
ташкилу идораи истеҳсолот рӯйи кор омаданд. Дар ин сис- 
тема бе пешбарии ҳизб на роҳбарон ва на баъзан аъзоёни 
қаторӣ ба вазифа намерасиданд. Ин система органҳои ҳу- 
куматии қонунбарор - Кумитаи инқилобии ҶМШС Тоҷи- 
кистон ва Президиуми он; органи иҷроия - Шӯрои Комис- 
сарони Халқӣ, вазорату кумитаҳо ва шӯроҳои дигари тобеи 
онҳо; ташкилотҳои оммавӣ - иттифоқҳои касаба, ҷавонон, 
пешоҳангҳоро фаро гирифта буд.

Савол ва супориш
1. Вазифаҳои навбатии Кумитаи инқилобии ҶМШС Тоҷики- 

стон ва халқҳои он аз чӣ иборат буд?
2. Ташкилотҳои ҳизбии округи Хуҷанд ва Бухорои Шарқии 

солҳои 1917 - 1924-ро шарҳ диҳед.

§ 22-23. АВЗОИ СИЁСИЮ ҶАМЪИЯТИИ ҶМШС 
ТОҶИКИСТОН

Авзои сиёсии ҷумҳурӣ. Баъди тақсимот ва таъсисёбии 
давлатҳои нави миллӣ - ҶШС Туркманистону Ӯзбекистон 
ва ҶМШС Тоҷикистон ҳам вазъияти сиёсии халқҳои ба ҳай- 
ати Тоҷикистон дохилгардида душвор монд. Ин душвориҳо 
ҳам табиӣ буданду ҳам натиҷаи сиёсат. Табииаш он буд, ки 
ҳанӯз ҳам ҷумҳурӣ ором набуд. Дар Тоҷикистон зиёда аз 
80 дастаи босмачиён бо ҳайати зиёда аз 5 ҳазор нафар боқӣ 
монда буданд, ҳанӯз ҳам душмани асосии иҷтимоигардо- 
нии ҷомеа - бою кулакҳо ва рӯҳониёни сарватманд пурзӯр 
ва дар камин буданд, ҳоло ҳам душманони хориҷии сот- 
сиализм аз мақсади маҳв сохтани ин сохтор даст накаши- 
да буданд. Аммо бо рӯ овардани аҳолӣ ба сохтори шӯравӣ, 
аз босмагигӣ даст кашида зидди он ба ҷанг даромадани як 
қисми босмачиён, вазъияти ҳукуматро хуб ва таъсири онро 
пурзӯртар кард. Ин ҳолат дар натиҷаи қонуну қарорҳо оид 
ба босмачиёни собиқ ва афви таслимшудаҳо ба вуҷуд ома- 
да буд. Душвории дигари вазъияти сиёсӣ, ки онро сиёсати 
нодурусти тақсимоти миллию маъмурии соли 1924 ба вуҷуд 
оварда буд, ҳанӯз ҳам пароканда ва дар ҳайати чанд ҷумҳу- 
рии навтаъсис мондани тоҷикон буд: 40% аҳолии Ӯзбеки- 
стон, 10% аҳолии Туркманистон, 5% аҳолии Қирғизистон 
ва 1,5% аҳолии Қазоқистонро тоҷикон ташкил медоданд. 
Ҳалли ин масъала тамоми давраи мухториятро фаро гириф- 
та баҳсу талошҳои зиёдеро талаб мекард.

Сохтмони ҳизбӣ. Дар шимоли Тоҷикистон аз моҳи майи 
соли 1917 сар карда, сараввал дар байни коргарони руси 
роҳҳои оҳани Хуҷанд, Урсатевск, Драгомирово, конҳои ан- 
гишту нафти Сулукта, Шӯроб, САНТО ва дар заводи озоке- 
рити Хилковою чандин деҳаҳои руснишини атрофи Хуҷанду 
Ӯротеппа ташкилотҳои ибтидоии Ҳизби Комунистӣ таъсис 
ёфтанд. Ин ба таъсисёбии ташкилотҳои ҳавзагию уездии 
Ҳизби Коммунистии минтақа имконият дод. Ҳамон соли 
1917 ташкилотҳои ҳавзагии Ҳизби Коммунистии Хуҷанд, 

Ӯротеппа, Шӯроб ва уездии Хуҷанд таъсис ёфтанд. Ҳамаи 
ташкилотҳои ҳизбии уезди Хуҷанд ба ҳайати ҲК Туркистон 
дохил буданд. Мақоми олии ташкилотҳои ҳизбии шимоли 
Тоҷикистон анҷумани уездии ҳизб буд. Аввалин ва охирин 
анҷумани уездии Ҳизби Коммунистии Хуҷанд моҳи дека- 
бри соли 1917 доир гашта буд. Минбаъд онро конфронс но- 
миданд. Аз соли 1918 сар карда, ташкилоти уездии ҳизбии 
Хуҷанд номи ташкилоти ҳизбии округии округи Хуҷандро 
гирифт, чунки соли 1918 дар ҶМШС Туркистон тақсимоти 
нави маъмурӣ гузаронида шуда, уездҳо ба округҳо табдил 
дода шуданд.

Дар Помир аввалин ташкилоти ибтидоии Ҳизби Ком- 
мунистӣ тобистони соли 1921 аз ҳисоби аскарону афсарони 
отряди сарҳадбонони минтақаи Помир таъсис ёфта буд, ки 
он ҳам ба ҲК Туркистон дохил буд. Дар ҳайати он намо- 
яндагони аҳолии маҳаллӣ ҳам буданд, ки Х. Кирмоншоев, 
К. Элчибеков, Х. Боқиев, С. Абдуллоев ва И. Исмоилов аз 
ҷумлаи онҳоянд. Фақат моҳи октябри соли 1929 Ҳукумати 
ҷумҳурӣ дар Помир гурӯҳи номзадии ҲК-ро таъсис дод, ки 
аз болои он ташкилоти ҳизбии сарҳадбонон назорат мекард.

Дар Бухорои Шарқӣ ҳам аввалин ташкилоти ибтидо- 
ии ҲК дар ҳайати ҲК Туркистон аз ҳисоби ҳарбиён баҳо- 
ри соли 1921 таъсис ёфта буд. Дар баробари ин, ташкило- 
ти ҲК Бухоро ҳам дар Бухорои Шарқӣ Бюрои марказии 
ташкилиро таъсис дода буд, ки яке аз вазифаҳояш таъсиси 
ташкилотҳои ҳизбӣ буд. Соли 1923 бошад, ҲК Бухоро ба 
ҷойи Бюрои марказии ташкилӣ Бюрои ташкилии КМ ҲК 
Бухороро таъсис дод, ки он то декабри соли 1924 амал кард. 
Моҳи декабри соли 1924 Бюрои ташкилии ҲК (б) Ӯзбекис- 
тон дар Тоҷикистон ташкил ёфт, ки он ташкилоти вилоятии 
ҲК Тоҷикистонро дар ҳайати ҲК Ӯзбекистон таъсис дод ва 
назорат мекард. Мақоми олии ташкилоти ҳизбии вилоятӣ 
конфронси ташкилоти вилоятии ҳизбии Тоҷикистон буд. 
Баъди таъсисёбии ҶШС Тоҷикистон ин ташкилот номи

Ҳизби Коммунистии Тоҷикистонро гирифт. Анҷумани 

муассисони он моҳи июни соли 1930 дар Душанбе баргузор 
шуд. Мақоми олии ин ҳизб анҷумани ҲК Тоҷикистон буд. 
Котибони аввалини ташкилоти вилоятии ҳизбии Тоҷикис- 
тон А.Т.Шервонӣ, Чинор Имомов, С. М. Соколов ва нахус- 
тин котиби аввали ҲК Тоҷикистон Ҳусейнов Мирзодовуд 
Боғир ӯғлии озарӣ (1894-1938) буданд.

Созмони ҷавонон. Созмони ҷавонон ташкилоти ҷамъ- 
иятӣ-сиёсии коммунистони ҷавон буд. Он соли 1918 таъсис 
ёфта, соли 1924 номи Комсомоли лениниро гирифта буд. Ав- 
валин ташкилоти комсомолии Тоҷикистон аз ҳисоби ком- 
мунистони ҷавон - русҳои сокини Тоҷикистон, соли 1918 
таъсис ёфта, ба ҳайати Иттифоқи коммунистии ҷавонони 
Туркистон дохил буд. Соли 1921 дар Бухорои Шарқӣ низ ин 
ташкилот аз ҳисоби аскарони сурхи ҷавон ташкил ёфт.

Баъди тақсимоти соли 1924 дар ҶМШС Тоҷикистон ҳам 
ташкилоти комсомолии вилоятӣ таъсис ёфт. 27-уми октябри 
соли 1925 дар Душанбе Конфронси якуми комсомоли Тоҷи- 
кистон барпо гардид. Ин рӯз рӯзи таъсисёбии комсомоли 
ҷумҳурӣ ҳисоб меёбад. Конфронс ташкилоти вилоятии ком- 
сомолии ҷумҳуриро таъсис дода буд, ки то соли 1930 амал 
кард. Соли 1930 Анҷумани якуми Комсомоли Тоҷикистон 
ташкилоти худро Иттифоқи ленинии коммунистии ҷавоно- 
ни Тоҷикистон (ИЛКҶТ) номгузорӣ ва эълон кард.

Шӯроҳо. Яке аз вазифаҳои асосии Кумитаи Инқилобии 
Тоҷикистон гузаштан аз кумитаҳои инқилобӣ ба шӯроҳо 
буд. Барои расидан ба ин мақсад интихоботи шӯроҳои 
маҳаллӣ ва марказиро гузаронидан лозим буд. Дар назар 
буд, ки соли 1925 интихобот ба шӯроҳои маҳаллӣ ва ҷумҳу- 
риявӣ гузаронида мешавад.

Моҳҳои октябр ва ноябри соли 1925 дар минтақаҳои аз 
босмачиён озодшудаи Тоҷикистон интихобот ба шӯроҳои 
маҳаллӣ: деҳотӣ, ноҳиявию вилоятӣ гузаронида ба ташкили 
Кумитаҳои иҷроияи шӯроҳои деҳотӣ, ноҳиявӣ ва вилоятӣ 
шурӯъ карда шуд. Вале ин интихобот бе тайёрии лозима гу- 
заронида шуда, дар баъзе ҷойҳо фақат 10-15% интихобку-

нандагон иштирок кардан- 
ду халос. Аз ин рӯ, бойҳо 
тавонистанд, ки дар чунин 
ҷойҳо намояндагони худро 
интихоб намоянд. Дар ҷое, 
ки ин ҳолат шуда буд, Ҳо- 
кимияти Шӯравӣ натиҷаи 
интихоботро бекор кар- 
да, боз аз сари нав куми- 
таҳои инқилобиро таъсис 
дод. Анҷумани шӯроҳои

Бинои Назорати тандурустии
ҶМШС Тоҷикистон

ҶМШС Тоҷикистон, ки моҳи ноябри соли 1925 бояд даъ- 
ват мешуд, ба таъхир гузошта шуд. Фақат дар Помир на- 
тиҷаи интихобот мусбат буд. Дар он ҷо Анҷумани вилоятии 
шӯроҳо шуда гузашт ва ҳокимият аз Кумитаи инқилобӣ ба
Кумитаи иҷроияи вилоятӣ гузашт.

Соли 1926 ба Тоҷикистон коркунони зиёди шӯроҳо 
аз ҷумҳуриҳои дигар омаданд. Онҳо аз шӯроҳои маҳаллӣ 
сар карда, то шӯроҳои ҷумҳуриявӣ кор мекарданд. Барои 
бо кадрҳои зарурӣ таъмин кардани сохтори шӯроҳо дар 
Душанбе курсҳои кӯтоҳмуддати коркунони шӯро кушода 
шуда буд. Мактабҳои олии Ӯзбекистон ва Россия ҳам барои 
Тоҷикистон кадрҳои баландихтисоси низоми шӯроҳоро тай- 
ёр мекарданд. Музаффариятҳои мубориза бар зидди босма- 
чигарӣ умуман савияи маърифати сиёсии мардуми тоҷикро 
баланд гардонида буд ва ислоҳоти обу замини эълонкардаи 
Ҳукумати Шӯравӣ дилгармии меҳнаткашонро ба зиндагӣ 
ва сохти нав устувортар гардонид. Инро ба назар гирифта, 
моҳи августи соли 1926 Кумитаи Инқилобии ҶМШС Тоҷи- 
кистон дар бораи аз сари нав гузаронидани интихобот ба 
шӯроҳои маҳаллӣ қарор қабул кард. Моҳҳои октябр - ноя- 
бри соли 1926 интихобот ба шӯроҳои маҳаллӣ гузаронида 
шуд. Натиҷаи интихоботи соли 1926 нисбат ба солҳои пе- 
шин хеле фарқкунанда буд.

Шахсоне, ки аз қувваи кории дигарон истифода мекар- 

данд ва бой буданд, аз ҳуқуқи интихоботӣ маҳрум карда 
шуданд. Ин дафъа дар ҷумҳурӣ, дар баъзе вилоятҳо 35% ва 
дар дигар ҷойҳо то 80% ҳуқуқи интихоб доштагон ишти- 
рок карданд. Дар ҳеҷ як минтақа намояндаи бойҳо аз 20% 
зиёд овозҳоро гирифта натавонист. Ҳайати синфии шӯроҳо 
чунин буд: батракҳо - 11,7%; камбағалон - 39,4%; миёнаҳо- 
лон - 35,9% ва боқимондагон - 13%, яъне аксари шӯроҳо 
шӯроҳои камбағалону миёнаҳолон шуданд. Аз сабабе, ки 
шароити давра ҳам такя ба деҳқонони миёнаҳол ва мубориза 
бар зидди бойҳоро талаб мекард, чунин ҳокимияти маҳаллӣ 
Давлати Шӯравиро қонеъ мегардонид ва имконияти даъва- 
ти Анҷумани ҷумҳуриявии шӯроҳоро низ муҳайё сохта буд.

Барои гузаронидани анҷуман корҳои зиёди пешакӣ 
анҷом дода шуданд. Моҳи июли соли 1926 дар назди Куми- 
таи Инқилобии ҶШС Тоҷикистон Комиссияи ташкилӣ оид 
ба тайёрӣ ва аз нав интихоб намудани шӯроҳо ва гузарони- 
дани Анҷумани таъсисии шӯроҳо ташкил карда шуд. Ҷамъ- 
омади аввалини ин комиссия 30-юми июл баргузор гардида, 
дар он нақшаи кории комиссия, сохтори комиссияҳои инти- 
хоботӣ тасдиқ ва гурӯҳи махсус барои таҳияи масъалаҳои 
Анҷумани таъсискунандаи шӯроҳо ташкил дода шуд, инчу- 
нин, шумораи намояндагон аз ҳар як вилоят ба Анҷумани 
умумитоҷикистонии шӯроҳо муқаррар карда шуд.

8-уми август маҷлиси дуюми Комиссияи ташкилӣ доир 
гардид, ки дар он тартиби кори анҷуман ҳаллу фасл шуд ва 
лоиҳаи қарори Кумитаи Инқилобии ҷумҳурӣ аз 14-уми ав- 
густ «Дар бораи гузаштан ба ҳокимияти интихоботӣ» муҳо- 
кима карда, маъқул дониста шуд. Ҳамон рӯз комиссия ха- 
бари даъват кардани Анҷумани якуми таъсисии шӯроҳо ва 
маъракаи интихобот ба шӯроҳои намояндагони коргарону 
деҳқонон аз поён то болоро эълон кард.

Масъалаи тайёрӣ ба анҷуман чандин маротиба дар 
маҷлисҳои Кумитаи Инқилобии ҷумҳурӣ ва Бюрои таш- 
килии ҲК (б) Ӯзбекистон дар ҶМШС Тоҷикистон муҳоки- 
ма шуда буд. 26-уми октябр Президиуми Кумитаи Инқи-

Занҳо, вакилони анҷуман

лобии ҷумҳурӣ рӯзномаи кори Анҷумани якуми таъсисии 
шӯроҳои ҶМШС Тоҷикистонро тасдиқ кард. Моҳи ноябр 
бошад, Пленуми дуюми Бюрои ташкилии ҲК (б) Ӯзбекис- 
тон доир ба ҶМШС Тоҷикистон ахбори комиссияи таш- 
килиро дар бораи гузаронидани анҷуман шунида, маъқул 
донист. Анҷумани якуми шӯроҳои ҶМШС Тоҷикистон му- 
вофиқи пешниҳоди комиссияи ташкилӣ, қарордоди Куми- 
таи Инқилобии ҷумҳурӣ ва пешниҳоди Бюрои ташкилии 

ҲК (б) Ӯзбекистон бояд аз 1-уми 
то 12-уми декабри соли 1926 дар 
Душанбе мегузашт.

Анҷуман кори худро 1-ум 
декабри соли 1926 дар бинои 
«Хонаи деҳқон», ки дар яке аз 
гӯшаҳои Боғи маърифат ва исти- 
роҳати марказии шаҳри Душан- 
бе ҷойгир буд, оғоз намуд. Дар 
анҷуман 336 намоянда аз ҳамаи 
минтақаҳои ҷумҳурӣ иштирок 
доштанд. Дар қатори мардҳо 12 
зан, аз ҷумла 4 нафарашон тоҷик 

(Муҳтарама Иброҳимова ва Саида Зокирова), 1 ӯзбек, 1 
эронӣ ва 6 рус иштирок доштанд.

Анҷуманро раиси Кумитаи Инқилобии Тоҷикистон 
Нусратуллоҳ Махсум кушод. Аъзои раёсат дар ҳайати 39 
нафар интихоб карда шуданд.

Анҷуман инчунин 69 намояндаро ба Анҷумани шӯроҳои 
ҶШС Ӯзбекистон ва 6 намояндаро ба Шӯрои Миллатҳои 
назди КИМ-и ИҶШС интихоб намуд.

Анҷуман КИМ-и ҶШС Тоҷикистонро дар ҳайати 97 на- 
фар узв ва 37 номзад ба узвият интихоб кард.

Маҷлиси аввалини сессияи якуми КИМ-и ҶШС Тоҷикис- 
тон 12-уми декабр шуда гузашт. Маҷлис Презизиуми КИМ 
ва Ҳукумати Тоҷикистон - Шӯрои Комиссарони Халқӣ 
(Совнарком)-ро таъсис дод. Нусратулло Махсум раиси Пре- 

зидиуми КИМ ва Абдулқодир Муҳиддинов раиси Шӯрои 
Комиссарони Халқӣ интихоб ва тасдиқ шуданд.

Ҳамин тариқ, дар таърихи халқи тоҷик бори нахуст 
мақомоти идорӣ ва ҳокимияти демократӣ интихоб карда 
шуданд.

Луғат
1. Авзои ҷамъиятию сиёсй - мафҳуми фалсафӣ, таърихӣ, сиёсӣ 

буда, ҳолати сиёсии ҷамъиятро дар назар дорад ва вазъияти ҳизбӣ 
(ҳизбҳо), ташкилотҳои ҷамъиятӣ, ҳаракатҳои ҷамъиятӣ ва сиёса- 
ти давраро дар бар мегирад.

2. Сохтмони хизбӣ - мафҳуми сиёсӣ-ҳизбӣ буда, раванди 
таҳаввулоти ҳизбҳои сиёсиро дар назар дорад.

3. Кумитаҳои инқилобӣ - шакли идоракунии сиёсии солҳои 
1917-1926 дар ҳудуди Тоҷикистон аст, ки аз тарафи Ҳукумати 
Шӯравӣ таъсис дода шуда буданд. Солҳои 1917-1924 чунин ку- 
митаҳо дар саргаҳи Зарафшону Помир ва солҳои 1921-1926 дар 
Бухорои Шарқӣ амал мекарданд.

Савол ва супоришҳо
1. Авзои ҷамъиятию сиёсии солҳои 1924-1926-ро шарҳ диҳед.
2. Дар бораи таъсисёбии ташкилоти ҳизбии Тоҷикистон нақл 

кунед.
3. Интихобот ба шӯроҳои солҳои 1925-1926-ро шарҳ диҳед.
4. Қарорҳои Анҷумани муассисони шӯроҳои ҶМШС Т оҷикис- 

тонро номбар кунед.
5. Мазмуни декларатсияҳои қабулкардаи анҷуманро гӯед.
6. Фарқи кумитаҳои инқилобӣ аз шӯроҳо дар чӣ буд?

§ 24-25. АЗНАВБАРҚАРОРКУНИИ ХОҶАГИИ ХАЛҚИ 
ҶМШС ТОҶИКИСТОН

Мубориза барои ҳалли масъалаи аграрӣ. Масъалаи 
аграрӣ то соли 1924 ҳалли худро наёфта буд. Дар давраи 
ислоҳоти обу замини солҳои 1922 - 1923 заминҳои шакли 
помешикӣ-феодалӣ фақат дар шимоли Тоҷикистон мусоди- 
ра шуда буду халос. Қисми асосии замин ҳоло ҳам дар дас- 
ти сарватмандон ва рӯҳониёни заминдор боқӣ монда буд. 
Агарчи шартҳои иҷораи замин, чорводорӣ, ҳиссакорӣ, муз- 

дурӣ ва меҳнати кироя бекор карда шуда бошад ҳам, аксари 
деҳқонони безамину камзамин ҳоло ҳам ба иҷора, чорякко- 
рию ҳиссакорӣ рӯ меоварданд.

Баъди таъсиси ҶМШС Тоҷикистон ҳалли масъалаи ки-
шоварзӣ яке аз масъалаҳои 
рӯзмарраи ҳукуматӣ шуда 
буд, вале аз набудани маъ- 
лумоти дақиқ дар бораи 
миқдори заминҳои мусо- 
дирашуда ва ба мақомоти 
Ҳокимияти Шӯравӣ сар да- 
ровардани бойҳо ҳалли ин 
масъала бо душворӣ пеш ме- 
рафт. Масалан, дар шимоли 
Тоҷикистон дар солҳои 1921 

Деҳқон бо омоч шудгор 
карда истодааст

- 1923 камтар, вале дар солҳои 1925 - 1926 аксарияти деҳқо- 
нон ба кашида гирифтани заминҳои бойҳо тайёр буданд ва 
соли 1926 ислоҳоти заминро асосан ба охир расониданд. 
Дар Бухорои Шарқӣ бошад, то соли 1928 ин масъаларо пеш 
нагузоштанд. Гузаронидани онро, чӣ Ҳукумати умумиитти- 
фоқ ва чӣ ҷумҳурӣ бармаҳал ҳисобиданд. Бо вуҷуди он дар 
ин раванд қитъаҳои хеле зиёди аз кишт бозмондаро ёфта, ба 
камбағалон тақсим карда доданд. Барои ҳалли ин масъала 
соли 1926 судҳои (комиссияҳои) обу замин таъсис ёфт. Ҳал- 
ли масъалаи кишоварзӣ дар аз худ кардани заминҳои нав 
бештар ояндадор буд. Ин гуна заминҳо бештар дар водиҳо 
буданд. Соли 1927 аввалин 460 хоҷагии камзамини вилояти 
Ҳисор ба водии Вахш кӯчида, соҳиби 4-5 - гектарӣ замин 
шуданд. Ин раванд баъдтар дар тамоми Тоҷикистон густа- 
риш ёфта, аз дигар ноҳияҳои водии Ӯротеппа,Хуҷанд,Кони- 
бодому Ашту Исфара, Панҷакент ва ноҳияҳои Фарғона ба 
водии Вахш зиёда аз 8030 оила кӯчонида шуд. Ғайр аз ин, 
тақрибан 7000 оила муҳоҷири дохилӣ (аз деҳаи худ ба деҳаи 
ҳамсоя) шуда, ҳар кадомашон соҳиби 4-5-гектар замин, ҳай- 
вони корӣ гардиданд. Давлат муҳоҷиронро бо ҳама чиз таъ- 

мин мекард. Ин муҳоҷиркунӣ ихтиёрӣ гузаронида мешуд ва 
мақсади асосиаш деҳқононро бо замин таъмин намудан буд.

Дар соҳаи кишоварзӣ, ҳалли масъалаи заминҳои вақф 
низ дорои аҳамияти иҷтимоӣ буд, чунки даромади андози 
ин заминҳо асосан ба кисаи рӯҳониён ворид мешуд. Соли 
1925 барои идораи ин заминҳо шуъбаҳои вақф дар назди 
Комиссариати маориф таъсис ёфта, акнун андози заминҳои 
вақф барои харҷи маориф ва фарҳанг сарф мешуд. Андо- 
зи онҳо даҳяки ҳиссаи ҳосилро ташкил медод, ки аз андози 
шӯравӣ хеле фарқ дошт. Фарқи он боз ба фоидаи деҳқонон 
буд, зеро агар онҳо пеш аз замони шӯравӣ аз даҳяк то се- 
яки ҳиссаи ҳосилро месупорида бошанд, акнун ҳамаашон 
танҳо даҳяки ҳосилро месупоридагӣ шуданд. Соли 1927 за- 
минҳои вақф аз муассисаҳои динӣ ҷудо карда шуда, ба дасти 
онҳое, ки заминро кор мекарданд, ҳамчун иҷораи давлатӣ 
дода шуданд. Моҳи январи соли 1928 бошад, андози вақфҳо 
ба андози замини давлатӣ баробар карда шуд. Фақат 1-уми 
феврали соли 1929 заминҳои вақфӣ ба ихтиёри шӯроҳои 
маҳаллӣ гузошта шуданд. Заминдории вақфӣ тамоман аз 
байн рафт. Аммо дар қисмати Бухорои Шарқӣ ҳоло ҳам 
масъалаи замин ҳал нашуда монда буд. Агарчи Анҷумани 
якуми шӯроҳо моҳи декабри соли 1926 ва феврали соли 1927 
КИМ-и ҶМШС Тоҷикистон қарорҳоро дар бораи ислоҳоти 
обу замин қабул карда буд, вале ба хулосае омад, ки ҳоло гу- 
заронидани он аз имкон берун аст. Фақат баҳори соли 1929 
Ҳукумати Тоҷикистон ба гузаронидани ислоҳоти обу замин 
иҷозат дод, вале аз сабаби он ки ҳамон сол дар Иттиҳоди 
Шӯравӣ ҳаракати коллективонӣ сар шуда буд, гузаронида- 
ни ислоҳоти заминро чорабинии зиёдатӣ ҳисобиданд, яъне 
ислоҳоти обу замин гузаронида нашуда, деҳоти тоҷикро ба 
муттаҳидкунии хоҷагидорӣ оварданд.

Ҳолати деҳоти Тоҷикистонро ҷадвалҳои зерин хубтар 
инъикос мекунанд.

ҶАДВАЛИ
нишондиҳандаҳои саршумори чорво дар соли 1919 ва 1925

Солҳо Асп Гов Гӯсфанд Буз

1919 56000 15000 5000000 2500000
1925 7663 5000 120000 300000

ҶАДВАЛИ
нишондиҳандаҳои майдони кишт дар солҳои 1919 ва 1925

Намуди зироат 
ба ҳисоби га

Соли 1919 Соли 1925

1 Майдони умумии кишт 648,6 304,5
2 Кишти лалмӣ 330,7 235,7
3 Кишти обӣ 317,9 66,7
4 Гандум 398,6 206,7
5 Шолӣ 32,3 7,9
6 Пахта 34,9 1,8

Кооператсиякунонии истеҳсолот. Кооператсия гуфта, 
ҳамкорӣ дар назар дошта мешавад. Сиёсати кооператси- 
якунонии шӯравӣ бошад, ҳамкории умумии одамон барои 
фаъолияти якҷояи хоҷагидорӣ буд, ки дар кишоварзӣ, са- 
ноат, матлубот, савдо, кредит ва ғайра ҷорӣ карда шуда 
буд. Мақсади асосии кооператсиякунонӣ таҷриба кардани 
ҳамкории деҳқонон дар корҳои саҳроӣ, тарбияи истеҳсолӣ, 
омӯзондани таҷрибаи пешқадам ва ба кори коллективона 
одат кунонидани деҳқон буд. Ин сиёсат ҳадафи иқтисодӣ 
ҳам дошт. Деҳқонони камбағал қудрати гирифтани қарзҳои 
фоиздорро надоштанд. Барои он ки онҳо қудрати пардохти 
қарзро пайдо кунанд, онҳоро ба ҳамкорӣ кардан дар иҷрои 
ин ё он кор (муттаҳид кардан) сар карданд. Масалан, ҳам- 
корӣ ё муттаҳид карданро барои нигоҳ доштани канал ва ё 
ҷӯйборе, дар анҷом додани кишти зироат ва ғайра. Дар ин 
сурат давлат ба онҳо бе ягон шарте асбоби корӣ, тухмӣ ё пул 

қарз медод ва қарзгиранда дар назди давлат ягон ӯҳдадорӣ 
надошт. Шахси қарзгиранда узви ягон кооператив буданаш 
шарт (ҳатмӣ) буд. Чунин кооперативҳоро кооперативҳои 
истеъмолӣ меномиданд. Соли 1924 дар Тоҷикистон ҳамагӣ 
11 кооперативи истеъмолӣ мавҷуд буд. Бо сабаби бо ин қарз 
дар назди давлат ҳеҷ вобастагӣ надоштанашон то аввали 
соли 1926 21% хоҷагиҳои деҳқонӣ ба ин кооперативҳои ме- 
лиоративӣ дохил гардида буданд. Дар ҷойи дуюм коопера- 
тивҳои пахтакорӣ меистоданд. Хизмати молиявии коопера- 
тивҳоро бонки кишоварзӣ иҷро мекард. Ин кооперативҳо то 
соли 1927 созмонҳои поёнию болоии худро ташкил доданд. 
Кооперативҳои обёрӣ ба Сарраёсати хоҷагии оби ҷумҳурӣ 
итоат мекарданд, аммо корперативҳои пахтакорӣ бошанд, 
ба Сарраёсати «Пахтасоюз» тобеъ буданд.

Аз соли 1927 сар карда, кооперативҳо аз фаъолияти ис- 
теъмолӣ ба фаъолияти таъминотӣ ва фурӯш гузаштанд. 
Маҳсулоти истеҳсолкардаи деҳқононро фурӯхта медоданд 
ва онҳоро ба ивази маҳсулоти ба кооператив додаашон бо 
молҳои истеъмолии зарурӣ таъмин мекарданд. Ин шакли 
кооперативҳо ба мустаҳкамшавии савдои давлатӣ ва систе- 
маи маҳсулоттайёркунӣ оварда, миёнаравонро танг карда 
баровард. Пеш миёнаравон маҳсулоти деҳқонро аз нархи бо- 
зор арзон харида, бо нархи бозор ба давлат месупориданд. 
Акнун байни давлат ва деҳқон робитаи бевосита барқарор 
гардид, ки ба манфиати ҳар ду тараф буд.

Аз соли1928 сар карда, байни саноат ва деҳқонон шакли 
нави муносибати моливазкунӣ - контрактатсия (шартнома) 
ба вуҷуд омад. Саноат бо деҳқонон шартнома мебаст, ки 
деҳқонон (асосан кооператорон) фалон навъи маҳсулоти ки- 
шоварзиро истеҳсол кунанд ва он маҳсулоти истеҳсолшуда- 
ро корхона бо нархи на паст аз нархи бозор харида мегирад.

Ин шакли шартнома ба дараҷае деҳқононро ҳавасманд 
кард, ки то миёнаи соли 1929 57,6% хоҷагиҳои деҳқонӣ ба 
он дохил гардида буданд. Пахтакорӣ тамоман шартномавӣ 
шуда буд.

109



Тағйироти дигари дар соҳаи кишварзӣ ба вуҷуд омада 
аз аввали соли 1928 пайдо шудани кооперативҳои истеҳсолӣ 
буд. Аввалин шуда ба ин намуди фаъолият кооперативҳои 
пахтакорию кирмакпарварӣ гузашта буданд. Охири соли
1928 соҳаҳои дигари деҳот низ ба кооперативҳои истеҳсолӣ 
гузаштанро оғоз карданд.

Сиёсати аграрии пешгирифтаи Ҳукумати Шӯравӣ ба 
пешравии ҳамаи соҳаҳои хоҷагии қишлоқ сабаб шуд. Пеш аз 
ҳама, ин ба соҳаи обёрӣ дахл дорад. Ба ин соҳа солҳои 1925-
1929 5 млн. сӯм ҷудо карда шуда буд. Бо ин маблағ каналҳои 
аз кор баромада пурра барқарор ва корҳои тадқиқотию ло- 
иҳакашии обшоркунии водиҳои Вахшу Ҳисор гузаронида 
шуд. Барои деҳқонон низ 3,7 млн. сӯм қарзи имтиёзнок дода 
шуд. Масоҳати заминҳои обии ҷумҳурӣ дар давраи мухто- 
рият 75 ҳазор гектар зиёд гардида буд.

Аз соли 1925 сар карда, бо техникаи нав таъмин кардани 
соҳаи кишоварзӣ оғоз ёфт. Ба ҷумҳурӣ ба миқдори хеле зиёд 
плуг, сихмола, тухмипошакҳо оварда шуданд. Дар ҷумҳурӣ 
ду отряди трактории ҳар кадомашон дорои 3 трактор ба 
хизмати деҳқонон банд буданд, ки баъдтар асоси станси- 
яҳои мошинӣ-тракторӣ - МТС (машинно-тракторные стан- 
ции)-ҳо гардиданд. Соли 1928 дар ҷумҳурӣ акнун 4 МТС 
(Хуҷанд, Пахтаобод, Саройкамар, Шаҳритус), 17 пункти 
агрономӣ, 21 стансияи истифодаи шартномавии техника ва 
нуқтаи иҷораи мошинӣ - техникӣ таъсис дода шуда буд.

Сиёсати андози шӯравӣ ҳам ба манфиати камбағалону 
миёнаҳолон равона карда шуда буд. Дар Тоҷикистон андози 
замини шӯравӣ бори аввал соли 1927 ҷорӣ гардида буд, ки 
ҳамон ҳам Бадахшонро фаро нагирифта буд. Минбаъд ҳам 
вазъияти деҳқононро ба назар гирифта, солҳои 1927-1928 
хоҷагиҳои пахтакор аз қарзҳои пештара озод карда шуданд. 
Соли хоҷагии 1928-ум 35%, соли 1929-ум 51% хоҷагиҳои 
ҷумҳурӣ аз андози хоҷагии қишлоқ озод карда шуданд, вале 
дар солҳои 1917-1929 заминдорони калон ва деҳқонони бой 
андози заминро бо пуррагӣ супорида буданд. Ҳатто соли 

1929 барои бойҳо андози шахсӣ муқаррар карда шуда буд, 
ки ҳиссаи он аз миқдори замини дар ихтиёр дошташ вобаста 
буд. Заминаш бисёр бошад, фоизи андоз ҳам баланд буд. 
Аз ин рӯ, баъзе заминдорон аз як қисми заминҳои худ даст 
кашиданд.

То соли 1929 истеҳсолоти хоҷагии қишлоқ дар аксари 
соҳаҳо ба дараҷаи тоинқилобӣ расид. Бори аввал дар хоҷа- 
гии қишлоқ ҳисоботи оморӣ соли 1927 ҷорӣ гардид. Ҳамон 
сол ҷумҳурӣ 27 ҳ. тонна пахта истеҳсол кард.

Саноат ва ҳунармандӣ дар ҶМШС Тоҷикистон. Дар дав- 
раи мухторият вазъи саноати Тоҷикистонро шарҳ додан 
хеле душвор аст, чунки саноати фабрикию заводиаш он қа- 
дар зиёд набуд. Ҳамагӣ 22 корхонаи типи заводу фабрикӣ 
вуҷуд дошт. Ҳамаи онҳо дар округи тоҷикии Хуҷанд ҷой- 
гир буданд. (Округи Хуҷанд солҳои 1924-1929 дар ҳайати 
Ӯзбекистон буд). Дар қисмати ҷанубӣ ва марказии ҷумҳурӣ 
ғайр аз як стансияи дизели барқии шаҳри Душанбе, ки ба- 
рои бо барқ таъмин намудани радиостансияи Тоҷикистон 
сохта шуда буд, дигар корхонаи типи заводу фабрикӣ вуҷуд 
надошт.

Дар солҳои 1925 - 1929 дар Тоҷикистон 8 заводи пахта- 
тозакунӣ (дар Саройкамар, Шаҳритус, Ҷиликӯл, Қӯрғон- 
теппа, Кӯлоб ва Душанбе) сохта шуд. Калонтарини онҳо 
заводи пахтатозакунии Душанбе-3 буд, ки дар он ҳамаи 

корҳо ба таври механикӣ 
иҷро карда мешуд. Шумо- 
раи коргарони корхонаҳои 
саноатӣ дар соли 1929 ҳа- 
магӣ 1146 нафарро ташкил 
медод. Дар ҳамин солҳо дар 
округи Хуҷанд заводи пах- 
татозакунӣ (соли 1926), дар 
Ӯротеппа (Истаравшан) 

заводи шаробкашӣ (1927), заводи меватозакунии Конибо- 
дом (1928), заводи меваю шарбати Қистакӯз (1928), осиёби 

Заводи пахтатозакунии Душанбе

механикии Ғӯлакандоз (1928) сохта шуданд. Агар саноати 
онвақтаи Тоҷикистонро ба соли 1913 муқоиса кунем, он 8,2 
баробар афзуда буд.

Дар солҳои 1926 - 1929 роҳи оҳани Тирмиз - Душанбе 
сохта шуд, ки дар ҳаёти иқтисодии Тоҷикистон нақши бе- 
ниҳоят калон бозид. Ин роҳ Тоҷикистонро бо дигар ҷумҳу- 
риҳо пайваст, кашонидани борҳои саноатӣ ва мусофиронро 
осон кард. Соли 1928 дар роҳҳои автомобилгарди ҷумҳурӣ 
ҳамагӣ 18 автомашинаи боркаш кор мекард. Дар дарёи Ому 
пароходи «Тоҷикистони сурх» ва ду киштии моторӣ ҳаракат 
мекарданд.

Охири соли 1928 ва соли 1929 роҳҳои автомобилгарди 
Душанбе -Қӯрғонтеппа - Кӯлоб ва Душанбе - Тутқавул - 
Кӯлоб сохта ба истифода дода шуданд.

Ба ғайр аз сохтмони корхонаҳои саноатӣ ҳукуматҳои 
маҳаллӣ ва марказии Ҷумҳурии Тоҷикистон бо барқарор 
кардани корхонаҳои вуҷуддошта ҳам машғул буданд. Ис- 
теҳсоли ангишт ба 46% ва нафт ба 110% соли 1913, коркарди 
пахта ба 4,5 ҳазор тонна нах расонида шуда буд. Соли 1927 
дар Хуҷанд фабрикаи бофандагӣ аз нав ба кор сар кард, 
вале талаботи аҳолиро бо маҳсулоти саноатӣ - асосан ма- 
тоъ, пойафзол, асбобу анҷоми корӣ ва рӯзгор корхонаҳои 
ҳунармандӣ таъмин мекарданд. Дар Тоҷикистон то охири 
соли 1929 зиёда аз 1300 ҳунарманд дар устохонаҳои давлатӣ 
ва тақрибан 4,5 ҳазор ҳунарманд дар устохонаҳои шах- 
сӣ кор мекарданд. Бофандагӣ, ресандагӣ, рангуборкунӣ, 
кафшдӯзӣ, оҳангарӣ, заргарӣ касбҳои асосии ҳунармандон 
буданд. Давлат ба муттаҳид кардани онҳо низ шурӯъ карда 
буд. Давлат дар маркази ҳамаи ноҳияҳо яктогӣ артели ҳу- 
нармандӣ кушода, таъмини онҳоро бо ашёи хом ба зиммаи 
худ гирифта буд. Баъзе аз ин артелҳо то кунун ҳам вуҷуд 
доранд. Баъзеи онҳо баъдтар ба фабрикаҳои давлатӣ табдил 
дода шуданд.

Луғат
1. Кооперативи истеҳсолӣ - кооперативи молистеҳсолкунан- 

дагони хурд, харидорон, кормандони соҳаи кишоварзӣ, корга- 
рон, хизматчиён, косибон буд. Ин кооперативҳо пеш аз инқилоб 
дар Русияи Марказӣ дар намуди иттифоқҳои марказии ҷамъи- 
ятҳои матлубот, хариду фурӯши мол, артелҳои равғанкашӣ, ко- 
оперативҳои ғалладона, иттифоқи кишоварзӣ амал мекарданд ва 
дар соли 1917 такягоҳи инқилоб ҳам гардида буданд.

2. Кооперативҳои захира кардани мол - ташкилотҳое, ки 
солҳои 1923-1928 амал мекарданду ба захира кардани мол - маҳ- 
сулоти кишоварзӣ ва саноат машғул буданд. Ин кооперативҳо бо 
шартҳою нархҳои гуногун маҳсулотро аз аҳолӣ харида, барои за- 
хира ба давлат месупориданд.

3. Кооперативҳои харидуфурӯш - ташкилотҳои махсуси Дав- 
лати Шӯравӣ буда, ба харидуфурӯши маҳсулоти кишоварзон ва 
ҳунармандоне, ки истеҳсол мекарданду, фурӯхта наметавонис- 
танд, машғул буданд. Мақсади давлат дастгирӣ кардани истеҳ- 
солкунандагон буд. Фаъолияти ин кооперативҳо ба солҳои 1926- 
1929 рост меояд.

4. Кооперативи кишоварзӣ - ҳамчун кооператив муттаҳид на- 
мудани деҳқонон бо мақсади харидан ва истифода бурдани таҷҳи- 
зоти кишоварзӣ, парвариши чорво, фурӯш ва аз нав кор кардани 
маҳсулоти кишоварзӣ, қарзгирии имтиёзнок, тарғиби донишҳои 
агрономӣ буда, ҳанӯз пеш аз Инқилоби Октябр ташкил ёфта буд. 
Муассисаҳои ин кооператив соли 1918 «Союзкартошка», «Союз- 
канаб», кооператсияи ғаллаю дон, муассисаи меваю сабзавот ва 
ғайраҳо буданд. Кооперативҳо дар тамоми давраи солҳои 20 - 30- 
юми асри ХХ вуҷуд доштанд.

5. Кооперативҳои қарздиҳӣ (кредитӣ) - ташкилотҳои Давлати 
Шӯравӣ буда, ба додани қарзҳои гуногуни имтиёзноку беимтиёзи 
нақдӣ ба аҳолии шаҳру деҳот (асосан камбағалон) машғул буданд. 
Дар Тоҷикистон ин кооперативҳо аз соли 1923 амал мекарданд.

6. «Пахтасоюз» - соли 1927 таъсис ёфта, ташкилоти роҳба- 
рикунандаи умумииттифоқии тайёр кардани пахта барои кор- 
хонаҳои ресандагӣ ва пахтатозакунӣ буд. «Пахтасоюз» дар 
Тоҷикистон шуъбаҳои худро дошт.

Савол ва супоришҳо:
1. Мушкилиҳои азнавбарқароркунӣ аз чиҳо иборат буданд?
2. Муносибати Давлати Шӯравиро нисбат ба моликият шарҳ 

диҳед.
3. Аввалин ширкатҳо ва кооперативҳоро номбар кунед.
4. Кадом хелҳои кооперативҳоро медонед?
5. Корхонаҳои саноатии дар солҳои 1925 - 1929 сохташударо 

номбар кунед.
6. Аввалин хатти роҳи оҳани Бухорои Шарқӣ кай сохта шуда 

буд?
7. Сиёсати Давлати Шӯравӣ нисбат ба ҳунармандӣ ва ҳунар- 

мандон чӣ гуна буд?
8. Артели ҳунармандӣ чист?

§ 26-27. МУБОРИЗАИ СИНФИ ДАР ҶУМҲУРИИ 
ТОҶИКИСТОН ДАР ДАВРАИ МУХТОРИЯТ

Иброҳимбек

Ду маъракаи зарбазани бар зидди Иброҳимбек. Масъалаи 
аз ҳама муҳими сиёсии солҳои 1925-1929 мубориза бар зид- 
ди дастаҳои тороҷгари зиддишӯравӣ буд, ки ҷомеаи онрӯзаи 
шӯравӣ онҳоро босмачӣ эълон карда буд. Ҳамаи босмачиён 
танҳо душманони халқи худ ва ҳатто шӯроҳо ҳам набуданд. 
Бадбахтии онҳо дар он буд, ки сохти навро қабул карда на- 
тавониста, ҳам худро қурбон карданду ҳам қурбониҳои зиёд 
оварданд. Соли 1925 дар ҳудуди 
Тоҷикистон 48 дастаи босмачиён 
амал мекарданд, ки калонтари- 
ни онҳо дастаҳои Иброҳимбек - 
тақрибан 650 нафар, Бароттӯқса- 
бо - 150 нафар, Эгамбердӣ - 100 
нафар, Мулло Зиёвуддин - 80 на- 
фар, Раҳмондодхоҳ - 100 нафар, 
Дониёр - 80 нафар сарбоз дош- 
танд. Иброҳимбек кӯшиш кард, 
ки онҳоро муттаҳид намояд. Аз 
ин рӯ, ӯ 31-уми декабри соли 1924 
дар Ҳисор ҷамъомади қӯрбоши-

ёни лақайро гузаронида, масъалаҳои мубориза бар зидди 
шӯроҳо ва таъсиси дастаҳои нави зиддишӯравиро п еш гузошт. 
Аз 1-ум то 9-уми январи соли 1925 зери фармондеҳии 
Иброҳимбек 650 нафар босмачӣ дар водии Сурхону Қашқа- 
дарё барои пурра кардани сафҳои худ амалиётҳои ҷангӣ 
гузарониданд. Ӯ мехост, ки босмачигариро дар ин минтақа 
вусъат бахшад, вале ба мақсадаш нарасид. Агарчи ӯ ба ҷанг 
намедаромад, вале аскарони корпуси 13-ум ӯро дунбола- 
гирӣ карда, дар 9 рӯз 14 маротиба ба ҷанг кашиданд. Ка- 
мии қувваҳои худро ҳис карда, ӯ боз ба Ҳисор баргашт ва 
28-уми январи соли 1925 дар деҳаи Тӯдаи Ҳисор ҷамъомади 
қӯрбошиёнро гузаронида, розигӣ дод, ки то тобистон баъзе 
дастаҳои ҳарбиаш пароканда шаванд. Худ ба Кӯлоб раф- 
та, ба ғорату қатли тарафдорони Ҳокимияти Шӯравӣ сар 
кард. Моҳи марти соли 1925 Иброҳимбек деҳаҳои Ҷайрон 
ва Гузари Малики Кӯлобро ғорат кард. Амалҳои Иброҳим- 
бекро дида, Кумитаи Инқилобии ҷумҳурӣ ҳолати ҷангӣ эъ- 
лон намуд ва ба омодасозии маъракаи мубориза бар зидди 
Иброҳимбек шурӯъ кард. 
Дар ин маърака тамоми 
қӯшунҳои корпуси 13- 
ми тирандоз, милитсия, ц 
қисмҳои таъйиноти мах- 
сус (ҚТМ), дастаҳои их- 
тиёрии «Калтакдорони 
сурх», мақомоти ҳифзи 
ҳуқуқ, саломатӣ ва мао- Дастаи ихтиёрии деҳаи Эсанбойи 
рифу фарҳанг иштирок ноҳияи Рӯдакӣ
доштанд. Дастаҳои ихтиёрии Юлдошкомандир (Соҳибна- 
заров), Муқим Султонов, Қувондиқ Тошев, Қаракомандир 
Алимов, Қарахон Сардоров, Қаршиоқсақол Одинаев, Кенҷа 
Зиёев ва даҳҳо дигарон дар ин маърака иштирок карданд. 
Моҳҳои март июли соли 1925 қӯшунҳои шӯравӣ 267 муҳори- 
ба гузаронида, дастаҳои зиддишӯравиро парешон карданд. 
Аз 48 дастаи аввали сол тобистон 31 даста боқӣ монда буд, 

ки шумораи умумии онҳо аз 500 нафар зиёд набуд. Моҳи 
июни соли 1925 вазъияти ҳарбӣ бекор карда шуд, вале тору- 
мор кардани дастаҳои босмачиён давом ёфта, то охири сол 
боз 18 дастаи дигар пароканда карда шуд. 25 қӯрбошӣ ва 
237 босмачӣ ихтиёран таслим шуданд.

Иброҳимбек дар яке аз муроҷиатномаҳои худ ба аҳолии 
Бухорои Шарқӣ навишта буд: «Мо дар Бухорою Фарғона 
ва Самарқанд ғалаба мекунем. Мусулмонон ошӯб доранд ва 
ором нестанд... Ҳоло бошад, болшевикҳо танҳо мондаанд 
ва вазъияти онҳо бениҳоят душвор гардидааст... Ба болше- 
викҳо барои қӯшун, барои милиса одам надиҳед ва ҳеҷ гуна 
дастгирӣ накунед. Ба дастаҳои қӯшунҳои мусулмонӣ дохил 
гардед».

Вале ба ҳамаи ин нигоҳ накарда, дар Бухорои Шарқӣ 
бар зидди Иброҳимбек садҳо дастаҳои ихтиёрӣ пайдо шуда 
буданд.

Маълумоти ҷадвали зерин аз 4 кенти (ноҳияи) Бухорои 
Шарқӣ гувоҳи ин гуфтаҳоянд:

№ Номи кентҳо кумитаҳо дастаҳо
Шумора аъзо Шумора аъзо

1. Ёвон 2 24 3 1000
2. Султонобод 3 40 3 90
3. Лоҳур 2 30 2 50
4. Арал 4 60 2 70

Ҷамъ 11 154 10 1210

Зимистони соли 1926 Иброҳимбек бо тамоми маҳораташ, 
Амир Олимхон бо хазинааш ва ҷосусони байналмилалӣ бо 
найрангҳояшон дастаҳои нави босмачиёнро ташкил дода, дар 
Қаратоғу Файзобод, Вахшу Кӯлоб ва Қаротегин ба амали- 
ётҳои ҷудогона сар карданд. Таҷрибаи соли 1925 боз ба кор 
омад. Ҳукумати Тоҷикистон маъракаи дуюми зарбазаниро 
бар зидди Иброҳимбек ташкил кард. Дар ин давра агарчи шу- 

мораи гарнизонҳои Артиши Сурх аз 107 ба 100 адад фуромада 
бошад ҳам, шумораи дастаҳои ихтиёрӣ, отрядҳои худмуҳофи- 
заткунӣ, калтакдорони сурх хеле афзуда буд. Ин буд, ки дастаи 
Раҳмондодхоҳ, ки дар атрофи Душанбе амал мекард, пурра 
пароканда карда шуд. Ин муваффақият боз аз он сабаб ба даст 
омад, ки дастаҳои миллии низомӣ таъсис ёфта буданд. Акнун 
дар ҳайати корпуси 13-ми тирандоз полки миллии тоҷикӣ 
амал мекард. Дар натиҷа то моҳи апрел аксари ҳудуди водии 
Ҳисор (ба ғайр аз ноҳияи Лақай-тоҷик, ки қаламрави имрӯзаи 
ноҳияҳои Рӯдакӣ ва Ёвонро дар бар мегирифт), Вахшу Кӯлоб 
аз дастаҳои зиддишӯравӣ озод карда шуданд. Иброҳимбек дар 
кӯҳҳои Боботоғу Тераклитоғ бо анборҳои худ боқӣ монда, 
асосан ба ғорати деҳаҳои аз гарнизонҳо дур машғул буд. Ин 
имконият ҳам барои Иброҳимбек маҳдуд карда шуд. Аз ҳисо- 
би ҳарбиён дар атрофи паноҳгоҳҳои Иброҳимбек 100 дастаи 
хурди зудамал ташкил дода шуд, то ки ба ҳама амалҳои ғо- 
ратгаронаи ӯ дар вақташ ҷазо дода шавад. Хусусияти дигари 
маъракаи зарбазанӣ ба босмачигарии соли 1926 он буд, ки Ҳо- 
кимияти Шӯравӣ баробари маҳв сохтани босмачиёни ашад- 
дӣ мақсади маҳв сохтани одамони ба онҳо ёрии молӣ, ҷонӣ 
ва хабарӣ мерасондагиро ҳам дошт. Мақомотҳои дахлдори 
давра зиёда аз 390 гумонбаршударо мавриди тафтиш қарор 
дода, 208 нафарашонро ба ҷазои қатл ҳукм карда, боқимон- 
даашонро бадарға карданд. Дар натиҷа дастаҳои босмачиён 
бе хӯроку лавозимоти ҷангӣ монданд. Иброҳимбек намояндаи 
худро барои фаҳмондани вазъият ба Афғонистон фиристод, 
вале ба ҷавоби он мунтазир нашуда ва беоқибатии кори худро 
пай бурда, 21-уми моҳи июни соли 1926 ба воситаи гузаргоҳи 
Бешкаппа ҳамроҳи тақрибан 20 нафар наздикони худ ба Афғо- 
нистон фирор кард.

Барои чӣ ба Иброҳимбек муяссар гардид, ки дар муддати 
кӯтоҳ дастаи сершуморе ҷамъ оварад? Аввалан, барои ин ки 
ӯ бисёр доно ва маккор буд. Воситаҳои ахбори бисёр дошт 
ва гуноҳу қадри ҳар як шахсеро, ки ба худ ҷалб карданӣ буд, 
медонист. Ӯ марди шуҷоъ буд. Аз марг наметарсид, аз ҳама 

пеш ба ҷанг медаромад ва аз ҳама охир аз майдони ҷанг ме- 
баромад. Аз тамоми яроқҳои замона бехато тир мепарронд. 
Ҳар хел аспро ром карда метавонист. Дурӯғро намепази- 
руфт, вале барои ҳадафи худ хеле хуб истифода мекард. Дар 
ҳар як деҳаи водиҳои Ҳисору Вахш ва Кӯлоб одамони худро 
дошт. Ҳақиқату адолатро мепарастид, вале нисбат ба душ- 
манонаш раҳму шафқат надошт. Аз ӯ метарсиданд. Дурӯя 
набуд, то ба охир ба ақидаи худ содиқ монд.

Мубориза бар зидди Фузайлмахсум. Баъди шикасти соли 
1923 Фузайлмахсум ба Афғонистон гурехта, ба ҳуҷуми оянда 
тайёрӣ дид. Бо дастгирию дасисаҳои Англия ва Афғонистон 
12-уми апрели соли 1929 аз минтақаҳои сарҳадии Тоҷики- 
стону Афғонистон аз Хоруғ то Айваҷ дар 13 маҳал босмачи- 
ён сарҳадро вайрон карда, ба хоки Тоҷикистон даромаданӣ 
шуданд. Фақат ба дастаҳои Кӯри Шермат ва Иброҳимбек 
муяссар гардид, ки бо дастаҳои нисбатан калон ба хоки 
Тоҷикистон дохил гарданд. Кӯри Шермат аз сарҳад гуза- 
шта, Ванҷ ва Иброҳимбек Қалъаихумро ишғол намуданд. 
Дастаҳои дигари хурди 30-50 - нафара дар минтақаҳои ди- 
гари Тоҷикистон ҳам кӯшиши аз сарҳад гузаштанро кар- 
данд, вале аксаран торумор гардиданд. Ба баъзеҳо муяссар 
гардида буд, ки ҳадафи тири сарҳадбонон нагарданд. Қисме 
аз онҳо дар байни мардум паноҳ бурданд ва чанди дигаре ба 
дастаҳои Иброҳимбеку Кӯри Шермат пайвастанд. Фузайл- 
махсум ва Кӯри Шермат ҳангоми амалиёти худ коркунони 
мақомоти шӯравӣ, ҳизбӣ, маориф, молия, почта ва ғайраҳо- 
ро бе суду санҷиши пешакӣ ва бераҳмона қатл карданд. Фу- 
зайл 19-уми апрел Тавилдара ва 20-уми апрел Қалъаи Лаби 
Обро забт намуд. Баъди ишғоли Ҳоит се нафар аввалин му- 
аллимаҳои ҳоитӣ - Сайрамбибӣ Қосимова, Маълумбибӣ 
Гадоева ва Оламбибӣ Абдуллоеваро ба дор кашид. Дар 
Ҳоит сарбозони худро ба 500 нафар расонида, ба Ғарм ра- 
вона шуд.

Дар ҳамин давра, дар аксари деҳаҳои водии Қаротегин 
душманонони сохти нав дар масҷиду маъракаҳо ташвиқу 

118



тарғиби ба Фузайл ёрӣ доданро оғоз карданд. Вазъияти 
минтақаҳои болооби Қаротегин бисёр муташанниҷ гарди- 
да буд. Агар ба Фузайл забти Ғарм муяссар мегардид, яқи- 
нан аҳолии зиёде аз атрофи Ғарм ба ӯ ҳамроҳ мешуданд. 
Аз рӯйи маълумоти махфӣ дар масҷидҳои деҳаҳои Нимич, 
Қалъанак, Навдӣ, Ғарми Боло, Белгӣ, Шул, Қазнок, Каҳда- 
ра, Навдонак ва дигарҳо одамони зиёди худию бегона ҷамъ 
омада, интизори касе ва ё амале буданд. Водӣ ва ҷумҳуриро 
ҳарбузарби калону тӯлонӣ интизор буд.

Рӯй додани ҳамаи ин воқеаҳо аз набудани қисмҳои низо- 
мии касбӣ дар минтақа, беназорат ва бе иттилооту маълу- 
моти муфассал мондани ҳукуматҳои маҳаллию марказӣ ва 
оммаи халқ гувоҳӣ медиҳад. Бинобар ин Ҳукумати Ҷумҳу- 
рии Мухтори Шӯравии Сотсиалистии Тоҷикистон ин масъ- 
аларо зери назорат гирифт ва барои ёрии амалӣ расонидан 
ҳама имкониятҳоро истифода бурд. Аз ҷумла ба тариқи таъ- 
ҷилӣ аз Душанбе бо фармони сарфармондеҳи округи ҳарбии 
Осиёи Миёна П.Е.Дибенко ва командири бригадаи алоҳи- 
даи савора Т.Т.Шапкин бо сардории А.И.Бенко ба Ғарм як 
эскадрон фиристода шуд. Аз ҳисоби гарнизони Кӯлоб ҳам 
як дастаи савора ба воситаи Тавилдара роҳи Ғармро пеш 
гирифт. Дар Ғарм бошад, аз ҳисоби коркунони муассисаҳои 
давлатӣ ва муаллимон бо сардории Ф. Гу- 
товский ва Ф. А. Мокритский ду отряд таш- 
кил карда шуд, ки яке аз 18 нафар ва дигаре 
аз 9 нафар иборат буд. Дастаи 18-нафара бо 
сардории Ф. Гутовский ба ҷанги зидди Фу- 
зайл баромада, дар деҳаи Нимиҷ ба муҳо- 
сира афтод ва дар ҷанги нобаробар ҳалок 
гардид. Дар ҳайати ин отряд муаллимон 
Абдуҷаббор Муҳаммадов, Носир Умаров, 
Абдулло Қосимов, Абдулаҳад Раҳимов, 
Ҳикмат Ғанӣ, Абдусалом Исломов, Убай- 
дулло Ғайнуддинов дохил буданд. Отряди 9-нафара аъзои 
худро то 45 нафар расонида, бо босмачиён 22-юми апрел дар

Шапкин Т.Т

наздикии Ғарм рӯ ба рӯ гардида, ҷангку- 
нон ба Ғарм ақибнишинӣ кард. 23-юми 
апрел Фузайл як қисми Ғарм ва отряди 
Ф. Мокритскийро ба муҳосира гирифт. 
Муҳофизон то 29-уми апрел ҳама захи- 
раҳои тирро сарф карда буданд ва ба 
тарк кардани Ғарм тайёрӣ медиданд. Дар 
ҳамин вазъият пагоҳии 29-уми апрел дар 
таҷрибаи ҳарбии Қувваҳои Мусаллаҳи 
Шӯравӣ аввалин экспедитсияи ҳарбии - 
ҳавоӣ ба Ғарм фиристода шуд. Аввалин 
2 самолёт, ки дар онҳо командири бри- 
гада Т.Г.Шапкин ва Комиссари бригада 
А.Т.Федин бо чор нафар аскари сурх ва 4 
пулемёт савор буданд, дар ҳамвории на- 

Каримҷон
Хусейнзода

здикии Ғарм фуруд омада, ба ҷанг даромаданд. Ҳамон рӯз 
боз 40 аскари сурх ба воситаи самолёт ба Ғарм расиданд. 
Зарбаи асосиро ба босмачиҳо самолётҳо заданд. Аз тез пар- 
возкунӣ, овоз ва тирпарронии пулемётҳои самолёт босма- 
чиён ба воҳима афтода, роҳи гурезро пеш гирифтанд. Аз
Кӯлоб отряди 50-нафара ба Тавилдара расида омад. Дар 
якҷоягӣ аскарони сурх дастаи Фузайлмахсумро таъқибку- 
нон то сарҳад рафтанд. 9-уми майи соли 1929 Фузайлмахсум 
бо 12 нафар навкараш ба Афғонистон фирор кард.

Дар ҷанги зидди Фузайлмахсум 15 нафар омӯзгор, аз 
ҷумла Каримҷон Ҳусейнзода, Яҳё Олимӣ, Алиакбар Ҳаса- 
нов, Сайфулло Алиев кушта шуданд. Ҳоло дар деҳаи Нимич 
ва маркази ноҳияи Ғарм оромгоҳи бародарии ҳимоятгаро- 
ни Ғарм аз ҳуҷуми Фузайл Махсум боқист.

Луғат
1. Маъракаи зарбазанП ба босмачигарй - солҳои 1921 - 1923 

зидди босмачиён маъракаҳои зарбазанӣ ташкил карда шуда, дар 
рафти онҳо моҷарои Анварпошшо ва меросхӯри ӯ Салимпошшо 
бартараф карда шуда буд.

2. Қӯрбошиёни Лақай - сардорони дастаҳои босмачиёни ҳуду- 
ди имрӯзаи ноҳияи Рӯдакӣ дар назар дошта мешавад.

3. Вазъияти ҳарбП - ҳолате буд, ки дар он қонуну қоидаҳои 
давраи ҷанг амал мекарданд.

Саволҳо
1. Марҳалаҳои мубориза бар зидди Иброҳимбекро баён ку- 

нед.
2. Чаро Фузайл шикаст хӯрд?
3. Дар бораи шикасти Фузайл дар Ғарм чӣ медонед?
4. Сабабҳои асосии ғалаба бар зидди босмачигарӣ кадомҳо- 

янд?

§28. ФАРҲАНГИ ТОҶИКИСТОН ДАР ДАВРАИ 
МУХТОРИЯТ

Маориф ва мактаб. Дар давраи шӯравӣ низоми ташаккул- 
ёфтаи маорифи халқӣ ба вуҷуд омад, ки ба он Комиссариа- 
ти маорифи халқ роҳбарӣ мекард. Комиссариат ваколатҳои 
таъсис додану таъмин кардани мактабҳоро бо бино, маводи 
таълимӣ, муаллим ва назоратро ба ӯҳда дошт. Комиссариат 
дар вилоятҳо, округҳо ва ноҳияҳо шӯъбаҳои худро дошт. Ав- 
валин вазирони маорифи ҶМШС Тоҷикистон Аббос Алиев 
ва Юсуфризо Нисормуҳаммадов буданд.

Дар солҳои 1924 - 1929 дар ҶМШС Тоҷикистон нисбат 
ба солҳои гузашта пешравии кори мактаб ҳис карда мешуд. 
Ин пешравӣ қабл аз ҳама дар сохтмони биноҳои мактаб ба 
назар мерасид. Аз сабаби он ки ҷумҳурӣ сиёсати ба таъли- 
ми ҳатмӣ гузаштанро пеш гирифта буд, амалӣ шудани он 
пеш аз ҳама, ба мавҷудияти биноҳои таълимӣ вобаста буд. 
Аз ин рӯ, солҳои 1926 - 1929 дар ҷумҳурӣ ҳашари умуми- 
халқӣ барои сохтани биноҳои мактабӣ гузаронида шуд. Дар 
ин солҳо шӯрои деҳоте набуд, ки дар он мактаби нав бунёд 
нагардида бошад. Ин мактабҳо аз 4 то 7 синфхона доштанд, 
вале ин маънои онро надошт, ки ҳамаи кӯдакони синни мак- 
табӣ бо таҳсил фаро гирифта шуда бошанд. Масалан, соли 
1926 ҳамагӣ 3% кӯдакони синни мактабӣ таҳсил мекарданду 
халос. Соли 1927 - 5,6%, соли 1928 - 11, 8%-и онҳо ба мактаб 
ҷалб карда шуда буданд.

Таҳсили дузинагӣ боқӣ монда, фақат шумораи мактабҳо 
зиёд шуда буд. Дар тамоми деҳоти Тоҷикистон мактабҳои 
зинаи аввали дусола ва сесола ҳам вуҷуд доштанд. Тамою- 

ли табдил додани мактабҳои зинаи аввал ба мактабҳои 3,4 
ва 5-сола сар шуда буд. Мактабҳои зинаи дуюм бошанд, ба 
шаш-даҳсола табдил ёфтанд.

Таъйиноти онҳо ва низоми маорифи халқ на танҳо дода- 
ни маълумоти умумӣ, балки ба шогирдон тарбияи иҷтимоӣ, 
касбӣ ва сиёсию маърифатӣ додан низ буд.

Комиссариати маорифи халқи ҶМШС Тоҷикистон аз 
соли 1925 сар карда, ҷорӣ намудани таълими ҳатмиро сар 
кард. Барои ин ба ҳисоб гирифтани талаботи оянда зарур 
буд ва ин кор талабот ба синфхонаҳою муаллимонро ҳам 
муайян мекард. 12-уми декабри соли 1926 Ҳукумати Тоҷики- 
стон «Дар бораи ҷорӣ намудани таълими умумии меҳнатка- 
шон дар ҶМШС Тоҷикистон» декларатсия қабул кард. Ин 
декларатсия ҳуқуқи ҳамаи шаҳрвандонро барои гирифтани 
таҳсилоти ройгон таъмин мекард. Мутобиқи он сохтмони 
мактабҳои шӯравӣ низ сол то сол зиёд мешуд. Ба ин рақамҳо 
таваҷҷуҳ кунед: соли 1925 дар Тоҷикистон 31 мактаб, соли 
1926 - 67, соли 1927 - 155 ва соли 1928 - 317 мактабу 8 интер- 
нат амал мекард. Аз ҷумла шумораи мактабҳои занона соли 
1928 ба 10 адад расида буд. Аз шумораи умумии мактабҳо 
228-тоашон мактабҳои тоҷикӣ, 38-то ӯзбекӣ, 3-то туркманӣ, 
3-то қирғизӣ, 2-то қазоқӣ ва 43-то мактаби русию яҳудӣ ва 
арманӣ буданд. Агар дар 31 мактаби соли 1925 тақрибан 900 
талаба таҳсил мекарда бошад, дар 317 мактаби соли 1928 - 
12325 нафар талаба бо таҳсил фаро гирифта шуда буд. 90 дар- 
сади талабагон фарзандони камбағалону 
миёнаҳолон буданд. Таълими шӯравӣ ша- 
клан ва мазмунан аз таълими мактабҳои 
усули куҳна фарқ дошт. Он дар асоси бар- 
нома ва китобҳои дарсии нав ҷорӣ карда 
шуда буд. Дар солҳои 1925 - 1929 барои 
мактабҳои тоҷикӣ доир ба фанҳои бота- 
ника, ҷуғрофия ва алгебра китобҳои дар- 
сӣ нашр гардиданд, ки асосан китобҳои 
тарҷумавӣ буданд. «Алгебра»-и Киселёв, 
ки то нимаи солҳои 50-ум хизмат кард,

«Қоидаҳои морфологии забони тоҷикӣ»-и С.Манофзода, 
«Физиология» ва «Ҷаҳони нав»-и Р. Ҳошим, ки дар ҳаёти 
мактаб нақши муҳим бозиданд, аз ҷумлаи онҳо буданд.

Дар солҳои 1924 - 1929 интернатҳо ҳам чун як шакли фа- 
рогирии наврасон бо таълим боқӣ монданд. Шумораи онҳо 
зиёд гардида, дар соли 1929 ба 20 адад расида буд.

Маориф ва мактаби Тоҷикистон фидоиёни зиёд дошт. 
Аббос Алиев, Яҳё Олимӣ, Ю.Нисормуҳаммадов, К.Ҳусейн- 
зода, Н.Розиқов, Ҳамроқул Қӯзиев, Абдулвоҳид Рақиев, Аб- 
дуғаффор Сатторов, Муллоҷон Саидмуродов, Б. Азизӣ, К.

Анвар Ҳасанова

Дайламӣ, Ҳ. Неъматуллоев, Д. Суҳайлӣ, 
Д. Тӯраев, К. Убайдуллоев, Н. Шакар- 
беков, Ҳ. Мусрифшоев, Ш. Мамадшоев, 
Чилабибӣ Ҳошимова, Сайрамбибӣ Қо- 
симова, Маълумбибӣ Гадоева, Оламбибӣ 
Абдуллоева, Алиакбар Ҳасанов ва садҳо 
дигаронро номбар кардан мумкин аст, ки 
дар рушду нумӯи соҳаи маориф саҳми ар- 
занда гузоштаанд. Мактаби шӯравӣ роҳи 
душвору пуршараферо дар маърифатнок-
кунонии халқи тоҷик тай кард. Мактабу муаллимони шӯра- 
вии солҳои 20-ум ба таъқиби сахти муллоҳо ва душманони 
маорифи халқ дучор шуда буданд. Муллоҳо барои он ки 
мардум фарзандонашонро ба мактаб надиҳанд, мактабҳои 
шӯравиро муассисаи бидъат ва муаллимонашонро кофир эъ- 
лон мекарданд. Ҳатто муаллимонро қатл ҳам карданд. Дар 
байни онҳо К.Ҳусейнзода, Я.Олимӣ, А.Ҳасанов, С.Алиев, А. 
Муҳаммадов, Н.Умаров, Ҳикмат Ғанӣ, А.Исломов, У.Гай- 
нуддинов, М. Саидмуродов, С.Қосимова,
М.Гадоева, О.Абдуллоева ва даҳҳо дигарон ҳастанд, ки но- 
машон дар таърихи маорифи Тоҷикистон бо ҳарфҳои заррин 
сабт шудааст.

Ҳамин тариқ, то соли 1929 низоми мунтазами маориф 
ва мактаби шӯравӣ пайдо шуд, вале Ҷумҳурии Тоҷикистон 
ҳоло ҳам мактаби олӣ надошт. Барои Тоҷикистон кадрҳои 
маълумоти олидошта дар Самарқанд, Тошканд, Москва, 

Санкт-Петербург ва Боку тайёр карда мешуданд. Дар до- 
нишгоҳҳои шаҳрҳои номбурда бо мақсади омода кардани 
кадрҳои зиёди педагогӣ ва инженерию техникӣ ҷойҳои мах- 
сус (квота) ҷудо карда шуда буд. Дар ин самт Дорулфуну- 
ни муаллимтайёркунию Донишгоҳи давлатии Осиёи Миё- 
наи Тошканд ва Донишгоҳи коммунистии халқҳои Шарқи 
Москва хидмати зиёде кардаанд.

Берун аз квота бисёр мактабҳои олии Москваю 
Санкт-Петербург ва Қазон ҳам аз ҳисоби ҷавонони 
Тоҷикистон кадр тайёр карда ба ин ҷо мефиристоданд.

Муассисаҳои фарҳангП-маърифатП. Солҳои 1924 - 1929 
давраи ташаккули пурраи муассисаҳои фарҳангию-маъри- 
фатии Тоҷикистон ба ҳисоб меравад. Шумораи китобхо- 
наҳои оммавӣ ба 16 адад расид. Шумораи клубҳо дар охи- 
ри соли 1929 ба 32 адад расида, 8-тоашон клубҳои касбӣ 
буданд. Охири соли 1929 дар тамоми марказҳои вилоятҳо 
клубҳо кушода шуданд. Ҷумҳурӣ соҳиби 8 клубу 24 муас- 
сисаи клубӣ буд. Дар шимоли Тоҷикистон 6 клуби касбӣ 
амал мекард. Муассисаҳои дигари фарҳангию маърифатии 
ба фаъолияту вазифаи клубҳо наздик «Хонаи деҳқон» ва 
«Қасри деҳқон» буданд. Вазифаи асосии ин ҳар ду муассиса 
тарбияи фарҳангию маърифатӣ ва касбии коргарону деҳқо- 
нон буд. Ин клубу муассисаҳо ба тарғиби таҷрибаи пешқа- 
дам ҳам сарукор доштанд. Клубу хонаҳои деҳқонон ба таш- 
кили маҳфилҳои ҳаваскорони санъат, инчунин ба намоиши 
кинофилмҳо машғул буданд. Дар ин кор «Хонаи деҳқон»-и 
Душанбе кори хеле муҳимро ба анҷом мерасонид. Масалан, 
намоишҳои олоти нави кишоварзӣ ва умуман техникаи ки- 
шоварзиро ташкил мекард. Дар «Хонаи деҳқон»-и Душанбе 
саҳнаи доимии намоиш вуҷуд дошт. Дар ин солҳо фаъоли- 
яти осорхонаҳо низ барои баланд бардоштани маърифати 
аҳолӣ дар Хуҷанду Душанбе оғоз гардида буд ва биноҳои 
махсус барои осорхонаҳо ҷудо шуда буданд.

Театр. Ташаккулёбии театри касбии тоҷик ҳам ба солҳои 
1924 - 1929 рост меояд. Солҳои 1925 - 1929 дар Хуҷанд, Ӯро- 
теппа (Истаравшан), Исфара, Конибодом, Панҷакент, Ду- 

шанбе, Қаратоғ, Кӯлоб, Қӯрғонтеппа, Ғарм, Ҳоит, Хоруғ 
театрҳои халқӣ таъсис ёфта буданд. Аввалин дастаи театрии 
миллӣ дар назди маъмурияти «Хонаи деҳқон» соли 1927 бо 
ташаббус ва роҳбарии Ҳаким Карим таъсис ёфта, маҳфили 
мусиқӣ-драммавӣ ном дошт. Дар заминаи он 7-уми ноябри 
соли 1929 аввалин театри касбии тоҷик таъсис ёфт, ки ҳоло 
Театри академии драмавии ба номи Абулқосим Лоҳутӣ ном 
дорад. Дар Тоҷикистон то соли 1929 32 клубу 4 кинотеатр 
(дар Душанбе, Хуҷанд, Ӯротеппа ва Конибодом), 16 китобхо- 
наи умумӣ ва 9 дастгоҳи кинонамоишдиҳӣ фаъолият мекар- 
данд, ки асосан дар марказҳои маъмурӣ амал мекарданд ва ба 
марказҳои маишию маърифатӣ табдил ёфта буданд.

Санъати кино. Санъати кинои Тоҷикистон ҳам дар охи- 
ри солҳои 20-ум ба вуҷуд омад. Навори аввалини киночиёни 
тоҷик «Омадани поезди аввалин» ба ҳисоб меравад, ки онро 
киножурналист В. Кузин ба навор гирифта буд. Соли 1929 
якчанд навори «Тоҷикистони Шӯравӣ» сабт шуда буд.

Адабиёт. Дар солҳои 20-ум адабиёти шӯравии тоҷик 
ташаккул ёфт. Мактаби адабии классикии тоҷик барои та- 
шаккулёбии адабиёти шӯравии тоҷик заминаи хубе буд. 
Дар саргаҳи он қаламкашони машҳур меистоданд. Устодон 
С. Айнӣ ва А. Лоҳутӣ, ки поягузорони адабиёти асри ХХ 
тоҷик гардиданд, шахсиятҳои маъруфтарини ҳамин давра- 
анд. Эҷодиёти онҳоро ҷомеаи ҷаҳонӣ пазируфтааст ва эъ- 
тироф кардааст. Асарҳои С. Айнӣ «Одина», «Намунаи ада- 
биёти тоҷик», «Материалҳо дар бораи инқилоби Бухоро», 
шеърҳои Лоҳутӣ, ки ба солҳои 20-ум дахл доранд, аз мағзи 
дили халқи меҳнаткаш эҷод шудаанд.

Дар охири солҳои 20-ум дар қатори С.Айнӣ, А.Лоҳутӣ, 
ба арсаи адобиёт П.Сулаймонӣ, М.Раҳимӣ, М.Аминзода, С. 
Ҷавҳаризода, А. Деҳотӣ, Ҷ. Икромӣ, Б. Азизӣ, М.Турсунзо- 
да, Али Хуш ва дигарон бо асарҳои худ ворид шуда буданд, 
ки адабиёти тоҷик бо номи онҳо фахр дорад.

Илм. Дар солҳои 20-ум дар Тоҷикистон якчанд муасси- 
саи илмӣ ҳам ташкил ёфта буд, ки ба солҳои 1924 - 1929 рост 
меояд. Аввалин муассисаи илмӣ осорхона буд. Соли 1924 

дар Душанбе осорхонаи таърих ва санъати тасвирӣ кушо- 
да шуда буд. Соли 1926 Маркази эпидемиологӣ-санитарии 
Душанбе, соли 1929 боғи ботаникии Помир, соли 1929 До- 
нишкадаи тадқиқоти илмии назди ШКХ ҶШС Тоҷикистон 
таъсис дода шуд, ки баъдтар ба муассисаи илмӣ-тадқиқотии 
соҳавии ҷумҳурӣ табдил ёфт.

9-уми январи соли 1925 бо ташаббуси Кумитаи Инқило- 
бии ҶМШС Тоҷикистон дар Тошканд «Ҷамъият барои омӯ- 
зиши Тоҷикистон ва халқияти эронии бурунмарзии он» таъ- 
сис ёфта буд. То соли 1929 ин ҷамъият се маҷмӯа (1925,1927, 
1928) аз чоп баровард, инчунин ин муассисаи илмӣ бо ёрии 
АФ СССР дар солҳои 1917 - 1929 зиёда аз даҳ экспедитсияи 
илмӣ (бо сардории М.С.Андреев, О.А.Сухарева, И.И.Безде- 
ка, Е.Н.Павловский, Д.И.Шербаков, А.Е.Ферсман) ва як экс- 
педитсияи байналмилалии СССР ва Германияро дар Помир 
ташкил кард, ки дар рафти онҳо наботот, ҳайвонот, захи- 
раҳои табиӣ ва меҳнатии Тоҷикистон тадқиқ карда шуданд. 
Дар ин солҳо дар тадқиқи илмҳои гуманитарӣ ҳам берун аз 
ҷумҳурӣ кори зиёде ба сомон расонида шуд. Асосан доир ба 
бостоншиносӣ (археология), мардумшиносӣ (этнография) ва 
осори хаттии гузашта маводи зиёде ҷамъоварӣ карда шуда 
буд.

Дар солҳои 1924 - 1929 матбуоти миллии тоҷик ташаккул 
ёфт. Дар Тоҷикистон акнун рӯзномаҳои “Бедории тоҷик”, 
ки соли 1929 ба “Тоҷикистони сурх” табдил дода шуд, “Со- 
ветский Таджикистан”, “Қизил Тожикистон”, маҷаллаҳои 
“Дониш ва маданият”, “Роҳбари дониш” нашр мегарди- 
данд.

Ҷумҳурии Тоҷикистон соли 1925 соҳиби нашриёти мил- 
лии худ - Нашриёти давлатии Тоҷикистон гардид, ки дар 
нашри китобҳои дарсӣ, сиёсӣ, илмӣ, бадеии солҳои 1925 - 
1929 саҳми босазое гузошт.

Ислоҳоти алифбо. Дар тамоми давраи солҳои 1917-1928 
дар ҳудуди Тоҷикистон аз се алифбо: арабӣ, кириллӣ ва ло- 
тинӣ истифода мебурданд. Ҳатто дар мактабҳои таълими 
ҳамагонӣ ва шабонаи маҳви бесаводӣ ҳам аз ин се алифбо 

истифода бурда мешуд. Ҳокимияти Шӯравӣ сиёсати сароса- 
рии маҳви бесаводиро пеш гирифта, аз ҳама навъҳои таълим 
(мактаби куҳна, шӯравӣ ва маҳви бесаводӣ) истифода мекард. 
Талабот ба омӯзгор, китобҳои дарсӣ ва аёниятҳои таълимӣ 
зиёд гардид. Саноати полиграфӣ ва нашриёти ҳамонвақтаи 
ҷумҳурӣ қудрати бо алифбои арабӣ қонеъ кардани ин тала- 
ботро надошт. Дигар ин ки усули таълими алифбои арабӣ 
душвор буд. Боз чанд омилҳои дигаре буд, ки ҳукумат роҳи 
ислоҳотро пеш гирифт. Баъди баҳсҳои тӯлонӣ ба хулосае 
омаданд, ки ислоҳоти алифбо гузаронида шавад ва алифбои 
лотиниасоси нави тоҷикӣ омода карда шуд. Соли 1929 гуза- 
риш ба ин алифбо дар низоми маориф, мактаб ва нашриёт ба 
охир расид, яъне сабаби асосии ба алифбои лотинӣ гузаштан- 
душвории саноати нашр ва полиграфия дониста шуда буд.

Ташаккули матбуот ва полиграфияи шӯравии тоҷик. То 
Инқилоби Октябр дар ҳудуди Тоҷикистон ягон рӯзномаю 
маҷалла ва китоб нашр 
намешуд ва нашриёт ҳам 
вуҷуд надошт. Аз соли 
1917 то соли 1924 бо за- 
бони тоҷикӣ рӯзномаҳо 
пайдо шуданд, вале дар 
Самарқанду Бухоро ва 
Тошканд нашр мегарди-
данд. Аввалин чопхона дар Машварати аъзираёсати 
ҳудуди Тоҷикистон чопхо- литинигардинии «тафб™ 
наи корпуси 13-уми тиран- Дар байн раис Обид Исматй
доз буд, ки барои аскарони сурх ҳар гуна ҳуҷҷату коғаз, аз 
ҷумла рӯзномаи «По босмачу»-ро нашр мекард. Маводди 
нашрӣ барои Тоҷикистон дар Самарқанду Тошканд, Бухо- 
рою Когон ва Қазону Москва нашр мегардид.

Луғат
1. Таҳсили зинагӣ - шакли дузинагии таҳсилоти солҳои бисту- 

ми шӯравӣ буд. Зинаи аввал маълумоти ибтидоӣ ва зинаи дуюм 
маълумоти миёна медод. Муҳлати таҳсил дар зинаи аввал 2-4 сол 
ва дар зинаи дувум ҳам 2 - 4 сол буд.

2. «Ҷамъияти омӯзиши Тоҷикистон ва халқҳои эронии бурун- 
марзии он» - ташкилот, муассисаи илмӣ буд, ки сарраёсати он дар 
Тошканд ва шуъбаҳояш дар Самарқанду Бухоро ва Хуҷанду Ду- 
шанбе амал мекарданд. Аъзои ин ҷамъият ҳамаи соҳаҳои Тоҷики- 
стон ва халқиятҳои эронинажодро тадқиқ мекарданд.

3. Ислоҳоти алифбо - тағйири алифбо, ки соли 1929 гузаро- 
нида шуд.

4. Алифбои лотиниасоси тоҷикП - алифбое, ки солҳои 1929 - 
1939 ба ҷойи алифбои арабиасоси тоҷикӣ ҷорӣ гардида буд.

5. Алифбои кириллиасоси тоҷикП - алифбое ки, имрӯз дар 
ҷумҳурӣ ҷорист. Ин алифбо дар Осиёи Миёна аз солҳои 60-ми 
асри XIX корбаст мешуд ва аз соли 1939 ҳамчун алифбои давлатӣ 
мавриди истифода аст.

Саволва супоришҳо:
1. Таълими мактабҳои шӯравӣ чӣ гуна буд?
2. Шаклҳои мактабҳои солҳои 20-умро номбар кунед ва шарҳ 

диҳед.
3. Ба муассисоти фарҳангӣ - маърифатӣ чиҳо дохил мешу- 

данд?
4. Аввалин театри касбии тоҷик кай таъсис ёфт?
5. Муассисаҳои илмии солҳои 20-ро номбар кунед.
6. Сабабҳои ба алифбои лотинӣ гузаштанро шарҳ диҳед.

§ 29. ТАЪСИСЁБИИ ҶУМҲУРИИ ШӮРАВИИ 
СОТСИАЛИСТИИ ТОҶИКИСТОН

Аз мухторият ба соҳибихтиёрП. Дар ҳаёти ҷамъиятию си- 
ёсии Тоҷикистони мухтор раванди таъсисёбии ҶШС Тоҷи- 
кистон яке аз воқеаҳои муҳими дорои аҳамияти сиёсӣ, иқти- 
содӣ, маданӣ ва байналхалқӣ ба ҳисоб меравад.

Солҳои 1925 - 1929 чӣ Ҳукумати Тоҷикистон ва чӣ аҳли ҷа- 
моатчигии ҷумҳурӣ дар бораи беадолатиҳои тақсимоти соли 
1924 ба Комиссариати халқи миллатҳо ва ҳукумати СССР 
(ИҶШС) мактубу муроҷиатҳои зиёде фиристода буданд. Ин 
масъала боиси баҳси махсуси Бюрои осиёимиёнагии КМ ҲК(б), 
Комиссариати халқи миллатҳо гардид, вале ба осонӣ ҳал карда 
нашуд. Ҳукумати Тоҷикистон ин масъаларо бо роҳи консти-

тутсионӣ дар доираи қонунҳои асосии ҶМШС Тоҷикистон, 
ҶШС Ӯзбекистон ва СССР (ИҶШС) ҳал кард. Пантуркизм то 
ба ҷое боло рафта буд, ки ҳангоми додани шаҳодатномаҳои 
таваллуд ва шиносномаҳо дар солҳои 1925 - 1926 ва гузарони- 
дани рӯйхатгирии аҳолии соли 1926 сиёсати ӯзбек гардонидани 
тоҷикони Бухоро, Самарқанд, Кармина, Ҷизах, Қӯқанд, Тош- 
канд ва ғайраҳоро пеш гирифта, ҳатто зӯрӣ ва таҳдидро (агар 
худро ӯзбек нагузаронанд, онҳоро ба Тоҷикистон бадарға ме- 
кунанд) ҳам раво донистанд. Аз соли 1925 сар карда, тадриҷан 
мактабҳою синфҳои тоҷикиро ба ӯзбекӣ табдил додан гириф- 
танд, ҳатто ба мактабҳои тоҷикӣ муаллимони ӯзбекзабонро 
мефиристодагӣ шуданд. Ба ин сиёсат бештар аҳолии округи 
Хуҷанд эътироз к арданд ва аз тариқи роҳи оҳани Хуҷанд г узаш- 
тани оқсақоли Иттиҳоди Шӯравӣ М.И.Калининро истифода 
бурда, қатораи ӯро маҷбуран боздошта, хоҳиш намуданд, ки 
округи онҳоро аз Ӯзбекистон ҷудо кунанд. Оқсақоли Умуми- 
иттифоқ ба қисме аз мардуми округи Хуҷанд - Конибодом, 
Исфара ва Ашт барои таъсиси ноҳияҳои мухтор ёрӣ дод, вале 
масъалаҳои асосии иктисодӣ, сиёсӣ ва миллии ин минтақа ҳал 
нашуд ва ин минтақа боз ба ҳайати Ӯзбекистон баргашт. Ҳа- 
маи ин масъалаҳоро дар доираи қонун ҳал кардан лозим буд. 
Барои ҳалли масъалаи миллӣ хулосаҳои илмии В.В. Бартольд 
ва И.А.Зелинский ҳам далели қотеъ нашуданд.

Дар сиёсати инкишофи мухторияти Точикистон ҳуку- 
матҳои Тоҷикистону Ӯзбекистон, такя ба фаъолияти ҳуку- 
мати Умумииттифоқ карданд.

Анҷумани дуюми шӯроҳо хоҳиши меҳнаткашони округи 
Хуҷанди ҶШС Ӯзбекистонро дар бораи аз ҳайати Ӯзбекис- 
тон баромада, ба ҳайати ҶМШС Тоҷикистон дохил шудан 
ба назар гирифта, қарор қабул кард, ки дар бораи ба ҳайа- 
ти Тоҷикистон баргардондани округи Хуҷанд ба Анҷума- 
ни сеюми шӯроҳои Ӯзбекистон муроҷиат намояд. Ин қа- 
рор дар асоси декларатсия дар бораи тақсимот қабул карда 
шуда буд. Дар он омада буд, ки то ба охир расидани ҷанги 
шаҳрвандӣ ҳудуди тоҷикнишини уезди Хуҷанд дар ҳайати 
Ӯзбекистон мемонад. Инак, ҷанг тамом шуда, барқароркунӣ 
анҷом ёфта буд ва давраи иҷрои қонун ҳам расид. Қарори 

Анҷумани дуюми шӯроҳои ҶМШС Тоҷикистонро Анҷума- 
ни сеюми шӯроҳои ҶШС Ӯзбекистон 25-уми майи соли 1929 
муҳокима намуда, дар бораи ба Тоҷикистон баргардонда- 
ни округи Хуҷанд қарор қабул кард. Ин қарор Ҳукумати 
умумииттифоқро водор кард, ки ҳуқуқҳои конститутсионии 
Тоҷикистонро ба инобат гирад, чунки бо ҳамроҳ гардидани 
округи Хуҷанд се шарти конститутсионии таъсиси ҷумҳу- 
рии мустақил иҷро шуда буд. Аҳолии Тоҷикистон акнун аз 
1 млн. зиёд, он бо ду ҷумҳурии хориҷӣ - Чин ва Афғонистон 
ҳамсарҳад буд ва зиёда аз нисфи аҳолиашро тоҷикон таш- 
кил медоданд. 12-уми июни соли 1929 Президиуми КИМ-и 
СССР (ИҶШС) баъди муҳокимаи ҳисоботи ҳукумати Тоҷи- 
кистон дар бораи аз ҳайати ҶШС Ӯзбекистон баромадани 
ҶМШС Тоҷикистон ва таъсис додани ҷумхурии иттфоқии 
мустақилу комилҳуқуқ ва ба ҳайати СССР (ИҶШС) дохил 
шудани он қарор қабул кард, инчунин қарор кард, ки ин 
масъала ба муҳокимаи анҷумани шӯроҳои Ӯзбекистон ва 
Президиуми КИМ-и Ӯзбекистон гузошта шавад. Ҳукумати 
умумииттифоқ барои ҳалли ин масъала ду моҳ муҳлат муай- 
ян намуд, вале дар амал баргардондани округи Хучанд то 
аввали моҳи сентябри соли 1929 кашол ёфт.

13-уми июни соли 1929 КИМ-и ҶШС Ӯзбекистон қаро- 
ри аз хайати Ӯзбекистон ҷудо кардани Тоҷикистонро қабул 
карда, бо сардории Юлдош Охунбобоев Комиссияи махсуси 
тақсимоти амволро таъсис дод.

Ҳамин масъалаи ҷудо шудан аз ҳайати Ӯзбекистон ва 
ба ҳайати СССР (ИҶШС) дохил шудани Тоҷикистонро 
Президиуми КИМ-и Тоҷикистон 11-ум ва 24-уми августи 
соли 1929 муҳокима намуда, қарор қабул кард, ки Ҷумҳурии 
Шӯравии Сотсиалистии Тоҷикистон таъсис дода шавад.

4-уми сентябри соли 1929 санади ба ҶМШС Тоҷикистон 
баргардонидани округи Хуҷанд ба имзо расид. 11-уми сен- 
тябр КИМ-и ҶМШС Тоҷикистон ҷудо шудани Тоҷикистон 
аз Ӯзбекистон ва ба ҳайати СССР (ИҶШС) хамчун ҷумҳу- 
рии мустақил дохил шуданро зарур шуморида, қарор кард, 
ки барои ҳалли масъалаи мазкур 15-уми октябри соли 1929 
Анҷумани фавқулодаи шӯроҳои ҶМШС Тоҷикистон даъват 

карда шавад.
Анҷумани III фавқулодаи шӯроҳои ҶШС Тоҷикистон ва 

қарорҳои он
Ташкилёбии ҶШС Тоҷикистон танҳо як қарору ҳисобот 

набуд. Ин масъалаи миллӣ, сиёсӣ ва байналмилалӣ ҳам буд, 
ки нозукиҳои миллию сиёсӣ ҳам дошт.

15-уми октябри соли 1929 Анҷумани фавкулодаи сею- 
ми шӯроҳои ҶМШС Тоҷикистон дар Душанбе ба кор сар 
кард. Дар кори анҷуман намояндагони ҳамаи минтақаҳову 
халқҳои ҷумҳурӣ, намояндагон аз ҷумҳуриҳои иттифоқӣ 
ва Ҳукумати умумииттифоқ иштирок доштанд. Яке аз қа- 
рорҳои аввалини анҷуман дар бораи таъсисёбии Ҷумҳурии 
Шӯравии Сотсиалистии Тоҷикистон буд, ки дар матни он 
омадааст:

«...Анҷуман қарор мекунад:
1. Анҷумани III фавқулодаи ҶМШС Тоҷикистон қайд 

мекунад, ки дар натичаи ёрии ҳамаҷониба, мадад ва роҳбарӣ 
аз тарафи пролетариати иттиҳод дар шахсияти ҳукумати ит- 
тифоқӣ, мақомоти осиёимиёнагӣ ва ҳукумати Ӯзбекистон, 
инчунин тавассути сиёсати дурусте, ки ҳукумати ҶМШС 
Тоҷикистон мегузаронад, Тоҷикистон хеле пеш рафт ва дар 
масъалаҳои фарҳанг, хоҷагӣ ва сиёсӣ мустаҳкам гардид.

2. Анҷумани фавқулодаи шӯроҳо махсусан қайд мекунад, 
ки пешрафтҳои ба даст овардашуда ва таъсисёбии ҷумҳу- 
рии иттифоқии Тоҷикистон самараи гузаронидани сиёсати 
дуруст ва пайвастаи миллии пролетариати инқилобист, ки 
барои нест кардани ҳама гуна зулми миллӣ, барҳам додани 
нобаробарии феълии хоҷагӣ ва мадании байни миллатҳои 
гуногун ва худмуайянкунии миллии онҳо равона карда шу- 
дааст.

Луғат
1. Енукидзе Авел Сафонович - Котиби Президиуми КИМ-и 

СССР (ИҶШС), ки қарори Анҷумани III фавқулодаи шӯроҳои 
ҶМШС Тоҷикистонро дар бораи таъсис додани Ҷумҳурии Шӯра- 
вии Сотсиалистии Тоҷикистон ба ҳукумати СССР (ИҶШС) хонда 
дода, ҳозиронро ба таърихи гузаштаи халқи тоҷик шинос гардо- 
нид. Ин баромадро рӯзномаи «Правда Востока» 13-уми декабри 

соли 1929 чоп карда буд. Дар он аз ҷумла омадааст: «Тоҷикон аз 
қадимтарин халқҳои Осиёи Миёна буда, гузаштаи боифтихор ва 
абармардҳои зиёд доранд».

2. Комиссияи конститутсионй - гурӯҳи корӣ, комиссияе буд, 
ки бо қарори ҳукумат барои таҳияи матни конститутсия таъсис 
дода шуд. Дар Тоҷикистон чунин комиссияҳо солҳои 1926, 1929, 
1936, 1976, 1991 бо қарорҳои мақомоти дахлдор таъсис ёфта бу- 
данд. Раиси Комиссияи конститутсионии ҶМШС ва ҶШС Тоҷи- 
кистон дар солҳои 1926 - 1929 ва 1929 - 1931 Нусратулло Махсум 
(Лутфуллоев) буд.

Саволҳо
1. Шартҳои асосии таъсисёбии ҷумҳурии соҳибихтиёри 

шӯравӣ чиҳо буданд?
2. Округи Хуҷанд барои чӣ ба Ӯзбекистон ҳамроҳ карда шуда 

буд?
3. Округи Хуҷанд барои чӣ ва кай ба ҶМШС Тоҷикистон 

баргардонда шуд?
4. ҶШС Тоҷикистон дар кадом мақомотҳо сурат гирифта буд?
5. Аз тақсимоти соли 1929 Тоҷикистон чӣ бурдҳо карда буд?

§30. ДАРСИ ТАКРОРЙ
Ин дарс ба мисли дарсҳои такрории дигар ба омӯзиши 

мавзӯи дуруст азхуднашуда ва ё такрори мавзӯи дуюми ки- 
тоби дарсӣ бахшида мешавад.

§31. ДАРСИ САНҶИШИ ТЕСТЙ
Ин дарс ба давраи ҷамъбасткунии нимсолаи аввали соли 

хониш рост меояд ва ташкили санҷиши тестӣ аз рӯйи барно- 
ма дар назар аст, яъне санҷиши тестӣ ҳатмист. Бинобар ин, 
саволномаҳои тестӣ дар охири матни китоби дарсӣ ҷой дода 
шудаанд.

ТЕСТҲО
1. Зарурати баъди инқилоб таъсис додани ҳукумати нав- 

ро муайян намоед.
А) Бе ин амал мақсади инқилобро амалӣ кардан душвор 

мегардид. В) Ҳукумати пештара пароканда шуда буд. С) 
Ҳукумати пештара фирор карда буд. Д) Мақсад он буд, ки 
ҳукуматҳои дигар ҳукумату давлати навро эътироф кунанд.

2. Фарқ ва умумиятҳои таъсиси ҳукуматҳои Русияи 
Шӯравӣ ва Туркистонро ёбед.

А) Фарқи аввал миллӣ, дувум бегона, умумияти аввал 
пролетарӣ, дувум буржуазӣ. В) Фарқи аввал дар Русия, 
дувум дар Туркистон ва умумияти аввал дар асоси нақшаи 
ягона, дувум ҳамчун тақлид ба марказ. С) Фарқи аввал му- 
ташаккилона, дувум пароканда, умумияти аввал ва дуюм 
ҳокимияти халқӣ. Д) Фарқи аввал ҳадафҳои умумирусигӣ 
дувум умумирусиягӣ ва туркистонӣ, умумият ҳар ду проле- 
тарӣ(авомӣ).

3. Дар таъсиси ҳукумати аввалини Русияи шӯравӣ кадом 
фраксияҳою ҳизбҳо иштирок доштанд?

А) Фраксияи болшевикҳою эсерҳо ва ҳизбҳои болше- 
викию меншевикӣ. В) Фраксияҳои коргарию деҳқонӣ ва 
ҳизбҳои кадетҳою сотсиалистҳо. С) Ҳеҷ фраксияю ҳизб. Д) 
Фақат болшевикҳо.

4. Дар таъсиси ҳукумати Туркистон кадом фраксияҳо ва 
ҳизбҳо иштирок доштанд?

А) Ҳеҷ фраксия ва ҳизб набуд. В) Фақат болшевикҳо. С) 
Максималистҳо, меншевикҳо, болшевикҳо ва ҳизби РСДР- 
П(б). Д) Ҷадидҳо.

5. Мақомоти идораи кишвари Туркистон кадомҳо буданд?
А) Генерал-губернатор (1867-1917), Комиссари Кумитаи 

иҷроияи кишварии ҳукумати муваққатӣ (март-ноябри 1917), 
Шӯрои кишварӣ, Комиссариати маҷбуриятҳои ҳарбӣ, ко- 
миссариатҳои соҳавӣ. В) Шӯрои губернаторҳо, Департамен- 
ти кишварӣ, Шӯрои Вазирон. С) Комиссари ҳарбии кишвар, 
Комиссари кулли кишвар, Парламенти кишвар. Д) Шӯрои 
олии кишвар, Шӯрои губернаторҳо, Сенати кишвар.

6. Мақомоти идораи уезди Хуҷанд ва қитъаи Помир ка- 
домҳо буданд?

А) Шӯрои уездӣ ва қитъавӣ. В) Кумитаи иҷроияи уездӣ 
(1866-1917) ва комиссари қитъавӣ, Кумитаи иҷроияи уездии 
ҳукумати муваққатӣ. С) Шӯрои волостҳо ва қитъавӣ. Д) Ко- 
миссари уезд ва қитъа.

7. Мақомотҳои навташкили шӯравии уезди Хуҷанд ва 
қитъаи Помирро муайян кунед?

А) «Шӯрои уламо» ва «Шӯрои исломия». В) Шӯрои ҳу- 
нармандон ва Шӯрои қитъавӣ. С) Шӯрои уездии коргарону 
аскарҳо ва Шӯрои аскарҳои сарҳадӣ. Д) Мухторияти уездӣ 
ва қитъавӣ.

8. Эъломияҳои аввалини Ҳокимияти Шӯравиро ёбед?
А) Эъломияи хуқуқи халқҳои Русия ва Эъломияи 

ҳуқуқҳои халқи заҳматкаш ва мазлум. В) Декрет дар бораи 
замин ва Декрет дар бораи судҳо. С) Декрет дар бораи савдо 
ва Декрети сулҳ. Д) Конститутсияи Русияи шӯравӣ ва Қонун 
дар бораи захираҳои табиӣ.

9. Муроҷиатномаҳои аввалини Ҳокимияти Шӯравиро 
муайян кунед?

А) “Мурҷиатнома ба халқи афғон”, “Муроҷиатнома ба 
халқҳои Украин”. В) “Мурҷиат ба афсарон”, “Муроҷиат ба 
афсарони подшоҳӣ”. С) Муроҷиатнома ”Ба ҳамаи шӯроҳо”, 
“Ба ҳамаи мусулмонони Русия ва Шарқ”. Д) Муроҷиатнома 
“Ба коргарони роҳи оҳан”, “Ба маорифчиён”.

10. ”Эъломияи ҳуқуқҳои халқи заҳматкаш ва мазлум” 
кай қабул шуда буд?

А) 25.10.1917. В) 27.11.1919. С) 13.12. 1917. Д) 3.01.1918.
11. Идораю мақомотҳои марказии аморати Бухороро 

ҷудо созед?
А) Амир, Шӯрои вазирҳо, қозиюлқузот, муфтӣ. В) Амир, 

бекҳо, раисҳо. С) Амир, қушбегӣ, қозикалон. Д) Амир, қуш- 
бегӣ, Шӯрои дарбор.

12. Артиши Сурхи Шӯравӣ кай таъсис ёфта буд?
А) Декабри соли 1917. В) Январи соли 1918. С) Феврали 

соли 1918. Д) Марти соли 1918.
13. Судҳои куҳнаи Тоҷикистон кай барҳам дода шуда 

буданд?
А) Баробари Инқилоб. В) Декабри соли 1917. С) Марти 

соли 1918. Д) Мувофиқи нишондоди «Декрет дар бораи суд- 
ҳо» аз 22-юми ноябри соли 1917, охири соли 1919.

14. Судҳои нави шӯравӣ чӣ ном доштанд ва кай таъсис 
ёфта буданд?

А) Судҳои халқӣ (шӯравӣ). В) Судҳои коргарӣ. С) Суд- 
ҳои коргарию деҳқонӣ. Д) Судҳои демократӣ.

15. Милисаи шӯравӣ кай таъсис ёфта буд?
А) Ноябри соли 1917. В) Декабри соли 1917. С) Январи 

соли 1918. Д) Марти соли 1918.
16. Оё медонед, ки дар ибтидои Ҳокимияти Шӯравӣ қа- 

бул ба милиса ва хизмати ҳарбӣ чӣ тавр сурат мегирифт?
А) Ба воситаи пешниҳоди ариза. В) Ба воситаи ташкили 

озмун. С) Ба воситаи худпешниҳодкунӣ дар назди комисси- 
яи ҳарбии шӯроҳо. Д) Ба воситаи даъвати ҳатмӣ.

17. Вазифаҳои назорати коргариро муайян кунед?
А) Назоратро аз болои истеҳсолоти ҷамъиятӣ ва тақси- 

ми маҳсулот ба манфиати давлат ташкил ва пурзӯр кардан.
В) Ҳимояи иқтисодии коргарон. С) Садди роҳи ғорати кор- 
хона шудан. Д) Барои давлатӣ кардани корхона мусоидат 
кардан.

18. Мақсади ҷамъиятигардонии истеҳсолотро шарҳ диҳед. 
А) Иҷрои яке аз талаботи инқилоб. В) Барҳам додани сар- 
моядории калон ва таъсиси истеҳсолоти ҷамъиятии сотсиа- 
листӣ. С) Ҷазои сармоядоронро додан. Д) Зиёд кардани ис- 
теҳсолот.

19. Аввалин ислоҳоти обу замини шӯравӣ кадом солҳо 
гузаронда шуда буд?

А) 1917-1918. В) 1917-1918. С) 1918-1920. Д) 1920-1924.
20. Барои чӣ ислоҳоти замини солҳои 1918-1920 Тоҷикистон 

ислоҳоти замину об номида шуда буд?
А) Барои он ки ислоҳоти замину об буд. В) Барои он ки 

замину обро дар бар мегирифт. С) Дар «Декрет дар бораи 
замин» бо ҳамин ном омада буд. Д) Барои он ки дар Тоҷи- 
кистон об ҳам моликияти хусусӣ буд.

21. Нахустин ҷумҳурии шӯравӣ дар Осиёи Миёна кай 
ташкил ёфта буд?

А) Ҷумҳурии Мухтори Шӯравии Сотсиалистии Туркис- 
тон, апрели соли 1918. В) РСС Ӯзбекистон, 14-уми октябри 

1921. С) РСС Туркманистон, 14-уми октябри соли 1922. Д) 
РАСС Тоҷикистон, 14-уми октябри соли 1924.

22. Кай, бо кадом мақсад ва бо роҳбарии кӣ дар Помир 
Кумитаи умумипомирӣ ташкил шуда буд?

А) Декабри соли 1919 бо мақсади барқарор намудани 
Ҳокимияти Шӯравӣ бо роҳбарии Ш. Шоҳтемуров. В) Де- 
кабри соли 1919 бо мақсади барқарор намудани Ҳокимияти 
Шӯравӣ бо роҳбарии П. Воловик. С) Декабри соли 1919 бо 
мақсади барпо намудани Ҳокимияти Шӯравӣ бо роҳбарии 
А. Элчибеков. Д) Декабри 1919 бо мақсади барпо намудани 
Ҳокимияти Шӯравӣ бо роҳбарии А. Дяков.

23. Намудҳои асосии ҷангҳоро муайян кунед?
А) Ҷангҳои мустамликавӣ, қабилавӣ, байнидавлатӣ. В) 

Ҷангҳои забткорона (таҷовузкорӣ), ҳимояткорона (аз таҷо- 
вуз), шаҳрвандӣ (гражданӣ). С) Ҷангҳои империалистӣ, пар- 
тизанӣ, баҳрӣ. Д) Ҷангҳои қитъавӣ, ҳавоӣ, ракетӣ.

24. Ҷангҳои шаҳрвандӣ боз бо кадом номҳо ёдоварӣ ме- 
шаванд?

А) Ҷанги дохилӣ, берунӣ, қавмӣ. В) Ҷанг барои ҳукумат, 
вазифа, мансаб. С) Ҷанги шаҳрвандӣ, бародаркушӣ. Д) Ҷан- 
ги минтақавӣ, байниқавмӣ.

25. Туркистони русӣ гуфта чӣ дар назар дошта мешавад?
А) Минтақаи ҷуғрофиро дар Осиёи Миёна. В) Ҳамаи мин- 

тақаҳое, ки туркҳо сукунат доштанд. С) Туркзабонҳои насро- 
ниро. Д) Қаламрави генерал-губернатории Туркистонро.

26. Сабабҳои ҷанги шаҳрвандии солҳои 20-уми асри 
ХХ-ро ёбед. А) Баргардондани имтиёзҳои аз дастрафта ва 
тақсим карда натавонистани ҳокимият. В) Гуногунҳизбӣ 
дар таъсиси ҳукумати нав. С) Инқилоб ба ин меоварад. Д) 
Иҷрои хоҳиши империализми ҷаҳонӣ.

27. Ташкилоти аксулинқилобии ҳарбии Туркистон чӣ 
ном дошт?

А) Олаш-Орда. В) Ташкилоти ҳарбии Туркистон. С) 
Шӯрои исломия. Д) Мухторияти Қӯқанд.

28. Аввалин ташкилкунандаи дастаи босмачигарӣ кӣ 
дониста мешавад? А) Мамадсолӣ. В) Кӯри Шермат. С) Ма- 
даминбек. Д) Анварпошшо.

29. Босмачиён худро чӣ (кӣ) меномиданд, муайян кунед.
A) Размкунанда. В) Ҷанговар. С) Босмачӣ. Д) Муҷоҳид.

30. Ҷанги шаҳрвандӣ чӣ гуна ҷанг аст?
А) Ҷангест байни ду қувваи сиёсии ба ҳамдигар зид дар 

як мамлакат барои ҳокимияти сиёсӣ. В) Ҷангест барои ҳоки- 
мият. С) Ҷангест байни ду гурӯҳи қувваҳо. Д) Ҷанги байни 
одамон.

31. «Ташкилоти ҳарбии Туркистон» чӣ гуна ташкилот буд?
А) Ташкилоти ҳарбиёни Туркистон. В) Ташкилоти мах- 

фии зиддиинқилобӣ дар ҶМШС Туркистон. С) Ташкило- 
ти ҳарбии афсарони ба истеъфобаромадаи Туркистони. Д) 
Ҳизби сиёсии ҳарбиёни Туркистон.

32. Хусусияти ҷанги шаҳрвандии Тоҷикистонро муайн 
созед?

А) Ба чунин ҷангҳои дигар монанд буд. В) Дар намуди 
ғоратгарӣ амал кард. С) Шакли босмачигарӣ дошт. Д) Бо 
шиори динӣ баромад кард.

33. Сардорони аввалини дастаҳои зиддишӯравии Тоҷи- 
кистонро номбар кунед.

А) Анварпошшо, Сурайё Афандӣ, Сомӣ, Исматқӯрбо- 
шӣ. В) Кӯри Барот, Раҳмондодхоҳ, Тоҳирпонсад, Аъзам. С) 
Холмаков, Мулло Тош, Мулло Шараф, Эргаш. Д) Холбӯта, 
Иброҳимбек, Фузайлмахсум, эшони Султон.

34. Сабабҳои асосии аз тарафи аҳолӣ дастгирӣ ёфтани 
шӯроҳо дар чӣ буд?

А) Рост омадани рафтор бо гуфтори шӯроҳо. В) Тафовут 
дар рафтору гуфтори босмачиён. С) Бисёрӣ будани тараф- 
дорони шӯроҳо. Д) Кам будани босмачиҳо.

35. Сардорони дастаҳои босмачигарии минтақаи Суғдро 
номбар кунед.

А) Ашӯртӯқсабо, Усмонхоҷа, Исохоҷа, Ниёзбек, Барот.
B) Исмат, Эргаш, Холбӯта, Ҳомид, Раҳмонқул. С) Авли- 
ёқул, Остонақул, Туғайсарӣ, Раҳмондодхоҳ, Аъзам. Д) Дав- 
латмандбой, эшони Султон, Қайюмпарвоначӣ.

36. Турккомиссия кай ва бо кадом мақсад таъсис дода 
шуда буд?

А) Октябри соли 1919 бо мақсади барпо намудани Ҳоки- 
мияти Шӯравӣ. В) Октябри соли 1919 барои мустаҳкам на- 
мудани музаффариятҳои Инқилоб ва гузаронидани тақси- 
моти миллӣ-маъмурӣ. С) Соли 1924 барои ташкили маърака 
зидди босмачигарӣ. Д) Соли 1917 барои ташкили шӯриши 
мусаллаҳона.

37. Кумитаи инқилобии Бухоро кай ва бо сардории кӣ 
ташкил ёфта буд?

А) 2-юми сентябри соли 1920 бо сардории Ф. Хоҷаев.
B) 14-уми сентябри соли 1920 бо сардории А. Муҳиддинов.
C) 14-уми октябри соли 1920 бо сардории В. Куйбишев. Д) 
14-уми сентябри соли 1920 бо сардории А. Ҳоҷибоев.

38. Китобхонаи миллии Тоҷикистон кай кушода шуда 
буд ва ба номи кӣ буд? А) Соли 1924 ба номи В.И. Ленин.
В) Соли 1929 ба номи И.В. Сталин. С) Соли 1933 ба номи А. 
Фирдавсӣ. Д) Соли 1941 ба номи А. Сино.

39. Милисаи тоҷик кай таъсис ёфта буд?
А) Соли 1924 бо таъсиси РАСС Тоҷикистон. В) Соли 

1929 бо таъсиси РСС Тоҷикистон. С) Соли 1918 бо таъсиси 
ҶШС Туркистон. Д) Ноябри соли 1917 бо таъсиси Шӯрои 
Комиссариати халқии уезди Хуҷанд.

40. Барои чӣ босмачиён ба шаҳрҳою шаҳракҳо ҳуҷум на- 
мекарданд?

А) Шаҳрҳо ба муқовимат тайёр ва муташаккил буданд. 
В) Шаҳрҳо посбонҳои доимӣ доштанд. С) Босмачиён барои 
дар шаҳр ҷанг кардан таҷриба надоштанд. Д) Аз шаҳриҳо 
чизи ғорат мешудагӣ кам буд.

41. Сабаби асосии таъсиси бекигарии Масчоҳро дар чӣ 
мебинед?

А) Кӯҳистон будани Масчоҳ. В) Суст будани Ҳокимияти 
маҳаллии Шӯравӣ. С) Хоҳиши мардуми Масчоҳ. Д) Набуда- 
ни қувваҳои дигар.

42. Барои чӣ бо барҳам хӯрдани бекигарии Масчоҳ ҷан- 
ги шаҳрвандӣ дар вилояти Суғд ба охир расида ҳисобида 
мешавад?

А) Барои он ки дастаҳои босмачиён кам мешаванд. В) Барои 

он ки бекигарии Масчоҳ барҳам хӯрд. С) Барои он ки босма- 
чигарии минбаъда характери сиёсии худро гум карда буд. Д) 
Барои он ки Масчоҳ маркази босмачигарии вилояти Суғд буд.

43. Дар ҳаракати зиддишӯравии Бадахшон киҳо нақши 
асосиро мебозиданд?

А) Босмачиҳо, рӯҳониҳо, бойҳо. В) Рӯҳониён, ҳарбиҳо, 
афғонҳо. С) Босмачиҳо ва ҳарбиён. Д) Босмачиҳои Фарғо- 
наю Бухоро, сафедгвардиячиёни рус ва асирони ҳарбии ру- 
мину венгер.

44. Сегонаи ҳарбӣ-сиёсии Помир кай ва барои чӣ таш- 
кил ёфта буд?

А) Сентябри соли 1921 барои тезтар барқарор кардани 
Ҳокимияти Шӯравӣ. В) Ноябри соли 1918 барои барпо кар- 
дани Ҳокимияти Шӯравӣ. С) Декабри соли 1919 барои ба 
даст гирифтани ташаббус. Д) Январи соли 1925 барои таъ- 
сиси Ҳукумати Мухтор.

45. Воқеаи марбут ба А.Холмаков ва Тимофеев ба чӣ да- 
лолат мекунад?

А) Ба бастани шартнома. Б) Ба иштирокчии табаддуло- 
ти Помир будан. В) Ба роҳбари ягон муасисса будан. Г) Ба 
сарҳадчиёни Помир будан.

46. Ҷанги шаҳрвандии солҳои 20-уми асри ХХ 
Тоҷикистон ба чанд ва кадом давраҳо ҷудо мешавад?

А) Ба ду давра: солҳои 1918-1920 ва 1921-1924. В) Ба се 
давра: солҳои 1918-1920; 1920-1922; 1923-1924. С) Ба се дав- 
ра: баҳори соли 1918-охири соли 1920; тобистони соли 1921 
- тирамоҳи соли 1922; Тирамоҳи соли 1922 - тирамоҳи соли 
1923. Д) Ба як давра: солҳои 1918-1924.

47. Қарор «Дар бораи тақсимоти миллии ҷумҳуриҳои 
Осиёи Миёна» кай қабул шуда буд?

А) 28-уми апрели соли 1924. В) 4-уми июни соли 1924.
С) 15-уми июни соли 1924. Д) 12-уми июни соли 1924.

48. Сегонаи ҳарбӣ-сиёсии Помирро барои чӣ «сегона» 
меномиданд?

А) Барои он ки дар ҳайати 3 нафар таъсис ёфта буд.
В) Барои он ки аз ҳайати 3 қисмати Помир таъсис ёфта буд.

С) Барои он ки аз ҳайати 3 ҳизб таъсис ёфта буд. Д) Номи 
махфии иттифоқе буд.

49. Ҷанги шаҳрвандии Тоҷикистон кадом солҳо шуда буд?
А) Солҳои 1918-1923. В) Солҳои 1918-1924. С) Солҳои 

1918-1922. Д) Солҳои 1918-1920.
50. Иброҳимбек кӣ буд?
А) Босмачӣ буд. В) Солҳои 1921-1923 сардори дастаи 

босмачиёни ноҳияи Лақай-тоҷик ва солҳои 1924-1926 сар- 
дори босмачиёни Бухорои Шарқӣ. С) Қаҳрамони ҷанги 
шаҳрвандии солҳои 1918-1923. Д) Раиси Кумитаи инқило- 
бии Кӯктош.

51. Анварпошшо аз куҷо буд ва барои чӣ ба Бухорои 
Шарқӣ омада буд?

А) Аз Эрон ва барои ёрӣ ба босмачигарӣ. В) Аз Озор- 
бойҷон ва барои ёрӣ ба Ҳокимияти Шӯравӣ. С) Аз Туркия 
ва барои сардорӣ ва вусъат бахшидан ба босмачигарӣ. Д) Аз 
Афғонистон ва барои ҷанг бо шӯроҳо.

52. Маъракаи муборизаи зидди Анварпошшо кай гуза- 
ронида шуда буд?

А) Солҳои 1921-1922. В) Солҳои 1922-1923. С) Солҳои 
1921-1924. Д) Соли 1922.

53. Анварпошшо кай ва дар кадом ноҳияи ҷумҳурӣ 
кушта шуда буд?

А) 4-уми августи соли 1922 дар Балҷувон. В) 4-уми сентяб- 
ри соли 1922 дар Ховалинг. С) 4-уми августи соли 1922 дар 
Кӯлоб. Д) Сентябри соли 1922 дар Сангтӯдаи Данғара.

54. Салим (Сомӣ) кӣ буд, ки номаш дар таърих гирифа 
мешавад?

А) Мубориз барои мустаҳк ам к ардани шӯроҳо. В ) Гумош- 
таи империализми байналхалқӣ, сардори босмачигарии 
соли 1923 дар Бухорои Шарқӣ. С) Қӯрбошии Иброҳимбек. 
Д) Атташеи Туркия дар Ҷумҳурии Туркистон.

55. Ҳайати иҷтимоии босмачиёнро киҳо ташкил медоданд?
А) Рӯҳониён ва бойҳо. В) Бойҳои собиқ, рӯҳониён ва ми- 

ёнаҳолон. С) Намояндагони ҳукумати пештара ва кулли фи- 
рефташудаи бою, рӯҳонию, камбағал. Д) Бою кулакҳо.

56. Қаҳрамонҳои ҷанги шаҳрвандии солҳои 1918-1923- 
ро номбар кунед.

А) А.Раҳимбоев, А.Муҳиддинов, А.Ҳусейнбоев, Ч. 
Имомов. В) Нусратулло Махсум, Шириншо Шотемур, М. 
Шогадоев, М.Эркаев. С) С.Айнӣ, Б.Ғафуров, А.Алиев, А. 
Муҳиддинов. Д) Муқим Султонов, Юлдош Соҳибназаров, 
Абдулло Ёрмуҳаммадов, Ҳайдар Усмонов.

57. Сабабҳои асосии ғалабаи Шӯроҳоро аз болои босма- 
чигарӣ ёбед.

А) Ҳақ будани гуфтору рафтори шӯроҳо ва аскарони сурх.
В) Ноҳақ будани гуфтору рафтори босмачиҳо. С) Бартарии 
қувваҳои шӯравӣ. Д) Суст будани ҳаракати босмачигарӣ.

58. Сабабҳои шикастхӯрии ҳаракати зиддишӯравиро ни- 
шон диҳед.

А) Ҳақ будани гуфтору рафтори шӯроҳо ва аскарони сурх.
В) Ноҳақ будани гуфтору рафтори босмачиҳо. С) Бартарии 
қувваҳои шӯравӣ. Д) Суст будани ҳаракати босмачигарӣ.

59. Оё босмачиён қаҳрамонанд: ҳа ё не ва барои чӣ? А) 
Ҳа, барои ба ҳимояи сарзамини худ бархестанишон. В) Ҳа, 
барои ҷасораташон. С) Не, барои ҳарчи тезтар аз қашшоқӣ 
баромадани мамлакат садди роҳ шудан. Д) Не, барои бо Ҳо- 
кимияти Шӯравӣ ҷангидан.

60. Оё босмачиён душмани халқи худ буданд: ҳа ё не ва 
барои чӣ?

А) Не, саркардаҳои онҳо бо намояндагони халқи худ, ки 
Ҳокимияти Шӯравиро қабул карда буданд, ҷангида буданд.
B) Не, онҳоро бо фиреб зидди халқи худ бурда буданд ва 
чун дарк карданд, аз босмачигарӣ аксаран даст кашиданд.
C) Не, дар ибтидо онҳо барои ҳокимият не, барои ҳимояи 
дини худ-ислом баромада буданд, вале аз маърифати пасти 
сиёсии онҳо истифода бурда, онҳоро зидди ҳукумати қонунӣ 
бурда тавонистанд. Д) Ҳа, бо қатлу ғораташон, аз бунёдкорӣ 
дур кардани халқу ҳукумат, қурбониҳои зиёд оварданашону 
худ қурбон шуданашон.

61. Сиёсати “коммунизми ҳарбӣ” чиро дар назар дошт?
А) Ҳимояи инқилоб аз саботажу қаҳтӣ ба воситаи ҷорӣ 

намудани маҷбуриятҳои (разверсткаи) озуқаворӣ. В) Бо 
роҳи ҳарбӣ ҳимояи давлатро. С) Таъмини озуқа ба воситаи 
эълони диктатураи ҳарбӣ. Д) Ҳукуматро ба дасти ҳарбиён 
супоридан.

62. Сиёсати нави иқтисодӣ (СНИ) чиро дар назар дошт?
А) Ҳимояи инқилоб аз саботажу қаҳтӣ ба воситаи ба 

ҷойи маҷбуриятҳои (разверсткаи) озуқаворӣ ҷорӣ намудани 
андози озуқаворӣ ва савдои озод. В) Бо роҳи бекор кардани 
коммунизми ҳарбӣ ҳимояи давлатро таъмин кардан. С) Таъ- 
мини озуқа ба воситаи эълони андоз. Д) Ҳукуматро ба дасти 
ҳарбиён бозгардонидан.

63. Шиори “Кӣ киро?” чӣ маъно дошт?
А) Рақобати (бозори) озоди саноату хоҷагии қишлоқ. В) 

Рақобати (бозори) озоди сотсиализму капитализм дар шаро- 
ити дар дасти сотсиализм қарор доштани ҳамаи воситаҳои 
таъсиррасонӣ. С) Кулак камбағалро ё камбағал кулакро. 
Д) Савдогар истеҳсолчиро ё истеҳсолгар савдогарро.

64. Давраҳои ислоҳотҳои обу замини шӯравиро муайян 
кунед.

А) 1917-1920, 1921-1924, 1924-1937. В) 1917-1924, 1924- 
1929, 1929-1937. С) 1918-1920, 1921-1923, 1926-1929. Д) 1917- 
1936, 1937-1958, 1959-1991.

65. Аввалин мактабҳои шӯравии Тоҷикистон дар куҷо 
ва кай таъсис ёфтаанд?

А) Дар Душанбе соли 1923. В) Дар Хоруғ соли 1924. С) 
Дар Хуҷанд соли 1918. Д) Дар Ӯротеппа соли 1918.

66. Аввалин маҳфилҳои ҳаваскорони Тоҷикистон дар 
куҷо ва кай кушода щудаанд?

А) Дар Исфара соли 1921. В) Дар Исфисор соли 1920. С) 
Дар Ӯротеппа соли 1920. Д) Дар Хуҷанд соли 1919.

67. Кай асари Қаҳрамони Тоҷикистон С. Айнӣ «Наму- 
наи адабиёти тоҷик» дар Москва нашр гардид?

А) Соли 1926. В) 15-уми декабри соли 1999. С) 5-уми ян- 
вари соли 2001. Д) 8-уми сентябри соли 1997;

68. Аввалин театри касбии тоҷик кадом сол ташкил ёфтааст? 
А) Соли 1924 дар Хуҷанд. В) Соли 1926 дар Ӯротеппа.

С) Соли 1932 дар Конибодом. Д) Соли 1929 дар Душанбе;
69. Ҷанги шаҳрвандӣ чист?
А) Ҷанг ба хотири ғасби кишвари бегона. В) Ҷанг ба 

хотири ба даст овардани ҳокимияти сиёсӣ. С) Муқовимати 
ду гурӯҳи сиёсии аҳолии як кишвар барои соҳиб шудан ба 
ҳокимияти сиёсӣ. Д) Ихтилофоти байни давлатҳои ҳамсоя.

Мафҳуми «босмачӣ» кадоме аз ин маъноҳоро дорад?
А) Фидоӣ. В) Мубориз. С) Муҷоҳид. Д) Ҳимоятгар.
70. Ҷумҳурии Мухтори Шӯравии Сотсиалистии Тоҷи- 

кистон кай ташкил ёфтааст?
А) 14-уми октябри соли 1924. В)15-уми марти соли 1923.

С) 31-уми декабри 1923. Д) 22-уми ноябри соли 1922;
71. Дар мубориза бар зидди Олмони гитлерӣ чанд нафар 

тоҷикистониён ба унвони «Қаҳрамони Иттиҳоди Шӯравӣ» 
сазовор гардиданд?

А) 14 нафар. В) 54 нафар. С) 8 нафар. Д) 60 нафар
72. Раиси нахустини ҳукумати Тоҷикистони шӯравӣ кӣ буд?
А) Абдураҳим Ҳоҷибоев. В) Абдулқодир Муҳиддинов.

С) Шириншоҳ Шоҳтемур. Д) Нусратулло Махсум;
73. Дар ноҳияҳои Ашт, Конибодом, Исфара кай ва баъ- 

ди кадом воқеа Ҳокимияти Шӯравӣ барпо карда шуд?
А) 13-уми декабри соли 1917 баъди барҳам додани 

«Шӯрои исломия». В) Феврали соли 1918 баъди барҳам 
додани «Мухторияти Қӯқанд». С) Марти соли 1918 баъди 
барҳам додани «Дружинаи халқии русӣ». Д) Ноябри соли 
1918 баъди барҳам додани «Уламо»;

74. Пешвоёни асосии дастаҳои босмачиёни Бухорои 
Шарқиро муайян кунед?

А) Авлиёкулбек, Ашӯртӯксабо, Кӯри Барот. В) Иброҳим- 
бек, Анварпошшо, Фузайлмахсум, Давлатмандбой, эшони 
Султон. С) Қайюм парвоначӣ, Хуррамбек, Мулло Тоҳир. Д) 
Салимпошшо, Туғайсарӣ, эшони Султон.

75. Дар замони шӯравӣ дар Тоҷикистон чанд маротиба 
ислоҳоти алифбо гузаронида шуд?

А) 3 маротиба, солхои 1924, 1926, 1940. В) 1 маротиба, 
соли 1928. С) 2 маротиба, солхои 1928-1929, 1940. Д) 4 маро- 
тиба, солхои 1929, 1930, 1940, 1946;

76. Ҷумҳурии Мухтори Шӯравии Сотсиалистии Тоҷикис- 
тон кай ташкил ёфтааст?

А) 14-уми октябри соли 1924. В) 15-уми марти соли 1923.
С) 31-уми декабри соли 1923. Д) 22-юми ноябри соли 1922;

77. Инқилоби сотсиалистӣ чист?
А) Навъи олӣ ва баландтарини инқилоби иҷтимоӣ ме- 

бошад. В) Навъи баланди инқилоби буржуазӣ мебошад. С) 
Навъи олии инқилоби буржуазӣ-демократӣ мебошад. Д) 
Инқилоби феодалиро меноманд;

78. Ҷанги шаҳрвандӣ дар Тоҷикистони баъдинқилобӣ 
кадом солҳо ҷараён гирифтааст?

А) Солҳои 1920-1924. В) Солҳои 1918-1923. С) Солҳои 
1921-1923. Д) Солҳои 1922-1924;

79. Аввалин НБО (ГЭС)-и Тоҷикистон дар куҷо ва кай 
ба кор андохта шудааст?

А) Варзоби боло дар шимоли Душанбе соли 1937.
В) Қайроққум дар Сирдарё соли 1958. С) Варзоби поён соли 
1960. Д) Норак дар Вахш соли 1972.

80. Аввалин поезд кай ба Душанбе омадааст?
А) 11-уми сентябри соли 1929. В) 12-уми апрели соли 

1927. С) 25-уми октябри соли 1925. Д) 7-уми ноябри соли 
1930. Е) 26-уми октябри соли 1993;

81. Кадом сол Душанбе пойтахти Ҷумҳурии Тоҷикистон 
эълон гардид?

А) Октябри соли 1924. В) Декабри соли 1924. С) Январи 
соли 1926. Д) Октябри соли 1929. Е) Сентябри соли 1939;

82. Санаи барпокунии Ҳокимияти Шӯравиро дар Ду- 
шанбе муайян кунед.

А) 24-уми феврали соли 1921. В) 21-уми феврали соли 
1921. С) 27-уми феврали соли 1921. Д) 15-уми марти соли 
1921.

83. Кадом солҳо шаҳри Душанбе номи Сталинободро 
дошт?

А) Солҳои 1928-1960. В) Солҳои 1929-1962. С) Солҳои 
1929-1961. Д) Солҳои 1930-1953.

84. Отряди ихтиёрӣ таҳти сарварии кӣ Иброҳимбекро 
дастгир намуд?

А) Муқим Султонов. В) Бобохон Ҳамдамов. С) Ҷӯра Зо- 
киров. Д) Хубоншо Кирмоншоев;

85. «Дружинаи халкии русӣ» дар кадом минтақаи кишва- 
ри Туркистон амал мекард?

А) Дар Панҷакент. В) Дар Тошканд. С) Дар Ӯротеппа. 
Д) Дар Самарқанд;

86. Созмони «Шӯрои исломия» чӣ гуна ташкилот буд?
А) Ташкилоти зиддиинқилобӣ буд. В) Моҳи марти соли 

1917 ташкил ёфта, ғояҳои панисломӣ ва пантуркистиро 
тарғиб менамуд. С) Созмони тоторҳои Осиёи Миёна буд. Д) 
Соли 1918 ташкил ёфта, «Мухторияти Қӯқанд»-ро созмон 
дод;

87. Сохтмони кадом канал соли 1931 шурӯъ гардид?
А) Вахш. В) Фарғона. С) Ҳисор. Д) Сомғор.
88. Раиси нахустини Кумитаи Инқилобии Бухороро му- 

айян кунед. А) Абдулқодир Муҳиддинов. В) Файзулло Хоҷа- 
ев. С) Чинор Имомов. Д) Нусратулло Махсум.

89. Соли 1922 барои мустаҳкам намудани Ҳокимияти 
Шӯравӣ дар Бухорои Шарқӣ боз кадом мақомоти иловагии 
муваққатӣ таъсис дода шуда буд? А) Комиссияи ҳарбии се- 
гона. В) Комиссияи фавқулодаи диктаторӣ. С) Мухторияти 
Қӯқанд. Д) Комиссияи муваққатӣ;

90. Ба ҳайати Сегонаи ҳарбӣ-сиёсии Помир киҳо дохил 
буданд? А) Шириншо Шоҳтемуров, А.Ҳусейнбоев, М.Дя- 
ков. В) Тимофеев, Воловик, Холмаков. С) А. Раҳимбоев, М. 
Ткачев, Ф. Колесов. Д) М. Андреев, Б. Бартолд, С. Тимофе- 
ев.

91. Бухоро кай ва дар кадом анҷуман Ҷумҳурии Халқии 
Шӯравӣ эълон карда шуд? А) 6-8-уми октябри соли 1920 
дар Қурултойи (Анҷумани) якуми умумибухороӣ. В) 6-уми 
сентябри соли 1920 дар анҷумани V ҲК Бухоро. С) 11-уми 
сентябри соли 1920 дар ҷаласаи Шӯрои нозирони халқӣ. Д) 
14-уми сентябри соли 1920 дар маҷлиси Кумитаи Инқилобии 
умумибухороӣ.

92. Гумоштагони давлатҳои хориҷӣ, ки зидди шӯроҳо 
мечангиданд, киҳо буданд? А) Иброҳимбек, Давлатманбой.

В) Фузайлмахсум, эшони Султон. С) Хуррамбек, Раҳмонқул. 
Д) Анварпошшо, Сомӣ (Салим).

93. Кадом сол Ҳокимияти Шӯравӣ дар шаҳрҳои Кони- 
бодом ва Исфара барпо гардида буд? А) Соли 1917. В) Соли 
1918. С) Соли 1919. Д) Соли 1920.

94. Кай СССР (ИҶШС) ташкил гардида буд? А) Моҳи ок- 
тябри соли 1917. В) Моҳи ноябри соли 1918. С) Моҳи марти 
соли 1919. Д) Моҳи декабри соли 1922.

95. Ташаббускори тақсимоти миллӣ-марзии соли 1924 
кӣ(ҳо) буд? А) Файзулло Хоҷаев, А.Раҳимбоев. В) Ҳизби 
коммунистӣ ва Ҳукумати Шӯравӣ. С) С.Айнӣ, Б.Ғафуров. 
Д) Ӯзбекистон, Туркистон.

96. Барои гузарондани тақсимот кадом мақомотҳо таъ- 
сис ёфта буданд? А) Шӯрои ҳамоҳангсози тақсимот. В) Ко- 
миссияи ҳамоҳангсози тақсимот. С) Комиссияҳои миллии 
тақсимот. Д) Шӯрои миллии тақсимот.

97. Барои чӣ комиссияи тақсимоти тоҷикӣ дер таъсис 
ёфт? А) Тоҷикон дер талаб карданд. В) Ҳукумати давру за- 
мон нахост. С) Аксари тоҷикон берун аз хоки шӯравӣ монда 
буданд. Д) Тоҷикони мансабдори манкурт нахостанд.

98. Мухторияти сиёсӣ чист? А) Ҳолатест, ки воҳиди си- 
ёсии минтақаеро эътироф мекунанд. В) Ҳолатест, ки воҳи- 
ди миллии минтақаеро эътироф мекунанд. С) Ҳолатест, ки 
воҳиди ҷуғрофии минтақаеро эътироф мекунанд. Д) Ҳола- 
тест, ки воҳиди сиёсӣ, миллӣ, ҷуғрофии минтақаеро эътироф 
мекунанд.

99. Барои тоҷикон кадом воҳидҳои мухториро (вило- 
ят, ҷумҳурӣ) раво дониста буданд ва барои чӣ? А) Вилояти 
Мухтор, чунки душмани бисёр дошт. В)Ҷумҳурии Мухтор 
барои камшумор буданашон. С) Ҷумҳурии Мухтор барои 
бетарафии мардумашон. Д) Ҷумҳурии Мухтор аз беадола- 
тиҳои комиссияҳои тақсимот.

100. Соли 1924 кадом ҷумҳуриҳои Осиёи Миёнаро тақ- 
сим карда буданд? А) РАСС Туркистон, РСС Бухоро, РСС 
Хива. В) РСФСР, РАСС Туркистон, ҶХШ Бухоро. С) ҶХШ 

Бухоро, ҶХШ Хива, ҶШС Туркистон. Д) Туркманистон, 
Қирғизистон, Ӯзбекистон.

101. Кадом қисматҳои ҶМШС Туркистон ба Тоҷикистон 
дохил шуда буд? А) Қисматҳои фарғонагӣ. В) Қисматҳои За- 
рафшонӣ. С) Қисматҳои округи Хуҷанд ва қитъаи сарҳадии 
Помир. Д) Қисмати Сирдарё.

102. Кадо м қ исматҳо и Ҷ Ш С Бухо ро б а Ҷ М Ш С То ҷикис- 
тон дохил гардида буданд? А) Бухорои Ғарбӣ. В) Бухорои 
Марказӣ. С) Бухорои Шарқӣ. Д) Бухорои Ҷанубӣ.

103. Бухорои Шарқӣ гуфта куҷоро медонистанд ва медо- 
нанд? А) Ғарбии ВМКБ (Вилояти Мухтори Кӯҳистони Ба- 
дахшон). В) Тоҷикистони Ҷанубӣ ва Марказиро. С) Водиҳои 
Вахшу Ҳисорро. Д) Қаротегину Дарвозро.

104. Комиссияи фавқулодаи диктаторӣ чӣ гуна комис- 
сия буд, барои чӣ ва кай таъсис ёфта буд? А) Комиссияи му- 
ваққатӣ барои гузаронидани интихобот соли 1926. В) Ко- 
миссияи давлатӣ оид ба корҳои Бухорои Шарқӣ соли1922.
С) Комиссияи давлатӣ барои гузаронидани ислоҳоти замин, 
соли 1918. Д) Комиссияи вилоятӣ барои баргардонидани 
округи Хуҷанд ба ҳайати РСС Тоҷикистон соли 1929.

105. Анҷумани якуми намояндагони Бухорои Шарқӣ кай 
доир гашт ва кадом масъалаҳоро ҳал кард? А) Соли 1924, 
масъалаи тақсимотро. В) Соли 1926 масъалаи интихоботро.
С) Соли 1926 масъалаи ташкилии анҷумани якуми шӯроҳо- 
ро. Д) Соли 1929 масъалаи таъсиси РСС Тоҷикистонро.

106. Ташкилоти ҳизбии округи Хуҷанд кай таъсис ёфта 
буд? А) Марти 1917. В) Ноябри 1917. С) Декабри 1917. Д) 
Марти 1918.

107. Комитетҳои Инқилобии ҶМШС Тоҷикистон кадом 
солҳо фаъолият карда буданд? А) 1917-1929. В) 1921-1929. 
С) 1924-1929. Д) 1924-1941.

108. И нтихо б о т б а шӯро ҳо и со лҳо и 1925-1926 кадо м масъ - 
алаи асосиро ҳал карда буд? А) Аз комитетҳои инқилобӣ ба 
шӯроҳо гузаштанро. В) Таъсиси ҳукуматҳои маҳаллиро. С) 
Маъракаи навбатии интихоботро. Д) Аз идораҳои давлатӣ 
дур кардани бойҳоро.

109. Ҳуҷҷатҳои Анҷумани якуми таъсисии шӯроҳои 
ҶМШС Тоҷикистонро номбар кунед. А) Қонун дар бораи 
озодии занҳо, Муроҷиат ба халқҳои Афғонистон. В) Эъло- 
мияҳо, қарорҳо, муроҷиатномаҳо. С) Лоиҳаи нақшаи азнав- 
барқароркунии мамлакат. Д) Қонун дар бораи судҳо.

110. Декларатсияҳои қабулкардаи Анҷумани якуми 
шӯроҳои умумитоҷикистонӣ чиро эълон карда буд? А) Му- 
ваффақиятҳоро дар муборизаи зидди босмачигарӣ. В) Раф- 
ти ислоҳоти обу заминро. С) Таъсисёбии ҶМШС, қӯшунҳои 
миллӣ, миллӣ гардондани захираҳои табиӣ ва ҷорӣ кардани 
таълими умумиро. Д) Гузаронидани ислоҳоти обу заминро.

111. Фарқи кумитаҳои инқилобӣ аз шӯроҳо дар чӣ буд?
А) Дар ном. В) Кумитаҳои инқилобиро ҳарбиён ташкил ме- 
доданду шӯроҳоро ҳизбиён. С) Ҳеҷ фарқе надштанд. Д)
Кумитаҳои инқилобиро таъйин мекарданду шӯроҳоро инти- 
хоб.

112. Дар солҳои 20-уми асри ХХ чӣ гуна кооперативҳо 
вуҷуд доштанд, муайян кунед? А) Кооперативҳои истеъмолӣ, 
харидуфурӯш, қарздиҳӣ, истеҳсолӣ. В) Кооперативҳои сано- 
атӣ, хоҷагии қишлоқ, ҳунармандӣ. С) Кооперативҳои дав- 
латӣ ва хусусӣ. Д) Кооператсияҳои хизматҳои маишӣ, бонкӣ.

113. Корхонаҳои саноатии дар солҳои 1925-1929 дар 
ҷумҳурӣ сохташуда кадомҳо буданд? А) Комбинатҳои бо- 
фандагии Душанбе ва Хуҷанд. В) Фабрикаи «Бофанда»-и 
шаҳри Хуҷанд, роҳи оҳани Тирмиз-Душанбе. С) Заводҳои 
арматурабарории Душанбе, агрегати Исфара. Д) ГЭС-и Вар- 
зоб, заводи нони Душанбе.

114. Аввалин роҳи оҳани Бухорои Шарқӣ кай сохта шуда 
буд? А) Солҳои 1920-1926. В) Солҳои 1924-1929. С) Солҳои 
1926-1929. Д) Солҳои 1929-1932.

115. Марҳалаҳои мубориза бар зидди Иброҳимбекро 
муайян кунед. А) Солҳои 1920-1924, 1924-1926,1926-1931. В) 
солҳои 1922-1923, 1924-1926,1929-1931. С) Охири тобистону 
авали тирамоҳи 1921, охири тирамоҳи соли 1921-тирамоҳи 
соли 1923, солҳои1924-1926, баҳори соли 1931. Д) 1921-1931.

116. Дар хотираи мардум аз бадкирдориҳои Фузайл то 
ба имрӯз чиҳо бештар боқӣ мондааст?. А) Ному ватанаш.
В) Ривоятҳо дар диёраш. С) Сабти бадиҳояш дар китобҳо. 
Д) Қатли 3 муаллимаи ҳоитӣ ва қабристонҳои бародарии 
деҳаи Нимичу шаҳраки Ғарм.

117. Шаклҳои мактабҳои солҳои 20-умро номбар ку- 
нед. А) Мактабҳои нав(шӯравӣ), куҳна, маҳви бесаводӣ. 
В) Мактабҳои наву куҳна. С) Мактабҳои усули наву ҷадидӣ. 
Д) Мактабҳои русӣ-маҳаллӣ.

118. Аввалин театри касбии тоҷик кай ва дар куҷо таъ- 
сис ёфта буд ва ҳоло кадом аст? А) 1924 дар Хуҷанд театри 
ба номи Камоли Хуҷандӣ. В) Соли 1929 дар Душанбе Теат- 
ри ба номи А.Лоҳутӣ. С) Соли 1933 дар Душанбе театри ба 
номи С.Айнӣ. Д) Соли 1936 дар Душанбе театри ба номи 
Маяковский.

119. Муассисаҳои илмии солҳои 20-уми Тоҷикистонро 
номбар кунед. А) Надошт. В) Филиали тоҷикистонии АИ 
СССР. С) Донишкадаи илмӣ-таҳқиқотии назди Ҳукумати 
Тоҷикистон, Ҷамъият барои омӯзиши Тоҷикистон ва эрони- 
ёни берун аз он. Д) Экспедитсияҳои илмии мардумшиносӣ бо 
роҳбарии Семенов ва Андреев.

120. Сабабҳои ба алифбои лотинӣ гузаштанро муайян 
созед. А) Дар алифбои арабиасоси тоҷикӣ дидани диндории 
омма. В) Тақлид ба Озарбойҷон. С) Ҳарчи тезтар ва бо ха- 
роҷоту вақти камтар барҳам додани бесаводӣ.

121. Шартҳои асосии конститутсионии таъсисёбии ҷумҳу- 
рии соҳибихтиёри шӯравӣ чиҳо буданд? А) Шумораи аҳолӣ 
(аз 1 млн. зиёд), ҳудуди муайяну яклухт доштан, бо ягон дав- 
лати хориҷӣ сарҳад доштан. В) Дар давраи тақсимот фаъолу 
иштирокчӣ будан. С) Дар комиссияҳои миллии тақсимот та- 
рафдори зиёд доштан. Д) Сиёсатро ба ҳисоб гирифтан.

122. Округи тоҷикии Хуҷанд барои чӣ ба Ӯзбекистон 
ҳамроҳ карда шуда буд, шарҳи дурусттарашро ёбед? А) Се 
атрофашро ҳудудҳои Ӯзбекистон иҳота мекард. В) Барои 
он ки Тоҷикистон Ҷумҳурии мустақил нагардад, ӯзбекгаро- 

ён даъво мекарданд, ки гӯё Бухорои Шарқӣ барои ба ҳаёти 
осоишта гузаштан ҳоло тайёр нест, аммо округи Хуҷанд ба- 
робари Ӯзбекистон барои ба ҳаёти осоишта гузаштан тайёр 
аст ва то давраи ҳалли масъалаи босмачигарии Тоҷикистон 
Хуҷанд муваққатан ба Ӯзбекистон дохил карда шавад. Бо ин 
роҳ ҳам талаботи конститутсия риоя шуду халқи шуморааш 
аз 1 млн. нафар зиёд тибқи конститутсияи соли 1924-и СССР 
ҳақ дошт, ки на ҷумҳурии мухтор, балки ҷуҳурии мустақил 
шавад) ҳам Тоҷикистон Мухтор гардид. С) Тақсимгарон ҳа- 
мин хел лозим дониста буданд. Д) Ноҳақиҳои бешуморе ба- 
рои тоҷикон шуда буд.

123. Округи Хуҷанд барои чӣ ва кай ба ҶМШС Тоҷикис- 
тон баргардонда шуда буд? А) Иҷрои ваъда, октябри 1929.
B) Иҷрои ваъда, сентябри соли 1929. С) Баъди талошҳои зи- 
ёди Ҳукумати Ҷумҳурӣ ва ҳисоботҳо назди Ҳукумати СССР 
(ИҶШС), 4-уми сентябри соли 1929. Д) Баъди тақсимоти 
ҶШС Ӯзбекистон, 1929.

124. Ба муассисаҳои фарҳангӣ - маърифатӣ чиҳо дохил 
мешаванд, муайян кунед? А) Қасрҳо ва хонаҳои мадани- 
ят. В) Муассисаҳои кино ва телевизион. С) Театрҳо, клубҳо 
боғҳои истироҳатӣ. Д) Театрҳо, клубҳо, қасрҳо ва хонаҳои 
маданият, китобхонаҳо, осорхонаҳо, боғҳо, гулгаштҳо.

125. ҶШС Тоҷикистон чандумин ҷумҳурӣ шуда, ба ҳайа- 
ти СССР (ИҶШС) дохил гардида буд? А) Ҳафтумин. В) Ша- 
шумин. С) Панҷумин. Д) Чорумин.

126. Аз тақсимоти соли 1929 Тоҷикистон чӣ бурдҳо кар- 
да буд, асосиҳояшро ёбед. А) Дар фаъолияташ соҳибихтиёр 
гардид. В) Соҳибихтиёр гардид, каме ҳудудашро зиёд на- 
муд, барои тараққиёти ояндааш имконияти бештаре гирифт.
C) Имконияти бо таъйиноти асосӣ сарф кардани буҷет зиёд 
гардид. Д) Овози ӯро дар минбарҳо мешунавидагӣ шуданд.

127. Шарҳи беҳтари мафҳуми саноатикунониро муайян 
намоед. А) Корхонаҳои саноатӣ сохтанро ифода менамояд. 
В) Рушди саноатро талаб мекард. С) Мамлакатро аз таъси- 
ри техника ва технологияи хориҷӣ ба воситаи сиёсати инки- 
шофи босуръати хусусан саноати вазнин, инчунин саноати 
сабук баровардан буд. Д) Сарвати давлат ва халқро зиёд ме- 
кард.

МАВЗӮИ 3. ТОҶИКИСТОН ДАР ДАВРАИ 
АНҶОМЁБИИ СИЁСАТИ БУНЁДИ АСОСҲОИ 

ҶОМЕАИ СОТСИАЛИСТЙ

§ 32. СИЁСАТИ ШӮРАВИИ САНОАТИКУНОНИИ 
МАМЛАКАТ ДАР ДАВРАИ ГУЗАРИШ БА ҶОМЕАИ 

СОТСИАЛИСТЙ
Мазмун ва фаҳмиши ҷамъиятии саноатикунонӣ. Саноа- 

тикунонӣ сиёсати махсуси Давлати Шӯравӣ буд, ки ҳукумат 
роҳи ба вуҷуд овардани умуман саноати сотсиалистиро ва 
хусусан саноати вазнинро пеш гирифта буд. Саноатикуно- 
нии мамлакат дар солҳои 30-юм ҳадафҳои миллӣ, ҳудудӣ 
ва ҷумҳуриявӣ надошта, балки ҳадафи сиёсии сохтани сот- 
сиализм дар тамоми ҷумҳуриҳои СССР (ИҶШС) буд, яъне 
саноатикунонии СССР (ИҶШС) ҳамчун сиёсат, ба вуҷуд 
овардани саноати вазнини ватание буд, ки давлатро бояд 
аз таъсири технологияи беруна ҳимоя ва талаботи хоҷагии 
халқи худро ба воситаҳои истеҳсолоту моли саноати ватанӣ 
таъмин мекард. Дар татбиқи ин сиёсат моҳияти иқтисодӣ, 
сиёсӣ ва иҷтимоии самараи саноатикунонӣ ба ҳисоб гириф- 
та шуда буд, вале моҳияти минтақавӣ ва миллии самараи 
саноатикунонӣ ба инобат гирифта нашуда буд. Ин камбудӣ 
заминаи сиёсӣ надошт. Он бештар заминаи танқисии иқти- 
содӣ ва баъдан касбию технологӣ дошт. Саноатикунонӣ 
маблағи калон, неруи илмӣ, техникӣ, касбӣ ва захираҳои 
табииро талаб мекард. Танқисии молиявӣ хоси ҳама мин- 
тақаҳо ва ҷумҳуриҳо буд, вале неруи илмӣ, техникӣ, касбӣ 
ва захираҳои табиӣ дар ҳамаи минтақаҳо ва ҷумҳуриҳои со- 
биқ СССР (ИҶШС) якхела набуд.

Дар давраи саноатикунонӣ дар СССР (ИҶШС) кор- 
хонаҳое сохта шуданд, ки бунёд намудани онҳо шарт ва 
зарур буд, вале имкони сохтани корхонаи саноати вазнин 
дар ҳамаи минтақаҳои СССР (ИҶШС) вуҷуд надошт. Ҳу- 
кумати СССР (ИҶШС) ҳарчи арзонтар сохтан, зуд ба кор 
андохтани корхонаро ҳадафи асосии худ қарор дода, баъ- 
зан ҳадафҳои минтақаҳои миллиро ҳам ба назар гирифта 
буд. Аз ҷумла, дар Тоҷикистон корхонаҳои саноати вазнин 
- истеҳсолкунандаи таҷҳизот сохта нашуд, чунки Тоҷикис- 

тон буҷети бунёд кардан, неруи технологию синфи корга- 
ри ташаккулёфта ва интеллигентсияи техникии ба сохтану 
ба кор андохтани чунин корхонаҳои калони саноати вазнин 
қодирро надошт. Аз ин рӯ, корхонаҳои саноати вазнин дар 
ҷойҳое сохта шуданд, ки аввалан, манбаи неруи технологӣ, 
захираҳои табиӣ ва синфи коргари техникӣ доштанд. Чу- 
нин имкониятро боз ҳамон марказҳои саноатии пештара 
Маскав, Донбасс, Кузбасс, Сибири Ғарбӣ, Урал доштанд 
ва боз дар ҳамон минтақаҳо корхонаҳои саноати вазнини 
СССР (ИҶШС) сохта шуда буд. Дар Тоҷикистон дар дав- 
раи сиёсати саноатикунонӣ асосан корхонаҳои саноати са- 
бук - саноати хӯрокворӣ, бофандагӣ, корхонаҳои коркарди 
ашёи хоми саноатӣ сохта шуда буд. Як ҷиҳати хоси саноати- 
кунонии Тоҷикистон он буд, ки ин сиёсат ба ғайр аз сохта- 
ни корхонаҳои саноатӣ инчунин ҳадафи ба вуҷуд овардани 
синфи коргари миллии Тоҷикистонро ҳам дар назар дошт. 
Ҷиҳати дигари саноатикунонии Тоҷикистон аз саноати са- 
бук сар кардани саноатикунонии ҷумҳурӣ мебошад. Фарқи 
дигари саноатикунонии ҷумҳурӣ дер оғоз ёфтани он ва аз 
рӯйи нақшаҳои панҷсола гузаронидани он буд. Саноатику- 
нонии мамлакат дар асоси қарори Анҷумани Х1У ВКП(б) 
соли 1925 сурат гирифта буд. Ин анҷуман анҷумани саноа- 
тикунонӣ ном гирифта буд.

Нақшаи саноатикунонии Тоҷикистон. Чӣ тавре аз дарси 
гузашта маълум гардид, масъалаи саноатикунонии мамлакат 
ҳанӯз аз ибтидои фаъолияти Ҳукумати Шӯравӣ вуҷуд дошт 
ва назари он ҳукумат он буд, ки Русия ва СССР (ИҶШС) боз 
то дер давлати аграрӣ боқӣ хоҳанд монд. Дар доираи сиё- 
сати саноатикунонии СССР (ИҶШС) тибқи нақша ҶМШС 
Тоҷикистон ҳамчун минтақаи бо ашёи хоми саноатӣ таъ- 
минкунандаи минтақаҳои саноатии СССР (ИҶШС) дониста 
шуда буд, вале оид ба саноатикунонии Тоҷикистон ҳамчун 
сиёсати махсуси ба халқҳои (ҷумҳуриҳои) пешқадами СССР 
(ИҶШС) баробар кардани халқу саноати тоҷик аз соли 1927 
сухан оғоз ёфту амал дар асоси директиваи панҷсолаи яку- 
ми тараққиёти хоҷагии халқи Тоҷикистон сар шуд. Нақ- 
шаи амалии саноатикунонии Тоҷикистонро аз баромади А. 
Ҳоҷибоев дар маҷлиси Президиуми КИМ-и Шӯрои РАСС 
Тоҷикистон дида метавонем. Дар он оид ба сохтани корхо-

наҳои саноатие, ки бояд дар асоси ашёи хоми ҷумҳурӣ кор 
мекарданд, сухан рафтааст. Ба нақша гирифта шуда буд, ки 
корхонаҳои зерин сохта шаванд: осиёбҳо (заводҳои орд), ан- 
борҳои ғалла (элеваторҳо), заводҳои коркарди шолӣ, пиво- 
пазӣ, муассисаҳои истеҳсоли шоҳӣ, коркарди пӯст, собунпа- 
зию равғанкашӣ, коркарди оҳан (механикӣ), полиграфӣ, 
хишт, неругоҳҳои барқи обӣ (ГЭС). Ин андешаҳо асоси нақ- 
шаи панҷсолаи якуми тараққиёти хоҷагии халқи ҷумҳурӣ 
барои солҳои хоҷагии 1928/1929-1932/1933 гардида буданд. 
Дар нақшаи панҷсолаи якум номгӯйи соҳаҳои саноат беш- 
тар гардида, соҳаҳои асосии он мушаххас ва номгӯйи маҳсу- 
лоти онҳо аниқ карда шуда буданд.

Буҷети умумии панҷсолаи якуми ҶМШС Тоҷикистонро 
ҶШС Ӯзбекистон муайян карда буд ва он барои тараққиёти 
ҷумҳурӣ ҳамагӣ 271,4 млн. сӯмро соли 1928 ташкил медод, 
ки 18% буҷети умумии Ӯзбекистонро дар бар мегирифт. Ба- 
рои саноатикунонии Тоҷикистон ҳамагӣ 25,2 млн. сӯм ҷудо 
шуда буд. Вале ба саноати Тоҷикистон зиёда аз 82 млн. сӯм 
сарф гардида буд, ки аз ҳисоби маблағгузории Ҳукумати 
СССр (ИҶШС) ва ҷумҳуриҳои бародарӣ буд.

Сохтмони комбинати Намуди умумии комбинати
шоҳибофии Хуҷанд (с. 1931) бофандагии Душанбе. (с.1939)

Дар панҷсолаи дуюм (1933-1937) ба саноати ҷумҳурӣ 
370,81 млн сӯм ҷудо карда шуда буд, ки нисбат ба панҷсо- 
лаи якум 14 баробар зиёд буд. Маблағгузориҳои Ҳукумати 
СССР (ИҶШС) ва ҷумҳуриҳои бародар низ дар назар буд.

Ҳамаи ин имконият дод, ки соҳаҳои асосии саноати 
ҷумҳурӣ муайян гарданд. Дар давраи панҷсолаҳои якум ва 
дуюм дар Тоҷикистон сохтмони 42 корхонаи нав ва таҷҳизо- 
нидани тамоми корхонаҳои куҳна ба нақша гирифта шуда буд.

Соҳаҳои асосии саноати вазнини ҷумҳурӣ инҳо буданд: 

корхонаҳои коркарди металл (заводҳои механикӣ) ва 
истеҳсоли металл (асосан металлҳои рангаи Қарамазор); са- 
ноати кӯҳӣ (конҳои маъдан, сӯзишворӣ); саноати барқ (не- 
ругоҳҳои барқи обӣ ва дизелӣ).

Дар саноати сабук заводҳои пахтатозакунӣ, фабрикаҳои 
ресандагӣ, бофандагӣ, дӯзандагӣ, рангуборкунӣ, хӯро- 
кворӣ, корхонаҳои нонпазӣ, ширу панир, нӯшокиҳои спир- 
тию беспирт, қаннодӣ, равғанбарорӣ, шарбатҳои мевагӣ, 
коркарди мева, гӯшт; дар саноати сохтмон заводҳои хишт, 
оҳак, ранг, коркарди чӯбу тахта буданд. Мақсад аз саноати- 
кунонии ҷумҳурӣ таҳкурсӣ гузоштан ба саноати ҷумҳурӣ ва 
соҳаҳои асосии он барои даҳсолаҳои минбаъда буд.

Луғат
1. Саноатикунонй - калимаи сермаънӣ буда, дар илмҳои ҷо- 

меашиносӣ бо се маънӣ истифода мешавад:
а) сохтани корхонаҳои типи заводу фабрикӣ;
б) сохтани корхонаҳои истеҳсолкунандаи таҷҳизоту мошин;
в) ҳамчун сиёсати махсуси давлатӣ барои ҳалли масъалае ё 

умуман масъалаҳои саноат, истифода мешавад. Дар таҷрибаи 
ҷаҳонӣ саноатикунонӣ дар ду шакл истифода шудааст: саноати- 
кунонӣ ҳамчун раванди табиии соҳа ва саноатикунонӣ ҳамчун си- 
ёсати махсус. Дар матни ин китоб саноатикунонӣ ҳамчун сиёсат 
истифода мешавад.

2. Панҷсола - нақшаҳои кӯтоҳмуддати барои 5 сол пешбини- 
шавандаи тараққиёти хоҷагии халқро меномиданд. Панҷсолаи 
аввал солҳои хоҷагии 1928/1929-1932/1933 ва дувум солҳои 1933 
- 1937-ро дар бар мегирифт.

Савол ва супоришҳо
1. Мафҳуми «саноатикунонӣ»-ро шарҳ диҳед.
2. Саноатро ба соҳаҳо ҷудо намоед.
3. Саноати истеҳсолкунандаи воситаҳои истеҳсолотро шарҳ 

диҳед.
4. Дар Тоҷикистон кадом соҳаҳои саноат вуҷуд дошт?
5. Барои чӣ дар сиёсати саноатикунонии мамлакат барои 

Тоҷикистон саноати сабукро пешбинӣ карда буданд?

§ 33. СОҲАҲОИ АСОСИИ САНОАТИ ҶУМҲУРӢ ДАР 
РАВАНДИ СИЁСАТИ САНОАТКУНОНИИ 

МАМЛАКАТ

Саноати хӯрокворӣ. Ба саноати хӯрокворӣ ҳамаи он кор- 
хонаҳое дохил мешуданд, ки маҳсулоти тайёр ва нимтайёри 
ғизоӣ истеҳсол мекарданд: нон ва маҳсулоти нонӣ, гӯшт ва 
маҳсулоти гӯштӣ, шириниҳо, панирҳо, равғанҳои истеъ- 
молӣ, нӯшокиҳои спиртдору беспирт, шарбатҳои меваю 
сабзавот, ғалла ва маҳсулоти ғаллагӣ, меваи тару хушк, чор- 
во ва маҳсулоти чорво, парандапарварӣ ва маҳсулоти он ва 
ғ. Аз рӯйи нақшаҳои панҷсолаҳои 1 ва 2 дар Тоҷикистон 
корхонаҳои нонпазӣ дар шаҳри Душанбе, шаҳрҳои Хуҷанд, 
Исфара, Кӯлоб, Қӯрғонтеппа, Панҷакент ва дар маркази ҳа- 
маи ноҳияҳои ҷумҳурӣ сохта ба кор андохта шуда буданд.

Дар солҳои саноатикунонӣ саноати коркарди мева ва 
истеҳсоли шарбатҳои гуногуни мевагӣ, заводҳои шароб- 
кашӣ рушд ёфтанд, чунки ашёи хом барои ин корхонаҳо 
вуҷуд дошт. Дар Душанбе, Хуҷанд, Ӯротеппа, Панҷакент, 
Конибодом, Исфара, Регар, Ҳисор, Янгибозор (Ваҳдат), 
Ғарм, Кӯлоб, Қӯрғонтеппа, Шаҳритус заводҳои машруботи 
спиртӣ ва корхонаҳои шарбатҳои мевагӣ сохта, ба кор ан- 
дохта шуда буданд.

Қарор шуда буд, ки саноати коркарди пахта ба дараҷаи 
лозима инкишоф дода шавад, то ки коркарди тамоми чи- 
гити пахта дар Тоҷикистон анҷом ёбад, истеҳсоли равғани 
пахта ва собун ба роҳ монда шавад. Дар Душанбе, Янгибо- 
зор (Ваҳдат), Регар, Қӯрғонтеппа, Кӯлоб, Хуҷанд, Исфара 
заводҳои равғани пахта ва дар Душанбе заводи собунпазӣ 
сохта ба кор андохта шуданд. Сохтмони заводҳои коркарди 
шири Душанбе ва Хуҷанд, фабрикаҳои панири Душанбе ва 
Хуҷанд, камбинати гӯшти Душанбе ва Хуҷанд (сохтмона- 
шон оғоз ёфта буд), заводҳои орди шаҳри Душанбе, Янги- 
бозор, Хуҷанд сохта шуда буданд.

Сохтмони корхонаҳои саноатӣ. Сохтмони корхонаҳои 
саноатӣ дар солҳои 30-юм аз рӯйи нақшаҳои давлатии панҷ- 
солаҳои якум (1928-1932), дуюм (1933-1937) ва сеюм (1938- 

1942) амалӣ карда шуда буд. Маблағгузорӣ ба соҳаи саноат 
аз панҷсола ба панҷсола бамаротиб зиёд мегардид. Маса- 
лан, дар панҷсолаи якум ба саноат ҳамагӣ 25,2 млн. сӯми 
соли 1928, ки 14% маблағгузорӣ ба панҷсоларо ташкил ме- 
дод, ҷудо шуда бошад, дар панҷсолаи дуюм он ба 371,4 млн. 
сӯм расонда шуд , ки қариб 27% маблағи умумиро ташкил 
дода буд. Корхонаҳои саноатии Тоҷикистон дар панҷсо- 
лаи якум ба маблағи 51 млн. сӯм ва дар панҷсолаи дуюм ба 
маблағи 187 млн. сӯм маҳсулот истеҳсол карда буданд. Дар 
панҷсолаи сеюм бошад, ҳиссаи маблағи барои саноат ҷудо- 
шуда аз 50% маблағи умумӣ боло рафт.

Саноати маводди сохтмонӣ. Эхтиёҷ ба маводди сохтмонӣ 
пеш аз ҳама, зарурати сохтани корхонаҳои истеҳсоли хишт, 
санг ва маҳсулоти чӯбу тахтаро пеш овард. Дар солҳои 1929- 
1938 заводҳои хишти шаҳри Душанбе (соли 1929), Кӯлоб 
(1931), ноҳияи Шаҳринав (1932), Пролетар (1932), шаҳри 
Хуҷанд (1936), Исфара (1936), Панҷакент (1936), ноҳияи 
Шаҳритус (1936) ва Кӯктош (1936); заводҳои истеҳсоли ма- 
водди сохтмонии Душанбе (1930), Исфара (1931), комби- 
нати чӯбу тахтаи Душанбе (1938), заводи асфалти Душан- 
бе (1938), заводи истеҳсоли сафолакҳои бомпӯши Душанбе 
(1939), заводи сементи Душанбе (1939), заводи оҳаки Поми- 
ри Шарқӣ (1940) сохта ба кор андохта шуданд.

Саноати бофандагӣ. Дар солҳои 1929 - 1938 дар Тоҷи- 
кистон бо сабаби вуҷуд доштани имкониятҳои моддӣ (ашёи 
хом ва қувваи корӣ) саноати бофандагӣ, пеш аз ҳама, сано- 
ати абрешим хеле тез инкишоф ёфт. Дар нақшаи панҷсолаи 
якум сохтмони фабрикаҳои абрешимресии Хуҷанду Душан- 
бе пешбинӣ шуда буд ва он соли 1930 оғоз гардид. Ҳаёт 
исбот кард, ки Тоҷикистон дар ривоҷ додани корхонаҳои 
истеҳсоли матоъҳои абрешимӣ имкони бештар дорад. Дар 
панҷсолаҳои дуюм ва сеюм ин ду корхонаи абрешимресӣ ба 
комбинатҳои абрешим табдил ёфтанд. Комбинати абреши- 
ми шаҳри Хуҷанд ба қатори корхонаҳои калонтарини истеҳ- 
соли матои абрешимии СССР (ИҶШС) дохил шуд. Ин ҳар 
ду корхона - комбинати шоҳибофии Хуҷанд ва фабрикаи 

шоҳибофии Душанбе солҳои 1931-1935 сохта ба кор андох- 
та шуданд. Хуҷандиҳо дар собиқ СССР (ИҶШС) аввалин 
шуда, бо дастгоҳ бофтани шоҳиро ба роҳ монданд. Солҳои 
1929-1938 дар Тоҷикистон истеҳсоли матоъҳои пахтагин 
ҳам п еш рафт. Со хтмо ни к о мб инати б о фандагӣ ва фаб - 
рикаи трикотажии Душанбе давом ёфт. Аввалин фабрикаи 
ресмонресии ресмонҳои пахтагин - комбинати бофандагии 
Душанбе соли 1932 ба кор дароварда шуд. Солҳои панҷсо- 
лаи дуюм фабрикаҳои бофандагӣ ва рангуборкунии кор- 
хона ба кор сар карданд. Комбинати бофандагии Душанбе 
калонтарин корхонаи саноати бофандагии матоъҳои пахта- 
гини Осиёи Миёна ба ҳисоб мерафт.

Дар солҳои 30-юми асри ХХ саноати чарм ва пойафзоли 
ҷумҳурӣ низ инкишоф ёфт. Солҳои 1929-1937 заводи чарми 
шаҳри Душанбе (1930-1935), фабрикаи пойафзоли Душан- 
бе (1935), фабрикаи пойафзоли Хуҷанд (1936) ба кор шурӯъ 
карданд. Соли 1934 фабрикаи дӯзандагии Душанбе (баъд- 
тар Иттиҳодияи дӯзандагии ба номи Зайнаббибӣ) ба кор сар 
кард.

Саноати пахтатозакунии ҷумҳурӣ хеле пеш рафт. Ҳа- 
маи заводҳои пахтатозакунӣ аз нав ҷиҳозонида шуданд. 
Ҷумҳурӣ дорои 10 заводи пахтатозакунӣ - Душанбе-2, 
Кӯлоб-2, Қӯрғонтеппа-2, Саройкамар-1, Хуҷанд-2, Шаҳри- 
тус-1 буд, ки дар соли 1938 нисбат ба соли 1928 чор баро- 
бар зиёд пахта тоза карданд. Солҳои панҷсолаҳои якум ва 
дуюм заводҳои равғанкашии Қӯрғонтеппа ва Кӯлоб, заводи 
орди Янгибозор (1936), Қӯрғонтеппа (1932) ба кор сар кар- 
данд. Дар солҳои 30-юм заводҳои шаробкашии Шаҳринав, 
Душанбе, Ғарм, Кӯлоб, Хуҷанд, Ӯротеппа, заводҳои нони 
Душанбе, Хуҷанд, Қӯрғонтеппа, заводҳои механикӣ ва таъ- 
мири автомобили шаҳрҳои Душанбе, Хуҷанд, Қӯрғонтеппа 
сохта ба кор андохта шуданд.

Саноати вазнини ҷумҳурӣ ва масъалаҳои он. Ба саноати 
вазнини ҷумҳурӣ асосан заводҳои механикӣ (дар Душанбе, 
Қӯрғонтеппа, Хуҷанд, Исфара ва Конибодом) мансуб бу-

данд. Сохтмони неругоҳҳои 
барқи обии Варзоби Боло, 
Хоруғ ва Вахшу Норак ба 
нақша гирифта шуданд. Ду 
неругоҳи аввалро пештар 
сохта ба кор андохтанд, вале 
сохтмони неругоҳҳои Вах- 
шу Норак бо сабабҳои тех- 
никӣ таъхир ёфт. Неругоҳҳои Неругоҳи барқи обии (НБО) Вар-
хурди дизелӣ дар назди кор- зоб (Варзоб ГЭС) с. 1937
хонаҳои сохташаванда ва ё 
минтақаҳои саноатӣ сохта мешуданд.

Саноати кӯҳӣ. Дар Тоҷикистон дар солҳои 30-юм чӣ дар 
доираи саноатикунонӣ ва чӣ дар рафти иҷрои панҷсолаҳо ба 
корҳои ҷустуҷӯйи геологӣ аҳамияти калон дода шуда буд. Дар 
солҳои 1930-1937 дар Тоҷикистон Комиссияи илмии тоҷикӣ 
(1930-1931), экспедитсияҳои помирӣ (1929-1931), экспедит- 
сияи комплексии Тоҷикистон (1932), экспедитсияи комплек- 
сии тоҷик ӣ - п ом ир ӣ (1932-1937) ам ал м ек ар данд ва б а к оф - 
тукови захираҳои табиӣ ва меҳнатии Тоҷикистон машғул 
буданд. Дар ҳайати ин экспедитсияҳо то 72 даста олимони 
шӯравӣ (дар ИҶШС ҳамагӣ 144 дастаи ҷустуҷӯйӣ мавҷуд 
буд) фаъолият доштанд, ки то 1000 узвро дар бар гирифта 
буданд. Дар натиҷаи фаъолияти ин экспедитсияҳо захи- 
раҳои табиии Тоҷикистон кашф ва роҳҳои истифодаи онҳо 
муайян карда шуда буд. Ҷиҳати муҳимтарини фаъолияти ин 
экспедитсияҳо муайян намудани соҳаҳои ояндадори саноа- 
ти ҷумҳурӣ барои солҳои наздик ва ояндаи дур буд. Конҳои 
зиёде дар тамоми минтақаҳои Тоҷикистон кашф карда шу- 
данд, вале аз онҳо якчанд конҳое, ки бештар аҳамияти уму- 
мииттифоқӣ доштанд, ба кор андохта шуданд (фабрикаи 
маъдантозакунӣ дар Консой, комбинати металлургияи кӯҳӣ 
дар кони Такелӣ, ки асосан ба истеҳсоли металҳои ранга 
машғул буд, ба кор андохта шуд). Ба тариқи механикӣ пар- 
ма кардани чоҳҳо ва ба ин тарз ба кор андохтани чоҳҳоро 
ба роҳ монда, чоҳҳои нафти “КИМ” ва Нефтобод (1934), ба 

истифода дода шуданд. Кони ангишти Шӯроб васеъ кар- 
да, дар он шахтаҳои нав сохта шуданд. Истеҳсоли ангишт 
дар Панҷакент, Зиде, тиллошӯӣ дар минтақаҳои Дарвоз ва 
Даштиҷум ба роҳ монда шуд. Саноати кӯҳӣ дар Тоҷикистон 
дар давраи саноатикунонӣ ривоҷ ёфт. Соҳаи асосии он са- 
ноати сӯзишворӣ буд. Истеҳсоли нафт аз 11 ҳазор тоннаи 
соли 1930 дар соли 1937 ба 28 ҳазор тонна расид. Истеҳсоли 
ангишт дар як кони Шӯроб аз 13 ҳазор тоннаи соли 1928 ба 
19 ҳазор тонна расид. Солҳои 30-юми асри ХХ дар инкишо- 
фи саноати кӯҳии ҷумҳурӣ солҳои кофтукову ҷустуҷӯҳо буд. 
Мавзеъҳои асосии захираҳои табиидошта таҳқиқ ва захи- 
раҳои онҳо муайян карда шуда буданд.

Дар солҳои 30-юм ба истеҳсоли энергияи барқӣ аҳами- 
яти калон дода шуд. Дар ин солҳо сохтмони неругоҳҳои 
барқи обии (НБО) Варзоби Боло (7,5 Квт), Вахш, Пулисан- 
гин (50 ҳ. кВт) ва неругоҳҳои зиёде ба нақша гирифта шуда 
буд. Солҳои 1932-1937 НБО-и Варзоби Боло сохта ба кор ан- 
дохта шуд, вале НБО-ҳои Вахш ва Пулисангин бо сабабҳои 
муайяни техникӣ сохта нашуданд. Ба ҷойи онҳо НБО-ҳои 
байниноҳиявӣ дар тамоми минтақаҳои Тоҷикистон - дар 
Душанбе, Хуҷанд, Қӯрғонтеппа,Кӯлоб, Конибодом, Панҷа- 
кент, Ӯротеппа, Файзобод, Ғарм, Хоруғ, ҳамагӣ 39 неругоҳи 
барқи обӣ ва дизелӣ сохта шуд. Тамоми неругоҳҳои дизе- 
лии пештара аз нав таҷҳизонида ва пуриқтидортар карда 
шуданд. Дар натиҷа истеҳсоли барқ дар ҷумҳурӣ 1,6 баро- 
бар афзуд, яъне аз 15 млн. кВт соли 1932 дар соли 1937 ба 
24,8 млн. кВт расид. Акнун барқро на фақат дар шаҳрҳою 
корхонаҳо, балки дар марказҳои ноҳияҳову деҳаҳо ҳам ис- 
тифода мебурдагӣ шуданд. Чароғзоркунии умумии шаҳру 
шаҳракҳо ва деҳаҳо сар шуд.

Дар солҳои 30-юм дар ҷумҳурӣ 20 соҳаи саноати нав 
(мошинсозӣ, коркарди металл, пойафзол, либосдӯзӣ, гӯшт, 
ҳасиб, равған, шарбати мева, бофандагӣ, ресандагӣ, масо- 
леҳи сохтмонӣ, чӯбу тахта), ки дорои 273 корхонаи хурду 
калон буданд, амал мекарданд. Барои сохтани ин корхо- 
наҳо 50 млн. сӯм сарф шуда буд, ки 20,5% маблағгузории 

ҷумҳуриро барои хоҷагии халқ ташкил медод. Инкишофи 
солонаи саноати Тоҷикистон дар солҳои 1929-1938 21%-ро 
ташкил дода буд. Дар ҳолате, ки ин нишондод дар Иттиҳо- 
ди Шӯравӣ 16,9%-ро ташкил медод.

Луғат
1. Экспедитсия - калимаи лотинӣ буда, маънои луғавиаш фи- 

ристодан аст. Дар матни китоб ба маънои гурӯҳи таҳқиқӣ ва омӯ- 
зишӣ омадааст.

2. Комиссияи илмии тоҷикӣ-помирӣ - комиссияе, ки солҳои 
1931-1932 ба кофтукови захираҳои табиии Тоҷикистон машғул 
буд.

3. Комиссияи илмии Помир - комиссияи илмие, ки солҳои 
1833-1937 ба омӯзиши захираҳои табиии Помир машғул буд.

Савол ва супориш
1. Соҳаҳои асосии саноати Тоҷикистон дар давраи саноати- 

кунонӣ кадомҳо буданд?
2. Душвориҳои саноатикунонии Тоҷикистонро шарҳ диҳед.
3. Соҳаҳои афзалиятдоштаи саноати Тоҷикистон кадомҳо бу- 

данд?
4. Минтақаҳои саноатии Тоҷикистонро номбар кунед ва 

шарҳ диҳед.
5. Муваффақиятҳои саноатикунониро шарҳ диҳед.

§ 34. СИЁСАТИ ДАВЛАТИИ ТАЙЁР КАРДАНИ 
СИНФИ КОРГАРИ ҶУМҲУРӢ

Тавсифи умумӣ. Азбаски ҳанӯз дар лоиҳаи панҷсолаи 
якуми рушди хоҷагии халқи Тоҷикистон сохтмони корхо- 
наҳои зиёде ба нақша гирифта шуда буд ва баъзеи онҳо бояд 
бо техникаю технологияи нав кор мекарданд ва саноати 
ҷумҳурӣ низ серсоҳа гардида буд. Эҳтиёҷ умуман ба корга- 
рони ихтисосманд ва хусусан ихтисосҳои нав зиёд мегардид. 
Аз ин сабаб лозим омад, ки тайёр кардани онҳо низ ба си- 
ёсат табдил дода шавад. Ин масъала мавзӯи баҳсҳои зиёди 
анҷуманҳои I, II, III, IV Ҳизби Коммунистии Тоҷикистон,

Шӯроҳои IV ва У-и Иттифоқҳои касаба ва слётҳои пешқа- 
дамони саноат гардида буд. Дар рафти ин баҳсҳо роҳҳои 
асосии тайёр кардани синфи коргари миллӣ кашф ва инти- 
хоб гардид. Роҳҳои асосии он ба таври шогирдӣ, бригадавӣ, 
истеҳсолӣ - таълимӣ ва мактабӣ буданд.

Сиёсати давлатии тайёр кардани синфи коргари касбӣ. 
Дар тамоми солҳои 30-юм дар Тоҷикистон синфи коргарро 
бо роҳи омӯзондани коргарони нав аз ҳисоби аҳолии шаҳру 
деҳот тайёр мекарданд. Усули омода сохтани онҳо дар курс- 
ҳои кӯтоҳмуддат дар мактабҳои махсус (ФЗО. ФЗУ) ба таври 
бригадавӣ ва инфиродӣ буд. Сиёсати бо кор таъмин намуда- 
ни наврасон қотеона гузаронида мешуд, яъне корхонаҳо ва- 
зифадор буданд, ки аз 8 то 20% ҷойи кори худро барои нав- 
расон ҷудо кунанд. Онҳо дар мактабҳои номбаршуда ҳунар 
меомӯхтанд. Самти асосии сиёсати давлатии тайёр кардани 
синфи коргар дар ҳайати синфи коргари ҷумҳурӣ ба вуҷуд 
овардани бартарии аҳолии маҳаллӣ ба ҳисоб мерафт, чунки 
ҳайати он то соли 1929 аксаран аз аврупоиҳо иборат буд. Ав- 
рупоиҳо дар бригадаҳои махсуси мутахассисон ҷамъ омада 
буданд. Коргарони маҳаллӣ фақат корҳои ёрирасонро иҷро 
мекарданд. Лозим дониста шуд, ки ин сохтор вайрон карда 
шавад. Ба бригадаҳои мутахассисон коргарони бетахассусро 
ҳамроҳ намуда, дар рафти кори амалӣ маҳаллиён ҳам ихти- 
сосеро ёд мегирифтанд. Ин усулро усули истеҳсолии тайёр 
кардани коргар меномиданд. Бо ин усул пеш рафтан мум- 
кин нашуд. Соли 1930 аввал курсҳои махсуси тайёр кардани 
коргарони ихтисосҳои бинокорӣ кушода шуданд. Ин кор ба 
зиммаи Комиссариати халқии меҳнат гузошта шуда буд. Ба 
касбомӯзӣ пеш аз ҳама бекорони дар қайди биржаи меҳнат 
буда ва наврасону ноболиғон ҷалб карда мешуданд. Ҳаққи 
таълим аз ҳисоби вазоратҳо ва биржаи меҳнат буд. Ҳуку- 
мати умумииттифоқ низ барои тайёр кардани кадрҳои их- 
тисоси сохтмончӣ (хиштчин, андовагар, дуредгар, бомпӯш) 
соли 1930 қариб 5,5 ҳазор сӯм ҷудо карда буд. Таълимгоҳи 
“Установка” ба тайёр кардани ихтисосҳои ронанда, трак- 
торчӣ, коргарони алоқа, саноат, роҳи оҳан, харрот, моши- 

нистҳои роҳи оҳан сар кард, вале аз рӯйи дархостҳои вазо- 
рату муассисаҳо маълум гардид, ки ин таълимгоҳ он миқдор 
ихтисосмандонро тайёр карда наметавонад. Соли 1930 дар 
назди конҳои САНТО, Шӯроб, роҳи оҳан, саноати шоҳибо- 
фӣ, “Тоҷикдавлатсохтмон” мактабҳои шогирдии фабрикию 
заводӣ кушода шуданд. Таълимгоҳи “Установка” ба Ҷамъ- 
ияти саҳҳомӣ табдил ёфт ва соли 1931 дар Душанбе, Хуҷанд, 
Ӯротеппа, Кӯлоб шуъбаҳои худро кушод. Соли 1931 бошад, 
мактабҳои шогирдии ихтисосҳои оммавӣ кушода шуданд. 
75-80%-и шогирдони ҳамаи ин мактабҳо мебоист аз марду- 
ми малаллӣ мебуд. Солҳои 1931-1932 курсҳои кӯтоҳмуддати 
комбинати шоҳибофии Хуҷанд, кони ангишти Шӯроб, за- 
води хишти Душанбе, Сарраёсати нақлиёти боркашонӣ ба 
курсҳои доимоамалкунанда табдил ёфтанд.

Як самти махсуси сиёсати тайёр кардани ихтисосҳои 
коргарӣ истифодаи коргарони мавсимӣ буд. Барои ҳарчи 
пурсамартар истифода бурдани ин қувва ҳатто июни соли 
1931 декрети махсуси КИМ ва ШКХ СССР (ИҶШС) баро- 
мада буд. Коргарони мавсимӣ асосан аз деҳа буданд ва ҳар 
тобистону зимистон шумораи онҳо зиёд мешуд. Вазоратҳо 
ва муассисаҳои сохтмонӣ онҳоро ҳам ба ҳисоб гирифта, аз 
ҷумлаи онҳо кадрҳои коргарӣ тайёр мекарданд. Онҳоро 
бештар дар сохтмонҳои роҳҳо, корхонаҳои саноатӣ, муас- 
сисаҳои коммуналӣ истифода мебурданд. Дар ҳолати набу- 
дани имконияти ба корхона ҷалб кардани ҳунармандон дав- 
лат сиёсати кооператсиякунонии онҳоро пеш гирифта, то 1 
январи соли 1932 10000 ҳунармандро ба ин ё он кооператив 
муттаҳид намуд. Аз ҳисоби онҳо устохонаҳои умумӣ таъсис 
дода шуда буданд, ки ҳунармандро ба истеҳсолоти ҷамъи- 
ятӣ - сотсиалистӣ наздик мекард. Ҳукумат роҳи дигари дар 
марказ (Русия, Ӯзбекистон) тайёр кардани кадрҳои корга- 
риро ҳам истифода мебурд. Он ихтисосҳои коргарие, ки 
дар Тоҷикистон тайёр карданашон душвор буд, дар Русия 
ва дигар ҷумҳуриҳо тайёр карда мешуданд, яъне дар солҳои 
1930-1932 дар ҷумҳурӣ беш аз 9000 коргари ихтисоснок тай- 

ёр карда буданд, ки 2000 нафарашонро наврасон ташкил ме- 
доданд.

Солҳои 1933-1937 ба тайёр кардани коргарони баланд- 
ихтисос факултаҳои коргарӣ, техникумҳои саноатӣ ва сох- 
тмонии Душанбе ва полиграфии Хуҷанд сар карданд, вале 
саноати ҷумҳурӣ ҳоло на фақат бо коргарони ихтисосдор, 
балки одӣ ҳам пурра таъмин набуд. Дар ҷумҳурӣ дар сохт- 
монҳою истеҳсолот қариб 4000 коргар намерасид. Масалан, 
дар соли 1933 барои бунёди НБО-и Варзобу корхонаи масо- 
леҳи сохтмонии Харангон қариб 1800 коргар, барои Консой 
ва Шӯроб зиёда аз 200 коргар, соли 1934 барои Нефтобод 
қариб 170 коргар, барои комбинати шоҳибофии Хуҷанду 
фабрикаи шоҳибофии Душанбе 900 коргар намерасид. Аз 
ин рӯ, солҳои 1934-1936 дар ҷумҳурӣ мактабҳои ШФЗ (шо- 
гирдии фабрику заводӣ) дар назди корхонаи нафти Нефто- 
бод, шоҳибофии Хуҷанд, матбааҳои Душанбе ва Хуҷанд, 
фабрикаи дӯзандагии Душанбе, чоҳҳои нафткашии КИМ 
кушода шуданд. Дар НБО-и Варзоб, комбинати полиграфӣ, 
фабрикаи дӯзандагӣ, заводи механикӣ бо роҳҳои инфиродӣ 
ва бригадавӣ зиёда аз 1000 коргар тайёр карда шуда буд. 
Теъдоди синфи коргари ҷумҳурӣ ба 22145 нафар расид, ки 
нисбат ба соли 1932 10,5 ҳ. зиёд буд.

Як хусусияти дигари ташаккулёбии синфи коргари тоҷик 
аз ҳисоби занҳо зиёд шудани он буд, зеро дар Тоҷикистон 
бештар корхонаҳое сохта мешуданд, ки ба меҳнати зан ва 
малакаи касбии он мувофиқат мекарданд. Дар корхонаҳои 
пиллакашӣ, ресмонресӣ, дӯзандагӣ, бофандагӣ, коркарди 
мева ва хӯрокворӣ, ки аз ҳама бештар сохта мешуданд, асо- 
сан дасти зан даркор буд, яъне хусусияти истеҳсолот ҳайати 
ҷинсии синфи коргари ҷумҳуриро муайян месохт.

Луғат
1. Шогирдӣ - усуле буд, ки ҳар як усто шогирд, ёвар дошт ва 

ба ӯ касби худро ёд медод.
2. Бригада - гурӯҳ, даста. Дар матн ба маънои бригадаи истеҳ- 

солӣ омадааст.

3. Усули бригадавӣ - усуле буд, ки дар истеҳсолот ва ё сохт- 
мон ба як гурӯҳи одамон як касбро (хиштчин, андовачӣ, дуред- 
гар, рангмол, шишабур, сандалисоз...) меомӯзонданд.

4. Истеҳсолию таълимӣ - усуле буд, ки шаҳрванд дар як ҳолат 
ҳам шогирд буду ҳам истеҳсолкунанда, яъне дар рафти истеҳсо- 
лот касберо аз худ мекард.

5. ФЗУ (фабрично - заводские училища) - Омӯзишгоҳҳои фа- 
брикавӣ - заводӣ(ОФЗ) .

Савол ва супоришҳо:
1. Зарурати тайёр кардани синфи коргари миллиро фаҳмонед.
2. Душвориҳои тайёр кардани синфи коргари тоҷикро баён 

кунед ва шарҳ диҳед?
3. Муассисаҳои тайёр кунандаи синфи коргари солҳои 30- 

юмро номбар кунед?
4. Корхонаҳои барои худ коргар тайёр мекардагиро номбар 

кунед.
5. Хусусиятҳои тайёр кардани синфи коргари солҳои 30-юми 

асри ХХ-ро муайян созед?

§ 35. МУСОБИҚАИ ИСТЕҲСОЛӢ ДАР ДАВРАИ 
БУНЁДИ АСОСҲОИ ҶОМЕАИ СОТСИАЛИСТӢ

Аз шанбегиҳои коммунистӣ ба мусобиқаи меҳнатӣ. Син- 
фи коргари тоҷик ҳоло дар ибтидои Ҳокимияти Шӯравӣ ба 
мусобиқаи меҳнатӣ шинос буд. Ин мусобиқа, ки дар намуди 
шанбегиҳои коммунистӣ бо ташаббуси коргарони пешқа- 
дам дар солҳои авҷи ҷанги шаҳрванди (соли 1919) ва мин- 
баъд гузаронида мешуд, дар тарбияи коргарон дар истеҳ- 
солоти ҷамъиятии сотсиалистӣ саҳми босазое гузошта буд. 
Маҳз дар солҳои 1919-1928 мусобиқаи фаъоли синфи коргар 
муносибати меҳнатии синфи коргар ва истеҳсолотро тағй- 
ир додан гирифт. Мусобиқа дар солҳои 30-юм ба меҳнати 
софдилона, самаранок ва муносибати нави ҷамъиятӣ таб- 
дил ёфт. Сабаби асосии ин табдилёбӣ аввалан, табдилёбии 
худи истеҳсолот ва муносибатҳои истеҳсолӣ буд. Коргарони 
шӯравӣ ба натиҷаи меҳнати худ ҳавасманд буданд, чунки ин 
натиҷа на фақат ба маоши онҳо, балки тамоми зиндагиашон 

таъсири мусбат мерасонд. Дар ташкили чунин мусобиқа 
машваратҳои истеҳсолии коргарон роли калон бозиданд. 
Барои хуб кор кардан, ҳарчи бисёр истеҳсол кардан, сарфа 
намудани вақт ва истифодаи самараноки вақту таҷҳизот як 
ҳаракати оммавие сар шуд, ки бо номи мусобиқаи сотсиа- 
листӣ машҳур гардид. Коргарон дар ин мусобиқаи сотсиа- 
листӣ иштирок намуда, бо идора кардани истеҳсолот шинос 
мешуданд. Баробари шиносоӣ дар онҳо ҳисси масъулият 
барои кори муассиса ва муносибати ғамхорона ба он та- 
шаккул меёфт. Дар машваратҳои истеҳсолии коргарон ҳам 
ташаббуси нави пешқадамони истеҳсолот муҳокима гарди- 
да, дастраси оммаи васеи коргарон гардонида мешуд. Му- 
собиқа ҳосилнокии меҳнатро баланд ва нишондиҳандаҳои 
сифатии корро беҳтар мегардонд.

Мусобиқаи сотсиалистӣ маҳсули давраи саноатикунонӣ 
набуд. Ин мусобиқа ҳоло дар давраи азнавбарқароркунии 
хоҷагии халқ барои сарфаи маҳсулот, қувваи барқ, олоту 
анҷом сар шуда буд ва натиҷаҳои хуб ҳам дода буд. Акнун 
дар солҳои саноатикунонӣ шаклу усулҳои нави мусобиқаи 
сотсиалистӣ ба миён омада истода буданд, ки тамоми кор- 
гаронро фаро мегирифтанд, чунки натиҷаи ин мусобиқаҳо, 
пеш аз ҳама ба манфиати худи онҳо нигаронида шуда буд.

Шаклҳои мусобиқа. Мусобиқа байни коргарон омма- 
витарин шакли мусобиқа буда, байни коргарон дар звено, 
участка, сех, фабрика, завод, комбинат ва дар алоҳидагӣ 
гузаронда мешуд. Ҳар як мусобиқакунанда уҳдадорӣ меги- 
рифт, ки чӣ кори иловагие ғайр аз кори асосиаш иҷро намо- 
яд, то ки сабабгори зиёдшавии маҳсули меҳнаташ гардад. 
Ин ё дар шумора ё дар сифат ё дар арзиши асосии маҳсулот 
зоҳир мегардид.

Мусобиқа байни сехҳо. Ин шакли мусобиқа байни корга- 
рони сехҳои алоҳидаи корхона гузаронда мешуд. Агар сехҳо 
як раванди корро ташкил медоданд, шартҳои шартнома ҳам 
якхела (ҳам дар шумора ва ҳам дар сифат) мешуданд. Агар 
сехҳо тахассуси ҳархела дошта бошанд, шартҳои шартнома 
одатан дар фоиз муқаррар мегардид.

Мусобиқа байни фабрикаю заводҳо. Дар ин шакли му- 
собиқа коргарони фабрикаю заводҳо (фабрика бо фабри- 
ка, завод бо завод) мусобиқа карда, шартҳои мусобиқа дар 
фоиз муқаррар карда мешуд.

Ин се навъи мусобиқаи меҳнатӣ (сотсиалистӣ), мусо- 
биқаи вилоятӣ, кишварӣ ва ҷумҳуриявӣ буданд. Боз мусо- 
биқа байни коргарони корхонаҳои ҳамтипи иттифоқӣ ҳам 
буд, яъне коргарони як соҳаи саноати ҷумҳурӣ коргарони 
ҳамкасби худро дар ҷумҳуриҳои дигар ба мусобиқа даъ- 
ват мекарданд. Дар ҳама ҳолат тарафҳои мусобиқакунанда 
шартнома имзо мекарданд. Қарордодҳои шартнома аз та- 
рафи комиссияи махсус назорату тафтиш карда мешуд ва 
ҷамъбаст мегардид. Натиҷаи ҷамъбасти онҳоро дар маҷли- 
си якҷоя ё ба намояндагони тарафҳо эълон менамуданд.

Мусобиқаи меҳнатӣ ҳоло дар ибтидои ташкилаш кам- 
будиҳо дошт. Заминаи асосии ин камбудӣ аз надоштани 
таҷрибаи ташкил ва гузаронидани чунин чорабиниҳо ибо- 
рат буд. Аз ин рӯ, дар ибтидо баъди бастани қарордод раф- 
ти иҷрои онро ба ҳоли худ гузошта, ҳеҷ кас ба он масъулияти 
шахсӣ ҳис накард. Баъдтар ба хулосае омаданд, ки барои роҳ- 
барӣ ба мусобиқа ситод лозим аст. Аз соли 1929 сар кар- 
да дар ҷумҳурӣ амали ситоди роҳбарии мусобиқаи меҳнатӣ 
(сотсиалистӣ) оғоз ёфт. Масъалаҳои ташкилӣ, усул, роҳбарӣ 
ва беҳтар гардонидани ташаббускории коргарон дар ҳа- 
маи зинаҳои роҳбарӣ (маъмурияти сех, корхона, вазорат ва 
ҷумҳурӣ) борҳо муҳокима шуда буданд. Мусобиқа шаклҳои 
нав гирифт. Ҳаракати стахановчигӣ, изотовчигӣ ва даҳҳо 
номҳои дигаре ҳастанд, ки дар солҳои панҷсолаи дуюм ба 
мусобиқаи меҳнатӣ шӯҳрати нав бахшида буданд. Ҳарчанд 
дар ин раванд баъзе сохтакориҳои ҷузъӣ вуҷуд дошт, вале 
барои кулли коргарони мамлакат ин ташаббус навоварӣ, 
меҳнати содиқона барои худу ватани сотсиалистиашон буд.

Мусобиқаи меҳнатӣ дар саноат. Мусобиқаи меҳнатӣ 
хоси ҳамаи давраҳои инкишофи ҷамъият буд ва ҳаст. Ода- 
мон дар ҳама соҳаи ҳаёту ҷамъияташон ботинан бо ҳамди- 
гар мусобиқа доштанд ва ин мусобиқаро дар солҳои 30-юми 
асри ХХ Ҳокимияти Шӯравӣ ба арсаи сиёсӣ баровард. Мақ- 

сади асосии ташкили ин мусобиқа тарбияи меҳнатӣ, баланд 
бардоштани маҳорат ва малакаи меҳнатии коргарон, эсте- 
тикаи меҳнат, ёд додани таҷрибаи пешқадам, омӯзонидани 
техника, омӯзонидани бисёрихтисосӣ, баланд бардоштани 
ҳосилнокии меҳнат, маоши синфи коргар ва ғайраҳо бу- 
данд, яъне ташкили мусобиқа ҷанбаҳои иҷтимоӣ, фарҳангӣ 
ва ҳатто сиёсӣ дошт.

Мусобиқаи меҳнатӣ (сотсиалистӣ) аз соли 1935 сар кар- 
да, характери умумихалқиро гирифта, бо номи «Ҳаракати 
стахановӣ» машҳур гардид. Алексей Стаханов - ангишткани 
Донбасс вазифаи ҳаррӯзаи худро дар як баст то 14 баробар 
иҷро мекардагӣ шуд ва дар СССР (ИҶШС) тарафдорону 
пайравони зиёде пайдо кард. Аз ҷумла, дар Тоҷикистон пай- 
равони ӯ дар конҳои Консой Умурзоқов, Муратов, Маслен- 
ников, дар Шӯроб Назаршо Назаршоев, Қаландар Тошбе- 
ков, дар заводи механикии Душанбе Богомолов, дар чоҳҳои 
нефти “КИМ” Лягаев ва Кузнетсов, дар депои Душанбе ма- 
шинист Максимов, дар комбинати шоҳибофии Хуҷанд Би- 
соро Мараҷабова, Назокат Шокирова, Алибоева, Устобое- 
ва, дар заводи пахтаи Душанбе К. Яъқубов, К. Норматов, И. 
Додобоев ва садҳо дигарон буданд, ки нақшаҳои худро дар 
як баст 5-14 баробар зиёд иҷро карда буданд. Дар ҳарака- 
ти стахановчигии солҳои 30-юм 100% синфи коргари тоҷик 
иштирок дошт. 60%-и иштирокчиён унвони стахановчиро 
гирифта буданд. Барои ба ин ном сазовор шудан коргар ме- 
боист супориши солонаи худро барзиёд иҷро мекард. Дар 
комбинати шоҳибофии Хуҷанд соли 1936 514 стахановчӣ кор 
мекарданд. Стахановчиён ҷамъомаду маҷлисҳо ва машва- 
ратҳои зиёде гузаронида, таҷрибаи худро дастраси умум 
мегардониданд. Ҳатто ба участкаҳои қафомонда гузаш- 
та онҳоро ба пешқадамон баробар мекарданд. Мусобиқаи 
меҳнатии солҳои 30-юм на шиор, балки ҳаёти воқеии синфи 
коргар буд. Муносибатҳои истеҳсолии сотсиализм саноати 
солҳои 30-юмро мустаҳкам ва устувор намуд.

Масьалаҳои иҷтимоии синфи коргар. Ҳалли масъалаҳои 
иҷтимоии синфи коргар ба ғайр аз тайёр кардани ҷойи кор 
боз ба чандин масъалаҳои дигар - баланд бардоштани да- 

раҷаи фарҳангию-техникии коргарон, баланд шудани шуур- 
нокии сиёсӣ ва фаъолгардии онҳо дар ҳаёти ҷамъиятӣ-сиё- 
сии ҷумҳурӣ, беҳ гардидани вазъияти моддии коргарон ва 
ба сиёсати давлатӣ табдил ёфтани амалигардонии ин масъа- 
лаҳо вобаста буд.

Масъалаи ба вуҷуд овардани ҷойи кору бо коргарони 
касбӣ таъмин намудани истеҳсолот, сиёсати давлатие буд, 
ки дар тамоми давраи саноатикунонӣ давом кард. Дар та- 
моми солҳои 1928 - 1938 барои саноати Тоҷикистон 15 ҳа- 
зор ҷойи корӣ ба вуҷуд оварда шуда буд. Акнун вазифа 
меистод, ки дараҷаи моддию техникии онҳо баланд бар- 
дошта шавад. Барои ин пеш аз ҳама бесаводиро дар байни 
коргарон барҳам додан лозим буд. Аз соли 1930 вазоратҳои 
дахлдори соҳаҳои саноат бо Вазорати маориф шартномаҳо 
имзо намуда, ба кушодани мактабу курсҳои маҳви бесаво- 
дии коргарон сар карданд. Дар солҳои 1929-1932 зиёда аз 
20000 коргар мактабу курсҳои маҳви бесаводиро хатм кар- 
да буданд. Саводнокӣ ва маърифатнокӣ синфи коргарро ба 
баланд бардоштани малакаи касбиаш водор кард. Вай ба 
маҳфилҳои гуногуни техникӣ рафт. Ҳаракат барои аз худ 
кардани минимуми техникӣ ду дараҷа дошт. Дараҷаи якум 
барои коргарони нав ба кор омада ва дараҷаи дуюм барои 
коргарони дар истеҳсолот кор карда истода муқаррар шуда 
буд. Минимуми дараҷаи дуюм донишу малакаи зиёдеро та- 
лаб мекард. Коргароне, ки ба дараҷаи дуюм имтиҳон месу- 
пориданд, баъди вақти корӣ ба таври ҳатмӣ дар ҷамъияти 
махсуси “Барои аз худ кардани техника” мехонданд. Дар 
Душанбе ин ҷамъият 19 курси таълимӣ ва 57 маҳфил, дар 
Хуҷанд қариб 90 курсу маҳфил дошт. Зиёда аз 4,5 ҳ. нафар 
коргарон аъзои ин ҷамъият буданд. Ин буд, ки шумораи 
баъзе ихтисосҳо мисли ҳаррот, челонгар, пармагар, ронан- 
да, трактористҳо дар ҷумҳурӣ 6,7 баробар зиёд гардид.

Луғат
1. Мусобиқаи истеҳсолӣ - як навъи ривоҷ додани кор ба воси- 

таи мусобиқа, ки зодаи сотсиализм буд. Дар солҳои саноатику- 
нонӣ ва коллективонӣ аввал ҳамчун ташаббус ба амал омад ва

баъд ба сиёсати давлатӣ табдил ёфта, бо номи мусобиқаи сотсиа- 
листӣ машҳур гардид.

2. Мусобиқаи сотсиалистӣ - як навъ мусобиқаи меҳнатӣ - ис- 
теҳсолие буд, ки дар солҳои 30-юми асри ХХ дар СССР (ИҶШС) 
ташаккул ёфта, ба яке аз воситаҳои пешрафти истеҳсолот табдил 
ёфт. Авҷи баланди ин мусобиқа номи «стахановчигӣ»-ро гирифта 
буд, ки солҳои тӯлонӣ амал кард.

3. Стаханов - Стаханов Алексей Григоревич (1905-1977) наво- 
вари саноати истихроҷи ангишт. Дар як баст нақшаро то 14 баро- 
бар иҷро мекард. Ҳатто 19. 09. 1935 дар як баст (5 соату 45 дақиқа) 
227 тонна ангишт канда буд, ки 29,9 баробари нақша буд.

4. Ҳаракати стахановӣ - ҳаракат ва ташаббуси меҳнатии 
солҳои 30-40 асри ХХ буд, ки мақсад аз он ҳосилнокии меҳнат ва 
навовариро дар истеҳсолот зиёд кардан буд.

5. Шанбегии коммунистӣ - як навъ кори ихтиёрӣ ва бемузди 
меҳнаткашони шӯравӣ дар давраи авҷи ҷанги шаҳрвандӣ буд бо 
даъвати В.И.Ленин дар бораи беҳтар кардани кори роҳҳои оҳан 
12.04.1919 дар депои Москва-сартировочнаяи роҳи оҳани Мос- 
ква-Қазон пайдо шуда, ба шанбегиҳои умумироссиягӣ табдил 
ёфта буд. Ин ҳаракатро Ленин дар мақолааш “Ташаббуси бу- 
зург” хуб шарҳ додааст.

Саволҳо
1. Шаклҳои мусобиқаҳои меҳнатии солҳои 30-юми асри ХХ- 

ро муайян кунед ва шарҳ диҳед?
2. Шанбегиҳои коммунистиро шарҳ диҳед?
3. Масъалаҳои синфи коргарро шарҳ диҳед?
4. Стахановчигӣ ва ҳаракати стахановиро шарҳ диҳед?

5. Стахановчиёни тоҷикистониро номбар кунед ва шарҳ 
диҳед.

§ 36. СИЁСАТИ ШӮРАВИИ КОЛЛЕКТИВОНИИ 
ХОҶАГИИ ҚИШЛОҚИ ҶУМҲУРӢ ВА 

ХУСУСИЯТҲОИ ОН
Тавсифи умумии масъала. Мафҳум, мақсад ва сиёса- 

ти муттаҳидгардонии хоҷагиҳои деҳқонӣ, ки дар солҳои 
20-30-юми асри ХХ бо номи коллективонӣ машҳур буд, 
ҳамдигарро пурра мекунанд, яъне муттаҳид кардани хоҷа- 

гиҳои яккадасти деҳқонӣ ба хоҷагиҳои дастаҷамъии (ко- 
лективии) истеҳсолӣ коллективонидани соҳаи кишоварзӣ 
номида мешавад. Ин сиёсатро Ҳокимияти Шӯравӣ аввал 
ҳамчун назария, баъд ҳамчун амалия гузаронида буд, яъне 
коллективонидан се давраро аз сар гузаронидааст: солҳои 
1918-1927, 1928-1932, 1933-1937. Давраи аввал - солҳои 1918- 
1927 давраи ибтидои коллективонӣ буда, бештар бо номи 
кооператсиякунонӣ маълум аст, ки ҳам ислоҳоти замин ва 
ҳам таҷрибаи таъсиси хоҷагидории шӯравиро дар шаклҳои 
хоҷагиҳои шахсӣ, давлатӣ ва коллективию иҷоравӣ дарбар 
гирифта, барои коллективонии саросарӣ замина тайёр кард. 
Баъди қабул шудани декрет дар бораи замин, солҳои 1918- 
1921, 1921-1923 ислоҳоти обу замин гузаронида шуд ва хоҷа- 
гидории шахсию коллективӣ - ТОЗ-ҳо, артелҳо, коммунаҳо, 
совхозҳо барои интихоби оянда таҷриба карда шуданд, 
яъне солҳои 1918-1923 ин раванд бо қонуну низомномаҳо 
таъмин ва дар солҳои 1923-1927 таъсиси кооператсияҳои 
истеъмолӣ(асосан кооператсияҳои обёрӣ) оғоз шуд, ки қа- 
риб 100% хоҷагиҳои деҳқониро дарбар мегирифт ва таъсиси 
ТОЗ-ҳо, артелҳо, коммунаҳо ва савхозҳо давом ёфт.

Коллективонидани соҳаи кишоварзӣ яке аз рукнҳои 
сохтмони сотсиализм дониста мешуд ва то сар шудани си- 
ёсати давлатии коллективонӣ (с.1929) дар Тоҷикистон 22 
артели кишоварзӣ, 55 ТОЗ ва якчанд совхозу (советское хо- 
зяйство) сотсхозҳо (соц иалистическое хозяйство) вуҷуд дош- 
танд. Барои ҳарчи тезтар ҳал кардани масъалаи беҳбудии 
иқтисодӣ ва маишии деҳқонон, самаранок истифода бурда- 
ни замин, техника, агротехникаи кишоварзӣ ва ҳалли сиёса- 
ти аграрии шӯравӣ коллективонидани хоҷагиҳои яккадаст 
ба хоҷагиҳои дастаҷамъӣ (коллективӣ) зарур дониста шуд. 
Аз соли 1928 Ҳукумати Тоҷикистон ба амалӣ кардани ин си- 
ёсат сар кард.

Солҳои 1928-1932 сиёсати коллективонӣ сараввал зери 
шиори кооператсиякунонӣ давом ёфта, аз кооператсияҳои 
истеъмолӣ ба кооператсияҳои истеҳсолӣ бо номҳои «Пах- 
тасоюз», «Кирмакпарварӣ», «Боғдорӣ», «Сабзавоткорӣ», 

«Чорводорӣ», «Ғаллакооператсия» сар шуд, ки он то соли 
1929 давом ёфт. Аз соли 1929 то соли 1932 сиёсати гузариш 
ба ТОЗ-ҳо, артел, совхоз, сотсхоз ва коммунаҳо пеш гириф- 
та шуд. Ин давра бештар бо номи коллективонии соҳаи ки- 
шоварзӣ маълум аст. Солҳои 1933-1937 коллективонӣ зери 
сиёсати сохтмони колхозӣ гузаронида шуд, ки шакли асосии 
он барои Тоҷикистон аввал ТОЗ-ҳо ва соли 1936 артелҳои 
кишоварзӣ дониста шуда буд. Соли 1937 бошад, оинно- 
маи намунавии артелҳои хоҷагии қишлоқ қабул гардид, ки 
тибқи он ҳама шаклҳои хоҷагии коллективӣ (ТОЗ-ҳо, ар- 
телҳо, коммунаҳо) - колхоз (коллективное хозяйство) номи- 
да шуданд. Мувофиқи маълумоти оморӣ соли 1937 зиёда аз 
60% хоҷагиҳои деҳқонии ҷумҳурӣ ба колхозҳо ҷалб шуда 
буданд. Аз ин рӯ, соли 1936 коллективонӣ умуман ва сохт- 
мони колхозӣ махсусан, ғалабакарда эълон шуда буд.

Принсипҳои асосии коллективонии соҳаи кишоварзӣ. 
Барои амалӣ кардани ин сиёсат шартҳои асосии коллекти- 
вонӣ: принсипи ихтиёран ба колхоз дохил шудан ва усули 
ихтиёрии интихоби шакли он (ТОЗ, артел, коммуна) эълон 
шуда буд. Барои Тоҷикистон шакли асосии коллективҳои 
истеҳсолии кишоварзӣ ТОЗ-ҳо (ширкати якҷояи коркарди 
замин) тавсия дода шуда буд. Барои гузаронидани коллек- 
тивонӣ шумораи калони тарғибгарону масъулони коллекти- 
вонӣ сафарбар шуда буданд. Аз ҷумла, 87 нафар аз ҷониби 
Ҳукумати умумииттифоқ ва ҳазорҳо нафар аз худи Тоҷикис- 
тон сафарбар шуда буданд. Коллективонидан ба маъракаи 
сиёсӣ, иқтисодӣ ва фарҳангӣ табдил ёфт. Ин сиёсат хусуси- 
ятҳои умумӣ ва хоси коллективонии Тоҷикистонро муайян 
кард, ки инҳоанд:

1. Гуногуншаклӣ ва дар муҳлати дарозтар гузаронидани 
ин маърака (Дар водиҳои пахтакор таъсиси артелҳои кишо- 
варзӣ ва дар қисмати кӯҳистон ба ТОЗ-ҳо гузаштанро дар 
назар дошт).

2. Суст будани таъсири кулак дар ҳайати иҷтимоии деҳо- 
ти тоҷик (аксари деҳқонони тоҷикро батракон, камбағалон 
ташкил медоданд). Дар Русия бошад аксари деҳқононро 
миёнаҳолон ташкил медоданд. Ин ҳолат агар аз як тараф ба 

суръатёбии коллективонӣ сабаб шуда бошад, аз тарафи ди- 
гар, бетараф гузоштани миёнаҳолон дар хоҷагиҳои ғалла ва 
чорвопарварии кӯҳӣ суръати коллективониро суст мекард. 
Ин хусусиятҳо ба рафти коллективонӣ таъсири манфии худ- 
ро расонд. Барои мақомоти маҳаллӣ ва болоии шӯравӣ ин 
боиси сарфи вақт ва харҷи маблағи зиёдатӣ гардид.

Хусусиятҳои коллективонии деҳоти тоҷик. Хусусияти 
асосии сиёсати коллективонии Тоҷикистон, пеш аз ҳама, ба 
охир нарасидани ислоҳоти замин, аксари деҳқононро таш- 
кил додани камбағалону иҷоракорон, паст будани маъна- 
виёти хоҷагидорию иқтисодии деҳқонон, тайёр набудани 
деҳоти тоҷик ба муттаҳидгардонии меҳнат ва тақсимот, суст 
будани таъсири кулакҳо дар деҳоти Тоҷикистон, ҳоло ҳам 
пурзӯр будани шарҳи динии моликият ва заминдорӣ уму- 
ман, дер сар задани сиёсати коллективонӣ ва дер давом кар- 
дани он буд. Ҳамаи ин шарҳи дурустро талаб мекунад.

1. Аз сабаби он ки ҷанги шаҳрвандӣ ва босмачигарӣ дер 
давом кард, Ҳокимияти Шӯравӣ ҳам ислоҳоти заминро ба 
таъхир андохт.

2. Вақте ки замин моликияти давлатӣ эълон шуду онро 
ба соҳибони асосиашон ҳамчун иҷораи якумра эълон кар- 
данд, аксарияти деҳқонони тоҷик бе замин монданд, чунки 
то ин вақт соҳиби замин набуданд, иҷоракор буданд.

3. Аз сабаби он ки маънавиёти хоҷагидории аҳолӣ паст 
буд, онҳо ҳуқуқи якумраи иҷоракориро ба ҷойи соҳиби за- 
мин будан дарк мекарданд ва худро соҳиби замин мешумо- 
риданд. Чунки онҳо ҳуқуқи худро ба фарзандонашон мерос 
мегузоштанд, вале дар асл онҳо соҳиби замин набуданд.

4. Барои он ки онҳо худ соҳиби воқеии замин набу- 
данд, моҳияти муттаҳидкунии заминро фаҳмида наметаво- 
нистанд.

5. Аз сабаби он ки дар Тоҷикистон хоҷагидории кулакӣ 
(хоҷагии ба техникаи кишоварзӣ асосёфта, дар амал буржу- 
азияи деҳот) кам буд, деҳқони тоҷик таъсири онро ҳис наме- 
кард ва ба муттаҳидшавӣ тайёр набуд.

6. Ҳоло ҳам деҳқони тоҷик зери шарҳи динии моликият 
ба замин буд: ақидаи «моликият ба замин доди Худост ва ба 
он дастдарозӣ кардан гуноҳ аст» ҳукмрон буд.

7. Дар СССР (ИҶШС) коллективонии саросарӣ баҳори 
соли 1929 сар шуда, асосан соли 1932 ба охир расида бошад, 
дар Тоҷикистон то соли 1937 давом ёфта буд.

Луғат
4. Коопратсиякунонӣ - сиёсати махсуси Давлати Шӯравӣ, ки 

солҳои 1917 - 1937 гузаронида шуда буд. Кооператсикунонӣ чӣ 
саноат ва чӣ хоҷагии қишлоқро дар бар гирифта, ду давраро аз 
сар гузаронидааст: солҳои 1917 - 1926 давраи истеъмолӣ, яъне 
кооперативҳо аз давлат техника, тухмӣ, нурӣ ва дигар маводди 
лозимаро мегирифтанд, вале дар назди давлат уҳдадорие надош- 
танд; солҳои 1927 - 1937 то соли 1945 давраи истеҳсолӣ, яъне онҳо 
ҳатман бояд ягон чиз истеҳсол мекарданд.

1. Коллективонии соҳаи кишоварзӣ - сиёсат, мафҳуми сиёсӣ 
ва чорабиниҳои махсуси Давлати Шӯравӣ аст, ки дар Тоҷикис- 
тон аз соли 1917 то ибтидои солҳои 40-ум гузаронида шуда буд. 
Коллективонии соҳаи кишоварзӣ қисми таркибии ғалабаи сотси- 
ализм дар деҳот буда, зина ба зина гузаронида шуда буд. Кол- 
лективонӣ то соли 1927 ҳамчун раванди табиии ислоҳоти аграрии 
Давлати Шӯравӣ, солҳои 1929 - 1932 ҳамчун сиёсати ба хоҷагиҳои 
коллективӣ ҷалб кардани деҳқонони яккадаст ва солҳои 1933-1937 
ҳамчун сохтмони колхозӣ гузаронида шуда буд. Ҳамчун мафҳуми 
сиёсӣ солҳои 1928-1937-ро дар бар мегирифт.

2. Коммуна - як намуди колхозҳоро мегуфтанд, ки солҳои 
1918-1933 таъсис дода шуда буданд ва шакли олии хоҷагиҳои 
коллективии соҳаи кишоварзиро ташкил медоданд. Дар коммуна 
ҳама чиз - замин, асбобу анҷоми корӣ, хонаҳои истиқоматӣ, чор- 
во, парандаҳои маҳсулдиҳанда, пасандозҳо муттаҳид карда шуда 
буданд.

3. Совхоз - дар солҳои 1918-1945 як намуди хоҷагиҳои дав- 
латии деҳотро мегуфтанд, ки дар онҳо ҳама чиз - замин, олоти 
меҳнат, тухмӣ аз они давлат буда, дар он меҳнат муттаҳид карда 
шуда, деҳқонон ба ивази меҳнаташон маошро бо мол ва пул ме- 
гирифтанд.

4. ТОЗ (Товарищество по общественной обработке земли) - 
ширкати коркарди ҷамъиятии замин, иттиҳодия ё рафоқати бай- 
ниҳамдигарии коркарди заминро мегуфтанд, ки солҳои 1918-1937 
вуҷуд дошт. ТОЗ инчунин як намуди хоҷагидории коллективӣ 
(колхозӣ) буда, шакли оммавитарини онҳо колхозҳои солҳои 
1921-1932 буд. Хусусияти хоси ТОЗ-ҳо одигии онҳо буданд. 
Дар ТОЗ-ҳо ба ғайр аз муттаҳидшавии меҳнат ҳама чиз шахсӣ 
буд. Деҳқонони дар ТОЗ-ҳо муттаҳидшуда ба тариқи ҳашар дар 
киштукори саҳроӣ иштирок мекарданд. Шартҳои кор ва тақси- 
моти маҳсулот дар низомномаҳои ТОЗ-ҳо, ки аз соли 1923 вуҷуд 
дошт, зикр ёфта буд.

Савол ва супоришҳо:
1. Мафҳуми «коллективонӣ» чист?
2. Сиёсати коллективонии шӯравиро шарҳ диҳед.
3. Шартҳои коллективониро номбар кунед ва шарҳ диҳед.
4. Шаклҳои колхозҳои ибтидои давраи коллективониро ном- 

бар кунед ва шарҳ диҳед.
5. Кулакҳо киҳо буданд ва чӣ тавр хоҷагии онҳоро барҳам 

доданд?

§ 37. РАВАНДИ КОЛЛЕКТИВОНИИ ХОҶАГИИ 
ҚИШЛОҚИ ҶУМҲУРӢ ДАР СОЛҲОИ ПАНҶСОЛАИ 

ЯКУМИ ТАРАҚҚИЁТИ ХОҶАГИИ ХАЛҚ 
(1928/1929 -1932/1933)

Сиёсати саросар (ҳатмӣ) гузаронидани коллективонӣ. 
Сиёсати коллективонии солҳои 1927-1929-ро ҳамчун сиёса- 
ти таъсиси хоҷагиҳои истеҳсолӣ дар деҳот номидан мумкин 
аст. Дар СССР (ИҶШС) ба сиёсати саросар (ҳатмӣ) гузаро- 
нидани коллективонӣ баҳори соли 1929 оғоз карда буданд. 
Тоҷикистон ба ин сиёсат тайёр набуд, чунки ҳанӯз ҳам дар 
ин ҷо ислоҳоти замин пурра ба охир нарасида буд. Таъсири 
бою кулакҳо низ ҳоло зиёд буд. Дар охири соли 1929 дар 
Тоҷикистон ҳамагӣ 251 колхоз, ки 5421 хоҷагиро муттаҳид 
мекард, вуҷуд дошт. Ин миқдор колхозҳою хоҷагиҳои мут 

таҳидшуда қариб 2% шумораи умумии хоҷагиҳои яккадаст- 
ро ташкил медоданд.

Дар Тоҷикистон ба сиёсати саросарӣ ва ҳатмии ба мут- 
таҳидшавӣ гузаштан соли 1930 оғоз гардида буд. Барои гу- 
зариш аввал татбиқи ин сиёсатро дар чор ноҳияи ҷумҳурӣ- 
Саройкамар (Панҷ), Қубодиён, Чиптӯра (Шаҳринав), Арал 
(Абдураҳмони Ҷомӣ) ва округи Хуҷанд ҳамчун таҷриба эъ- 
лон карданд. Мақсад он буд, ки ин ноҳияҳоро ба такягоҳи 
оянда барои саросарӣ гузаронидани коллективонӣ табдил 
диҳанд.

Барои ба амал баровардани ин мақсад ба Тоҷикистон 
87 нафар аз 25-ҳазорнафариёни умумииттифоқ, даҳҳо бри- 
гадаҳои шефӣ аз Москва, Иваново-Вознесенек, Санкт-Пе- 
тербург, Тошканд ва садҳо пешқадамони ташкилотчии 
ҷумҳурӣ сафарбар шуда буданд. Ин номбаршудаҳо дар таш- 
килу мустаҳкам кардани хоҷагиҳои навтаъсис иштирок кар- 
данд. Ҳамин иштирок буд, ки коллективонӣ аз баҳори соли 
1930 суръат гирифт. Соли 1930 соли ТОЗ-ҳо эълон карда 
шуд. Охири моҳи май дар ҷумҳурӣ 526 колхоз вуҷуд дошт, 
ки қариб 28 ҳазор хоҷагиро (13,1%) муттаҳид мекард. Аз ин 
ҳисоб зиёда аз 500 колхозаш ТОЗ-ҳо буд, ки 95% колхозҳо- 
ро ташкил медоданд. Барои хуб ба роҳ мондани кори ТОЗ- 
ҳо соли 1930 оинномаи намунавии ТОЗ-ҳо қабул гардид, ки 
дар асоси оинномаҳои ТОЗ-ҳои таъсисёфта таҳия шуда буд. 
Ҳукумат ҳам тарафдори суръат гирифтани коллективонӣ 
будани худро бо қарори махсус эълон карда буд. Аз ҷумла 
қайд шуда буд, ки соли 1931 дар пахтакорӣ 50% пахтако- 
рон ба колхозҳо ҷалб карда мешаванд. Аз ин рӯ, соли 1931 
маъракаҳои якмоҳа ва думоҳаи сохтмони колхозӣ ташкил 
карда ва гузаронда шуданд. Дар натиҷа дар аввали соли 
1932 дар ҷумҳурӣ 2554 колхоз вуҷуд дошт, ки 45% хоҷагиҳои 
камбағалону миёнаҳолро дар бар мегирифт. Дар пахтакорӣ 
бошад колхозҳо 76 % хоҷагиҳоро муттаҳид мекарданд ва 
84, 2 % майдонҳои киштро дар бар мегирифтанд.

Омилҳои ба раванди коллективонӣ таьсиррасонанда 
инҳо буданд:

1. Ёрии техникии давлат бештар ба корҳои душвори 
деҳқонӣ - шудгор расонида мешуд. Соли 1929 дар Тоҷикис- 
тон 4 (МТС)-и (Стансияи мошину тракторҳо)-и дорои 41 
трактор вуҷуд дошту соли 1932 19 (МТС)-и (Стансияи мо- 
шину тракторҳо) дорои 1284 трактор, ки дастёри деҳқонон 
гардида буданд.

2. Ба корҳои деҳқонӣ ҷалб намудани меҳнати занҳо ва 
ҳамчун деҳқонзан-колхозчизан эътироф кардани онҳо. То 
соли 1929 занҳо дар хоҷагӣ кор мекарданд, вале аъзои хоҷагӣ 
ҳисоб намешуданд. Музди меҳнати онҳоро ба музди меҳна- 
ти мардҳои аъзо ҳамроҳ мекарданд. Аз соли 1930 онҳоро аъ- 
зои хоҷагӣ ва ҳаққи меҳнат мегирифтагӣ карданд. Звеноҳо 
ва бригадаҳои алоҳидаи занона бо роҳбарии занони фаъола 
таъсис ёфтанд. Занҳо ба қувваи кории саҳро табдил ёфтанд.

3. Баландтар гардидани ҳосилнокии зироати колхозҳою 
совхозҳо назар ба хоҷагиҳои мустақил, яккадаст. Хоҷагиҳои 
мустақил ҳарчанд кӯшиш карданд, ки таҷрибаи колхозҳоро 
дар хоҷагии худ ҷорӣ намоянд, вале истеҳсоли маҳсулотро 
ба дараҷаи хоҷагиҳои коллективӣ - колхозҳо расонда ната- 
вонистанд. Манфиати иқтисодӣ онҳоро маҷбур кард, ки ба 
колхоз дохил шаванд.

4. Ёрии давлату шефҳо ба соҳаи пахтакорӣ, дар кофтани 
каналҳо ва бунёд намудани системаи обёрӣ, ташкили истеҳ- 
солоти колхозӣ, ба роҳ мондани ҳисобу китоби хоҷагӣ - ин 
ҳама тадбирҳое буданд, ки кори деҳқонро осон, ҳосилнокии 
меҳнаташро баланд ва пеш аз ҳама, давутоз ва мущкилиҳои 
ӯро кам карданд. Бинобар ин, таваҷҷуҳи деҳқонон ба кол- 
хозҳо зиёд мегардид.

5. Қарору санадҳои меъёрии ҳуқуқие, ки раванди кол- 
лективониро танзим мекарданд инҳо буданд: қарори Пле- 
нуми КМ ВКП (б ) «Дар бораи Комиссариати халқии зами- 
ни иттифоқӣ» аз ноябри соли 1929, ки оид ба оқибати зӯран 
коллективонидани ҳоҷагиҳои бою кулакии Тоҷикистон буд, 
қарори КМ ВКП(б) Тоҷикистон «Оид ба нақшаи сохтмони 
колхозӣ барои соли 1929-1930» аз 10-уми декабри соли 1929, 
ки оид ба мустаҳкамкунии идораи колхозҳо баҳс мекард; қа- 

рори Бюрои осиёмиёнагии КМ ВКП(б) «Оид ба вазифаҳои 
Бюрои осиёмиёнагӣ дар бораи коллективонии саросарӣ » аз 
январи соли 1930, ки оид ба маҷбурӣ гузаронидани коллек- 
тивонӣ дар округи Хуҷанду ноҳияҳои Саройкамар, Қубоди- 
ён, Арал, Чиптӯра баҳс мекард; қарори КМ ВКП (б) «Оид ба 
мубориза зидди каҷравиҳо ва роҳи пешгирифтаи ҳизб дар 
ҳаракати коллективонӣ», ки аз вайрон кардани принсипи 
коллективонӣ баҳс мекард; қарори КМ ВК(б) Тоҷикистон 
«Дар бораи мустаҳкам кардани колхозҳо» аз моҳи майи соли 
1930, ки дар бораи мустаҳкам кардани колхозҳо аз ҷиҳати 
ташкилӣ, раёсат, ҳисобу китоб ва бо кадрҳо таъмин намуда- 
ни онҳо баҳс мекард. Ҳафтаҳо, моҳҳои сохтмони колхозие, 
ки солҳои 1930 - 1931 гузаронида шуда буданд, низ дар раф- 
ти коллективонии хоҷагии қишлоқ нақши муайян бозиданд.

Ноҳияҳои пешқадам дар коллективонӣ инҳо буданд: 
Нов - 95,1%, Қубодиён -87,4 %,Шаҳринав 86,6%, Арал - 
77,1%,Конибодом - 71,3% . Соли 1932 коллективонӣ дар пах- 
такорӣ пурра анҷом ёфт.

Соли 1932 соли муваффақиятҳо дар раванди коллекти- 
вонӣ дониста шуд, чунки ба коллективонӣ деҳқонони ми- 
ёнаҳол ҷалб гардиданд, ки шумораи онҳо хеле зиёд буда, 
56 % шумораи умумии хоҷагиҳои деҳқононро ташкил медод. 
Бо вуҷуди ин пешравиҳо, рафти коллективонӣ дар Тоҷикис- 
тон нисбат ба СССР (ИҶШС) сусттар буд. Сабабаш кам 
будани коргарон дар ҳайати умумии аҳолӣ дониста мешуд, 
яъне таҷриба нишон дод, ки дар куҷое синфи коргар вуҷуд 
дошт, деҳқонон осонтару бештар ба колхозҳо дохил мешу- 
данд. Дар ин раванд коргарон ба деҳқонон ёрӣ медоданд. 
Коргарон бештар дар шаҳрҳо ва атрофи корхонаҳое, ки дар 
шаҳракҳо вуҷуд доштанд, зиндагӣ мекарданд. Аз ин рӯ, са- 
баби дуюми суст будани сохтмони колхозӣ дар Тоҷикистон 
кам ва хурд будани шаҳрҳо дониста шуда буд. Барои ҳамин 
ҳам деҳқонони тоҷик аксаран ба суст будани таъсири ёрӣ ва 
дастгирии коргарон ва коллективонӣ дар як давра рӯ ба рӯ 
шуда буданд.

Колхозҳои солҳои панҷсолаи якум ҳар кадом ҳамагӣ 

8-17 хоҷагӣ (оила, ҳавлӣ) ва 30-70 гектар заминро муттаҳид 
мекарданд, ки ба ҳисоби миёна ба ҳар колхоз 13,1 оила ва 
47,7 гектар замин рост меомад.

Луғат
1. 25- ҳазорнафараҳо - мафҳумест, ки дар рафти коллективонӣ 

ба вуҷуд омада буд ва шахсҳоеро дар назар дошт, ки Ҳокимияти 
Шӯравӣ онҳоро (асосан коркунони дастгоҳи ҳизбию шӯравӣ ва 
ҳизбиёни фаъоли сертаҷрибаро) аз корҳои (вазифаҳои) асосиа- 
шон озод намуда, барои ёрӣ додан ба раванди коллективонӣ ба 
деҳот фиристонида буд. Шумораи онҳо сараввал 25 ҳазор нафар 
буд. Аз ин рӯ, онҳоро 25-ҳазорнафара меномиданд.

2. МТС - Стансияи мошинӣ-тракторӣ (машинно-тракторные 
станции).

Супоришҳо
1. Сиёсати саросар коллективониданро фаҳмонед.
2. Сабабҳои асосии ба рафти коллективонӣ таъсир расондаро 

шарҳ диҳед.
3. Ҳайати иҷтимоии колхозҳои ибтидои давраи коллективо- 

ниро шарҳ диҳед.
4. Ноҳияҳои пешқадами коллективониро номбар кунед.
5. Душманони сохти колхозӣ киҳо буданд, номбар кунед.

§ 38. СИЁСАТИ ШӮРАВИИ СОХТМОНИ КОЛХОЗӢ 
ДАР СОЛҲОИ ПАНҶСОЛАИ ДУЮМИ ТАРАҚҚИЁТИ 

ХОҶАГИИ ХАЛҚИ ҶУМҲУРӢ
(1933 - 1937)

Тавсифи умумӣ. Чӣ тавре дар боби 29 қайд шуд, дав- 
раи сеюми коллективонӣ бо номи сохтмони колхозӣ маъ- 
лум буда, дар Тоҷикистон асосан солҳои 1933-1937-ро, яъне 
солҳои панҷсолаи дуюмро дар бар гирифта буд. Хусусияти 
хоси ин давра ва ё сохтмони колхозиро аввалан саросар гу- 
заштан ба колхозҳо (ТОЗ-ҳо ва артелҳо) ташкил медоду баъ- 
дан табдил ёфтани (додани) ТОЗ-ҳо ба артелҳои хоҷагии 
қишлоқ. Акнун онро бо номи умумии сиёсати коллективонӣ 
ном мебаранд. Хоҷагиҳои солҳои охири панҷсолаи дуюм 

бо ду ном - колхоз, ки дар он хоҷагиҳои яккадаст муттаҳид 
шуда буданд ва совхоз (советское хозяйство), ки онро дав- 
лат ташкил медод, маълум мебошанд. Фарқи асосии колхо- 
зу совхозро принсипҳои (шаклҳои) ташкилӣ, моликиятдорӣ 
ва узвияти аъзоёнаш ташкил медод, яъне колхозҳо дар на- 
тиҷаи муттаҳидшавии хоҷагиҳои деҳқонии яккадаст бо за- 
мину асбобу афзори зироаткориашон ва бо ҳуқуқи тақсими 
маҳсулоти бадастомада аз рӯйи миқдори (ҳаҷми) кори иҷро- 
шуда, ки ба воситаи рӯзи меҳнат чен карда мешуд, таъсис 
меёфтанд. Аъзои онҳоро колхозчӣ меномиданд. Совхозҳо- 
ро бошад давлат аз ҳисоби замин, олоти меҳнати худ таъсис 
медод. Дар совхозҳо деҳқонон дар асоси шартнома бо муай- 
ян намудани маош барои кори дар 8 соат иҷрошаванда ба 
кор қабул мешуданд. Аъзои совхозҳоро деҳқон нею коргар 
меномиданд. Деҳқони колхозӣ умед ба ҳосил дошту коргари 
совхоз ба маош.

Раванди сохтмони колхозӣ дар рафти коллективонӣ. Чӣ 
тавре дар дарсҳои қаблӣ қайд шуда буд, дар ибтидои сиёса- 
ти сохтмони колхозӣ 85 % хоҷагиҳои деҳқонӣ ба колхозҳо 
(ТОЗ - 41,04,% артел - 42,05%, коммунаҳо 0,09 %, совхозҳо 
1,82 %) муттаҳид карда шуда буданд. Танҳо 15% деҳқонон 
ҳанӯз ҳам чун хоҷагиҳои яккадаст фаъолият доштанд, ки 
15% шумораи умумии деҳқононро ташкил медоданд, яъне 
шакли асосии колхозҳо ТОЗ-ҳо ва артелҳои хоҷагии қишлоқ 
буданд, ки 83,9% миқдори умумии хоҷагиҳои деҳқониро 
ташкил медоданд. Ҳукумат аз соли 1930 сар карда, ТОЗ-ҳо- 
ро чун шакли беҳтарини колхозҳо эътироф ва тавсия кар- 
да буд. Дар давраи гузариш ба коллективонии саросарии 
солҳои 1931-1932 ҳукумат сиёсати сохтани ТОЗ-ҳо ва табдил 
додани артелҳои хоҷагии қишлоқро ба ТОЗ-ҳо пеш гириф- 
та буд. Дар охири давраи сиёсати сохтмони колхозӣ бошад, 
давлат сиёсати ташкил додани артелҳои хоҷагии қишлоқ ва 
табдил додани ТОЗ-ҳою коммунаҳоро ба артелҳои хоҷагии 
қишлоқ пеш гирифта буд. Барои ин мақсад дар солҳои 1933- 
1934 дар Тоҷикистон аз ҳисоби коммунистони ботаҷриба 34 
шуъбаи сиёсӣ дар назди МТС ва совхозҳо кушода шуданд. 

Вазифаи шуъбаҳои сиёсӣ тарғибу ташвиқи деҳқонони якка- 
даст ба колхоз, мустаҳкам кардани дастгоҳи колхозӣ (ра- 
ёсат, идораи колхозӣ, ки то охири солҳои 80-ми асри ХХ 
правленияи колхозӣ номида мешуданд), тоза кардани раё- 
сати колхозҳо ва худи колхозҳо аз кулакҳо, ташкили кори 
ҳисобу китоб дар колхозҳо буд. Шояд маълумоти ҳамин 
шуъбаҳои сиёсӣ буд, ки фаъолияти Ҳукумати Тоҷикистон 
мавзӯи муҳокимаи КМ ВКП(б) гардида буд. Тоза карда- 
ни сафҳои ҳизб, раёсатҳо то ба колхозҳо ва ҳатто аъзоёни 
колхозҳо (колхозчиён) аз унсурҳои бою кулакӣ ба хатоҳои 
ҷиддӣ оварда буданд. Ноҳақ деҳқонони зиёди асилро ба 
бою кулак мансуб дониста, аз вазифаҳои роҳбарию узвия- 
ти колхоз озод мекарданд ва ҷазо ҳам медоданд. Ин амал 
нисбати аъзои Ҳукумати ҷумҳурӣ ҳам раво дониста шуда 
буд. Аз ҷумла, Котиби якуми ҲК(б) Тоҷикистон Ҳусейнов, 
раиси КИМ Нусратулло Махсум, раиси ШКХ А.Ҳоҷибоев, 
ки гӯё аз беназоратии онҳо ба сафҳои ҳизбу ҳукумат ва хоҷа- 
гиҳо унсурҳои душмани сохти сотсиализм-кулаку бойҳо роҳ 
ёфта, бо нигоҳ доштани баъзе имтиёзҳо бори асосии андо- 
зи шартиро ба гардани камбағалон партофта бошанд. Ин 
шахсиятҳо аз вазифа озод карда шуда буданд.

Солҳои 1933-1937 бо зиёд гардидани техникаи МТС 
ҳосилнокии хоҷагиҳои коллективӣ баланд гардид ва сиё- 
сати сохтмони колхозӣ тағйир ёфт. Ин тағйирот бештар 
дар ташкили хоҷагидории колхозӣ буд. Таҷрибаи ташки- 
ли меҳнату музди меҳнат, усули кор (инфиродӣ, звеногӣ, 
бригадавӣ) шаффофию ҳавасмандии деҳқонони колхози- 
ро баланд кард. ТОЗ-ҳо хизмати худро карданд. Оинномаи 
намунавии ТОЗ-ҳо меҳнати дастҷамъонаи коллективиро ба 
вуҷуд овард. Аз соли 1934 сар карда, ТОЗ-ҳою коммунаҳо 
ба артелҳои хоҷагии қишлоқ табдил ёфтан гирифтанд, чун- 
ки хоҷагии сотсиалистӣ шуданашонро ҳам исбот карданд. 
Устави намунавии артелҳои хоҷагии қиш-лоқ, ки дар асоси 
пешниҳодҳои анҷуманҳои 1,2,3 колхозчиёни пешқадам ва 
анҷуманҳои 1 ва 2 колхозчиён таҳрир ва мукаммал гардида 
буд, онро аз аввали соли 1937 ба шакли хоҷагиҳои дигар 

ТОЗ-ҳою коммунаҳо раво дониста, ҳамаи шаклҳои хоҷаги- 
дорӣ артели хоҷагии қишлоқ ном гирифт. Сохтори асосии 
колхозҳоро артелҳои хоҷагии қишлоқ ташкил медоданд. Аз 
соли 1935, гузариши ТОЗ-ҳо ба оинномаи артелҳои хоҷа- 
гии қишлоқ сар шуда, соли 1937 ба саросар гузаштан ба он 
оғоз ёфта, соли 1938 анҷом ёфт. Дар Тоҷикистон дар солҳои 
панҷсолаи дуюм сохтмони колхозӣ пурра ғалаба карда 90 % 
хоҷагиҳо ва 98 % замини кишти ҷумҳуриро дар бар гирифта 
буданд.

Дар ин давра ҳосилнокии пахта дар ҷумҳурӣ ба 16,1 
сентнер (баландтарин ҳосил дар СССР, ғалла ба 9,2 сентнер 
расида буд. 22% колхозҳо соҳиби фермаҳои говҳои ҷӯшоӣ 
гардида, саршумори чорвои калон 40 % , асп 25 % ва чорвои 
хурд 2 баробар афзуда, даромади умумии колхозҳо ба 38,9 
миллион расида буд. Давраи гузариш аз феодализм ба сот- 
сиализм ба охир расида, сотсиализм дар деҳоти Тоҷикистон 
ҳам ғалаба кард.

Луғат
1. Колхозчӣ (колхозник,колхозница) - ибораи мураккаби 

сертаркибаи русӣ- тоҷикии кол-хоз-чӣ(кол-коллективное(мут- 
таҳид,дастҷамъӣ), хоз (хозяйство-хоҷагӣ ва чӣ -бандаки калима- 
сози тоҷикист). Узви хоҷагии дастҷамъиро колхозчӣ, (колхозник) 
меномиданд.

2. Шуъба(ҳо)и сиёсӣ- созмони махсус барои ташкил додани 
колхозҳо дар назди МТС-ҳо, ки дар солҳои 1933-1935 амал мекар- 
данд. Солҳои 1936-1941 онҳо ба шӯъбаи махсус-шӯъбаи хоҷагии 
қишлоқи ноҳиявӣ табдил дода шуданд.

Савол ва супоришҳо
1. Сабабҳои асосии ба сохтмони колхозӣ рӯ овардани Ҳуку- 

мати Шӯравиро фаҳмонед.
2. Колхозҳои давраи коллективонӣ дар асоси кадом ҳуҷҷатҳо 

таъсис ва фаъолият мекарданд?
3. Умумият ва фарқи байни оинномаҳои ТОЗ-ҳо, артелҳо ва 

коммунаҳоро шарҳ диҳед.
4. Ғалабаи сотсиализмро дар деҳот муайян намоед.

§ 39. РАВАНДИ ТАШАККУЛИ МУЗДИ МЕҲНАТИ 
КОЛХОЗЧИЁН ДАР РАФТИ СОХТМОНИ КОЛХОЗӢ

Баробармузддиҳӣ аз рӯйи шумораи хӯрандаҳо дар хоҷагӣ 
(оила). Аз сабаби он ки таҷрибаи меҳнати коллективӣ ҳам- 
чун шакли нави муносибатҳои истеҳсолӣ ба роҳ монда шуда 
буд, он ҳаққи меҳнат доданро ҳам тақозо мекард. Ин усули 
музди меҳнат додан дар хоҷагиҳои фермерии ИМА ҳанӯз 
дар асри Х1Х таҷриба шуда буд. Шаклҳои баробарҳақдиҳӣ 
ба аъзоён, аз рӯйи шумораи хӯрандаҳо ҳақ додан, аз рӯйи 
шумораи аъзо ҳақ додан, аз рӯйи миқдори вақти кор дар 
саҳро ҳақ додан, аз рӯйи ҳаҷми кори иҷрошуда музд додан 
вуҷуд дошт.

Дар солҳои 1918-1927 дар артелу коммунаҳо додани муз- 
ди меҳнат дар асоси баробарии иҷтимоӣ - аз рӯйи шумораи 
хӯрандаҳо ҷорӣ буд, яъне хонаводаҳое буданд, ки 5-6 нафар 
қувваи корӣ доштанду ҳамаашон дар корҳои саҳроӣ кор 
мекарданд ва барои ҳамон 5-6 нафар музди меҳнат меги- 
рифтанд. Аммо хонаводае ҳам буд, ки аз 5-6 нафар иборат 
буду як нафарашон қобилияти корӣ дошт ва ҳамон як нафар 
дар корҳои саҳроӣ иштирок мекард, вале барои 5-6 нафар 
хӯранда аз маҳсулоти истеҳсолкардаи хоҷагӣ(колхоз)ҳақ 
мегирифт. Ин тарзи ҳақдиҳӣ ва тақсими маҳсулоти истеҳ- 
солшуда норозигиро ба миён меовард. Дар ин бора ҳазор- 
ҳо арзу шикоятҳо ва ҳалномаҳои судие, ки дар бойгониҳо 
вуҷуд доранд, шаҳодат дода метавонанд. Аз ҳама бештар ин 
усули музддиҳӣ ҳавасмандиро аз байн мебурд.

Баробармузддиҳӣ аз рӯйи иштирок дар корҳои саҳроӣ. 
Солҳои 1928-1931 дар артелҳои хоҷагии қишлоқ (колхозҳо) 
музди меҳнат аз рӯйи иштироки бевоситаи деҳқонон дар 
корҳои саҳроӣ таҷриба шуд ва ҳавасмандии аъзои артели 
хоҷагии қишлоқро баланд кард, вале камбудии дигареро 
ошкор кард: аъзоёни хоҷагӣ баробар кор кунанд ҳам, ҳаҷми 
кори иҷрокардаашон баробар набуд, яъне баъзеҳо дар саҳро 
хуб ва босамар меҳнат мекарданду баъзеҳо фақат иштирок 
доштанд, вале хуб кор намекарданд. Бинобар ин, ин тариқи 
ҳақдиҳӣ ҳам камфаъолиятӣ ва ҳам танбалиро эҷод кард.

Раванди ташаккули музди (ҳаққи) меҳнати колхозчиён. 
Ҳақдиҳӣ аз рӯйи иҷрои кори амалиро ҳукумат аз соли 1932 
сар карда, аввал ҳамчун таҷриба ва аз баҳори соли 1932 ҳам- 
чун воситаи асосии тақсими даромад, ба амалӣ кардан оғоз 
намуда буд. Ҳукумат барои иҷрои корҳои саҳроӣ номгӯй ва 
меъёрҳоеро тартиб дода буд, ки барои кори як рӯзи саҳроӣ 
пешниҳод шуда буданд ва деҳқоне, ки чанд нормаро иҷро 
мекард, ба номи ӯ ҳамон қадар рӯзи меҳнат мегузарониданд: 
як норма як рӯзи меҳнат, се норма се рӯзи меҳнат, яъне нор- 
ма бо рӯзи меҳнат ва рӯзи меҳнат аз рӯйи ҳаҷми кори иҷро- 
гардида муайян карда мешуд. Иштирок дар корҳои саҳроӣ 
то миёнаи соли 1932 ба тариқи бригадавӣ (дастагӣ) ва мин- 
баъд ба тариқи звеногӣ (нимдастаҳо) сурат мегирифт. Оин- 
номаи намунавии ТОЗ-ҳо ва артелҳои кишоварзӣ ҳам таҳия 
шуда буд. Музддиҳӣ ба меҳнат аз рӯйи рӯзи корӣ ва ҳаҷ- 
ми кори иҷрогардида муайян гардида буд. Дар як рӯз чанд 
нормаи коре, ки иҷро мешуд, ҳамон қадар музди меҳнат гу- 
заронида мешуд. Деҳқонони колхозӣ музди меҳнаташонро 
асосан ба тариқи пешпардохт бо мол (натура) ва қисман бо 
пул мегирифтанд. Колхозҳои пахтакор агар нақшаро иҷро 
мекарданд, ба ҳар як рӯзи меҳнаташон аз 6 то 10 кг гандум, 
то 1кг шолӣ, 100-150 грамм равған, 50-60 грамм чой, 130-140 
грамм қанд, 0,20-0,25 метр газвор, 5-7 сӯм пул мегирифтанд. 
Колхозчӣ ё аъзои оилаи ӯ ба ҳисоби миёна соле то 450 рӯзи 
меҳнат кор мекарданд, ки ин миқдор рӯзи меҳнат ба хоҷа- 
гии ӯ тахминан 3500 кг гандум, 200-250 кг биринҷ, 45-65 кг 
равғани пахта, 22-25 кг чой, 60-70 кг қанд,100 метр газвор, 
2700 сӯм пул ва дигар чизҳо даромад меовард. Масалан, кол- 
хози «Пахташиркат»-и ноҳияи Шаҳринав соли 1931 ба ҳар 
як рӯзи меҳнат 9,1 кг гандум, 505 грамм равған, 440 грамм 
картошка, 7 сӯму 95 тин пул дода буд.

Савол ва супоришҳо
1. Баробарҳақдиҳиро шарҳ диҳед.
2. Камбудиҳои баробарҳақдиҳиро барои иштирок дар 

корҳои саҳроӣ шарҳ диҳед.
3. Шаклҳои ҳақдиҳиро дар колхозҳои ибтидои коллекти- 

вонӣ муайян намоед.

4. Рӯзи меҳнат чист?
5. Ҳақдиҳӣ ба воситаи рӯзи меҳнатро шарҳ диҳед.

§ 40. АЗНАВСОЗИИ СОТСИАЛИСТИИ ХОҶАГИИ 
ҚИШЛОҚ ВА КАҶРАВИҲО ДАР РАФТИ 

СОХТМОНИ КОЛХОЗӢ

Азнавсозии хоҷагии қишлоқ қисми таркибии коллек- 
тивонӣ. Азнавсозии сотсиалистии хоҷагии қишлоқ қисми 
таркибии нақшаи давлатии сохтмони сотсиализм дар мам- 
лакат буд, ки мақсади асосии он барҳам додани моликияти 
хусусӣ бо роҳи таъсис додани моликияти колхозӣ-коопе- 
ративӣ-коллективӣ (ҷамъиятӣ) буд. Сабаби асосии сиёсати 
коллективонии хоҷагии қишлоқро пеш гирифтани Ҳукума- 
ти Шӯравӣ асосан ин буд, ки хоҷагиҳои шахсии деҳқонӣ қу- 
драти бо ашёи хоми хоҷагии қишлоқ таъмин кардани саноа- 
ти тараққикардаистодаи шӯравиро надоштанд. Ин ҳолатро 
дида, синфи коргар ва корхонаҳои саноатие, ки бо ашёи хоми 
хоҷагии қишлоқ кор мекарданд ва ё талаботҳои истеҳсолию 
истеъмолии худро қонеъ мегардониданд, хоҷагии қишлоқро 
ба шефӣ гирифтанд. Шаҳр деҳот ва деҳқононро бо техника 
ва молҳои саноатии ниёзи мардум, деҳа бошад, шаҳрҳо ва 
саноатро бо хӯрокворӣ ва ашёи хоми саноатӣ таъмин кар- 
данро ба ӯҳда гирифтанд. Аввалин чунин шартномаи тара- 
файн байни коргарони саноати бофандагӣ ва пахтакорон 
ноябри соли 1929 баста шуда буд. Баъдтар ин намуди шарт- 
номаҳо тамоми соҳаҳои хоҷагии қишлоқро фаро гирифт, 
вале бе коллективонидани деҳот ин шартҳоро иҷро кардан 
мумкин набуд, чунки душвориҳои зиёде вуҷуд доштанд. Дар 
ҷумҳурӣ яке аз ин душвориҳои коллективонӣ гуногунсоҳа 
будани хоҷагии қишлоқ ва дар дараҷаҳои гуногуни иҷтимоӣ 
қарор доштани деҳаю деҳқонон буд. Минтақаҳо ва ноҳи- 
яҳои гуногуни Тоҷикистон ба соҳаҳои гуногуни хоҷагидорӣ 
машғул буданд. Минтақаҳои шимол (вилояти Суғд) ва мар- 
казу ҷануби Тоҷикистон асосан ба зироаткорӣ ва баъд ба 
чорводорӣ, вале Помир ва минтақаҳои кӯҳистони ҷумҳурӣ 

аввал ба чорводорӣ ва баъд ба зироаткорӣ банд буданд. Аз 
ин рӯ, дараҷаи тайёрии ин минтақаҳо ҳам ба муттаҳидшавӣ 
якхела набуд. Дар шимоли ҷумҳурӣ дар рафти ислоҳоти обу 
замини солҳои 1925-1927 ба заминдории феодалӣ хотима 
дода шуда бошад, ин ислоҳот қисматҳои дигари ҷумҳуриро 
умуман фаро нагирифт ва гузаронида нашуд. Дар ин мин- 
тақаҳо то ибтидои соли 1929 ҳанӯз ҳам асоси хоҷагидориро 
моликияти шахсӣ ба замин ташкил медод. Дар ин минтақа 
хоҷагидории коллективӣ ҳамагӣ 1,5% хоҷагиҳоро дар бар 
мегирифт.

Барои тезонидани ин суръат соли 1928 дар ҷумҳурӣ 4 
МТС-и дорои 41 трактор дар ноҳияҳои Арал, Шаҳритус, 
Шаҳринав ва Саройкамар ба кор сар карданд. Коллекти- 
вонӣ ба сиёсат ва маъракаи сиёсӣ, иқтисодӣ, иҷтимоӣ ва ма- 
дании Давлати Шӯравӣ табдил ёфта буд. Барои тезондани 
суръати коллективонӣ тадбирҳои сабук кардани андозҳо, 
қарздиҳӣ (кредит), ба заминҳои нав муҳоҷир кардани (кӯ- 
чондани) оилаҳои безамину камзамин, сохтмонҳои иншоот- 
ҳои обёрӣ, бо техникаи нав таъмин намудани деҳот аҳамияти 
калон доштанд. Дар татбиқи амалии сиёсати коллективонӣ 
гузаронидани маъракаҳои мустаҳкамкунии колхозҳо(1931), 
думоҳаи колективонӣ (1930-1931), аз сиёсати коллективонӣ 
ба сиёсати сохтмони колхозӣ гузаштан, қабули оинномаи 
намунавии ТОЗ-ҳо(1932), анҷуманҳои колхозчизанони 
пешқадам(1935) ва колхозчиён(1935) ва оинномаи намуна- 
вии хоҷагии қишлоқ(1936) нақши асосӣ бозида буданд.

Каҷравиҳо дар рафти муттаҳидсозии хоҷагиҳои деҳқонӣ. 
Каҷравиҳои асосӣ аз вайрон кардани шартҳои асосии кол- 
лективонӣ - ихтиёрӣ ба колхоз дохил шудан, ихтиёрӣ ин- 
тихоб кардани шакл (ТОЗ, артел, коммуна) ва муҳлати он 
(дар шароити Тоҷикистон ин мӯҳлат то миёнаи соли 1933 
муқаррар шуда буд), шахсони муваққатӣ ва бегона бу- 
дани мутасаддиёни гузаронидани коллективонӣ ва баъ- 
дан, ташкили мусобиқа байни ин мутасаддиён иборат буд. 
Хоҳиши ғалаба дар чунин мусобиқаҳо ба каҷравиҳо оварда 
буд.

Дар Тоҷикистон шарти асосии ихтиёрӣ маънои онро 
дошт, ки деҳқонон аз се шакли пешниҳодгардидаи колхозҳо, 
(ТОЗ, артели хоҷагии қишлоқ ва коммунаҳо) кадомашро, 
ки хоҳанд, ҳамонашро интихоб кунанд ва ташкил диҳанд. 
Ҳукумат нисбат ба ҳамин масъала диди худашро дошт: 
ТОЗ-ҳоро пешниҳод карда буд. Шарти сеюм - муҳлати ба 
охир расондани сиёсати коллективонӣ буд, ки онро баҳо- 
ри соли 1932 муқаррар карда буданд. Дар тамоми давраи 
коллективонӣ аксаран ин се шарт вайрон карда мешуд: ба 
ҷойи шарти ихтиёрӣ - зӯрӣ, ба ҷойи шарти интихоби ТОЗ- 
ҳо, артелҳои хоҷагии қишлоқу коммунаҳо пешниҳод мешу- 
данду муҳлатҳои коллективонӣ риоя намегардиданд. Аз ин 
ҷост, ки эътирозҳои деҳқонӣ ва суиқасдҳо ба ҷони шахсони 
расмӣ, мутасаддиёни коллективонӣ, ки солҳои 1930 - 1935 
дар ноҳияҳои Конибодом, Қубодиён, Хоҷамастону(ҳоло 
Абдураҳмони Ҷомӣ) Шаҳринав ва дигарҳо шуда буданд, то 
ба дараҷаи истифода аз яроқи оташфишон оварда буданд. 
Натиҷааш даҳҳо қурбоншудагон буданд. Баробари ин, боз 
ҳазорҳо чорвоҳои корӣ қасдан кушта шуда, садҳо анборҳои 
хоҷагиҳо ғорату оташ зада шуданд.

Дар раванди татбиқи сиёсати коллективонӣ саҳми мута- 
саддиёни ин маърака, асосан, биступанҷҳазорнафариён кам 
набуд. Дар Тоҷикистон аз ҷониби ҳукумати умумииттифоқ 
87 нафар ва садҳо инструкторони дохилии таҷрибаи кори 
ташкили колхозҳо дошта кор мекарданд. Ҳамаи онҳо роҳ- 
барони муваққатӣ буда, то замони дар колхозҳо муттаҳид 
кардани зиёда аз 66% деҳқонони минтақаи фиристодашуда- 
ашон фаъолият карда, сипас ба ҷойҳон пештараи худ бар- 
мегаштанд, яъне баргаштанашон ба раванди коллективонӣ 
вобаста буд. Ин меъёре буд, ки баъди ноил гаштан ба он 
коллективонӣ ба охир расида ҳисобида мешуду ташкилот- 
чиаш ғолиб. Ин боиси мусобиқа гардид ва мусобиқагарон- 
ро ба суистеъмол аз вазифа ҳам бурда расонд. Оқибати он 
марги даҳҳо чунин мутасаддиён мисли Зайнаббибӣ Қурбо- 
нова аз ноҳияи Рӯдакӣ, Мирзо Ризо аз ноҳияи Шаҳринав,

Р.Ҳамроҳбоев аз ноҳияи Конибодом ва Г.К.Безгин аз бисту- 
панҷҳазорнафариён гардида буд.

Луғат
1. Азнавсозӣ - азнавсозӣ дар матн ба маънои азнавсозии сот- 

сиалистӣ омада, таъсиси хоҷагиҳои характери истеҳсолоти сотси- 
алистӣ доштаро дар назар дорад.

Савол ва супориш
1. Азнавсозии деҳоти солҳои 30-ми асри ХХ чиҳоро дар назар 

дошт?
2. Шаклҳои колхозҳои солҳои панҷсолаҳои якум ва дуюмро 

номбар кунед ва шарҳ диҳед
3. Қурбоншудагони давраи сиёсати коллективониро номбар 

кунед

§ 41. СОҲАҲОИ АСОСИИ ХОҶАГИИ ҚИШЛОҚ ДАР 
ДАВРАИ СИЁСАТИ КОЛЛЕКТИВОНЙ

Тавсифи умумӣ. Хоҷагии қишлоқи Тоҷикистон таъри- 
хан серсоҳа буд. Қариб, ки ҳама навъҳои ғалла, мева, чор- 
по, парандаҳои хонагӣ кишту парвариш карда мешуданд. 
Вале ҳар минтақа дар ҳама давру замон соҳаҳои асосии худ- 
ро дошт, ки онро талаботи истеъмолии маҳал ва бозори 
дохилии мамлакат муайян мекард. Зироаткорӣ, боғдорӣ ва 
чорводорӣ бештар ба боздеҳи иқтисодии онҳо асос ёфта 
буданд, яъне деҳқон он навъи ғалла, мева, чорвоеро кишту 
парвариш мекард, ки аз он ҳосили дилхоҳ гирифта тавонад. 
Аз ин рӯ, минтақаҳои Тоҷикистон ҳоло аз асри миёна сар 
карда, кайҳо ба шаклҳои истеҳсолии тахассусӣ гузашта бу- 
данд ва ин истеҳсолоти тахассусӣ дар давраи нав - сохт- 
мони сотсиализм ҳам истифода мешуд. Дар Тоҷикистон дар 
нимаи аввали асри ХХ кишти ғалладонаи навъҳои гандум, 
ҷав , ҷавдор, шолӣ, нахӯд, наск, лӯбиё, ҷуворӣ, мош, арзан, 
зағир, кунҷид ва ғайраҳо; аз зироатҳои полизӣ харбуза тар- 
буз, каду, пиёз, карам; аз меваҳо зардолу, чормағз, ангур, 
тут, себ, олуча; аз ҳайвонот буз, гӯсфанд, гов, асп, хар на- 
въҳои асосӣ ба ҳисоб мерафтанд. Пахта ва пилла ҳам дар 

иқтисодиёту маишати тоҷикон аҳамият дошт. Пахтаи ҷой- 
дорӣ - ғӯза ва кирмак кишту парвариш мекарданд, ки хоси 
ҳама минтақаҳои Тоҷикистон буданд, вале фақат барои 
риштану бофтан ба онҳо баъди 10-15 сол рӯ меоварданд.

Дар даврони шӯравӣ пахтакорӣ ва кирмакпарварӣ ба 
соҳаҳои афзалиятноки зироат ва касб табдил ёфтанд.

Пахтакорӣ. Пахтакорӣ дар иқтисодиёти деҳоти тоҷик 
маҳз дар давраи шӯравӣ, дар солҳои 30-ми асри ХХ, махсу- 
сан дар давраи сиёсати коллективонии деҳот, мақоми хосса 
пайдо карда, ба ашёи хоми стратегӣ ва саноатӣ табдил ёфт. 
Тоҷикистон ба яке аз ҷумҳуриҳои асосии истеҳсолкунандаи 
пахта ихтисос дода шуда буд. Ин ихтисос ҳама истеҳсолку- 
нандагонашро аз ҳама гуна имтиёзҳои давлатӣ бархӯрдор 
гардонда буд. Маблағгузории даркорӣ, низ аз ҷумлаи ин 
имтиёзҳо буд, ки бе он ин соҳаро ба дараҷаи даркорӣ ривоҷ 
додан мумкин набуд.

Пешомади инкишофи пахтакории Тоҷикистон дар нақ- 
шаҳои панҷсолаҳои якуму (1928/29-1932/33) дуюм(1933-1937) 
дарҷ гардида буданд. Ба нақша гирифта шуда буд, ки дар 
ҷумҳурӣ истеҳсоли пахта дар охири панҷсолаи дувум ба 80 
ҳазор тонна расонда мешавад. Барои ба ин мақсад расидан 
ба нақша гирифта шуда буд, к и шабак аҳои обёрии вуҷуд- 
дошта васеъ ва пурра карда шуда, шабакаи обёрии нави во- 
дии Вахш, ки мебоист 94 000 гектар заминро обшор мекард, 
инчунин канали магистралии Вахш сохта ба кор андохта ме- 
шуд. Дар сохтмони ин иншоот тамоми мамлакати шӯравӣ 
ва мутахассисони хориҷӣ иштирок доштанд. Барои бунёди 
канали Вахш 155,5млн.сӯм сарф гардида буд, ки қудрати 
буҷети Тоҷикистон ба он дар даҳсолаҳо намерасид. Канали 
Вахш махсули дӯстии халқҳо, ҳамкории ҷумҳуриҳои собиқ 
Иттиҳоди Шӯравӣ буд. Ин канал водии гарм ва хушкро ба 
водии тиллоӣ, водии истеҳсоли пахта табдил дод. Дар водии 
Вахш, маҳз ба хотири обу ҳосилнокии заминаш, соли 1929 
Маркази тадқиқотии пахтакорӣ ташкил дода шуд.

Тоҷикистон соли 1927 27 ҳ.т., соли 1928 38,6 ҳ.т., соли 
1929 37,1 ҳ.т. пахта истеҳсол карда буд, ки ҳосилнокии он аз 

ҳар гектар 7 - сентнериро ташкил медод. Солҳои 1929-1932 
кишти пахта ба 119,6 ҳ.га (ба ҷойи 52,2 ҳ.га соли 1928) расон- 
да шуда буд, вале ҳосилнокии он аз 6,5 сентнерӣ то ба 4,1 
сентнер кам гардида буд, яъне қариб 3 сентнер аз як гектар- 
ро ташкил медод. Истеҳсоли пахта соли 1932 48,9 ҳ.тоннаро 
ташкил дода буд.

Соли 1935 ҷумҳурӣ 80555 т., соли 1936 зиёда аз 120000 т., 
соли 1937 зиёда аз 178000 т. ва соли охири панҷсолаи дувум 
183000 т. пахта истеҳсол намуда аз рӯйи ҳосилнокӣ дар мам- 
лакати шӯравӣ ба ҷойи якум баромад.

Ғаллакорӣ. Ғаллакорӣ яке аз соҳаҳои асосии хоҷагии 
қишлоқи Тоҷикистон ба ҳисоб мерафт ва то соли 1929 ис- 
теҳсоли он ба дараҷаи тоинқилобӣ расонида шуда буд. Соли 
1913 дар ҳудуди Тоҷикистон тақрибан 413 ҳ.га замин кишт 
ва тақрибан 200-202ҳ.т. ғалла истеҳсол мешуд. Кишти ғал- 
ла сол ба сол зиёд ва ҳосилнокии он баланд мегардид. Соли 
1932 дар ҷумҳурӣ 573,7 ҳ.га кишт ва 383,3 ҳ.т. ғалла рӯён- 
да шуда, ҳосилнокии ғалла аз 7,7 сентнери соли 1932 ба 9,2 
сентнер дар соли 1937 расид. Соли 1937 истеҳсоли ғалладона 
ба 488,1 ҳ.т. расонда шуд.

Аз соли 1938 сар карда, дар ҷумҳурӣ истеҳсоли ғалла дар 
заминҳои обӣ тамоюл ба камшавӣ ва дар заминҳои лалмӣ 
тамоюл ба зиёдшавиро гирифт. Дигар ин ки Тоҷикистон ба 
ивази пахта аз ҷумҳуриҳои Русия ва Украина ғаллаи зиёде 
мегирифтагӣ шуду истеҳсоли ғаллаи хӯроквориро кам кард. 
Минбаъд ҷумҳурӣ фақат ғаллаи техникӣ кишт мекардагӣ 
шуд.

Чорводорӣ. Чорводорӣ соҳаи дуюми хоҷагидории аҳолии 
Тоҷикистон ба ҳисоб мерафт. Дар солҳои ҷанги шаҳрвандӣ 
саршумори чорвои ҷумҳурӣ бениҳоят кам гардида буд. Баъ- 
ди ҷанг ҳам ин раванд тамоюл ба камшавӣ дошт. Тадбирҳои 
давлат бо роҳи қисме аз аҳолиро аз андози чорво озод кар- 
дан, сари роҳи камшавии саршумори чорворо гирифта бошад 
ҳам, бе дастгирию ёрии давлат саршумори онро зиёд кардан 
душвор буд. Як роҳи зиёд кардани саршумор ташкили чорво- 
дории ҷамъиятӣ (кооперативӣ-коллективӣ) дониста шуда буд.

Дар солҳои 20-ми асри ХХ дар Тоҷикистон чорводории 
ҷамъиятӣ қариб, ки вуҷуд надошт. Чорводории ҷамъиятӣ 
хоси давраи коллективонии деҳот буд ва ҳаст, чунки ба кол- 
хозҳои навтаъсиси ғаллакору пахтакор иҷозати доштани 
миқдори муайяни чорво ҳам дода шуда буд. Дигар ин ки 
аз соли 1930 сар карда, дар ҷумҳурӣ хоҷагиҳои чорводор 
ҳам таъсис ёфта буданд. Аз тарафи дигар, кӯшиши таъси- 
си колхозҳои чорводор ва тарғиботи зидди сиёсати коопе- 
ратсиякунӣ ва коллективонӣ ба умуман несткунии чорво ва 
хусусан чорвои корӣ боис гардид. Аксари аҳолӣ дар давраи 
сиёсати саросар гузаштан ба ТОЗ-ҳо ҳамчун эътироз қасдан 
даст ба забҳи чорвои корӣ зада буданд. Ин қасд дар солҳои 
минбаъда сабаби кам шудани кишт ва душворӣ дар маъра- 
каи шудгор гардид.

Солҳои 1932-1937 барои ташкили колхозҳои чорводорӣ 
Ҳукумати умумииттифоқӣ ба Тоҷикистон ба воситаи чор- 
вои зинда ёрии амалӣ расонида буд. Ба ҷумҳурӣ аз Русия, 
Украина ва Қазоқистон чорвои зиёде оварда шуда буд, вале 
аз надоштани таҷрибаи хоҷагидорӣ саршумори онҳоро ни- 
гоҳ дошта натавонистанд. Фақат аз соли 1936 сар карда, 
дар ҷумҳурӣ раванди афзоиши чорводории ҷамъиятӣ оғоз 
гардид. Сабаби асосии ин раванд қарори Ҳукумати Шӯравӣ 
дар бораи барои ҳар як колхоз ба таври ҳатмӣ доштани ду 
фермаи чорводорӣ гардида буд: як фермаи молӣ ва як фер- 
маи ширӣ. Фермаи молӣ фермаи чорвои хурд (бузу гӯсфанд) 
ва фермаи ширӣ чорвои калон-говҳои ҷӯшоӣ буд. Барои ин 
мақсад соли 1935 колхозу деҳқонон аз давлат 2497 ҳ. сӯм ёрӣ 
гирифта буданд. Баробари ин, давлат корҳои зиёдеро оид 
ба хизмати зоотехникию зооветеринарӣ ба роҳ монда буд. 
Дар натиҷа саршумори чорво соли 1937 ба 2135000, чорвои 
калони шохдор ба 500,1 ҳ. ва чорвои хурд ба 1634900 сар 
расида буд.

Соҳаҳои дигари хоҷагидорӣ. Сиёсати нодурусти андози 
боғот дар солҳои 1917-1932 бисёр боғҳоро аз байн бурда буд. 
Бинобар ин, аз соли 1935 сар карда, сиёсати давлатӣ нисбати 
боғҳои шахсӣ ва ҷамъиятӣ тағйир ёфта, андози тафриқавӣ 

ҷорӣ гардид. Дар натиҷа дар солҳои 1936-1937 боғҳо 60,7% 
зиёд гардида, масоҳати умумии онҳо ба 24,6 ҳ. га расид. Дар 
ҷумҳурӣ деҳқонони 9 совхоз ба боғдорӣ машғул буданд.

Дар солҳои 30-м кирмакпарварӣ ҳам ба соҳаи даромад- 
ноки иқтисодӣ табдил ёфта буд. Истеҳсоли пилла аз 619550 
килои соли 1932 ба 1360797 килограмм дар соли 1937 расида 
буд.

Луғат
1. Ферма - аз фирмаи англисӣ маънои истеҳсолот, хоҷагии 

яксоҳаро ифода мекунад.

Супориш
1. Сабабҳои асосии васеъ шудани кишти пахтаро шарҳ 

диҳед.
2. Аввалин колхозҳои миллионери Тоҷикистонро номбар 

кунед.
3. Омилҳои асосии рушди чорводориро номбар кунед.

§42. АВЗОИ ҶАМЪИЯТИВУ СИЁСИИ ҶУМҲУРӢ ДАР 
СОЛҲОИ 30-ЮМИ АСРИ ХХ

Сохтмони шӯравӣ. То охири солҳои 20-ум сохтори 
шӯравӣ ҳамчун сохтори сиёсии давлатдорӣ бештар дар шак- 
ли ҳуқуқӣ (юридикӣ) вуҷуд дошт, на дар амал (воқеият). Ин 
сохтор аз тарафи оммаи халқ акнун раванди бемайлони дар 
амал қабул шуданро гирифта истода буд.

Дар солҳои 30-юми асри ХХ баъди гузаронидани си- 
ёсати ҷонноккунонии шӯроҳо ин сохтор (шӯравӣ) дар ҳа- 
маи зинаҳо (деҳа, ҷамоати деҳот, ноҳия, вилоят ва ҷумҳурӣ) 
аз тарафи оммаи халқ эътироф ва шинохта шуд. Сиёса- 
ти ҷонноккунонии шӯроҳо боиси ва ба омма наздик гар- 
дидани шӯроҳо гардид. Муваффақияти назарраси сохт- 
мони шӯравӣ фаъолгардии иштироки заҳматкашон дар 
маъ ракаҳои интихоботӣ дар ҳамаи зинаҳо ва барои ҳама 
сохторҳо буд. Интихоботҳо оҳиста-оҳиста ба маъракаи сиё- 
сию халқӣ табдил меёфтанд. Ин ҳолат дар натиҷаи назорати 
даркории омма аз болои фаъолияти шӯроҳо ба даст омада

буд. Дар навбати худ шӯроҳо тамоми фаъолияташонро ба- 
рои ҳарчи хубтар роҳбарӣ кардан ба талабгузориҳои омма 
равона мекарданд.

Сиёсати демократику- 
нонии низоми интихоботии 
шӯроҳо пеш гирифта шуд. 
Асосан ин баъди қабули кон- 
ститутсияи сотсиализми ғо- 
либ ва қабули қарор “Дар бо- 
раи азнавсозии кори шӯроҳо 
ба муносибати ҷорӣ гарди-

Бинои Президиуми Шӯрои дани конститутсияи нав” ба
Олии ҶШС Тоҷикистон (с.1939) амал омад. Намояндагони 
халқ сари ҳар чанд вақт дар назди интихобкунандагони худ 
ҳисобот медодагӣ шуданд. Таҷрибаи бозпас хондани намо- 
яндагоне, ки аз ӯҳдаи иҷрои вазифаи худ намебаромаданд, 
ҷорӣ гардид. Талабот ба шӯроҳо хеле зиёд шуд. Аз ин рӯ, 
шӯроҳҳо ҳам барои беҳ кардани фаъолияташон ҳамчун 
мақоми идорӣ ба омӯзиши сиёсии кормандони худ аҳамият 
дода, курсҳои кӯтоҳмуддати (якмоҳа, думоҳа, шашмоҳа ва 
яксола) тайёр кардани кадрҳои шӯравиро таъсис доданд. Ин 

Бинои КИМ-и ҶШС Тоҷикистон (с.1936)

курсҳо асосан дар назди КИМ-и ҶШС Тоҷикистон таъсис 
ёфта буданд.

Шӯроҳо асоси сиёсии ҷумҳурӣ гардида, ҳамчун ҳокими- 
яти меҳнаткашон хусусиятҳои характерноки зеринро доро 
буданд: онҳо аз ҳамаи ташкилотҳои дигари давлатӣ омма- 
витар ва демократитар буданд; онҳо корҳои идора кардани 
мамлакатро ба амал бароварда, оммаи халқро бо дастгоҳи 
ҳокимияти давлатӣ мепайвастанд. Шӯроҳо моҳиятан таш- 
килоти интернатсионалии давлатӣ буда, мароми ягонагии 
бародаронаи меҳнаткашони миллатҳои гуногунро амалӣ 
мегардонданд.

Дар солҳои 30-юм шӯроҳо дар ташкили фаъолияти омма 
маҳорати баланд нишон доданд. Ин маҳорати ташкилотчи- 
гии шӯроҳо дар давраи гузаронидани сиёсати саноатикуно- 
нии мамлакат ва коллективонии соҳаи кишоварзӣ баръало 
ҳис шуда буд. Соли 1937 бошад, баъди қабули конститут- 
сияи сотсиализми ғолиб, шӯроҳо мебоист кори худро ба 
тариқи нав ташкил медоданд. Шӯроҳо агар аз як тараф ба 
асоси сиёсии ҷумҳурӣ табдил ёфта бошанд, аз тарафи дигар, 
раванди номатлуби зери таъсири ҳизб мондан ва ба ҳизб 
тобеъ гардидани шӯроҳо ҳам аз ҳамин давра сар шуда буд. 
Ин амалро аз таъсис ёфтани гурӯҳҳои (ташкилоти) ҳизбии 
шӯроҳо (шӯрои олӣ, шӯроҳои вилоятӣ, ноҳиявӣ, ҷамъиятӣ) 
пай бурдан мумкин буд. Ҳизбикунонии шӯроҳоро Ҳизби 
Коммунистӣ ҳамчун чораи пешгирӣ кардани каҷравиҳою 
бесарусомониҳои беҳуда ва зиёдатӣ шарҳ медод. Тадриҷан 
фаъолияти шӯроҳо бо сиёсати ҲК мутобиқ карда шуд. Оқи- 
бати ин сиёсат он гардид, ки шӯроҳо ҳамчун ҳокимияти 
давлатӣ рафта-рафта ба шуъбаи Ҳизби Коммунистӣ табдил 
ёфтанд.

Сохтмони ҳизбӣ. Дар солҳои 30-юм ҲК(б) Тоҷикистон 
ягона ҳизби сиёсӣ буд ва дар асл чун ҳизби ҳукмрон амал ме- 
кард. Ташкилёбии ҲК(б) Тоҷикистон ба ташкилёбии ҶШС 
Тоҷикистон вобаста буд. Бо ташкилёбии ҶШС Тоҷикистон 
ташкилоти ҳизбии он ҳам бояд мустақил - ҷумҳуриявӣ ме- 
гардид. Инро ба назар гирифта, моҳи ноябри соли 1929 Бю- 
рои Сиёсии КМ ВКП(б) ҲК(б)Ӯзбекистон дар бораи табдил 

додани ташкилоти вилоятии тоҷикистонии ҲК(б) Ӯзбеки- 
стон ба ҲК(б) Тоҷикистон қарор қабул кард. 10-уми дека- 
бри соли 1929 Бюрои Иҷроияи Кумитаи вилоятии тоҷики- 
стонии ҲК(б) Ӯзбекистон дар асоси қарори номбурда дар 
бораи ташкилоти ҳизбии ҷумҳуриро ҲК(б) Тоҷикистон ва 
Комитети вилоятии ҳизбро КМ ҲК(б) Тоҷикистон номидан 
қарор қабул кард. Дар 1 январи соли 1930 ҲК(б) Тоҷикистон 
аз 7 ташкилоти ҳавзавӣ (округӣ) (Ғарм, Душанбе, Кӯлоб, 
Қӯрғонтеппа, Панҷакент, Ӯротеппа, Хуҷанд) ва ташкило- 
ти ҳизбии ВМБК иборат буда, 3848 коммунист (1939 узв 
ва 1909 номзад) дошт ва ҳайати иҷтимоии онро 39,2% кор- 
гарон, 33,3% деҳқонон ва 27,5% намояндагони касбу кори 
дигар ташкил медоданд. Анҷумани якуми таъсисии ҲК(б) 
Тоҷикистон 6 - 15 июни соли 1930 дар Душанбе доир гашт 
ва ҳайати КМ ҲК(б)-ро тасдиқ кард. М. Д. Ҳусейнов котиби 
аввал ва Ш. Шоҳтемур котиби дуюм интихоб шуданд. Моҳи 
январи соли 1934 Анҷумани II ҲК(б) Тоҷикистон баргузор 
гардид. Котиби аввали ҲК(б) Тоҷикистон Г. И. Бройдо ин- 
тихоб шуд. Соли 1934 Г. И. Бройдо сабукдӯш ва С. К. Ша- 
дунтс (солҳои 1934 - 1936) котиби аввали ҲК(б) Тоҷикистон 
интихоб гардид.

Моҳи августи соли 1937 Анҷумани сеюми ҲК(б) Тоҷи- 
кистон доир гашт. Ӯ.Ашӯров котиби аввали ҲК(б) Тоҷики- 
стон интихоб шуд.

7 - 24-уми июни соли 1938 Анҷумани чоруми ҲК(б) Тоҷи- 
кистон доир шуд ва Д. З. Протопопов котиби аввали ҲК(б) 
Тоҷикистон интихоб гардид.

22 - 27-уми феврали соли 1939 Анҷумани панҷуми ҲК(б) 
Тоҷикистон доир шуд. Акнун дар ҳайати ин ҳизб, баъди 
борҳо тоза кардани сафҳои худ тақрибан 8281 узв боқӣ мон- 
да буд.

Агар ба рафти фаъолият ва масъалаҳои дар анҷуману 
пленумҳои ҳизб муҳокимашуда ва қарорҳои қабулшудаи 
онҳо назар афканем ин ҳизб дар солҳои 30-юм ба тамоми 
каҷравиҳою камбудиҳояш нигоҳ накарда, чун ҳизби сар- 

194



вар, ташаббускор, бунёдгар ҷилвагар мегардад. Таърих гу- 
воҳ аст, ки он тамоми имкониятҳо ва неруи худро истифода 
бурда, бисёр корҳоро ба манфиати халқу давлат анҷом дода 
тавонист. Ҳизби Коммунистӣ бо тамоми ноқисиҳои фаъо- 
лияташ ва бадкориҳои маълумаш бо халқ, бо заҳматкашон 
якҷо буд ва омма онро пешвои худ эътироф карда буд. Яго- 
нагии ҳизбу халқ дар амал вуҷуд дошт.

Созмони ҷавонон. Созмони ҷавонон, ки комсомол ном 
дошт, дар солҳои сохтмони сотсиализм ба ёвари Ҳизби 
Коммунистии Ҷумҳурии Тоҷикистон табдил ёфта, дар тар- 
бияи ахлоқию меҳнатӣ ва фаъолгардонии насли наврас ба 
ҳаёти сиёсии ҷумҳурӣ саҳми босазое гузошта буд. Дар нав- 
бати худ комсомоли Тоҷикистон ба як созмони пурнуфузе 
дар ҳаёти сиёсию иқтисодӣ, фарҳангию маънавии ҷумҳурӣ 
табдил ёфта буд. Комсомолони ҷумҳурӣ чун бунёдгарони 
ҷамъияти сотсиалистӣ дар сафҳои пеши сиёсати саноатику- 
нонии мамлакат, коллективонидани деҳот, мубориза барои 
маҳви бесаводӣ, зидди босмачигарӣ, вайронкориҳои иқти- 
содию сиёсӣ ва фарҳангию маърифатӣ қарор доштанд. Онҳо 
50% муаллимони солҳои 30-ми асри ХХ, раисони колхозҳо, 
сардорони сохтмонҳо, фармондеҳони қисмҳои низомӣ, сар- 
дорони бригадаҳои бинокорону деҳқонони колхозӣ буданд.

Дар давраи сохтмони сотсиализм Комсомоли Тоҷики- 
стон аз ҷиҳати ташкилӣ ҳам тағйир ёфт. Охири соли 1929 
дар ҷумҳурӣ зиёда аз 400 ячейкаи комсомолӣ амал мекард. 
Анҷуманҳои 1-ум(1930) ва 2-юми(1932) Комсомоли Тоҷики- 
стон дар назди ҷавонон вазифаҳои азими созандагӣ - ишти- 
рок дар сохтмону маъракаҳои сиёсиро гузошта буд, ки ҷа- 
вонон аз ӯҳдаи иҷрои онҳо сарбаландона баромада буданд. 
Аз ҷумла, онҳо сохтмонҳои азими давр - канали Вахшро ва 
коллективониро умуман ба шефӣ гирифтанд. Комсомоли 
Тоҷикистон дар саросари ҷумҳурӣ маҳфилҳою мактабҳои 
маҳви бесаводӣ кушода, ташаббускори “Ҳафтаи кӯмаки 
ҷамъиятӣ ба мактаб”, ”Якмоҳаи маҳви бесаводӣ”, “Нест 
бод бесаводӣ!” буд.

Савол ва супоришҳо:
1. Шӯроҳоро дар ҳаёти ҷумҳурӣ фаҳмонед?
2. Кадом воқеа сабаби мақоми ҷамъиятии худро аз даст до- 

дани шӯроҳо гардида буд, муайян кунед.
3. Солҳои баргузоргардии анҷуманҳои 1-У ҲК(б) Тоҷики- 

стонро номбар кунед.
4. Анҷумани таъсисии Комсомоли Тоҷикистон кадом сол 

шуда буд ва кадом масъаларо муҳокима карда буд, нақл кунед?
5. Номи дуруст ва пурраи ташкилоти ҷавонони солҳои 30-ми 

ҷумҳуриро муайян намоед?

43. ТАЪҚИБОТИ СИЁСИИ СОЛҲОИ 30-МИ АСРИ ХХ. 
ТАЪҚИБКУНАНДАГОН ВА ТАЪҚИБШАВАНДАГОН

Таъқиботи сиёсӣ. Зери шарҳи нодурусти гӯё бо пурзӯр- 
шавии сохтмони сотсиализм муборизаи синфӣ ҳам зиёд ме- 
шавад, дар солҳои 30-юм аслан таъқибкунии равшанфикрон 
авҷ гирифт. Тозакунии сафҳои Ҳизби Коммунистӣ, Итти- 
фоқҳои касаба, ҷавонон, иттиҳодияҳои касабавӣ ва ташки- 
лотҳои оммавиро пеш гирифтанд, ки ин таъқибкунии сиёсии 
солҳои 30-юм буд. Таъқибкунандагон асосан Ҳизби Комму- 
нистӣ ва таъқибшавандагон ҳама аъзоёни ҷамъият буданд. 
Дар Тоҷикистон душмани синфӣ ва мафкуравии шӯравӣ 
вуҷуд дошт, вале ин душман дар ҳамаи соҳаҳои ҳаёти ҷамъи- 
ятӣ набуд. Онро “кофта меёфтанд”. Барои ёфтани он “трой- 
ка” таъсис ёфта буд ва ин “тройка” касеро, ки мехост, душ- 
ман эълон мекард. Ин “тройка”-ҳо дар ҳама соҳаҳои ҳаёти 
ҷамъиятӣ таъсис ёфта буданд. Фаъолияти “тройка”-ҳо ба он 
овард, ки аз ҳайати ҳукумат, ташкилоту муассисаҳо, колхо- 
зу совхозҳо, заводу фабрикаҳо, аз байни олимону духтурон, 
муаллимону мураббиён, ҷавонон, оҳангсозону адибон, аз 
ҳама категорияҳои ҷамъиятӣ ва касбу ҳунар “душманони 
синфӣ”-ро меёфтанд ва ба ҷазоҳои гуногун - қатл, бадарға, 
зиндон маҳкум мекарданд. Ягон соҳае, касбе, ҳунаре, фаъо- 
лияте набуд, ки аз онҳо “душманро” наёфта бошанд, вале на 
ҳамаи онҳо душман буданд. Бегуноҳони ҷабрдида ақаллият

Нусратулло Махсум

бошанд ҳам, кам набуданд.
Мо ба шахсиятҳо рӯ меоварем. Дар байни онҳо раиси 

Шӯрои Комиссарони Халқ А.Ҳоҷибоев, котиби якуми КМ 
ҲК(б) Тоҷикистон М. Ҳусейнов, раиси КИМ-и ҶШС Тоҷи- 
кистон Нусратулло Махсум, роҳбарони ташкилоти ҳизбии 
ҷумҳурӣ И. Бройдо, К. Шадунтс, Ч. Имомов, раиси КИМ 
Ш.Шоҳтемур, сардори ҳукумати Тоҷикистон А.Раҳимбо- 
ев, комиссарҳои халқӣ Б.Додобоев, К.Тошев, В.Павлов, 
И.Исмоилов, А.Носиров, арбобони фарҳанг. Б.Ясенский, 
С.Ализода, Б.Азизӣ, Ғ.Абдулло, Р. Ҳошим, рӯзноманиго- 
рон М.Ҳасанов, Қ. Терегулов, М. 
Нурмуҳаммадов ва дигарон буданд. 
Ҳар кадом аз ин номбаршудагон 
шахсиятҳои маъруфи Тоҷикистон 
буданд.

Таъқибшудагон. Нусратулло 
Махсум (Лутфуллоев). Ӯ 1 июли 
соли 1881 дар деҳаи Чашмаи Қо- 
зии ноҳияи Ғарм, дар оилаи деҳқо- 
ни камбағал ба дунё омадааст. Ну- 
сратуллои ҷавонро азоби зиндагии 
кӯҳистон маҷбур сохт, ки хеле бар- 
вақт ба мардикорӣ равад. Солҳои 
мардикории вай дар шаҳри Қӯқанд 
ба давраи пурталотуми муборизаҳои сиёсӣ рост омад ва ӯ 
иштирокчии бевоситаи ҳодисаҳои солҳои 1905-1907 ва мин- 
баъда гашта, обутоби сиёсӣ ёфт.

Аз соли 1920 Н. Махсум дар сафи аввали муборизони 
роҳи озодӣ ва барпокунандагони Ҳокимияти Шӯравӣ дар 
Бухорои Шарқӣ ҷой гирифт. Солҳои 1921-1924 дар вази- 
фаҳои масъул - мутасаддии таъмини озуқаи аскарони сурх 
дар водии Ғарм, раиси Кумитаи Инқилобии вилоят Ғарм, 
раиси Кумитаи фавқулодаи диктатории ҶХШБ дар Бухо- 
рои Шарқӣ, раиси Кумитаи Марказии Иҷроияи Бухорои 
Шарқӣ ва пас аз таъсиси Ҷумҳурии Мухтори Шӯравии Сот- 

сиалистии Тоҷикистон раисии Кумитаи Инқилобии ҶМШС 
Тоҷикистон фаъолият карда, дар поягузории сохтори нави 
давлатдории шӯравии тоҷик саҳми бузург гузошт.

Моҳи декабри соли 1926 пас аз таъсиси Кумитаи Мар- 
казии Иҷроияи Тоҷикистон Нусратулло Махсум раиси он 
интихоб гардид ва то охири соли 1933 ҶШС Тоҷикистонро 
сарварӣ намуд.

Нусратулло Махсум тамоми донишу маҳорати ташки- 
лотчигии худ- ро ба таъсиси мақомоти маҳаллии ҳокими- 
ят, бозгардонидани фирориён, барқарорсозии хоҷагиҳои 
харобгашта равона сохт. Самти дигар ва хеле пураҳамия- 
ти фаъолияти ин сиёсатмадори оқил мубориза баҳри ба 
даст овардани истиқлолияти Тоҷикистон дар ҳайати СССР 
(ИҶШС) буд. Бо дарназардошти аҳамияти ин иқдом барои 
ояндаи миллат, Н. Махсум бо ҳамроҳии ҳампешагони худ 
Ш. Шоҳтемур, А. Ҳоҷибоев, Ч. Имомов ва А. Муҳиддинов 
тайи ин солҳо ба мақомоти марказӣ мактубу дархостҳои 
зиёд ирсол намуда, дар як вақт корҳои ташвиқотиву тарғи- 
ботиро ба роҳ монданд ва соли 1929 ба мақсади хеш раси- 
данд. Тоҷикистон ба ҷумҳурии мустақил табдил ёфт. Қисме 
аз сарзаминҳои тоҷикнишин ба Тоҷикистон баргардонида 
шуданд.

Солҳои 1929-1933 ҳамчун сарвари Тоҷикистон Нусра- 
тулло Махсум диққати асосиро ба масъалаҳои мустаҳкам 
намудани мақомоти маҳаллии иҷроия ва судӣ, ба меҳнати 
ҷамъиятӣ фаро гирифтани занон, бунёди саноати миллӣ ва 
ғ. равона кард. Хизмати Нусратулло Махсум бахусус дар 
ҷобаҷогузории қувваи кории ҷумҳурӣ ва ба кор андохтани 
заминҳои асрҳо бекорхобида, сохтмони роҳҳои мошингар 
ду иншоотҳои обӣ ва нахустин корхонаҳои барқӣ дар Тоҷи- 
кистон бузург аст.

Ҳизматҳои шоёни Нусратулло Махсум (Лутфуллоев) 
бо се ордени Ҷумҳурии Халқии Шӯравии Бухоро, бо ор- 
денҳои “Байрақи Сурхи Меҳнат”-и ҶШС Ӯзбекистон ва 
ҶШС Тоҷикистон ва бо ордени “Байрақи Сурх”-и Иттиҳо- 

ди Шӯравӣ қадр шудааст.
Дар ибтидои солҳои 30-юм Иттиҳоди Шӯравиро мавҷи 

таъқиботи роҳбарони ҳизбиву давлатӣ ва ходимони намо- 
ёни илму фарҳанг фаро гирифт, ки ин гирдоб Нусратулло 
Махсумро низ ба коми худ фурӯ кашид. Бо туҳмати ноҳақ, 
моҳи декабри соли 1933, Нусратулло Махсумро аз вази- 
фаи раиси КИМ-и ҶШС Тоҷикистон сабукдӯш намуда, ба 
факултаи илмҳои ҷамъиятии Академияи тарҳрезии СССР 
(ИҶШС) фиристонданд ва соли 1937 ҳамчун “душмани 
халқ” ба ҳабс гирифта, баъд парронданд. Танҳо 9-уми янва- 
ри соли 1958 Коллегияи ҳарбии Суди Олии СССР (ИҶШС) 
парвандаи Нусратулло Махсумро аз нав баррасӣ намуда, аз 
сабаби содир накардани ҷиноят ӯро сафед кард ва номи вай 
аз нав дар саҳифаҳои таърихи муосири Тоҷикистон ҷойгоҳи 
сазовори хешро соҳиб шуд.

Нусратулло Махсум (Лутфуллоев) ба сифати яке аз по- 
ягузорони давлати муосири тоҷик дар радифи бузургмар- 
дони миллат абадӣ ҷой гирифт. Ҳамин хизматҳои шоистаи 
ӯро ба ҳисоб гирифта, бо қарори Пре-зиденти ҶТ Нусратул- 
ло Махсум (Лутфуллоев), моҳи июли соли 2006 бо унвони 
«Қаҳрамони Тоҷикистон» сарфароз гардонда шуд ва соли 
2009 дар зодгоҳаш пайкараашро гузоштанд.

Шириншоҳ Шоҳтемур соли 1899 дар деҳаи Поршне- 
ви ВМКБ, дар оилаи деҳқони камбағал таваллуд шудааст. 
Фаъолияти меҳнатиаш аз 13-солагӣ оғоз ёфтааст. Солҳои 
1914-1919 дар корхонаҳои шаҳри Тошканд кор карда, бо 
болшевикон шинос гардид. Соли 1919 ба Хуҷанд омада, дар 
маъракаи ҷамъоварии хӯрокворӣ (продовольственная раз- 
вёрстка) иштирок кард. Соли 1921 дар ҳайати Комиссияи 
ҳарбию сиёсӣ ба Помир фиристода шуд. Солҳои 1921-1922 
раиси Кумитаи Инқилобӣ, 1922-1923 раиси Комиссияи ҳар- 
бӣ-сиёсии қитъаи сарҳадии Помир, солҳои 1923-1924 дар 
дастгоҳи КМ ҲК Туркистон ҳамчун роҳбари сексияи ком- 
мунистӣ оид ба Тоҷикистон буд. Дар ҳукумати ташкилдо- 
даи Анҷумани якуми умумитоҷикистонӣ солҳои 1926-1927 
вазифаи комиссари халқии молияи ҷумҳуриро адо кард. 

Соли 1929 Донишгоҳи коммунистии меҳнаткашони Шарқи 
Москваро хатм кард. Солҳои 1929-1932 дар вазифаҳои ко- 
тиби масъули Кумитаи ҳизбии вилоятии Тоҷикистон, коти- 
би 2-юми КМ ҲК(б) Тоҷикистон ва солҳои 1933-1937 раиси 
КИМ ҶШС Тоҷикистон кор кард. Аз соли 1925 то 1937 узви 
КИМ-и СССР (ИҶШС) буд. Солҳои 1937-1939 дар ихтиёри 
КМ ВКП(б) ва бо квотаи КМ ВКП(б) дар мактаби олии ҳиз- 
бӣ таҳсил кард. Дар вақти таҳсил ҳабс ва ба душмании халқ 
маҳкум ва парронда шудааст. Баъдтар сафед карда шуд ва 
соли 2006 барои хизматҳои шоёну барҷастааш бо унвони 
«Қаҳрамони Тоҷикистон» сарфароз гардонда шудааст.

Луғат
1. Тройка - мафҳуми сиёсии солҳои 30-ми асри ХХ, ки ҳамчун 

чорабинӣ барои тозагии ҳизбу шӯроҳо ва ҳукумат дар ҳама зина 
таъсис дода шуда буд ва одатан ба ин “тройка” сарвари муассиса, 
корхона, идора, раиси итифоқи касабаи муассиса, корхона, идора 
ва котиби ҳизбии муассиса, корхона, идора дохил буданд. Маъ- 
нии «Тройка» ба тоҷикӣ «Сегона» мебошад.

2. Таъқиби сиёсӣ - мафҳуми сиёсии солҳои 30-40-уми асри 
ХХ, ки нисбати шахсҳо “Тройка”-ҳо раво дониста ва ба ҷазоҳои 
гуногун, то қатл татбиқ гардида буданд.

3. Таъқибкунандагон - Ҳизби Коммунистӣ ва ҳукумати ком- 
мунистии он давра.

4. Таъқибшавандагон - тамоми ҷомеаи давра.
Савол ва супоришҳо:
1. Мафҳуми “Тройка”-ро фаҳмонед?
2. Мақсадҳои асосии таъсиси “Тройка”-ро нақл кунед?
3. Таъқибшавандаҳо киҳо буданд, шарҳ диҳед?
4. Рузгори роҳбари аввалин Ҳукумати Шӯравии Тоҷикистон 

- Нусратулло Махсумро нақл кунед?
5. Дар бораи Ширинщоҳ Шоҳтемур маълумот диҳед?
6. Таъқибкунандагон киҳо буданд, фаҳмонед?

§44. МУБОРИЗАИ СИНФӢ ДАР СОЛҲОИ 
30-ЮМИ АСРИ ХХ

Мубориза зидди дастаҳои муташаккили босмачигарӣ. 
Дар ибтидои солҳои 30-юм ҳоло ҳам босмачигарӣ давом 
меёфт. Дастаҳои хурди босмачиён вуҷуд доштанд. Хавфи аз 
Афғонистон зада даромадани дастаҳои калон боқӣ монда 
буд. Ҳоло ҳам таъқиб намудани коркунони сохторҳои ҳиз- 
бӣ, шӯравӣ, хоҷагӣ ва ҷамоатчигӣ вуҷуд дошт, аммо онҳо 
дигар хатаре ба ҳастии ҷумҳурӣ ва сотсиализм надоштанд. 
30-юми марти соли 1931 гумоштаи империализми байнал- 
милалӣ Иброҳимбек дар ҳудуди ноҳияи Фархор аз Афғо- 
нистон ба марзи Тоҷикистон зада даромад. Дар нуқтаҳои 
дигари сарҳадии Тоҷикистон дастаҳои Эгамбердӣ (400 на- 
фар), Муллошариф (300 нафар) сарҳадро вайрон карда ба 
ёрии Иброҳимбек омаданд. Ин дастаҳо бо тезӣ пахш кар- 
да, барҳам дода шуданд. Муллошариф асир афтод. Қаҳра- 
монии бемислу монандро дар рӯзҳои аввал сарҳадбонон 
нишон доданд. Баъзе дидбонгоҳҳо дар ҳайати 3 - 6 нафар 
сарҳадбон бо дастаҳои 300-400-нафара ба ҷанг даромада, то 
нафаси охирини ҳаёт ҷангидаанд.

Ба муборизаи зидди Иброҳимбек дар қатори Артиши 
Сурх дастаҳои ихтиёрии зиёде ҳамроҳ шуданд. Фармондеҳо- 
ни ин дастаҳои ихтиёрӣ Абдулло Ёрмуҳаммадов, Ғиёс Тағой- 
муродов, Ҷӯрақӯл Темуров, Муллошариф Раҳимов, Муқим 
Султонов, Юлдош Соҳибназаров, ки таҷрибаи калони ҷан- 
гӣ доштанд, дар ин мубориза қобилияти ҷангии худро 
нишон доданд. Ба Иброҳимбек 8-уми апрели соли 1931 дар 
деҳаи Найзабулоқ, 19-уми апрел дар наздикии Ёвон ва моҳи 
май дар қаторкӯҳҳои Боботоғ зада шуд. Дар барҳам додани 
дастаи Иброҳимбек 439 дастаи калтакдорони сурх, ки шумо- 
раи умумии онҳо то ба 4 ҳазор нафар мерасид, иштирок до- 
штанд. Онҳо дар тоза кардани дашту дараҳои кӯҳи Боботоғ 
иштирок намуданд. Аэропланҳо дар кофтану назорат кар- 
дани самтҳои ҳаракати дастаҳои Иброҳимбек васеъ истифо- 
да бурда шуданд. Охирин шикасти Иброҳимбек моҳи июни 

соли 1931 дар Бойсун ба вуқӯъ 
пайваст. Иброҳимбек пурра ши- 
каст хӯрда, роҳи гурезро пеш 
гирифт, вале 23 июни соли 1931, 
ҳангоми аз дарёи Кофарниҳон 
дар деҳаи Хоҷабулбулон гуза- 
штанаш дастгир гардид. Бо қа- 
рори Суди Олии СССР (ИҶШС) 
Иброҳимбек парронда шуд.

Солҳои 1931-1932 ошӯбҳои 
зиддишӯравӣ дар нуқтаҳои гу- 
ногуни Тоҷикистон ба вуқӯъ 
омад. Аз ҷумла дар моҳи майи 
соли 1931 дар Шаҳринав, июли 
соли 1931 дар Далёни Боло ва 
Нов, Ӯротеппа ва Шаҳристон, 
Палдорак, соли 1932 дар Мас- 
чоҳ бо сардории Ҷумъа ва дар

А. Валишев, М. Султонов,
А. Васильев - иштирокчиёни 
дастгиркунии Иброҳимбек 

(1931)

Ҷиргатол бо сардории Аъзам шӯришҳо шуда буданд. Шӯри-
ши Аъзам яке аз дарозмуддаттарини онҳо буд.

Аъзам Ҳодиев соли 1931 сардори милитсияи округи
Ғарм буд. Аз рӯйи баъзе маълумоти то ба мо омада расида, ӯ 
аз вазифаи худ суиистеъмол намуда ба ришвагирӣ даст зада, 
ба маҳкама кашида мешавад. Суди округи Ғарм аз рӯйи 
парвандаҳои тафтишотӣ ӯро ба ҷазои қатл ҳукми қатл-пар- 
рондан маҳкум мекунад. Колегияи суди Олии РСС Тоҷики- 
стон аризаи даъвогии ӯро дида баромада, ҳукми қатлашро 
бекор карда, ба мурофиаи нав тавсия медиҳад. Мурофиаи 
нав ӯро ба мӯҳлати 10 сол ҳукми зиндон кардан мебарорад. 
Ӯ бо қурбошии ба мӯҳлати 10 сол маҳкумшуда Исломмиро- 
хур дар зиндони Ғарм забон як карда ду посбони зиндонро 
кушта яроқҳои онҳоро гирифта, ба назди Иброҳимбек ме- 
гурезанд ва ба дастаи он ҳамроҳ мешаванд. Иброҳимбек, ки 
акнун ба хоки Тоҷикистон зада дармада буд, Аъзамро хуб 
истиқбол намуд ва сардори қувваҳои зиддишӯравии тамоми 

Қаротегин таъйин кард. Ин таъйинот барои Аъзам фахру 
инъому ҳокимият ҳам буд. Аъзам бо чанд нафари мисли ху- 
даш сардорони босмачиҳои минтақаҳои ҳамҷавори Қароте- 
гин (Янгибозору, Файзободу, Обигарм) ба води Қаротегин 
рафта, аз Обигарм сар карда, то Пумбачӣ (маркази ноҳияи 
собиқ Комсомолобод) ҳама кӯпрукҳоро оташ мезанад, фаъ- 
олони ҳизбию шӯравӣ ва маъмурони хоҷагиҳою муасиссаю 
идораҳоро қатл мекунад. Аз амалҳои ӯ ҳукумати округи 
Ғарм хабардор шуда, дар ҳама деҳшӯроҳо ва деҳахое, ки 
мактаб доштанд, ба ташкили дастаҳои калтакдорон ва их- 
тиёриён сар кард.

Ташаббускори дастаҳои калтакдорони сурх роҳбарони 
ҳизбию комсомолӣ, муаллимҳо, коркунони комиссариатҳои 
харбӣ, мудирони шуъбаҳои маориф, молия, раисони ҷамо- 
атҳои деҳаҳо буданд. Ҳамзамон ҳукумати округи Ғарм аз 
амалиёти Аъзам ба Ҳукумати Тоҷикистон хабар дода, ёрӣ 
пурсид.

Дар ин муддат дастаҳои калтакдорони сурх роҳҳо ва 
кӯпрукҳои асосии сари роҳи босмачиёнро зери назорат ги- 
рифтанд. Коркунони масъули Ғарм Н.Эркаев, Н.Н.Ершов, 
Ҳ.Шарифов, М.Саъдуллоев ва Алиев ба мактабҳо рафта, 
муалимону фаъолони деҳаҳоро ба мубориза даъват наму- 
данд. Муаллим З.Ҳомидов дар Навдонак, А.Шарифов дар 
Калонак, шоир Алихуш дар Қазноқ ташвиқот мебурданд. 
Ин буд, ки аҳолӣ босмачиёнро дар ҳама ҷо бо калтаку сан- 
гҳо пешвоз гирифтанд. Аъзам ба тарафи Ғарм ҳаракат карда 
натавониста, барои аз шикасти пурра раҳоӣ ёфтан, маҷбур 
шуд, ки аз канори деҳаи Навдонак ба тарафи Тавилдара гу- 
зарад. Дар деҳаи Ёзғанд ҷамъомади аҳолии атроф шуда гу- 
зашт, ки бо таъсиси дастаҳои ихтиёрӣ анҷом ёфт. Дастаҳои 
ихтиёрии ин минтақаҳо ҳам Аъзаму тарафдоронашро бо 
калтаку санг пешвоз гирифтанд. Дастаи ихтиёриёни мин- 
тақа бо роҳбарии мудири шуъбаи маорифи Тавилдара 
Н.А.Кисляков, сардори ГПУ Волгин ва С.П.Соболев нақ- 
шаи маҳви Аъзамро кашиданд. Дар ин вақт Аъзам ба чанд 

ваҳшониятҳои хунин даст зад: дар деҳаи Чилдара муаллима 
Сангак(Санчагул) Хушбахтова, фаъоли комсомолии деҳа 
Муллоакбар Муминовро ба тариқи ваҳшиёна ва чанд на- 
фари дигарро қатл кард, то ки мардумро тарсонад. Аз ин 
кирдори ӯ дастаҳои ихтиёрӣ огоҳӣ ёфта, роҳи Чилдараро 
пеш гирифтанд. Аъзам аз ҷанг худдорӣ карда, аз деҳа ғайб 
зад. Дере нагузашта дастаҳои ихтиёрӣ ӯро дар деҳаи Булқо- 
си Ғарм диданд. Ӯ дар ин ҷо таваққуф накарда, шабаш ба 
посбонони бунгоҳи Ҳоит ҳуҷум намуда, котиби ташкилоти 
комсомолии ноҳияи Ҳоит Ҷӯраев ва сардори шуъбаи кофту- 
кови ҷиноятии ноҳия Мирзоевро дар онҷо дастгир ва қатл 
кард. Коммунист Наимовро дар лаби дарёи Оби Кабуд пар- 
ронданӣ мешавад, вале ӯ аз нияти Аъзам пай бурда худро ба 
дарё партофта наҷот меёбад ва ба навбатдори милисаи Ҳоит 
хабари ба Ҳоит ҳуҷум кардани Аъзамро мерасонад. Куми- 
таи ноҳиявии ҳизбӣ ва дигар органҳои қудратии ноҳия, ки 
дар ҳолати омодабош қарор доштанд, ба тариқи таъҷилӣ ба 
муҳориба баромада, Аъзамро пешгирӣ намуданд. Аъзам ба 
муқовимати ҳимоятгарон тоб наоварда, ба деҳаи Ярхич қа- 
фонишинӣ карда, раиси шӯрои Ярхич Каримро қатл наму- 
да, ба Ҷиргатол гурехт. Дастаи ГПУ ва ихтиёриёни ташки- 
лоти ҳизбии округии округи Ғарм, ки бо сардории Величко 
ба имдоди Ҳоит омада буданд ва ҳар ду дастаи 80 нафара 
ҳам ба Ҷиргатол равон шуданд. Аъзам ба ҳуҷуми дастаҳои 
ғармӣ тоб наоварда, ба ҳудуди Қирғизистон гурехта, паноҳ 
бурд. Дар Қирғизистон аз ҳисоби тоҷикон ва қирғизҳо 16 
дастаи хурду калони ҷангӣ таъсис дода, бо қисмҳои хурд- 
хурд ба ҳудуди ноҳияҳои сарҳадии Ғарму Масчоҳ, Ҳоиту 
Масчоҳ ва Ҷиргатолу Лахшу Қирғизистон ворид шуданд. 
Ҳукумати Шӯравӣ роҳҳои ағбаҳои Дашти Хирсон ва деҳаи 
Дубурсаро зери назорат гирифта, ҳамроҳшавии Аъзамро 
бо босмачиёни Масчоҳ пешгирӣ кард. Аъзам ба мақсад на- 
расида, ба Ҷиргатол баргашт. Аз ин нақшаи ӯ пай бурда, бо 
сардории сардори шуъба ГПУ-и округи Ғарм Шестопалов 
дастаи имдодӣ ба Ҷиргатол фиристода шуд. Ин даста, ки 

чанд соат пеш аз ҳуҷуми Аъзам ба қалъаи Ҷиргатол раси- 
да буд, ба муҳосираи Аъзам афтод. Тамоми хатҳои алоқаи 
ноҳияро одамони Аъзам аз кор бароварда буданд. Шесто- 
палов хабари муҳосираро ба Ғарм, ки интизораш буданд, 
расонда натавонист. Вазъиятро дида ба мустаҳкамкунии 
қалъа ва бо обу хӯрок таъмин намудани муҳофизону занҳою 
кӯдакони қалъа, ки 200 нафарро ташкил медоданд, пардохт. 
Аъзам ҳама атрофи қалъаро ба 16 сардори дастаҳои худ 
ҷудо намуда, зери тир қарор дода, обро ба қалъа баст. Ҳи- 
моятгарон бе обу хӯрок монданд. Маҷбур зери тирборонку- 
нии дастаҳои Аъзам ҳимоятгарон аз анбори нонпазӣ орд ба 
даст оварданӣ шуданд.

Ба Шестопалов Отаев-комиссари отряд ва чанд нафа- 
ри дигар як бор муяссар гардид, ки якхалтагӣ орд биёранд, 
вале бори дуюм ба баъзеҳо, аз ҷумла ба Шестопалов ва ра- 
иси шӯрои деҳаи Лахш Асомиддинов зинда баргаштан му- 
яссар нагардид, ҳар ду аз тири Саидмергани аз деҳаи Хоҷа 
тавоф ҳалок гардиданд. Величко роҳбариро ба зима гирифт. 
Муҳосирон таклифи таслим шуданро рад карданд. Аъзам 
қасди ҷони ҳама муҳосираон кард. Оби ба қалъа мерафтаги- 
ро, ки қатъ карда буд, заҳролуд карда ба қалъа сар дод, вале 
духтур нӯшидани онро баъди санҷидан манъ кард. Занҳои 
кӯдаки ширмакдошта аз ташнагию гуруснагӣ беширу бема- 
дор шуда буданд. Ҳимоятгарҳо ҳам аз бехобию гуруснагӣ 
мондаю лоғар гардида буданд. Дар ҳамин ҳолат, 24 октябр, 
қӯшунҳои имдодӣ - 2 эскадрони нопурраи дивизияи 20-уми 
савораи кӯҳгард ва самолётҳо дар атрофу ҳавои Ҷиргатол 
пайдо шуда, ба қир кардани босмачиён оғоз карданд. Аъ- 
зам шикаст хӯрда, ба Лахш ақибнишинӣ кард, вале лаҳза ба 
лаҳза одамони худро талаф дода, худаш тавонист, ки пинҳон 
шавад. Исёни Аъзам Ҳодиев ҳам пурра шикаст хӯрд. Фақат 
соли 1935 ба ОГПУ-и вилояти Ғарм муяссар гардид, ки 
Аъзамро дастгир ва қатл намояд. Дар Раштонзамин сулҳу 
оромӣ тантана кард.

Луғат
1. Муборизаи синфӣ - шакли муборизаеро гӯянд, ки гоҳе бо 

силоҳ (шӯриш, инқилоб, табаддулот), гоҳе бе силоҳ (ошӯб балво, 
эътироз, петитсия, роҳпаймоӣ, корпартоӣ, коршиканӣ, пешниҳо- 
ди хаттии арзу шикоятҳо) дар заминаи манфиатҳои синфӣ ба амал 
меомаданд ва меоянд.

Саволҳо
1. Сабабҳои моҷароҳои солҳои 1931-1932-и Тоҷикистонро 

фаҳмонед.
2. Сабабҳои моҷарои соли 1931-и Иброҳимбекро фаҳмонед?
3. Сабабҳои ошӯби соли 1932-и Аъзамро фаҳмонед?
4. Дар шикасти моҷароҳои солҳои 1931-1932 кадом қувваҳо 

нақши асосиро бозиданд, шарҳ диҳед.

§ 45-46. ИНҚИЛОБИ МАДАНЙ ДАР ТОҶИКИСТОН

Мафҳуми инқилоби маданӣ. Инқилоби маданӣ дар асри 
ХХ аз дигаргуниҳои бузург ва пешрафтҳои бемислу монанд 
дар соҳаи маориф, илм, тандурустӣ, муассисаҳои фарҳан- 
гию маърифатӣ (театр, клуб, китобхона, нашриёт, полигра- 
фия, радиофикатсия, кинонамоишдиҳӣ) ба вуҷуд овардани 
кадрҳои миллӣ иборат буд. Мафҳуми инқилоби маданӣ ин- 
чунин мафҳуми сиёсӣ буда, ба рӯзгори халқи тоҷик ҳамроҳи 
Давлати Шӯравӣ ворид гардид ва як қисми сиёсати махсуси 
шӯравӣ дар бунёди ҷомеаи сотсиалистӣ дониста мешавад.

Қисми асосии инқилоби мадании шӯравиро (сотсиа- 
листиро) ба вуҷуд овардани тафаккури марксистӣ-ленинӣ 
ташкил медод ва ин тафаккур сиёсати давлатии Ҳокимия- 
ти Шӯравӣ гардида буд. Ҷанбаи мафкурравии (идеологии) 
он ба вуҷуд овардани маданияти шаклан миллию мазму- 
нан сотсиалистӣ буд. Инқилоби маданӣ дар Тоҷикистон аз 
барпошавии Ҳокимияти Шӯравӣ оғоз ёфта, аввал маорифи 
халқӣ ва баъд бо баробари ба вуҷуд овардани иқтисодиёти 
сотсиалистӣ тамоми соҳаҳои ҳаёти маданиро фаро гириф- 
та, дар солҳои 30-юм ба таъсиси маорифи халқӣ, таълими 
ҳатмии ҳамагонии ройгон, муассисаҳои зиёди фарҳангии ба 
хизмати халқ нигаронидашудаю ҳуқуқи баробари истифода 

аз хизмати ин муассисаҳо ва ташаккули зиёиёни миллӣ дар 
ҳама соҳаҳои ҳаёти ҷамъиятӣ ба охир расид. Тоҷикистон дар 
ташаккули маданияти шаклан миллию мазмунан сотсиали- 
стии худ дар 20 соли аввали Ҳокимияти Шӯравӣ роҳи ҳазор- 
солаи баъзе халқҳои ҷаҳонро тай карда, дар бисёр соҳаҳои 
ҳаёти маданӣ ба мисли маориф, тиб, санъат, адабиёт, ҳуқуқ, 
имконияти ба халқҳои пешқадами ҷаҳон баробар гардидан- 
ро ба даст оварда буд.

Маориф ва мактаб. Қисми асосӣ ва махсуси инқилоби 
маданиро маориф ва мактаб ташкил медод.

Ба маорифи халқ муассисаҳои тарбияи томактабӣ (боғ- 
чаҳои бачагона, яслиҳо), ҳама гуна мактабҳои маълумоти 
умумӣ, омӯзишгоҳҳои касбҳои техникӣ, мактабҳои миёнаи 
махсус, техникум, мактабҳои олӣ, шаклҳои гуногуни таъ- 
лими касб ва ташкили ихтисоси кормандон дохил мегарди- 
данд.

Маорифи халқи Тоҷикистон маҳсули давраи сотсиализм 
буда, ташаккулёбии он ба солҳои 20-ум рост меояд. Мао- 
рифи халқи шӯравӣ дар асоси сентрализми демократӣ та- 
шаккул ёфта, мутамарказ гардида буд. Мақомоти идории 
он Вазорати маориф ва шуъбаҳои маорифи комиҷроияҳои 
вилоятӣ, шаҳрӣ ва ноҳиявӣ буданд. Дар Тоҷикистон таъли- 
ми ҳатмӣ дар асоси қарори КИМ ва ШКХ СССР (ИҶШС) 
аз 14-уми августи соли 1930 ва КИМ ШКХ ҶШС Тоҷикис- 
тон аз 11-уми октябри соли 1930 сараввал дар соли хониши 
1931-1932 дар шаҳрҳои Душанбе, Хуҷанд ва Ӯротеппа ҷорӣ 
гардидааст. Таълими ҳатмӣ маълумоти ибтидоиро дар на- 
зар дошт. Маълумоти ҳатмии таҳсил дар шаҳрҳои Душанбе, 
Хуҷанд ва Ӯротеппа ҳафтсола ва боқимондааш мактабҳои 
дараҷаи 1-ум ва 2-ум ҷорӣ карда шуда буд. Фарогирии нав- 
расони 7-8-9-сола ба мактаб соли 1933 пурра ба охир расид. 
Шумораи мактабҳо аз 336 адади соли 1928 ба 2519 адад ва 
шумораи хонандагон мутаносибан аз 13 ҳазор ба 125 ҳазор 
ва муаллимон аз 543 ба 3795 нафар расид. То соли 1933 мак- 
табҳо дусола буданд, яъне синфҳои 1 ва 2 кор мекарданд.

Синфҳои 3 ва 4 хонандаи доимӣ надоштанд. Бинобар ин, 
дар баъзе мактабҳо синфҳои 3 ва дар аксари мактабҳо син- 
фҳои 4 хонанда надоштанд.

Аввалин мактаби миёна дар деҳоти Тоҷикистон соли 
1934 кушода шуда буд. Соли 1936 шумораи онҳо ҳамагӣ 
ба 6 адад расида буд. Соли хониши 1938-1939 дар ҷумҳурӣ 
4200 мактаби гуногун амал мекард, ки 83 ададаш мактабҳои 
7-сола ва 18 ададаш мактабҳои миёна (даҳсола) ва боқимон- 
да мактабҳои ибтидоӣ буданд. Дар ин мактабҳо 225 ҳ. хо- 
нанда таҳсил мекарданд.

Ба ғайр аз мактабҳои таълими ҳатмии умумӣ боз мак- 
табҳои маҳви бесаводӣ ва шабона низ фаъолият мекарданд. 
Дар солҳои таҳсили 1938-1940 дар Тоҷикистон дар макта- 
бҳои шабона 3307 нафар хонанда таҳсил дошт ва 1482 нафар 
онҳоро хатм карданд.

Сиёсати маҳви бесаводӣ ба он овард, ки соли 1939 дар 
Тоҷикистон аз ҳар 1000 нафар аҳолӣ 170 нафараш хонан- 
да буд. Саводнокии аҳолӣ дар Тоҷикистон ба 82,8% расида 
буд. Дар ҳолате, ки дар ҳамин давра дар Ҳиндустону Туркия 
ин нишондиҳандаҳо 12% ва 18%-ро ташкил медоданд.

Дар солҳои 30-юм дар Тоҷикистон донишкадаҳои педа- 
гогии Душанбе (с.1931), Хуҷанд (с. 1932), Донишкадаи кишо- 
варзии Тоҷикистон (с.1934), Донишкадаи тиббии Тоҷики- 
стон (с.1937), Академияи сабзавоту меваи Хуҷанд фаъолият 
мекарданд. Дар қатори ин мактабҳои олӣ боз 28 мактаби 
миёнаи махсус ва техникум, комбинатҳои педагогии Душан- 
бе (2), Хуҷанд (2), Конибодом, Ғарм, Нов, Ӯротеппа, Панҷа- 
кент, Хоруғ, Кӯлоб, Шаҳринав фаъолият доштанд. Соли 
1939 дар Тоҷикистон Анҷумани аввалини муаллимони аъ- 
лочӣ барпо гардид, ки дар он 350 нафар намоянда иштирок 
доштанд.

Соли 1939 гузариш ба алифбои кириллӣ сар шуд, ки бо 
китобҳои дарсӣ таъмин намудани ҷумҳуриро осон кард.

Илм. Маҳви бесаводӣ, низоми рушдёфтаистодаи маори- 
фи халқ ва зарурати тадқиқу омӯзиши ҳамаҷонибаи Тоҷи- 

кистон, ба таъсиси экспедитсияҳою муассисаҳои илмӣ боис 
гардид.

Дар солҳои 30-юм дар Тоҷикистон бригадаи АФ СССР 
(ИҶШС) ва экспедитсияи комплексии Тоҷикистону Помир, 
ки то 700 олиму муҳаққиқро дар бар мегирифт, ба омӯзиши 
ҳаматарафаи таърих, ҷуғрофия, адабиёт, санъат, захираҳои 
табиӣ, захираҳои меҳнатӣ (қувваи корӣ) ва ғайраи Тоҷики- 
стон машғул буданд. Экспедитсияи комплексии Тоҷикис- 
тону Помир қариб даҳ сол фаъолият дошт. Бо пешниҳоди 
ин ташкилотҳо ва ташаббуси Ҳукумати Тоҷикистон авва- 
ли соли 1933 дар Душанбе базаи тоҷикистонии АФ СССР 
(ИҶШС) ба фаъолият шурӯъ кард. Асоси ин муассисаи ил- 
миро АФ СССР (ИҶШС) гузошта, дар тайёр кардани ка- 
дрҳои илмии ҷумҳурӣ саҳми арзанда гузошт. Ин база асоси 
АИ Тоҷикистон гардида буд. Дар база олимони машҳури 
давр С.Ф.Олденбург, А.Ф.Иоффе, Д.Н.Прянишников, А.Е. 
Ферсман, Е.Н.Павловский, Н.А.Кисляков, Д. Фанян ва ди- 
гарон кор мекарданд.

Зери роҳбарии ин олимон аввалин дастаи олимони 
шӯравии тоҷик ба соҳаи илм қадам ниҳоданд. Дар байни 
онҳо: З.Ш.Раҷабов, Б.И. Искандаров, Б. Ғ. Ғафуров буданд, 
ки баъдҳо то ба дараҷаи ходимони машҳури илми шӯравӣ 
сабзида расиданд.

Муасиссаҳои фарҳангӣ. Санъат. Самти дигари инқило- 
би маданӣ сиёсати ба вуҷуд овардани санъати шаклан мил- 
лию мазмунан сотсиалистӣ буд. Сиёсати мақсадноки Ҳуку- 
мати Тоҷикистон барои баланд бардоштани фарҳанги халқ 
ва аз рӯйи нақша бемайлон баланд шудани фаъолияти му- 
ассисаҳои фарҳангӣ-маърифатӣ театрҳо, театрҳои кинона- 
моишдиҳӣ, клубҳо, китобхонаҳои оммавӣ, нашриёт ва паҳн 
намудани китоб, ки аз тарафи давлат маблағгузорӣ мешуд, 
ба инкишофи соҳаҳои гуногуни санъат мусоидат кард.

Дар Тоҷикистон дар солҳои 1930-юм се театри касбӣ, 
филармонияи давлатӣ, ансамбли рақсии миллӣ, оркестри 
симфонӣ, хонаи эҷодиёти халқ, театри опера ва балет фаъ- 

олият дошт. Ҳукумати Тоҷикистон барои рушди санъат ха- 
роҷоти калон мекард. Барои ҳамаи соҳаҳои фарҳанг 627,5 
млн. сӯм ҷудо карда шуда буд, ки нисбат ба соҳаи саноат ва 
кишоварзӣ зиёдтар буд. Театри пешқадами ҷумҳурӣ Театри 
драмавии ҷумҳурӣ дар Душанбе (ҳоло ба номи А. Лоҳутӣ) 
буд. Дар саҳнаи он асарҳои “Шоҳнома”, “Исён”-и Фурма- 
нов, “Мубориза”-и У. Усмонов, “Душман”-и Ҷ. Икромӣ дар 
иҷрои ҳунармандон Туҳфа Фозилова, Софя Тӯйбоева, Саи- 
дов, М. Қосимов ва дигарон ба саҳна гузошта шуда буданд. 
Дар назди ин театр соли 1933 гурӯҳи мусиқӣ таъсис ёфта буд, 
ки бо консертҳои худ дар ноҳияҳою колхозҳо мекард. Дар 
солҳои 30-юм дар ноҳияҳои Хоруғ, Ғарм, Кӯлоб, Панҷа- 
кент, Қӯрғонтеппа, Ӯротеппа, Исфара, Ҳисор ҷамъ 12 теат- 
ри халқӣ таъсис дода шуда буд. Ин театрҳоро мактабҳои 
мусиқии Душанбе ва Хуҷанд бо кадрҳо таъмин мекарданд. 
Ҳунармандони ин театрҳо асосан аз дастаҳои ҳаваскорони 
санъат пур мешуданд, ки шумораи онҳо хеле зиёд буд. Онҳо 
дар назди театрҳою клубҳо амал мекарданд ва бо омма хеле 
наздик буданд. Намоишномаҳот хурди бештар якпардагиро 
ба халқ манзур мекарданд. Солҳои 30-юм озмунҳои театрӣ, 
хофизон (соли 1937), мусиқачиён ҳам гузаронида шуда буд. 
Фалакхонҳою гӯрӯғлихонҳои зиёде, ба монанди А. Ҷӯраев, 
Ҳикмат Ризо ва дигарон ба саҳнаи калон баромаданд.

Санъати кинои тоҷик қадамҳои аввалини худро ме- 
гузошт. Солҳои 30-юм филмҳои «Даъват», «Муҳоҷир», 
«Як рӯзи колхоз», «Хоруғ», «Тоҷикистони офтобӣ», «Ху- 
дои зинда», «Вақте ки амирон мемиранд» ба навор гирифта 
шуд. Дар охири солҳои 30-юм дар Тоҷикистон зиёда аз 140 
нуқтаи кинонамоишдиҳӣ фаъолият дошт.

Матбуот. Матбуот ҳам як соҳаи бонуфузи инқилоби 
маданӣ ҳисоб мешуд, чунки воситаи дорои имкониятҳои 
зиёди таъсиррасонӣ ба ҳаёти ҷамъиятию сиёсӣ ва иқтисо- 
дию маданӣ буд. Матбуоти тоҷик дар солҳои 30-юм нашри 
китобҳо, маҷаллаҳо, рӯзномаҳо ва плакатҳоро дар бар ме- 
гирифт. Саноати полиграфии Тоҷикистонро Нашриёти 

давлатии Тоҷикистон ва 34 матбааи хурду калони ноҳиявӣ 
ташкил медод. Ин соҳа қудрат дошт, ки талаботи ҷумҳури- 
ро бо китобҳои дарсӣ, адабиёти бадеӣ ва матбуоти даврӣ ба 
ҳадди ақал таъмин намояд. Дар солҳои 30-юм полиграфис- 
тони тоҷик зиёда аз 10.000 номгӯй китобро бо теъдоди 50 
млн. нусха аз чоп бароварданд.

Дар Тоҷикистон дар охири солҳои 30-юм 83 номгӯй рӯз- 
нома (7 номгӯй рӯзномаи ҷумҳуриявӣ, 51 номгӯй рӯзномаи 
ноҳиявӣ ва 25 бисёртиража) бо теъдоди 17 ҳазор нусха ва 7 
номгӯй маҷалла нашр мешуд. Дар байни рӯзномаҳо: «Тоҷи- 
кистони сурх», «Маориф ва маданият», «Коммунист Таджи- 
кистана», «Пионери Тоҷикистон» ва маҷаллаҳои «Шарқи 
сурх», «Барои адабиёти сотсиалистӣ», «Болшевики Тоҷики- 
стон» бо теъдоди зиёд нашр мешуд.

Дар охири солҳои 30-юм дар Тоҷикистон 416 китобхо- 
наи оммавии дорои 260 ҳ. нусха китоб амал мекард. Соли 
1933 китобхонаи оммавӣ-илмии ҷумҳуриявии ба номи А. 
Фирдавсӣ таъсис ёфт. Дар ҷумҳурӣ 2 осорхона (дар Душан- 
бе ва Хуҷанд) фаъолият мекард.

Адабиёт. Дар солҳои 30-юм 
назму насри шӯравии тоҷик дар 
заминаи мазмунан сотсиалистию 
шаклан миллӣ инкишоф меёфт. 
Ба арсаи адабиёт адибони ҷаво- 
ни зиёде бо асарҳои мазмунан 
нав ворид шуданд. Дар қатори 
С.Айнӣ, А.Лоҳутӣ, П.Сулаймонӣ, 
М.Раҳимӣ, А. Деҳотӣ, А.Исматӣ, 
С.Ҷавҳаризода, номҳои М.Тур- 
сунзода, Ҷ.Икромӣ, Р.Ҷалил, М. 
Миршакар, Ҳ.Карим, Ҳ.Юсуфӣ, 
Алихуш ва даҳҳо дигарон дохил 
шуданд. Соли 1934 Иттифоқи на- 
висандагони Тоҷикистон таъсис ёфт ва нашрияи он маҷал- 
лаи «Барои адабиёти сотсиалистӣ» буд.

Садриддин Айнӣ

Асарҳои устод С. Айнӣ: очерки «Колхози коммунизм» 
(1934), повестҳои «Мактаби кӯҳна» (1936), романи «Ғу- 
ломон» (1934), достони «Ҷанги одаму об» (1937), устод 
А. Лоҳутӣ «Тоҷу байрақ» (1935), «Пули Вахш» (1935), «Дар 
соҳили Днепр» (1936), либреттои «Коваи оҳангар» (1937), М. 
Турсунзода песаи «Ҳукм» (1936), «Хазон ва баҳор» (1937), Ҷ. 
Икромӣ повести «Ду ҳафта» (1933), драмаи «Мавҷҳои му- 
заффарият» (1933), манзумаи «Орзу» ва шеъру таронаҳои 
зиёди А.Лоҳутӣ, М.Турсунзода, М. Миршакар, С.Ҷавҳари- 
зода, М.Раҳимӣ, А.Деҳотӣ, М.М.Аминзода, Ҳ. Юсуфӣ ва 
даҳҳо дигарон нашр гардиданд.

Адабиёти тарҷумавӣ низ хеле зиёд гардид. Асосан 
асарҳои адибони классикҳои рус (Пушкин, Лермонтов, Тур- 
генев, Чехов, Салтиков-Шедрин, Некрасов, Маяковский) 
ва ҷаҳонӣ (Балзак, Драйзер, Гримм, Лондон) тарҷума ва 
нашр мешуданд. Ҳамин тариқ, дар солҳои 30-юм дар ҳаёти 
мадании ҶШС Тоҷикистон пешравиҳои бемислу монанд ба 
амал омад: Тоҷикистон соҳиби муассисаҳои илмии миллӣ, 
дорои санъати шаклан миллию мазмунан сотсиалистӣ, шо- 
хаҳои зиёди муассисаҳои фарҳангӣ, театр, клуб, китобхона, 
осорхона, нуқтаҳои радиошунавонию кинонамоишдиҳӣ ва 
иншооти варзишӣ гардид, яъне инқилоби маданӣ ба вуқӯъ 
омад ва амалӣ карда шуд.

Луғат
1. «Барои адабиёти сотсиалистӣ» - маҷаллаи адабии Итти- 

фоқи нависандагони Тоҷикистон буд, ки ба ҷойи «Роҳбари до- 
ниш» (солҳои 1927-1932) аз моҳи августи соли 1932 то соли 1938 
нашр мешуд. Аз соли 1938 бо номи «Шарқи сурх» ба чоп мерасид.

2. Пионер - калимаи фаронсавӣ буда, маънои луғавиаш - 
оғозкунанда аст. Ҳамчун мафҳуми иҷтимоӣ - пионер узви соз- 
мони ҷумҳуриявӣ ва умумииттифоқии пионерии ба номи В. И. 
Ленинро мегуфтанд. Ин созмон дар собиқ СССР (ИҶШС) соли 
1922 ва ташкилоти ҷумҳуриявии пионерии Тоҷикистон соли 1925 
таъсис ёфта буд. Ба ин ташкилот ташкилоти Иттифоқи Ленинии 
Коммунистони Ҷавони ҷумҳурӣ роҳбарӣ мекард.

3. «Пионери Тоҷикистон» - нашрияи созмони ҷумҳуриявии 
пионерӣ буд, ки аз соли 1932 чоп мешуд.

Саволҳо
1. Инқилоби маданӣ чист ва чиҳоро дарбар гирифта буд.
2. Рӯзномаҳо ва маҷаллаҳои солҳои 30-ро ном баред.
3. Дар Тоҷикистон кай таълими ҳатмии ҳамагонӣ ҷорӣ карда 

шуд?
4. Мактабҳои солҳои 30-ро шарҳ диҳед.
5. Театрҳои касбии солҳои 30-юмро номбар кунед.
6. Аз санъаткорони солҳои 30-юм киҳоро медонед?
7. Мактабҳои аввалини олии Тоҷикистон кадомҳоянд?
8. Адибони солҳои 30-.юм ва асарҳои онҳоро номбар кунед.

§ 47. ЭЪЛОНИ АНҶОМЁБИИ СОХТМОНИ 
ҶАМЪИЯТИ СОТСИАЛИСТӢ ДАР ТОҶИКИСТОН. 

ҒАЛАБАИ ПУРРАИ СОТСИАЛИЗМ
Раванди сохтмони сотсиализм. Дар солҳои 20-30-юми асри 

ХХ сохтмони ҷамъияти сотсиалистӣ ҳам барнома ҳам шиори 
давлату халқи шӯравӣ буд ва ин барнома зина ба зина иҷро 
карда шуд. Дар солҳои 20-ум ҷамъияти сотсиалистӣ аз рӯйи 
нишонаҳои ҳуқуқӣ сохта шуда буд. Сотсиализм ҳамчун сох- 
тори ҷамъиятӣ амалан дар солҳои 30-юм сохта шуд. Сохтмо- 
ни ҷамъияти сотсиалистӣ ба рафти амалӣ гардидани сиёсати 
саноатикунонии мамлакат, коллективонии соҳаи кишоварзӣ 
ва гузаронидани инқилоби маданӣ сахт марбут буд. Дар ин 
се самт дар солҳои 20-ум дар Тоҷикистон заминаҳои қону- 
нии онҳо тайёр шуда буд. Дар солҳои 30-юм бошад, ин сиё- 
сат дар амал татбиқ шуд. Сиёсати баробарии воқеии халқҳои 
шӯравӣ, ки ба ёрии бародарона ва беғаразонаи халқҳои СССР 
(ИҶШС) ва дӯстии халқҳо, интернатсионализми пролетарӣ 
асос ёфта буд, имконият дод, ки раванди ҷамъиятию сиёсӣ, 
иқтисодию фарҳангии халқҳои қафомонда суръат гирад те- 
зонад ва маишати онҳо ба дараҷаи зиндагии халқҳои пешқа- 
дам наздик шавад. Ҳатто дар масъалаҳои ҳуқуқӣ баробарии 
воқеии халки тоҷикро бо ҳама халқҳои СССР (ИҶШС) пурра 
таъмин гардид ва ин ҳуқуқу ҳолат дар Конститутсияи Давла- 
ти Шуравӣ ва ҷумҳурӣ ба расмият дароварда шуд.

Дар солҳои 30-юм дар Тоҷикистон саноату кишоварзӣ 
рӯ ба тараққӣ ниҳода, маданияти шаклан миллию мазмунан 
сотсиалистӣ бунёд карда шуд. Фарҳангу маърифати халқи 
тоҷик на танҳо дар заминаи анъанаҳои фарҳангии худ та- 
раққи мекард, балки аз тамаддуни умумибашарӣ ҳам бархӯр- 
дор мешуд. Сотсиализм дар ҳама соҳаҳои ҳаёти ҷамъиятӣ ба 
муваффақиятҳои чашмрас ноил гардида буд, яъне саноати 
сотсиалистии ба моликияти давлатӣ-умумихалқӣ ва соҳаи 
кишоварзии ба моликияти кооперативӣ - колхозӣ асосёф- 
та ва маданияти шаклан миллию мазмунан сотсиалистӣ бу- 
нёд гардида буд. Сотсиализми сохташудаи солҳои 30-юм ба 
маънавиёту тафаккури ҷамъиятии ҳамон давра мувофиқ буд 
ва эътироф гардида буд. Ин ғалабаро Конститутсияи сотси- 
ализми ғолиби СССР (ИҶШС), ки 5 декабри соли 1936 қа- 
бул шуда буд, эълон ва мустаҳкам кард. Сотсиализм асосан 
сохташуда ва ғалабакарда эълон шуд. Ин ғалаба аз нуқтаи 
назари сиёсӣ маънои онро дошт, ки дигар дар дохили ҷамъ- 
ияти Тоҷикистон қувваҳои барҳамзанандаи ҷамъияти сот- 
сиалистӣ намонда буданд. Аз нуқтаи назари дар ҷумҳурии 
Тоҷикистон иқтисодиёти сотсиалистӣ (саноат ва кишоварзии 
сотсиалистӣ) бунёд гардида буд. Аз нуқтаи назари маънавию 
маърифатӣ ва фарҳангӣ маданияти шаклан миллию мазму- 
нан сотсиалистӣ ба вуҷуд омада буд. Аз нуқтаи мафкуравӣ 
бошад, мафкураи марксистӣ - ленинии диктатураи пролетарӣ 
(вале на ҳамаи пролетарҳо, балки ҳизбиёни пролетарӣ) дар 
дарку шарҳи сотсиализм ҳукмрон гардида, дар Конститутси- 
яи (с.1937) ҶШС Тоҷикистон таҷассум ёфта буд.

Конститутсияи сотсиализми ғолиби Тоҷикистон. Дар ҳуду- 
ди Тоҷикистон аз соли 1918 сар карда сохтори конститутси- 
онии давлатдорӣ вуҷуд дошт, вале то соли 1929 Тоҷикистон 
Конститутсияи худро надошт. Дар қисмати туркистонии Тоҷи- 
кистон (вилоятҳои Суғд ва Помир) аз соли 1918 то соли 1924 
Конститутсияи Ҷумҳурии Мухтори Шӯравии Сотсиалистии 
Туркистон ва дар қисмати Бухорои Шарқии он аз соли 1921 то 
соли 1924 Конститутсияи Ҷумҳурии Халқии Шӯравии Бухоро 

ва аз соли 1924 то соли 1929 конститутсияҳои СССР (ИҶШС) 
ва ҶШС Ӯзбекистон амал мекарданд. Ҳукумати Тоҷикистон 
ва халқи тоҷик аз ин конститутсияҳо ҳамаҷониба бархӯрдор 
буд. Ҳамаи ин конститутсияҳо аз Конститутсияи ҶШФСР (то 
соли 1924) ва СССР (ИҶШС) аз соли 1924 маншаъ гирифта 
буданд, вале фарқ доштанд. Масалан, Конститутсияи Бухоро 
дар муайян намудани шакли давлатдорӣ нисбат ба Консти- 
тутсияи ҶШФСР ва ҶМШС Туркистон фарқ дошт. Ин фарқ 
аз сохтори халқӣ-шӯравии Бухоро бармеомад. Вале консти- 
тутсияҳои минбаъдаи ҷумҳурӣ дар муайян намудани сохтори 
давлатдорӣ, ҳаёти ҷамъиятию сиёсӣ ва иқтисодӣ фарқи ҷиддӣ 
надоштанд. Ҷиҳати хоси ҳамаи конститутсияҳои то соли 1929 
амалкардаи Тоҷикистон вазифаи таъмин намудани диктату- 
раи пролетариат дар асоси шӯроҳо буд.

Аввалин конститутсияи миллии Тоҷикистон ин Консти- 
тутсияи ҶМШС Тоҷикистон аст, ки моҳи октябри соли 1929 
қабул шуда буд, вале аз сабаби дар ҳамон моҳи октябри соли 
1929 таъсис ёфтани ҶШС Тоҷикистон қарор дода шуд, ки 
Конститутсияи ҶШС Тоҷикистон таҳия карда шавад ва ко- 
миссияи конститутсионӣ ташкил карда шуд. Конститутсияи 
ҶШС Тоҷикистон мебоист табдилёбии ҶМШС-ро ба ҶШС 
Тоҷикистон аз нуқтаи назари ҳуқуқӣ ба расмият медаровард. 
25-уми феврали соли 1931 Анҷумани 4-уми умумитоҷикис- 
тонии шӯроҳо Конститутсияи ҶШС Тоҷикистонро қабул ва 
ҷорӣ кард. Дар моддаи якуми он навишта шуда буд «Кон- 
ститутсияи мазкури ҶШС Тоҷикистон, ки онро Анҷумани III 
фавқулодаи шӯроҳои Тоҷикистон дар бораи таъсис додани 
ҶШС Тоҷикистон эълон кардааст, аз «Декларатсияи ҳуқуқи 
меҳнаткашон ва халқҳои истисморшуда»-и эълонкардаи 
Инқилоби Октябр бармеояд. Моддаи дуюм дар бораи мақсад 
ва вазифаи ҶШС Тоҷикистон - маҳв сохтани буржуазия ва 
барҳам додани истисмори одам аз тарафи одам буд».

Дар моддаи сеюм оид ба сохтори ҷумҳурӣ сухан мерафт, 
ки он давлати сотсиалистии диктатураи пролетариати ба ит- 
тифоқи синфи коргару деҳқон асосёфта ва дар асоси шӯроҳои 

намояндагони коргарон, деҳқонон ва аскарони сурх амал- 
кунанда буд. Конститутсияи соли 1931 вазифаи пештараи 
“таъмин”-и диктатураи пролетариатро ба вазифаи “ваколат 
додан” иваз кард. Ин конститутсия Тоҷикистони Шӯравиро 
ҳамчун давлати соҳибихтиёр дар ҳайати СССР (ИҶШС) тас- 
диқ намуда, принсипҳои сохтори давлатдории сотсиалистӣ ва 
сохтори ҷамъиятии онро таъмин намуд. Бо мурури саноати- 
кунонӣ ва коллективонии сухан мерафт, кишоварзии ҷумҳурӣ 
зарурати таҳрири Конститутсияи соли 1931 пеш омад ва он 
соли 1934 аз нав таҳрир карда шуд. Бештар қисмҳое, ки ба мо- 
ликиятдорӣ - ба замин дахл доштанд, таҳрир карда шуданд.

5-уми декабри соли 1936 Конститутсияи сотсиализми ғо- 
либи СССР ИҶШС қабул шуд. Дар асоси он Конститутси- 
яи сотсиализми ғолиби ҶШС Тоҷикистон таҳия гардид, ки 
онро комиссияи махсуси таъсисдодаи КИМ шӯроҳои ҶШС 
Тоҷикистон таҳия намуда буд. Онро 1 марти соли 1937 Анҷу- 
мани IV фавқулодаи шӯроҳои ҶШС Тоҷикистон муҳокима ва 
қабул кард. Конститутсия ғалабаи сотсиализмро дар Тоҷи-
кистон эълон карда, 
рукнҳои асосии сотси- 
ализм шакли хоҷаги- 
дории сотсиалистӣ ва 
моликиятдории сотси- 
алистиро ба замин, фа- 
брикаю заводҳо, конҳо, 
наклиёт ва воситаҳои 
дигари асосии истеҳ- 
солот, барҳам задани 
истисмори одам аз та- 
рафи одам, бекорӣ, таб- 

Кучаи ба номи Ленин (ҳоло Рудаки) с.1937 
Майдони истгоҳи Роҳи оҳан

дил додани меҳнат ҳамчун вазифа ва кори виҷдонии ҳар як 
шаҳрванди қобили меҳнат, ҳуқуқ ба меҳнат, истироҳат ва 
маълумот гирифтанро дар қонунӣ гардонд. Конститутсияи 
соли 1937 ҷамъияти Тоҷикистонро аз ду синф коргару деҳқон 
ташкилёфта эълон кард.

Дар Конститутсия ҳуқуқ ва озодиҳои васеи шаҳрвандон 
инъикос карда шуда буд:

1. Ҳуқуқҳои иҷтимоӣ-иқтисодӣ: ҳуқуқ ба меҳнат, ба исти- 
роҳат, ба маълумот ва хизмати тиббии ройгон, ба таъминоти 
моддӣ дар пиронсолӣ, инчунин дар ҳолати гум кардани қув- 
ваи ҷисмонӣ ва беморӣ.

2. Ҳуқуқҳои сиёсӣ ва озодиҳои демократӣ: баро- 
барҳуқуқии ҳамаи шаҳрвандон, баробарии воқеии зану 
мард, ҳимояи ҳадафҳои қонунии инсони шӯравӣ, озодии су- 
хан, матбуот, маҷлису гирдиҳамоиҳо, намоишҳои кӯчагӣ ва 
таъмини ҳуқуқи муттаҳидшавӣ дар ташкилотҳои ҷамъиятӣ, 
иттифоқҳои касбӣ, ҷамъиятҳои кооперативӣ, ташкилотҳои 
ҷавонон, ташкилотҳои варзишӣ ва муҳофизӣ, ҷамъиятҳои 
фарҳангӣ.

3. Ҳуқуқу озодиҳои шахсӣ: ҳуқуқи шахс ба моликият, да- 
холатнопазирии моликияти шахсӣ ва манзил, озодии виҷдон 
ва нигоҳ доштани сирри мукотиба.

Луғат
1. Комсомол (Иттифоқи Коммунистии Ҷавонон) - Комсомоли 

Тоҷикистон то соли 1940 шаш анҷумани (1930, 1932, 1932 ва 1940) 
худро гузаронида буд.

2. Ҳизби Коммунистии Бухоро (ҲКБ) - ҳизби сиёси, ҳокимият- 
хоҳи Бухоро, ки аз ҷадидони моҳи апрели соли 1917 дар Туркистон 
таъқибшуда ташкил ёфта буд. Ин ҳизб расман аз моҳи апрел то де- 
кабри соли 1918 таъсис ёфта буд. Аввал моҳи апрел дар Тошканд 
маҷлиси муҳоҷирони бухороӣ шуда гузашт, ки дар бораи таъсис до- 
дани Ҳизби Коммунистии Бухоро қарор қабул кард. Сентябри 1918 
дар Тошканд Кумитаи Марказии муваққатии ҲКБ таъсис ёфт. Но- 
ябри соли 1917 дар Тошканд Анҷумани 1-уми таъсисии ҲКБ шуда 
гузашт, ки дар он Кумитаи Марказии ҲКБ интихоб карда шуд. 
Азимҷон Яъқубов раис интихоб шуд. Декабри соли 1918 КМ ҲКБ 
Барномаи ҲКБ-ро таҳия кард ва мақсади наздиктарини худ сарна- 
гун кардани аморати Бухороро эълон дошт. ҲКБ то охири соли 1924 
вуҷуд дошта, 8 анҷумани худро 1-Х1. 1918, 2- VI. 1919, 3-ХП. 1919, 
4- VIII. 1920, 5-П. 1921, 6-ХП. 1921, 7-ХГ 1922, 84. 1924 гузаронида- 
аст. Ходимони машҳури ин ҳизб - Ф. Хоҷаев, А. Муҳиддинов, А. 
Яъқубов, С. Ҳусейнов, А. Ҳоҷибоев буданд.

3. Ҳизби Коммунистии Тоҷикистон моҳи июни соли 1930 дар 
Анҷумани 1-уми таъсисияш ташкил ёфта буд. Асоси ин ҳизбро таш- 
килоти ҳизбии вилоятии тоҷикистонии ҲК Ӯзбекистон (дар солҳои 
1925-1929) ва ташкилотҳои ҳизбии Хуҷанду вилояти Самарқанди 
ҲК Туркистон (дар солҳои 1917-1924) ва ташкилотҳои вилоятии ҲК 
Бухоро (дар солҳои 1921-1924) ташкил доданд. Ходимони машҳури 
ҳизбии ҲК Тоҷикистон А. Раҳимбоев, Ч. Имомов, М. Ҳусейнов, Г. 
И. Бройдо, С. К. Шадунтс, Ӯ. Ашӯров, Д. З. Протопопов буданд.

4. Ғалабаи сотсиализм - мафҳуми илмӣ, назариявӣ, ҳизбӣ, иҷти- 
моӣ, иқтисодӣ ва мадание буд, ки солҳои 1917-1936 ҳамчун назарияи 
марксистии ҷамъиятӣ ва солҳои 1937-1970 ҳамчун мафҳуми илмӣ, 
назариявӣ ва иҷтимоии амалигашта дониста мешуд. В. И. Ленин 
таъмини ғалабаи сотсиализмро дар ҳалли масъалаҳои саноатикуно- 
нии сотсиалистӣ, коллективонии соҳаи кишоварзӣ ва инқилоби ма- 
данӣ шарҳ дода буд, яъне мебоист моликияти умумихалқӣ-давлатӣ 
ва кооперативӣ - колхозии ба муносибатҳои истеҳсолию тафакку- 
ри сотсиалистӣ асосёфта бунёд мегардид. Ин се масъала дар солҳои 
1925-1936 иҷро шуд ва сотсиализм асосан сохташуда эълон гардид.

Савол ва супоришҳо
1. Сохтори сиёсии Ҷумҳурии Тоҷикистонро шарҳ диҳед.
2. Муборизаи синфии солҳои 30-юмро шарҳ диҳед?
3. “Тройка” чист? Таъқибкунандагон ва таъқибшавандагон 

киҳо буданд?
4. Ҳизби Коммунистии Тоҷикистон кай анҷумани таъсисии ху- 

дро гузаронд?
5. Аз ходимони ҳизбӣ ва давлатии солҳои 30-юм киҳоро номбар 

карда метавонед?
6. Конститутсияи ҶШС Тоҷикистон кай қабул шуд?
7. Ғалабаи асосан ва пурраи сотсиализм чӣ маънӣ дорад?
8. Конститутсияи сотсиализми ғолиби Тоҷикистон кай қабул 

карда шуд?
9. Конститутсияи сотсиализми ғолиби Тоҷикистонро шарҳ 

диҳед.

§ 48. ТОҶИКОНИ БЕРУНМАРЗӢ ДАР ДАВРАИ 
ГУЗАРИШИ ТОҶИКОНИ ШӮРАВӢ БА 

СОТСИАЛИЗМ(1917-1937)
Тоҷикони берунмарзӣ дар давраи ташаккулёбии давлати 

миллии шӯравӣ. Чӣ тавре ки маълум аст раванди барпоша- 
вии Ҳокимияти Шӯравӣ тамоми қаламрави тоҷикнишин- 
ро фаро нагирифт ва гирифта ҳам наметавонист. Инқилоби 
сотсиалистӣ фақат қисматҳои тоҷикнишини Русияро фаро 
гирифта буд. Қариб нисфи тоҷикон дар қаламрави Афғонис- 
тон мезистанд. Афғонистон ҳам дар талоши бунёди ҷомеаи 
сармоядорӣ буд. Амонуллохон, ки соли 1919 бо дастгирии 
халқҳои Афғонистон ба сари кудрат омада буд, ислоҳоти зи- 
ёди иқтисодӣ, сиёсӣ, фарҳангӣ ва миллиро пеш гирифт. Дар 
ин раванди таҳаввулоти Афғонистон тоҷикон нақши фаъол 
доштанд. Дар ин таҳавулот истиқлолияти Афғонистон аз Ан- 
глия (28.02.1919), ки онро ҳама қавму қабилаҳои мамлакат 
мехостанд, ҷойи махсусро ишғол мекард. Ин истиқлолиятро 
Амонуллохон 3-юми март дар мактубаш ба унвони Ноибус- 
салтанати Англия дар ҳиндустон Ҷелмсфорд ва 14-уми апре- 
ли 1919 дар изҳороташ дар ҳузури сафири Англия дар Кобул 
эълон кард. Ин воқеаҳо ба ҷанги сеюми эълоннакардаи ан- 
глису афғон овард ва заддухӯрдҳои ғайрифаъол то ноябри 
соли 1921 давом ёфтанд. Дар ин давра Русияи Шӯравӣ Афғо- 
нистонро ҳамчун давлати соҳибис- тиқлол ба расмият ши- 
нохт, ки барои истиқлолияти амалии Афғонистон беаҳамият 
набуд. Дар ҳайати ҳукумати Амонуллохон тоҷикон дар ҳа- 
маи соҳаҳои давлату ҳаёти сиёсӣ иштирок ва нақш доштанд. 
Тоҷикон Ғуломҳайдари Чархӣ, Муҳаммадвалихони Дарвозӣ 
ва чанди дигаре аъзои ҳукумат буданд ва дар раёсатҳои зиёде 
фаъолият мекарданд. Дар асоси «Низомномаи асосии давла- 
ти олии Афғонистон», ки онро апрели соли 1923 Луя Ҷир- 
га (Шӯрои Олӣ) дар Ҷалолобод эълон кард, ҳамаи сокинон 
ва табақаҳои Афғонистон сарфи назар аз мансубияти қавмӣ, 
иҷтимоӣ, эътиқоди динӣ ва мазҳабӣ дар назди қонун баробар 
ва аз озодиҳои шахсӣ бархӯрдор эълон шуданд.

Тоҷикони Афғонистон, ки бо тоҷикони шӯравӣ роби- 

таҳои хешу таборӣ ва рафтуомад доштанд, аз воқеаҳои сиёсии 
Бухорои Шӯравӣ барубӣ огоҳ ва таъсисёбии ҶМШС Тоҷики- 
стонро бо табрикот ва хушнудӣ истиқбол карданд.

Тоҷикони берунмарзИ дар давраи инкишофи Тоҷикистон 
аз мухторият ба соҳибихтиёри. Баъди тақсимоти соли 1924 па- 
рокандагии сиёсии халқи тоҷик боз бештар гардид. Аз се ду 
ҳиссаи тоҷикон берун аз давлати миллии худ - ҶМШС Тоҷи- 
кистон монда буданд. Аксари кулли тоҷикони ҷаҳон дар қа- 
ламрави Эрону Афғонистон зиндагӣ мекарданд. Аз нисфзиёди 
тоҷикони шӯравӣ(ҶШС Туркистон ва ҶХШ Бухор) бошанд, 
дар ҳайати Ӯзбекистон, аз се як ҳисаашон ба ҶМШС Тоҷи- 
кистон ва қисми зиёдашон дар Туркманистону Қазоқистон ва 
Қирғизистон монданд.

Тоҷикони Эрон (Хуросон, Сиистон, Форс) аз давраи Сафа- 
виён то ба Қоҷору Паҳлавиҳо худро форс (тоҷик) мехонданд 
ва ҷаҳониён онҳоро ҳамчун миллати форс шинохтанд. Ин ном 
номи тамоми аҳолии Эрон гардид, ки дигар аз тоҷик будани 
онҳо ҳеҷ касе ва давлате талабу дархост накард.

Тоҷикони Афғонистонро ҳамсоягони шарқу ҷанубашон, 
аз давраи Дуррониён сар карда, бо номи дариҳо (даризабонҳо) 
мешинохтагӣ мешаванд ва онҳо дар нимаи аввали асри ХХ 
ҳам бо ҳамин ном монданд, вале баъди хуруҷу ҳукмронии 
амир Ҳабибуллоҳи Калаконӣ, машҳур бо тахаллуси Бачаи 
Сақо (Сақов) ва ба сари ҳокимият омадани Нодиршоҳ(с. 929) 
мавқеъ ва ҳуқуқҳои тоҷикони Афғонистон ба маҳдудкунӣ сар 
коранд ва ин ба сиёсат табдил ёфт. Дар натиҷаи ин сиёсат ак- 
сарияти тоҷикони соҳибмансаб аз вазифа ронда, заминҳояшон 
бо нархҳои ночизе ба паштунҳо фурӯхта шуданд. Вале ба ши- 
рофаи зиёд будани шумораашон онҳо, ҳамчун халқ боқӣ мо- 
нанд ва забонашон низ ҳамчун забони давлатӣ аз байн нарафт.

Дар солҳои 20-ми асри ХХ байни тоҷикони шӯравию Эрон 
дигар алоқаҳои хешутаборӣ ва ҳамқавмию миллӣ намонда 
буд. Тоҷикони Хуросону Сиистон ва Форс пас аз канда шуда- 
ни алоқа дар асрҳои ХУ1-Х1Х бештар бо номи форсҳо, ҳам- 
чун бегона ва ғайри тоҷик шинохта шуданд ва ҳар ду ҳамди- 
гарро форсзабону эронинажод эътироф доштанд.

Дар ҳамин давра алоқаҳои хешутаборӣ ва омадураф- 
ти тоҷикони ду соҳили дарёи Панҷ, агарчи сарҳадҳои сиёсӣ 
онҳоро ҷудо карда бошад ҳам, идома дошт. Вале бо ҷорӣ гар- 
дидани низоми нави сарҳадӣ ва бо сабабҳои сиёсӣ робитаҳои 
байни тоҷикони соҳили Панҷ ба душворӣ рӯ ба рӯ шуд оки- 
бат ба пурра қатъ гардид. Сарфи назар аз ин ҷудоиҳои сиёсӣ, 
дар солҳои 20-ми асри ХХ тоҷикони Афғонистон тоҷик бу- 
дани худро фаромӯш накарданд. Дар фаҳми қавму нажодии 
онҳо тоҷику дарӣ ба як маъно боқӣ монд.

Тоҷикони шӯравӣ бошанд, аввалан аз тақсимоти соли 
1924 ба хотири соҳибдавлат шуданашон ҳам ифтихорманд ва 
ҳам монданашон дар ҳайати давлатҳои дигар ҳайрон до- 
штанд. буданд, вале ба ҳалли дурусти масъалаи миллӣ боварӣ 
доштанд. Дар ҳудудҳои Ӯзбекистон тамоми аҳолии шаҳрҳо 
ва водиҳои Сир, Аму, Зарафшон, Қашқа, Сурхон (Қашқадарё 
ва Сурхондарёи имрӯзаи Ӯзбекистон) ва дар Қирғизистон Ӯш 
ва атрофи он, дар Туркманистон водиҳои Мурғобу Тенҷен 
(вилояти Марв) ва шаҳри Чорҷӯй бо атрофаш, дар Қазоқи- 
стон шаҳри Чимкент ва атрофаш тоҷикон бартарии куллӣ до- 
штанд. Агарчи тоҷикони шӯравӣ дар ҳуқуқу ваколатҳо дар 
доираи қонун баробарӣ доштанд, вале солҳои 1925-1929 ба 
падидаи номатлуби миллатгароии пантуркистии аз ҷониби 
ҳукуматҳои давр ҳимоя шаванда дучор гардиданд. Ин сиёсат 
нисбати тоҷикони Ӯзбекистон қотеона амалӣ карда шуда, 
90%-и тоҷикон ба ӯзбек табдил доданд. Ин ба хотири он кар- 
да шуда буд, ки дар Ӯзбекистон аз ҳисоби тоҷикон бартарии 
халқи умуман дар таърих вуҷуд надош- таи ӯзбекро созанд 
ва сохтанд. Ӯзбекҳо ҳамчун халқият - ба маънои кулли турк- 
забонҳои Осиё, ки шумораи онҳо то ба 98 қавм мерасад, ҳоло 
аз асри Х1У бо номи Ӯзбекхониҳо (дурусташ юзбекхониҳо, 
юзбасқоқиҳо (юз ба туркӣ сад аст ва басқоқ ба маънои муғули 
ҳоким, бек) маълуманд. Аз сабабе, ки сиёсати пантуркистии 
солҳои аввали асри ХХ барои тамоми Аврупо ва Русияю Эрон 
маъқул набуд ва ин нописандӣ аз сиёсати ташкили импери- 
яи Улуғ Туркистони Камол Отатурк ба миён омада буд, дар 
солҳои 20-уми асри ХХ таъсиси боз як давлати туркии баро- 

бари Туркия, Туркманистон ҳатто бо номи Туркистон мантиқ 
надошт. Вале бо номи ӯзбек (ки ба маънои умумии чун араб, 
ки ба 14; форс, ки ба 7; славян, ки ба 7; хитой, ки қариб ба 40 
ва ҳинду, ки ба 36 қавму халқ ҷудо мешаванд), ташкил кар- 
дани давлати туркӣ барои пантуркистҳои шӯравӣ душворие 
надошт. Яқинан, ҳеҷ яке аз қавмҳои туркии Ӯзбекистон оянда 
бартарии аҳолии ҷумҳурии ояндаро ташкил дода наметаво- 
нист, ҳама қавмҳои ба Ӯзбекистон дохил буда худро ӯзбеки- 
стонӣ хонда метавонистанд, вале аз қавмияти худманғит, бар- 
лос, юз, марқа, лақай, минг, нӯғай, найман, қарлуқ, қатаған, 
сарай кенегес, кангли, кипчоқ, ҷалоир, хитой (чағатой), киёт, 
кутчи, қирқ уруғ, ҷети уруғ... даст намекашид. Дигар ин ки бо 
ҳеҷ як аз ин номҳо дар доираи сиёсати миллии шӯравӣ давлат 
ташкил додан аз имкон берун буд. Асоси миллии Ӯзбекистон- 
ро бояд ӯзбекҳо ташкил медоданд, вале аз ҳисоби кадом халқ? 
Ин халқ тоҷикон шуданд, ки дар солҳои1925-1929 қисми зиё- 
ди онҳоро зӯран дар шиносномаҳояшон ӯзбек навиштанд.

Ин раванд дар солҳои зикршуда, тоҷикони дар ҳудуди Тур- 
кманистон маскунбударо ҳам каму беш фаро гирифта буд. 90% 
тоҷикони Туркманистон ё туркман ва ё форс эълон шуданд. 
Тоҷикони Қазоқистону Қирғизистон, ки Қароқирғизистон ном 
доштанд, ҳоло бо зӯран махлутшавӣ дучор нашуда буданд.

Луғат
1. Берунмарзи - калимаи мураккаб буда маънои берун аз марзи 

давлатро ифода мекунад.
2. Тоҷикони берунмарзи - ба маънои тоҷиконе, ки берун аз 

марзи ҶМШС Тоҷикистон чӣ дар хориҷи СССР (ИҶШС) ва чӣ 
дар ҷумҳуриҳои шӯравӣ умр ба сар мебурданд.

Савол ва супоришҳо
1. Дар ибтидои асри ХХ тоҷикон дар ҳайати кадом давлатҳо 

сукунат доштанд?
2. Тақсимоти соли 1924 бештар ба муттаҳидшавии кулли тоҷи- 

кон мусоидат кард ва ё бештар ба парокандагии сиёсии онҳо?
3. Тоҷикони кадом давлат тоҷик будани худро фаромӯш карда 

буданд?
4. Тоҷикони кадом давлат зӯран махлут гардонда шуда буданд?

ФАСЛИ 2
ТОҶИКИСТОН ДАР СОЛҲОИ СИЁСАТИ СОХТМО- 
НИ СОТСИА ЛИЗМИ ТАРАҚҚИЁФТА Ё ҒАЛАБАИ

ПУРРА ВА ҚАТЪИИ СОТСИАЛИЗМ (1938-1958)

МАВЗӮИ 4. ҶШС ТОҶИКИСТОН ДАР АРАФА ВА 
ДАВРАИ ҶАНГИ ДУЮМИ ҶАҲОНӢ 

(1938 - 1945)

§ 49. ТОҶИКИСТОН ДАР ОҒОЗИ СОХТМОНИ 
СОТСИАЛИЗМИ ТАРАҚҚИЁФТА

Тавсифи умумӣ. Бо қабули Қонуни асосии сотсиализми 
тараққиёфта як давраи томи таърихи сотсиализм ва шӯравӣ 
хотима ёфт, яъне нақшаи муайянкардаи барномаи дуюми 
Ҳизби Коммунистӣ ва аввалин ҳукумату халқи шӯравӣ - гу- 
зариш аз капитализм (дар шароити Тоҷикистон аз феода- 
лизм) ба сотсиализм анҷом ёфт. Давраи нави таърихи сот- 
сиализм, ки онро марксизм - ленинизм давраи батадриҷ, 
оҳиста-оҳиста гузаштан аз сотсиализм ба коммунизм медо- 
нист, оғоз гардид. Вазифаи ин зинаи сотсиализм бунёди ҷо- 
меаи баробарии иҷтимоӣ дар муносибатҳои байниҳамдига- 
рии шахсиятҳою гурӯҳҳои иҷтимоӣ, фаровонии неъматҳои 
моддӣ ҳамкории софдилона ва ба манфиати ҷомеа равона 
кардани муносибатҳои истеҳсолию иҷтимоӣ буд. Асосҳои 
ҳуқуқии ин давраро Конститутсияи сотсиализми ғолиби 5 
декабри соли 1936 қабулкардаи СССР (ИҶШС) ва Консти- 
тутсияи сотсиализми ғолиби РСС Тоҷикистон (1937) муқар- 
рар карда буданд.

Вазифаҳои панҷсолаи сеюм дар соҳаи саноат. Нақшаи 
ин панҷсола дар асоси пешрафти илмию иқтисодӣ, сиёсӣ 
ва назариявии марксистӣ таҳия шуда буд ва инкишофи бо- 
суръати ҳамаи соҳаҳои хоҷагии халқ ва ҳаёти ҷамъиятиро 
дар бар мегирифт.

Моҳи феврали соли 1939 Анҷумани У ҲК(б) Тоҷикистон 
нақшаи панҷсолаи сеюмро муҳокима ва қабул кард. Дар на- 

зар дошта шуда буд, ки дар ин панҷсола корҳои зерин иҷро 
карда мешаванд:

- васеъ кардани саноати маъдани кӯҳии шимоли Тоҷи- 
кистон (металлҳои рангаи комплекси Қарамазор);

- ба истифода додани комбинати саноати кӯҳии Такоб;
- зиёд кардани истеҳсоли нафт ва ангишт;
- сохтмони НБО-и Варзоби Поён ва Харангон;
- сохтмони якчанд корхонаҳои нав ва азнавсозии корхо- 

наҳои вуҷуддоштаи саноати сабук; васеъ намудани базаи ис- 
теҳсолии саноати пахтатозакунӣ дар заминаи саноати уму- 
мииттифоқӣ.

Баробари ин дар ҷумҳурӣ бояд саноати маҳаллӣ ва ко- 
оператсияи истеҳсолӣ рушд меёфт, ки вазифаи онҳо таъмин 
намудани аҳолӣ бо моли ниёзи мардум буд.

Дар соҳаи кишоварзӣ бошад, вазифа гузошта шуда буд, 
ки базаи истеҳсолию техникии кишоварзӣ ва ҳосилнокии 
маҳсулоти кишоварзӣ баланд бардошта шуда, шабакаҳои 
обёрӣ васеъ ва азхудкунии заминҳои нав дар водии Вахш 
давом дода шавад. Дар соҳаи фарҳанг бошад, вазифаи асо- 
сии панҷсола из баланд бардоштани маърифати фарҳангию 
маънавии заҳматкашон иборат буд.

Синфи коргари тоҷик аз ибтидои соли 1939 ба иҷро 
намудани нақшаҳои панҷсола шурӯъ кард. Коркунони 
НБО-и Варзоб ба тамоми коргарони ҷумҳурӣ муроҷиат- 
нома қабул намуда, онҳоро ба меҳнати зарбдорона барои 
иҷрои нақшаи панҷсола даъват карданд. Ин ташаббус номи 
«мусобиқаи сотсиалистӣ ба шарафи панҷсолаи сеюм»-ро ги- 
рифт. Кӯҳканони Шӯроб, нафтчиёни Исфара, бофандагони 
Хуҷанду Душанбе, шарбатистеҳсолкунандагони Конибо- 
дом, коргарони заводҳои пахтатозакунӣ мунтазам меъёри 
истеҳсолии худро 1,5 - 2 баробар иҷро мекарданд. «Идораи 
якчанд дастгоҳ» ва «Омӯхтани якчанд ихтисос» шакли нави 
мусобиқа шуда буд.

Дар солҳои 1940-1941 дар саноати ҷумҳурӣ ба истифодаи 
захираҳою масолеҳи маҳаллӣ, истеҳсоли маҳсулоти саноа-

224



тии мавриди ниёзи умумии мардумон оварда шуд. Ба нақша 
гирифта шуда буд, ки дар ин соҳа дар ҷумҳурӣ ба воситаи 
кооператсияҳои истеҳсолӣ 27 корхонаи гуногуни истеҳсоли 
молҳои сермасрафи ниёзи мардум сохта шавад. Моли истеҳ- 
солкардаи ин соҳа мебоист 3,1 баробар зиёд мегардид.

Дар солҳои 1938-1941 дар ҷумҳурӣ корхонаҳои зерин: 
комбинати маъдани кӯҳии Такоб, кони нави ангишт дар 
Шӯроб, НБО-и Хоруғ, сехи нав дар комбинати гӯшти Ду- 
шанбе, заводҳои пахтаи Регар ва Мелниково, фабрикаи 
пойафзор, заводҳои сафолакҳои бомпӯшии Душанбе ва 
Исфара, пивопазӣ ва сементи Душанбе пурра ба кор даро- 
варда шуданд. Корхонаи нефтистеҳсолкунии «КИМ» аз нав 
таҷҳизонида шуд. Заводи озекеритӣ дар Селроҳ гардид. Дар 
натиҷа истеҳсоли ангишт аз 18 ба 204 ҳазор тонна, нефт аз 
26,6 ба 29,8 ҳазор тонна, истеҳсоли шоҳӣ аз 200 ба 254 тон- 
на, пойафзори чармин аз 139 ба 455 ҳазор ҷуфт, истеҳсоли 
матои пахтагин аз 0,1 ба 0,2 миллион метр, истеҳсоли равған 
аз 2470 тонна ба 3054 тонна, истеҳсоли қувваи барқ аз 37, 3 
ба 62,1 миллион кВт расонида шуд. Шумораи синфи коргар 
139 ҳазор нафарро ташкил дод. Барои таъмини хуби соҳа 
бо қувваи корӣ соли 1940 дар Тоҷикистон Кумитаи давла- 
тии захираҳои меҳнатӣ бо 5 таълимгоҳаш-таъсис ёфта буд, 
вале ҳанӯз ҳам дар корхонаҳои саноатӣ асоси синфи корга- 
ри миллӣ ақаллият буд. Коргари тоҷик дар сохтмонҳои ин- 
шоотҳои саноатӣ, бинокорӣ, роҳсозӣ, совхозҳо ва саноати 
бофандагӣ бартарӣ дошт. Ҷумҳурӣ ба ҷумҳурии саноатӣ-а- 
грарӣ табдил ёфта буд, вале саршавии Ҷанги Дуюми Ҷаҳон 
(1-уми сентябри соли 1939) инкишофи бемайлони саноати 
ҷумҳуриро ба таъхир андохт.

Солҳои 1938-1941 нақшаи давлатии саноатикуно- 
нии Тоҷикистон ҳамчун қисми таркибии саноати СССР 
(ИҶШС) тағйир ёфт. Ин тағйирот асосан дар аҳамият до- 
дан ба корхонаҳои маҳсулоташон аҳамияти умумиитти- 
фоқӣ дошта, суст шудани назорат ба таъмини корхонаҳои 
маҳсулоташон аҳамияти маҳаллӣ дошта буд. Ин муносибат 

ба он овард, ки корхонаҳои тобеи вазоратҳои дахлдори уму- 
мииттифоқӣ қариб пурра истифода мешуданду маҳаллӣ не.

Хоҷагии қишлоқ дар солҳои пешазҷангИ. Ба шароити 
давраи ҷанг нигоҳ накарда, хоҷагии қишлоқ ҳам босуръат 
паи мерафт. Кишти ҳамаи навъҳои зироат ба 807 ҳазор гек- 
тар, расонда шуд, ки назар ба соли 1937 20 ҳазор гектар зиёд 
буд. Кишти пахта бошад, 4 баробар афзуда, ҳосилнокии он 
ба 18 сентнер аз ҳар гектар расонида шуд. Саршумори чор- 
вои ҷумҳурӣ ҳам хеле афзуд.

Нишондиҳандаҳо 
(ба ҳисоби ҳазор)

Солҳо

1916 1937 1940
Чорвои калони шохдор 800,5 500,1 580,1
Бузу гӯсфанд 2296,5 1634,9 2179,3
Замини кишт 490,3 787,0 807,1

Дигаргунии чашмрас дар чорводорӣ ба амал омада буд. 
Ин ҳам бошад, ба вуҷуд овардани чорводории ҷамъиятӣ - 
колхозӣ буд. Ҳиссаи ин хоҷагии чорводорӣ дар ҳаҷми умумии 
соҳа: чорвои калони шохдор 20%, гӯсфанд 44 % ва буз 16 % -ро 
ташкил медод.

Дар инкишофи хоҷагии қишлоқ нақши ҳалкунандаро 
Стансияҳои мошинӣ-тракторӣ - МТС-ҳо мебозиданд. Дар 
ҷумҳурӣ соли 1940 51 МТС-и дорои 3407 трактор буд. Ин 
МТС-ҳо 23 % шудгори тирамоҳӣ, 41 % шудгори баҳорӣ, 5 % 
кишти ғалладона, 82% кишти пахтаро анҷом дода, ва фақат 6 
% ҳосили ғалладонаро ҷамъоварӣ мекарданду бас. Дигар ҳа- 
маи корҳо ба тавридасти анҷом дода мешуд.

Дар солҳои 1938-1941 дар ҷумҳурӣ корҳои калони обёри- 
кунӣ гузаронида шуда буд. Ба тариқи ҳашари умумихалқӣ 
канали калони Фарғона, ки як қисми (46 км) навбати якуми 
он, ба ҳудуди ноҳияҳои Исфараю Конибодом мегузашт, дар 
муҳлати 25 рӯз кофта шуд. Зимистони соли 1939-1940 навбати 

дуюми канали калони Фарғона дар 50 рӯз кофта шуд. Қисма- 
ти тоҷикистонии он 79 км буда, дар кофтанаш то 50 ҳазор на- 
фар ҳашарчӣ иштирок доштанд. Соли 1940 канали шимолии 
Фарғона кофта шуд, ки қисмати тоҷикистонии он 60 км буда, 
асосан ноҳияи Аштро дар бар мегирифт. Соли 1940 бо ҳамин 
усули канали калони Ҳисор кофта шуд.

Дар солҳои пешазҷангӣ шабакаҳои обёрии водии Вахш 
ҳам беҳтар карда шуданд. Ин ба пешравии ҳама соҳаҳои хоҷа- 
гии қишлоқ мусоидат кард. Натиҷаи ин пешрафт аз иштиро- 
ки Тоҷикистон дар Намоишгоҳи комёбиҳои хоҷагии халқи 
СССР (ИҶШС) хубтар аён мегардад. Соли 1939 дар намоиш- 
гоҳ 288 колхози ҷумҳурӣ ва 1488 нафар пешқадамони хоҷа- 
гии қишлоқ иштирок доштанд. Соли 1940 бошад, 409 колхозу 
3459 нафар пешқадамон ширкат варзиданд. Бисёрии пешқа- 
дамон бо ордену медалҳои СССР (ИҶШС) ва Номоишгоҳи 
комёбиҳои хоҷагии халқ(НКХХ) мукофотонида шуда буданд.

Ҳаёти фарҳангии Тоҷикистон. Вазифаи асосии маорифи 
халқи ҷумҳурӣ дар солҳои панҷсолаи сеюм гузаштан ба таъ- 
лими ҳатмии 7-сола дар деҳот, таълими 10-сола дар шаҳрҳо 
ва барҳам додани бесаводӣ дар байни калонсолон буд. Дар 
арафаи Чанги Бузурги Ватанӣ дар ин соҳа қадамҳои аввалин 
гузошта шуда буданд. Дар ҷумҳурӣ дар соли хониши 1940- 
1941 2628 мактаби дорои 303 ҳазор хонанда вуҷуд дошт. Аз 
ин миқдор 66 мактаби миёнаи дорои 3, 6 ҳазор хонанда амал 
мекард. Мактабҳо дар ин давра нисбатан хубтар бо омӯзго- 
рону воситаҳои таълимӣ таъмин гардида буданд. Дар барҳам 
додани бесаводӣ дар байни калонсолон ҳам кори зиёде карда 
шуд. Дараҷаи саводнокии аҳолӣ аз 3,8 % соли 1926 ба 82,8 % 
дар соли 1939 расида буд. Дар мактабҳо соли 1938 таълими 
ҳатмии забони русӣ ҷорӣ гардида, соли 1940 ислоҳоти алифбо 
гузаронида шуда, алифбои кириллиасоси тоҷикӣ ҷорӣ гардид.

Дар солҳои 1938-1941 шумораи мактабҳои олӣ ҳам зиёд 
гардид. Дар 6 мактаби олии ҷумҳурӣ 8 ҳазор донишҷӯ таҳсил 
мекард.

Дар ҳаёти илмии ҷумҳурӣ ҳам пешрафтҳо дида мешуд. 
Соли 1941 Базаи тоҷикистонии АФ СССР (ИҶШС) ба Шуъ- 
баи тоҷикистонии АФ СССР (ИҶШС) табдил ёфта, дар до- 
нишкадаҳои тадқиқотии он доир ба омӯзиши канданиҳои 
фоиданок, парвариши растаниҳои хоҷагии қишлоқ, навъҳои 
нави пахта ва чорвои маҳсулдеҳ, тадқиқи таърих ва осори 
адабии халқи тоҷик корҳои зиёде ба анҷом шуда буд.

Дар ҷумҳурӣ хизмати тиббӣ пеш мерафт. Дар хизмати 
аҳолӣ 121 касалхона, 222 муассисаи амбулаторӣ-муолиҷавӣ, 
273 нуқтаи ёрии фелдшерӣ-амбулаторӣ, 53 муассисаи машва- 
ратии занону кӯдакон ва табибони зиёде хизмат мекарданд.

Санъати тоҷик ҳам бештар хусусияти оммавӣ пайдо кар- 
да ба соҳаи талаботи маънавии омма табдил ёфт. Оҳангсозо- 
ни тоҷик З. Шаҳидӣ, Ф. Солиев, Н. Пӯлотов, Ш. Бобокало- 
нов, А. Камолов, ҳунарпешагон Т. Фозилова, С. Тӯйбоева, 
Г. Бақоева, Р. Ғолибова, А. Бурҳонов ном бароварда буданд.

Театри тоҷик ҳам ба намоишномаҳои операи «Шӯриши 
Восеъ», «Коваи оҳангар», «Ду гул» ва песаи «Камбағалӣ айб 
нест» машҳур гардида буданд. Дар солҳои 1938-1941 дар 
ҷумҳурӣ 81 рӯзнома, 9 маҷалла, 401 китобхона, 23 театр, 512 
муассисаи клубӣ, 114 дастгоҳи кинонамоишдиҳӣ дар хизма- 
ти халқ қарор дошт.

Раванди корҳои сохтмонӣ ва истеҳсолии ҷумҳурӣ дало- 
лат бар он дошт, ки нақшаҳои панҷсола ва мақсади асосии 
халқи шӯравӣ - таъмини ғалабаи пурра ва қатъии сотсиа- 
лизм дар мамлакат иҷрошавандаанд, вале вазъияти байнал- 
милалӣ ва оғози Ҷанги дуюми ҷаҳон дар нақшаҳои шӯравӣ 
тағйироти куллӣ ворид сохт.

Луғат
1. Сотсиализми тараққиёфта - мафҳуме буд, ки дар радифи 

сотсиализми ғолиб ворид гардид ва фаҳмонид, ки сотсиализм боз 
зинаҳои дигар, аз ҷумла тараққиёфта пешрафтатар, комилтар,та- 
раққикардатар ҳам дорад.

2. Ғалабаи пурра ва қатъИ - мафҳуме буд, ки дар радифи пурра 
ва асосии сотсиализм ба вуҷуд омада буд.

Бо ибораи ғалабии қатъии сотсиализм он маъни дар назар до- 
шта мешуд,ки акнун капитализми ҷаҳони сотсиализмро мағлуб 
кардаву барҳам дода наметавонад.

Савол ва супоришҳо
1. Вазифаҳои навбатии сотсиализм аз чӣ иборат буд?
2. Мафҳуми сотсиализми тараққиёфтаро шарҳ диҳед.
3. Мафҳуми ғалабаи пурра ва қатъии сотсиализмро шарҳ 

диҳед.
4. Вазифаҳои панҷсолаи сеюмро номбар кунед.
5. Пешрафтҳои сотсиализмро дар солҳои 1938- 1939 исбот кунед.

§ 50. САБАБҲОИ АСОСӢ ВА РАВАНДИ САР ЗАДАНИ 
ҶАНГИ ДУЮМИ ҶАҲОНӢ

Омили зиддиятҳои байни давлатҳои капиталистӣ. Буҳро- 
ни иқтисодие, ки солҳои 30-юм ҷаҳони капиталистиро фаро 
гирифта буд, давлатҳоро ба роҳи милитаристии тараққиёт 
овард. Пеш аз ҳама Олмон, Италия ва Ҷопон ин буҳронро 
бо роҳи ҳарбигардонии иқтисодиёт сабук паси сар карданд, 
вале ҷаҳони капиталистӣ ба худ наомада, соли 1937 боз 
буҳрони нав сар зад. Ин дафъа ИМА, Фаронса ҳам таъсири 
онро бештар ҳис карданд. Олмон, Италия, Ҷопон бошанд, 
боз роҳи яроқнокшавии бошитоб ва тайёр кардани ҷангро 
пеш гирифта, таъсири буҳронро камтар эҳсос карданд.

Солҳои 1938 - 1939 Олмон Австрияро забт намуда, ви- 
лояти Судети Чехославакияро ба худ ҳамроҳ кард. Ҷопон 
бошад, дар Чин ва Муғулистон ҷангро сар карда, вазъия- 
ти байналмилалиро вазнинтар гардонд. Дар ноором гарди- 
дани вазъияти байналмилалӣ ҳукуматҳои ИМА, Фаронса, 
Англия ҳам «кумак» карда буданд. Дидаю дониста онҳо 
сари роҳи фашизмро нагирифтанд. Баръакс, ба зидди СССР 
(ИҶШС) равона кардани фашизм ва миллитаризмро тараф- 
дорӣ карданд, яъне давлатҳои капиталистӣ зиддиятҳои ху- 
дро бо роҳи ҷанг андохтани Олмон бо СССР (ИҶШС) ҳал 
карданӣ буданд. Аз ин рӯ, ҳукумати СССР (ИҶШС)-ро за- 
рур буд, ки муносибату мавқеи байналмилалии худро муай- 

ян созад. То соли 1939 СССР (ИҶШС) бо Чин, Муғулистон, 
Полша, Чехословакия, Англия, Фаронса, ИМА шартно- 
маҳои гуногун дошт, вале ин шартномаҳо садди роҳи фа- 
шизм шуда натавонистанд ва наметавонистанд. Таҳдиди 
ҷанги ҷаҳонӣ воқеӣ буд ва меъмори асосии он Олмон ва баъд 
Англияю Фаронса ва ИМА буданд. СССР (ИҶШС) хост ит- 
тифоқи (коалицияи) зидди фашизмро аз ҳисоби давлатҳои 
муқтадир ИМА, Фаронса ва Англия ва баъзе дигарҳо (Пол- 
ша, Чехословакия, Руминия) ташкил диҳад. Ин масъала дар 
сатҳи вазирони корҳои хориҷии ин мамлакатҳо муҳокима 
шуда буданд, вале ба амалӣ гардидани ин нақша ҳеҷ яке 
аз онҳо накӯшиданд, баъракс, Фаронса, Англия, ИМА ба 
Олмон фаҳмонданд, ки ба амалӣ гардидани нақшаи ибти- 
доии васеъ шудани сарҳади Олмон (аз ҳисоби Австрия ва 
Чехословакия) халал намерасонанд. Ва ҳамин тавр ҳам шуд. 
Бе эълони ҷанг 12 марти соли 1938 Германия қӯшуни 300-ҳа- 
зораашро ба Австрия дароварда , 13-уми март Австрияро 
як қисми Олмон эълон кард. Бетарафии Фаронса ва Англия 
дасту пойи Олмонро кушод. Қурбонии ояндаи давлатҳои 
муқтадир Чехословакия гардид. Дар вилояти Судети Че- 
хословакия аҳолии олмонизабон зиндагонӣ доштанд. Мил- 
латгароёни ин вилоят баҳори соли 1938 бо талаби ба ҳайати 
Олмон дохил шудан баромад карданд. Ин вилояти саноа- 
тии калонтарини Чехия буд. Олмон талаби онҳоро маъқул 
ёфт ва барои татбиқи амалии он тайёрии ҳарбӣ ҳам диди, 
вилояти Судет- ро ишғол кард. Бо ҳамин усул соли 1938 
ибтидои соли 1939 Олмон даъвои мулкҳои алоҳидаи Полша 
(Дансиг), Белгия (Эпел-Малмида), Фаронса (Элзасу-Лота- 
рингия) кард. Аз ин ҳам қатъитар 15-уми марти соли 1939 
зери фишори Гитлер ҳукумати Чехословакия ақди ба тобеи- 
ати Олмон дохил шуданро имзо кард. Чехия ва Моравия ба 
протекторат ва баъд тамоман ба Олмон ҳамроҳ карда, Сло- 
вакия ба мустамлика табдил дода шуд. Закарпатие Украина 
ба ҳайати Венгрия гузашта, Чехословакия ҳамчун давлат аз 
байн рафт. Дар ин давра ҳам ягона давлате, ки бо чораби-

ниҳои мушаххас барои сари роҳи чунин ҳодисаҳоро гириф- 
тан баромад мекард, СССР (ИҶШС) буд. Ҳукумати СССР 
(ИҶШС) ба ҳамроҳкунии Австрия ва тақсими Чехословакия 
эътироз намуда, ҳатто ёрии худро пешниҳод карда буд, вале 
ҳукуматҳои Чехословакия ва Полша ин ёриро истифода на- 
карданд. Бештар ҳукуматҳои Ғарб мекӯшиданд, ки мошини 
ҳарбии Олмонро зидди СССР (ИҶШС) равона кунанд.

Омили зиддиятҳои байни сотсиализму капитализм. Ан- 
глия ва Фаронса мехостанд, ки дар Европа бе иштироки 
СССР (ИҶШС) таносуби қувваҳоро бо иттифоқи Олмон дар 
мувозинат нигоҳ доранд ва бо Олмон «дӯст» монанд. Онҳо 
бо Полша, Руминия ва Юнон шартномаи ёрии ҳамдигарӣ 
дар ҳолати сар задани ҷанг бо яке аз тарафҳоро бастанд, 
Аммо ин сари роҳи Олмонро нагирифт. Олмон моҳи апре- 
ли соли 1939 Италия ва Албанияро забт намуда, шартномаи 
олмону-англисӣ ва олмону -полшагии солҳои 1934-1935-и 
худро дар бораи ба ҳамдигар ҳуҷум накардан бекор эълон 
кард. 22-юми майи соли 1939 бо Италия шартномаи «Пакти 
пӯлодин»-ро имзо кард. Бо ин пакт таносуби қувваҳо дар 
Аврупои Ғарбӣ ва Марказӣ пурра ба фоидаи иттифоқи Ол- 
мон ва Италия анҷом ёфта буд, вале Ғарб ин таносубро ба 
ҷанги зидди СССР (ИҶШС) табдил доданӣ шуда, аз пеш- 
ниҳодоти СССР (ИҶШС) дар ташкил додани бехатарии 
коллективона зидди фашизм бо ҳар роҳ дур мешуд. Намо- 
яндагони вазоратҳои корҳои хориҷӣ ва мудофиаи СССР 
(ИҶШС) шартҳою нақшаҳои иштироки худро дар таъми- 
ни бехатарии Европа чӣ дар гуфтушунидҳои алоҳида ва чӣ 
дар муштарак баён карда буданд. СССР (ИҶШС) уҳдадорӣ 
мегирифт, ки агар Олмон бо Фаронса ва ё Англия ҷанг сар 
кунад, тайёр аст, ки ба онҳо кумаки низомӣ расонад, вале 
Ғарб ягон варианти маъқули ёрӣ ва иштироки худро дар 
ҳолати ба СССР (ИҶШС) ва ҳамсояҳои наздибалтикии он 
ҳуҷум кардани Олмон пешниҳод накарда, баръакс, то июни 
соли 1939 бо намояндагони гуногуни Олмон гуфтушуни- 
ди худро давом доданд. Ҳатто ба таҳияи нақшаи ҳамла ба 
СССР (ИҶШС) ёрӣ ҳам расонданд. Англия бо Ҷопон июни 

соли 1939 шартномаи дахолат накардан ба корҳои Ҷопон 
дар Чинро баст. Ҳатто бо ташаббуси Ғарб Ҷопон августи 
соли 1938 дар кӯли Ҳасан (ИҶШС) ва июли соли 1939 дар 
Халхин-Гол (Муғулистон) ба мақсади сар кардани ҷан- 
ги калон дасиса ташкил кард. Дар ин ҳар ду дасиса Ҷопон 
шикаст хӯрд. Нақшаи ташкили бехатарии европоии пеш- 
ниҳодкардаи Фаронса ва асосан Англия, бехатарии Латвия, 
Фаронса ва Эстонияро дар назар надошт. Дар ҳар ҳолат 
ин давлатҳо метавонистанд аз тарафи Олмон забт гарданд 
ё барои бо ИҶШС ҷангро сар кардан, мавқеъ (платсдарм) 
шаванд. Дар ҳар ҳолат СССР (ИҶШС) мехост, ки уҳдадо- 
риҳое, ки тарафайн мегиранд, барои ҳама тарафҳо баро- 
бар бошанд. Фаронса ва Англия талаб мекарданд, ки ёрии 
иқтисодӣ ва ҳарбии СССР (ИҶШС) дар ҳолати аз тарафи 
Олмон ё ягон давлати дигари зери таъсири Олмон буда бо 
онҳо сар мекарда бошад ҳатмӣ бошад, вале ёрии иқтисодӣ 
ва ҳарбии онҳо ба СССР (ИҶШС) дар ҳолати сар задани 
ҷанги Олмон ва СССР (ИҶШС) ҳатмӣ, вале агар он ҷан- 
гро иттифоқчиёни Германия сар кунанд, аниқ набуд. СССР 
(ИҶШС), ки таҷрибаи чунин ёрии бо Чехословакияро ме- 
донист, ин тариқи шартномаи бехатарии коллективонаро 
намехост. СССР (ИҶШС) ҳам ҳадафҳои худ ва ҳам ҷумҳу- 
риҳои ҳамсояи ғарбии худ аз Балтика то Баҳри Сиёҳро дар 
назар дошт. Ин назари Ғарб дар рафти гуфтушунидҳои мо- 
сквагии августи соли 1939 бо ҳайати намояндагони ҳарбии 
Англия ва Фаронса маълум гардид. Маълум аст, ки гуфту- 
шунидро ҳукуматҳои Фаронса ва Англия барои ба бунбаст 
(кучаи сарбаста) бурдани СССР (ИҶШС) истифода карда 
буданд. Ҳайати намояндагони онҳо ваколати имзо карда- 
ни ягон ҳуҷҷатро надоштанд. Аз ин рӯ, Иттиҳоди Шӯравӣ 
гуфтушунидро қатъ кард.

Дар муддате, ки Иттиҳоди Шӯравӣ бо Фаронса ва Ан- 
глия гуфтушунид мекард, Олмон ба ҳукумати Иттиҳоди 
Шӯравӣ се маротиба муроҷиат карда, фаҳмонд, ки байни 
онҳо масъалае нест, ки ҳал нагардад. Ҳатто иброз дошт, ки 
Олмон тайёр аст дар бораи бехатарии СССР (ИҶШС) аз 

Балтика то Баҳри Сиёҳ гуфтушунид кунад. Вале то 29-уми 
август соли 1939 СССР (ИҶШС) ин таклифҳоро рад мекард. 
Фақат баъди эҳсоси он ки гуфтушунид бо Англия ва Фарон- 
са ба ягон натиҷа намеорад ва СССР (ИҶШС) дар ҳолати 
танҳоӣ бо Олмон ва Ҷопон рӯ ба рӯ мемонад, гуфтушунидро 
бо Олмон оғоз намуд ва дар бораи дар муҳлати 10 сол ба 
ҳамдигар ҳуҷум накардан шартномаро ба имзо расонид. Ин 
шартнома таҷовузи Ҷопон ва Олмонро ба СССР (ИҶШС) 
муваққатан ба таъхир андохт. Олмон 1-уми сентябри соли 
1939 ба Полша ҳуҷум кард. Дар асоси шартномаи вуҷуд- 
дошта 3-юми сентябр Англия ва Фаронса ба ҷанги зидди 
Олмон даромаданд, вале ҷанги фаъолона нашуд. Олмон 
Полшаро ба осонӣ шикаст дод. Ҳуҷум ба Полша ибтидои 
Ҷанги дуюми ҷаҳон гардид.

Луғат
1. «Пакти пӯлодин» - шартномаи байни Олмон ва Италияро аз 

моҳи майи соли 1939 меноманд, ин давоми «Пакти зидди комин- 
терн»- и соли 1937 буд.

Савол ва супоришҳо
1. Сабабҳои асосии Ҷанги Дуюми Ҷаҳонро номбар кунед.
2. Ҳадафҳои Олмонро шарҳ диҳед.
3. Ҳадафҳои Англия чӣ буданд?.
4. Ҳадафҳои Италия, Фаронса ва Ҷопонро шарҳ диҳед.
5. Барои чӣ Англия ва Фаронса дар ташкили иттифоқ зидди 

Олмон кашолкорӣ карданд?
6. Барои чӣ СССР (ИҶШС) бо Ҷопон ва Олмон шартномаи ба 

ҳамдигар ҳуҷум накарданро баст?

§ 51. ИШТИРОКИ ТОҶИКИСТОНИЁН ДАР
НАБАРДҲОИ АВВАЛИ ҶАНГИ ДУЮМИ ҶАҲОНӢ 

(ОКТЯБРИ СОЛИ 1939 - МАРТИ СОЛИ 1940)

Тоҷикистониён дар озод намудани Украинаи Ғарбӣ, Бе- 
ларуси Ғарбӣ ва Молдоваи Ғарбӣ. 1-уми сентябри соли 1939 
Ҷанги дуюми ҷаҳон сар шуд. Сабаби саршавии ҷанг аз сари 
нав тақсим кардани ҷаҳони тақсимшуда буд. Ташаббускори 

ин тақсимот Олмони фашистӣ ва иттифоқчиёни ӯ - Италия ва 
Ҷопон буданд. Баҳонаи саршавии ҷанг ҳуҷуми Германия ба 
Польша гардид. СССР (ИҶШС) ҳам ба ин ҷанг ҳамроҳ шуд. 
Ҳадафҳои асосии ба ин ҷанг ҳамроҳ шудани СССР (ИҶШС) 
баргардонидани Беларуси Ғарбӣ, Украинаи Ғарбӣ ва Бесса- 
рабияи Ғарбӣ ба ҳайати Беларус, Украина ва Молдова буд. 
Ин ҳудудҳо соли 1918 мувофиқи шартномаи Версал ва Брест 
ба ҳайати Полша, Венгрия, Руминия ва Олмон дохил гардида 
буданд. Акнун СССР (ИҶШС) аз вазъияти байналмилалии 
ба вуҷудомада истифода бурда, ин минтақаҳоро баргардони- 
данӣ шуд. Баъди ба ҷанги зидди Олмон дохил шудани Англия 
ва Фаронса СССР (ИҶШС) ҳам бе эълони ҷанг қӯшунҳои 
худро ба Беларуси Ғарбӣ, Украинаи Ғарбӣ ва Бессарабияи 
Ғарбӣ даровард. Ба ҳаракати қӯшунҳои шӯравӣ дар ин мин- 
тақа миллатгароён муқобилат нишон доданд, вале қӯшунҳои 
шӯравӣ бе ягон душвории ҳарбӣ минтақаҳои номбурдаро 
ишғол намуданд. Дар ин ҷангҳои кӯтоҳмуддат, ки асосан бо 
миллатгароёни Украин бо роҳбарии С.Бендера сурат гириф- 
та буд, намояндагони Тоҷикистон ҳам иштирок доштанд. Аз 
ҷумлаи онҳо Неъмат Қаробоев, Ҳодӣ Кенҷаев, Фатҳулло Аҳ- 
мадов, Амиралӣ Саидбеков, Ӯрунбек Яъқубов, Олим Ҳаки- 
мов ва садҳо дигаронро номбар кардан мумкин аст, вале таф- 
силоти корномаҳои ҷангии солҳои 1939-1940-и онҳо ҳанӯз 
ҳам омӯхта нашудаанд. Ҳамаи номбаршудагон дар солҳои 
1943-1945 ба унвони «Қаҳрамони Иттиҳоди Шӯравӣ» сазо- 
вор гардидаанд.

Тоҷикистониён дар Ҷангҳои Финляндия ва ёрИ ба табад- 
дулоти Наздибалтика. Агарчи оид ба ҷангномаи тоҷикисто- 
ниён дар ҷангҳои соли 1939 дар Украинаи Ғарбӣ, Беларуси 
Ғарбӣ ва Бессарбия воқеаи аниқеро нақл кардан душвор 
аст, вале оид ба фаъолияти ҷангномаи ҷангии онҳо дар раф- 
ти ҷанги СССР (ИҶШС) бо Финландия (ноябри соли 1939- 
марти соли 1940) маълумотҳои кӯтоҳ мавҷуданд. Ин ҷан- 
гро Иттиҳоди Шӯравӣ барои бехатар гардонидани шаҳри 
Ленинград (Санкт-Петербург) ҳангоми ҳамлаи ногаҳонии

финҳо сар карда буд. Чунин хатар вуҷуд 
дошт, чунки Финландия ба минтақаи 
(платсдарми) ҷангии Олмон дар сарҳади 
СССР (ИҶШС) табдил ёфта буд. Финҳо 
бо ёрии Олмон ба ҷанги зидди СССР 
(ИҶШС) тайёрии бевосита дида истода 
буданд. СССР (ИҶШС) хост масъалаи 
бехатар гардонидани пойтахти шимоли- 
аш - Ленинград (Санкт - Петербург-ро) 
бо роҳи осоишта ҳал кунад. Ҳукума- 
ти Иттиҳоди Шӯрави пешниҳод кард, 
ки Финландия дар шимоли Ленинград 

Қаробоев Неъмат

(Санкт-Петербург) дар масофаи 60 км сарҳади худро ба ши- 
мол барад ва ҳамин қадар замин аз минтақаҳои дигар ба ӯ 
ҷудо карда мешавад, вале ин масъала хушӣ ба хушӣ ҳалли 
ва 28-уми ноябри соли 1939 қӯшунҳои шӯравӣ ҷангро сар 
карданд. Дар ин ҷанг тоҷикистониҳо ҳам иштирок доштанд. 
Якеи онҳо алоқачии ҳарбӣ Неъмат Қаробоев буд. Дар даф- 
тари корномаҳои Неъмат Қаробоев чандин лаҳзаҳои корна- 
моии ҷангии ӯ сабт аст. Вай дар рафти ҷанги зиёда аз семоҳа 
чандин бор ба вазъияти душвор рӯ ба рӯ шуда, мардонавор 
аз уҳдаи ҳалли онҳо баромадааст. Боре дастаи чандин карат 
зиёди душманро мағлуб сохт. Дафъаи дигар дар ҳолати ҷан- 
ги сахт алоқаи байни қисмҳоро барқарор намуд. Дар муҳо- 
рибае дар вақти барқарор намудани хатти алоқа ба 5 тан 
аскарони фин рӯ ба рӯ шуда, бо граната онҳоро маҳв сохт. 
Дар ҷанг барои шаҳрчаи Виборг, ки аввали моҳи марти соли 
1940 рӯй дода буд, Неъмат Қаробоев ҷасорати ҳарбӣ ва мар- 
донагӣ нишон дода, бо фармони Президиуми Шӯрои Олии 
СССР (ИҶШС) аз 21 марти соли 1940 ба унвони «Қаҳрамо- 
ни Иттиҳоди Шӯравӣ» сарфароз гардонда шуд. Ӯ аввалин 
тоҷикест, ки ба чунин унвон сарфароз гардидааст. Дар қа- 
тори ҷанговарони дигари шуҷоъ фарзанди дигари Тоҷики- 
стон, ронандаи танк Усмон Акрамов низ буд.

Июни соли 1940 дар рафти интихобот ба парламент ба 

сари ҳукуматҳои Латвия, Литва ва Эстония қувваҳои пешқа- 
дам ва хайрхоҳи заҳматкашон омаданд. Ин парламентҳои 
нав аз номи халқҳои худ ба Ҳукумати СССР (ИҶШС) бо 
хоҳиши ба ҳайати Иттиҳоди Шӯравӣ қабул кардани онҳо, 
мурҷиат карданд. Иттиҳоди Шӯравӣ Августи соли 1940 
талаби парламентҳои ин ҷумҳуриҳоро қонеъ кунонида, бо 
мақсади таъмини бехатарии сарҳадҳои ғарбии худ ва даъ- 
вати ҳукуматҳои Латвия, Литва ва Эстония қӯшунҳои худро 
вориди ин ҷумҳуриҳо кард, ки дар ҳайати онҳо ҳам намоян- 
дагони Тоҷикистон буданд.

Воқеаҳои солҳои 1939-1940 агарчи барои СССР (ИҶШС) 
ҳамчун воқеаҳои босамари сиёсӣ буданд, вале мамлакатро 
аз ҷанги тан ба тан бо фашизми ҷаҳонӣ озод накарданд.

Луғат
1. Қаҳрамони Иттиҳоди ШӯравИ- унвони олии фахрӣ. буда, 

соли 1934 таъсис ёфта буд ва барои хизмати барҷаста, корнамоӣ 
ба нафъи ҷамъият ва давлат дода мешуд. Ин унвои аз ордени 
Ленин, «Ситораи тилло» ва Ифтихорномаи Президиуми Шӯрои 
Олии СССР (ИҶШС) иборат буд.

Саволҳо:
1. Ҷанги дуюми ҷаҳон аз кадом воқеа оғоз ёфта буд?
2. Мақсади асосии СССР (ИҶШС) дар ибтидои ҷанг аз чӣ (ҳо) 

иборат буд?
3. Аз тоҷикистониён киҳо дар озод намудани сарҳадҳои ғар- 

бии СССР (ИҶШС) иштирок кардаанд?
4. Барои чӣ Иттиҳоди Шӯравӣ ба Финландия ҳуҷум кард?
5. Дар ҷанги Финландия кадом фиристодаҳои Тоҷикистон 

қаҳрамонӣ нишон додаанд?

§ 52. ТОҶИКИСТОН ДАР МУҲОРИБАҲОИ 
ДАВРАИ АВВАЛИ ҶАНГИ БУЗУРГИ ВАТАНЙ 

(22-ЮМИ ИЮНИ СОЛИ 1941 - СЕНТЯБРИ СОЛИ 1941)

Сабабҳои асосии сар задани Ҷанги Бузурги Ватанӣ. Са- 
баби асосии сар задани ҷанги байни Олмони фашистӣ ва 
СССР (ИҶШС), ки он ба Ҷанги Бузурги Ватанӣ табдил ёфт, 
пеш аз ҳама вуҷуд доштани зиддияти байни сохторҳои си- 
ёсӣ, иқтисодӣ, иҷтимоӣ, фарҳангии байни сотсиализму ка- 
питализм буд. Империалистони Аврупову Осиё ва Амрико 
Ҷанги дуюми ҷаҳонро оғоз намуда, тавонистанд, ки онро 
ба ҷанги зидди сотсиализм-равона созанд. Сабабҳои дига- 
ри Ҷанги Бузурги Ватанӣ инҳо ба ҳисоб мерафтанд: ёрии 
амалии СССР (ИҶШС) ба ҳама гуна иттиҳоди зидди фа- 
шистӣ ё зиддиолмонии давлатҳое, ки ҳоло ба ҳуҷуми фа- 
шизм дучор нагардида буданд; дар ҳамон соли 1941 танҳо 
мондани СССР (ИҶШС). Аз ҷиҳати дигар, бе шикасти 
СССР (ИҶШС)Олмон наметавонист, ки дар Аврупо нақ- 
шаҳои худро амалӣ созад. Шикасти Иттиҳоди Шӯравӣ ба 
Олмон имконият медод, ки муқобилияти ҳарбӣ ва сиёсию 
байналмилалии Англия ва ИМА-ро бо осонӣ ҳал намояд. 
Сабаби дигари ин ҷанг фароҳам омадани шароити мусоид 
барои Олмон буд, ки онро ба ҷанги зидди СССР (ИҶШС) 
ҳидоят мекарданд.

Дар ибтидои ҷанг. Субҳи 22 июни соли 1941 Олмони фа- 
шистӣ бо қувваи зиёди ҳарбӣ ба Иттиҳоди Шӯравии ҳуҷум 
кард. Дар ҳайати ин лашкар қӯшунҳои Венгрия, Италия, 
Руминия ва Финландия ҳам буданд. Дар як вақт Олмони 
фашистӣ дар масофаи зиёда аз 3000 км сарҳадро вайрон 
карда, ба хоки Иттиҳоди Шӯрави зада даромад Қувваҳои 
ҳарбии Олмон он вақт аз 5,5 миллион аскар, 3712 танк, 4950 
самолёти ҷангӣ, 47260 тӯп ва миномёт иборат буд. Олмо- 
ни фашистӣ ҷанги барқосоро гузаронида, дар муддати то 2 
моҳ қӯшунҳои асосии Иттиҳоди Шӯравиро шикаст доданӣ 
буд. Олмони фашистӣ ба он умед дошт, ки ҷанги ногаҳонӣ 

ва барқосо Иттиҳоди Шӯравиро пароканда ва шикасти ҳар- 
бии онро метезонад, вале он ба нияти худ нарасид. Баръакс, 
ҳуҷуми аҳдшиканона Артиши Сурхи Шӯравиро ҷасуртару 
дӯстии халқҳоро қавитар гардонид. Ягонагии қӯшуну халқ 
ҷабҳаю (фронту) ақибгоҳро мустаҳкамтар кард. Ҳамаи 
халқҳои Иттиҳоди Шӯравӣ ва Артиши Сурхи қаҳрамони он 
аз дақиқаҳои аввал ба дифои Ватан бархостанд. Дар тамоми 
хатти набардҳо аз баҳри Балтика то баҳри Сиёҳ қӯшунҳои 
шӯравӣ ба ҷанг даромаданд. Дар байни онҳо тоҷикон ҳам 
буданд. Дар ибтидои ҷанг, ки моҳҳои июн-сентябри соли 
1941-ро дар бар мегирад, қӯшунҳои шӯравӣ ҷангҳои мудо- 
фиавӣ карда, аз сабаби нобаробарии қувва қафо менишаст. 
Ҷангҳои калон ва қаҳрамонона дар ин муддат дар Брест, 
Вилнюс, Смоленск, Киев, Одесса, Севастопол ва ғайраҳо 
шуданд. Ҷанговарони тоҷик Акобир Маҳмудов, Маҳмадҷон 
Абдувалиев, Шукур Раҳмонов ва шояд садҳои дигар, ҷан- 
гро дар Брест оғоз намуда, қаҳрамонона ҳалок гардиданд. 
Дар таърихи Ҷанги Дуюми Ҷаҳон қалъаи Брест забтнашуда 
ва гарнизони он мағлубнашуда ба ҳисоб меравад.

Аз рӯзҳои аввали ҷанг Н. Мирзоев ва А.Тошматов дар 
Украинаи Ғарбӣ, Саидов, Э. Рӯзиев, Ҳ. Кенҷаев (баъд 
Қаҳрамони Иттиҳоди Шӯравӣ) М. Олимҷонов дар Бело- 
рус, А. Ҳоҷибоев, М. Ёров дар Наздибалтика, Бобиев Мир- 
зоалӣ дар Қрим, К.Хушвахтов дар Молдова, Ш.Назаров 
дар сарҳади Финландия, Х.Пӯлодов ва Р.Сангинов дар қу- 
шунҳои Баҳри Шимол ва С.Музаффаров дар киштии мина- 
бари «Решительный» меҷангиданд. Ҷангномаи ҳамаи ном- 
баршудагон дар таърихи ибтидои ҷанг сабт шудааст.

Аз корнамоиҳои фиристодагони Тоҷикистон дар ибти- 
дои ҷанг Г.Нуровро, ки 23 июни соли 1941, дар соҳили дарёи 
Прут, бо тӯпи худ танки душманро маҳв сохт, Ҳодӣ Кенҷаев 
ро, ки дар ҳимояи шаҳри Лвов қаҳрамонӣ нишон дода, са- 
зовори медали «Барои шуҷоат» гардидааст, метавонд ном 
бурд. Р.Абдуллоев, Ҷ.Абдуллоев, Д.Абдурашитов, Д.Тағо- 
ев, Р.Авдиев, С.Аслонов, Б.Алиев ва садҳо дигарон ишти- 

рокчиони муҳорибаи Смоленск буданд, ки яке аз муҳори- 
баҳои хунини ибтидои ҷанг буд. Дар санаи 3 - 8-уми июли 
соли 1941 тӯпчии ӯротеппагӣ Муҳаммадӣ Иброҳимов дар 
маҳаллаи Плещенатсаи Минск қаҳрамонии бемислу монанд 
нишон дода, дар як муҳориба 14 автомошина ва 6 танки 
душманро аз кор баровард. Барои ин корнамоӣ ӯро бо орде- 
ни Ленин мукофотониданд, ки аввалин ҷанговари тоҷикест, 
ки ба чунин мукофоти олӣ сарфароз гардидааст.

Эргаш Рӯзиеви хуҷандӣ, ки ӯ ҳам тӯпчӣ буд, дар вақти 
ақибнишинӣ ҳамроҳи 11 нафари дигар ба муҳосира афто- 
да, 13 шабонарӯз дар ақибгоҳи душман ҷанги тан ба тан 
карда, аз муҳосира баромад. Барои ин корнамоӣ ва ҷасо- 
ратҳои минбаъда, ӯ аз дасти маршал Чойболсан мукофоти 
олии Муғулистон - ордени «Ситораи Қутб»-ро гирифта буд. 
Р.Исмоилов, А.Азимов, Ҷ.Назаров ва даҳҳои дигар дар ҳи- 
мояи Одесса иштирок доштанд. Н. Илёсов бошад, ҳамроҳи 
ҳамяроқонаш дар гарнизони зеризаминии (корхонаи санг- 
резакунии) Азимушкаи Керч зиёда аз 4 моҳ муқобилият ни- 
шон дод.

Номи фарзандони тоҷик: А.Собиров, К.Хушвахтов, 
А.Қаландаров, Ш.Назаров ва ҳазорон нафари дигар дар 
таърихи ибтидои ҷанг сабт аст, яъне дар ибтидои ҷанг кор- 
намоиҳои тоҷикистониёнро дар ҳамаи сарҳади зиёда аз 3 
ҳазор киллометраи мамлакат дидан мумкин аст. Мутаасси- 
фона, таърихи муфассали иштироки тоҷикистониён дар иб- 
тидои ҷанг ҳанӯз ҳам навишта нашудааст.

Луғат
1. «Ватан-модар даъват мекунад!» - шиор- плакати давраи 

Ҷанги Бузурги Ватании солҳои 1941-1945, ки дар ҳама ҷойҳои 
ҷамъиятӣ ва корхонаҳо часпонда шуда буд.

2. «Ватани сотсиалистӣ дар хатар аст» - ин ҷумла шиори солҳои 
ҷанги граждании солҳои 1918-1920 буд, ки онро В.И.Ленин на- 
вишта буд. Ин шиор солҳои 1941-1945 ҳам истифода шуда буд.

3. Гитлер - насаби аслиаш Шикелгрубер Адолф (20.04.1889- 
майи 1945) роҳбари ҳизби миллӣ - сотсиалистии Олмон (1919- 
1945), сардори давлати фашистии Олмон (1933-1945).

Савол ва супоришҳо:
1. Барои чӣ Олмони фашистӣ 22 июни соли 1941 ҷангро сар 

кард?
2. Тоҷикистониҳо дар кадом муҳорибаҳои аввали ҷанг ишти- 

рок доштанд?
3. Барои чӣ қӯшунҳои шӯравӣ ақибнишинӣ мекарданд?
4. Барои чӣ ин ҷангро «Ҷанги Бузурги Ватанӣ» номиданд?
5. Сохтмонҳои калони ба тариқи ҳашар сохташударо дар 

арафаи Ҷанги Бузурги Ватанӣ номбар кунед.
6. Дастовардҳои ҳаёти фарҳангиро дар арафаи Ҷанги Бузурги 

Ватанӣ номбар кунед.

§53-54. ИШТИРОКИ ТОҶИКИСТОНИЁН ДАР МУҲО- 
РИБАҲОИ КАЛОНТАРИНИ ДАВРАИ ОҒОЗ ВА 

МУСТАҲКАМКУНИИ ДИГАРГУНИҲОИ ҚАТЪӢ ДАР 
РАФТИ ҶАНГИ БУЗУРГИ ВАТАНӢ 

(СЕНТЯБРИ СОЛИ 1941-АПРЕЛИ СОЛИ 1943)

Муҳорибаи барои Москва (сентябри соли 1941-апрели 
1942). Олмони фашистӣ ба самти ҷангии Москва аҳамияти 
махсус дода, нақшаи «Ҷанги барқосо» (Блицкриг)-и худро 
амалӣ карданӣ буд. Аҳамияти муҳорибаи назои Москваро 
Ҳукумат ва халқи собиқ СССР (ИҶШС) бахубӣ дарк карда 
буданд ва ба он тайёрии имкондоштаро ҳам дида буданд. 
Муҳорибаи назои Москва на фақат аҳамияти минтақавӣ, 
балки аҳамияти ҷаҳонӣ ҳам дошт. Натиҷаи муҳорибаи 
назди Москва ба чандин савол давра - бақои сотсиализм ва 
фашизм ҳамчун сохтори давлатӣ ва сиёсат ба ҷаҳониён ҷа- 
воб медод.

Олмони фашистӣ ба ҷабҳаи марказӣ, ки мақсад аз он 
ишғоли Москва - пойтахти Иттиҳоди Шӯравӣ ва буд, 
қисмҳои яккачини ҳарбии аз ҷиҳати таҷрибаи ҷангӣ, яроқу 
аслиҳа бартарии куллӣ доштаи худ- ро, ва бо фармони қа- 
бул накардани ҳеҷ гуна гуфтушунид ва таслим равона карда, 
ин нақшаи худро «Тайфун» номгузорӣ карда буд (ба маънои 
«барқвор, боди шадид»).

Сталин И.В.

Сарфармондеҳии Қувваҳои Мусал- 
лаҳи Олмон барои забти Москва 1,8 млн. 
қӯшун, 1700 танк, 1790 самолёт, 14 ҳазор 
тӯпи худро ба кор андохта буд. Ҳуҷум ба- 
рои Москва 30-юми сентябр оғоз гардида 
душман дар баъзе минтақаҳо то ба масо- 
фаи 17 км ба Москва наздик омада буд. 
Ҳатто баъзе командирони душман ба хешу 
ақрабо ва дӯстони худ хабари ғалабаро 
ҳам навишта буданд ва дӯстонашонро ба 
маъракаи паради ғалаба даъват карда буданд. Фашизм ме- 
хост, ки СССР (ИҶШС)-ро дар назди давлатҳои ҳомии худ 
хору залил нишон диҳад ва бо ин бартарии комили худро 
дар идораи минбаъдаи ҷаҳон таъмин намояд. Ин равандро 
ботинан набошад ҳам, зоҳиран ҳукуматҳои Англия, ИМА 
ва Фаронса ҳам барои ҳадафҳои ояндаи худ интизор бу- 
данд. Аз ин рӯ, ин ҳукуматҳо гарчи бо фашизм дар набард 
буданд, бо бетарафии худ нисбати таҷовузи Олмон ба Ит- 
тиҳоди Шӯравӣ, ба Олмон имконият доданд, ки ин ҷанги бе- 
адолатонаро оғоз намояд. Мусаллам он аст, ки Ғарб мехост 
Олмонро дар ҷанги зидди Иттиҳоди Шӯравӣ бемадор сохта 
ва баъд онро ба шартҳои барои худ мувофиқ маҷбур созад. 
Ғарб бехабар аз он буд, ки рӯҳияи итиҳоди халқҳои дар му- 
бориза ва дар асоси баробарӣ, бародарӣ, дӯстӣ, ягонагии 
иқтисодию сиёсӣ ба вуҷуд омадаро шикастану аз байн бур- 
дан мумкин нест. Ба муҳофизати Москва тамоми халқҳои 
шӯравӣ борхостанд. Роҳбарияти Иттиҳоди Шӯравӣ ба ҳама 
душвориҳо нигоҳ накарда, тавонист, ки ба душман зидди 
душман 1250 ҳазор ҷапговар,7600 тӯп, 990 танк, 677 самолёт 
ва ҷасорату ватандӯстии бемислу монанди шӯравиро муқо- 
бил пеш гузорад. 19-уми октябр дар Москва ҳолати муҳо- 
сира эълон гардид. Аз тамоми минтақаҳои СССР (ИҶШС) 
ба Москва қувваҳои имдодӣ омаданд. Дар ин муҳорибаҳо 
фиристодагони Тоҷикистон ҳам саҳми худро гузоштанд. Аз 
Ҷумла дивизияи 20-уми савораи дар Тоҷикистон таъсисёфта 

низ иштирок дошт. Ин дивизия дар набардҳои роҳи Волоко-
ламск корнамоӣ нишон додааст. Вақте ки як гурӯҳ танкҳои 
немис хати фронтро рахна карда, ба роҳи Волоколамск (ҳо- 
зира хиёбони Ленинград) баромаданд, дивизия фармон ги- 
рифт, ки танкҳоро нобуд созад ва аз уҳдаи иҷрои ин фармон 
бо сарбаландӣ баромад. Дар муҳорибаи назди Маскав 150 
нафар аскару афсарони ин 
дивизия ба мукофотҳои 
гуногун сазовор шуда- 
анд. Барои қаҳрамонӣ 
дар ин ҷанг тӯпчии шуҷоъ 
Муҳаммадӣ Иброҳимов, 
ки дар як муҳориба 16 тех- 
никаи ҷангии душманро 
аз кор баровард бо ордени
Ленин мукофотонида шуд. Байрақи ҷангии дивизияи 20 -уми 
Адиби умедбахши тоҷик Саворагарди кӯҳИ
Абдушукур Пирмуҳам-
мадзода қаҳрамонона, ҷангида ҳалок гардид. С.Улуғзода, 
Р. Ҷалилов, И.Обидов, Б.Искандаров низ, ки шахсиятҳои 
машҳури солҳои 50-90 асри ХХ ҷумҳурӣ буданд, иштирок- 
чии ин муҳорибаҳо буданд. Дар рафти ин заддухӯрдҳо Ол- 
мони фашистӣ ва думравони онҳо шикасти чашмраси то ку- 
нун надидаро диданд.

Муҳорибаи Сталинград (17.7.1942-2.2.1943). Муҳорибаи 
Сталинград машҳуртарин набарди солҳои Ҷанги Бузурги 
Ватанӣ буда, ба ду давра - давраи мудофиавӣ (17.7.1942 - 
18.11.1942) ва давраи ҳуҷум (18.11.1942 -2.2.1943) ҷудо ме- 
шавад. Дар ин муҳориба аз ҳар ду ҷониб зиёда аз 3,6 млн. 
аскару афсар, 60,2ҳ. тӯпу миномёт, 7300 самолёт иштирок 
доштанд. Олмон мехост, ки бо роҳи аз маркази сӯзишворӣ 
ва ғалла маҳрум кардани Иттиҳоди Шӯравӣ ва Русияи Мар- 
казӣ Сталинградро шиғол намуда, барои шикасти дар назди 
Москва хӯрдани қасос гирад. Вале боз ҳамон дӯстии халқҳо 
ва ягонагии ҳарбию иқтисодӣ ин нақшаро ҳам барбод дод. 

Дар маъракаҳои ҷангии барои Сталинград Олмони фашис- 
тӣ ва шарикони ӯ зиёда аз 900 ҳазор аскар, 2 ҳазор танк, зи- 
ёда аз 10 ҳазор тӯп, 3 ҳазор самолётро талаф доданд. Дар 
худи шаҳри Сталинград ин талафот ба зиёда аз 300 ҳазор 
расида буд. Талафоти Иттиҳоди Шӯравӣ аз Олмон зиёд- 
тар - 1,1млн. нафарро ташкил дода буд. Фиристодагони 
Тоҷикистон дар тамоми давраи ин набард иштирок карда- 
анд. Корнамоии «Хонаи Павлов» ҳам бе номи тоҷик набуд. 
Дар қатори 18 ҷанговари «Хонаи Павлов», ки командира- 
шон сержант Павлов буд, Аҳмад Турдиеви тоҷик ҳам буд. 
Фиристодагони Тоҷикистон О. Холматов, Б. Сиддиқов, А. 
Ҳакимов, К.Каримов, Б. Бегматов, Н. Мирзоев, И.Назаров, 
Ҳ. Раҳимов, Ф. Ниёзӣ, С. Иброҳимов, М. Муқимӣ, Т. Ҷӯра- 
ев, А. Эшматов, А. Устоев қаҳрамонӣ нишон додаанд. Дар 
ин муҳориба колоннаи танкии «Колхозчии Тоҷикистон» ва 
эскадриляи «Колхозчии Тоҷикистон», ки бо пули ҷамъовар- 
даи колхозчиёни Тоҷикистон сохта шуда буданд, ба ҷанг 
даромаданд. Анвар Қаландарови ғармӣ дар ин муҳорибаҳо 
ҳамчун командири танки вазнини «КВ» ҷангидааст. Ӯ бо 
ордену медалҳои «Ҷанги Ватанӣ»-и дараҷаи 1, «Ситораи 
Сурх» ва «Барои муҳорибаи Сталинград» сарфароз гардо- 
нида шудааст.

Дар рафти амалиёти ҷангии баъди Сталинград тоҷикпи- 
сар Маҳмадшариф Шарипов дар озод кардани шаҳри Хар- 
ков корнамоии бемислу монанд нишон додааст. Ӯ бо тани 
худ нуқтаи оташфишони (ДОТ)-и душманро пӯшондааст.

Рӯҳияи ҷангии тоҷикистониёнро мактуби меҳнаткашони 
ақибгоҳ бо номи «Мактуб ба ҷанговарони тоҷик аз халқи 
тоҷик», ки онро устод С.Айнӣ навиштаву зери он 390000 
меҳнаткаши тоҷик имзо гузошта буданд, омадааст:

«Фарзандон, шавҳарон, бародарони азиз, ҷанговарони 
диловари мо!

... Вақте ки мо калимаи Ватанро дар забон меорем, дар 
пеши назари мо на танҳо водии зархези Вахш, на танҳо 
боғҳои себу зардолузори Ленинобод, на танҳо кӯҳҳои 

барфпӯши сарбафалакпечидаи Помир, балки манзараҳои 
рангоранг ва кабуди ҷангалистон ва дарёҳои сероби Ру- 
сия, мавҷи хӯшаҳои гандуми майдони Украина, канораҳои 
рӯҳафзои баҳри Сиёҳ, кӯҳҳои афсонавии Қафқоз ва гаҳво- 
раи Револютсияи Октябр - шаҳри азими Ленин (Ленинград) 
низ ҷилва менамоянд.

Шумо дар куҷое, ки мубориза кунед, хоҳ дар соҳилҳои 
дарёи Дон, хоҳ дар саҳроҳои Украина, хоҳ дар гирду атро- 
фи Ленинград, Шумо Сталинобод, канораҳои дарёи Панҷ, 
кӯҳҳои Помир, водию саҳроҳои Вахш ва Ленинободро 
муҳофизат менамоед.

Мардписарони халқи тоҷик!
Шумо авлоди бобоҳои бузурги худ мебошед, ки онҳо ба 

муқобили истилогарон ва ғоратгарони аҷнабӣ баҳодурона 
ҷангидаанд.

Вақте ки арабҳо дар асри У111 ба сарзамини мо ҳуҷум 
оварда, мехостанд ба тани халқи мо либоси сиёҳи мотам 
пӯшонанд, тоҷикон бо сардории лашкаркашҳои худ Абӯ- 
муслим, Таҳмоспи Хуҷандӣ, Ибни Муқаннаъ чандин сол 
машъали шӯришро фурӯзонда ҷангиданд. Темурмалики 
Хуҷандӣ ва Маҳмуди Торобӣ ба муборизаи халқ ба муқоби- 
ли муғулҳои бадхашми истилогар роҳбарӣ намуданд.

Мо фахр мекунем, сарфароз мешавем, ки дар миёни 
Шумо монанди Қаҳрамони Союзи Советӣ Неъмат Қаро- 
боев, ордендорон Муҳаммадӣ Иброҳимов, Ғозӣ Рашидов, 
Давронов, Шукрулло Шоев ва бисёр ҷанговарони дигари 
ба ҳамаи мамлакат машҳур ҳастанд.

Бовар кунед, ки мо ҳам дар фронти меҳнат ҳеҷ ақиб на- 
мемонем. Мо ҷонсупорона меҳнат карда истодаем, ки мам- 
лакат ва Армияи Сурхи ҷоноҷонамонро аз ҳама чизи зарурӣ 
таъмин намоем. Занон, модарон ва хоҳарони Шумо дар ба- 
робари мардон ихтисосҳои шавҳар, фарзанд ва бародарони 
ба фронт рафтаашонро бо муваффақият аз худ карда, бо та- 
моми қуввваи худ ба Армияи Сурх ёрӣ расонда истодаанд, 
ки душмани палидро торумор кунад...

Ҷанговарони паҳлавони мо! Шердилона ба пеш қадам 

244



занед, писарони маҳбуби Тоҷикистон! Бо қаҳрамонӣ, шуҷо- 
атмандии беҳад, ватандӯстии шуълавари худ рӯзи ғалабаи 
мо ва мағлубияти душманро наздик кунед. Мо боварии ко- 
мил дорем, дур нест он рӯз, Армияи Сурхи қаҳрамони мо. 
одамхӯрони гитлериро бакуллӣ торумор менамояд.

Марг ба истилогарони немис!»
Имзо: ҷамъ 390 ҳазор. 20.02.1943, «Правда»

Луғат
1. «Ё марг, ё ғалаба!» - даъват, шиори аскарону афсарон ва 

партизанҳои шӯравӣ, ки аз 22-юми июни соли 1941 машҳур гар- 
дид. Бо ин шиор аскарони алоҳида, взвод, рота, баталён, полк, 
дивизия ва фронтҳо ба ҷанг медаромаданд.

2. Колоннаи танкии «Колхозчии Тоҷикистон» - колоннае, ки 
бо пули хайрияи колхозчиёни Тоҷикистон сохта шуда буд. Таш- 
кили чунин колоннаро бори аввал колхозчиёни вилояти Тамбо- 
ви ҶШФСР пешниниҳод карда буданд. Ин пешниҳод аз тарафи 
Ҳукумат ва халқ дастгирӣ ёфта, ба маъракаи умумихалқие таб- 
дил ёфт. Онро коргарон, зиёиён, ҷавонон, пионерҳо дастгирӣ 
намуданд. Бо маблағи хайрияи тоҷикистониён колоннаи танкии 
«Колхозчии Тоҷикистон», «Муаллими халқи Тоҷикистон», «Ко- 
оператори саноатии Тоҷикистон», батареяи тӯпандози «Колхоз- 
чии райони Ленинобод», эскадриляи «Тоҷикистони советӣ», тӯпи 
«Пионери Тоҷикистон» ба фронт фиристода шуданд.

3. Колоннаи танкии «Комсомоли Тоҷикистон», ки бо пули 
хайрия ва музди соату рӯз ва ҳафтаю моҳҳои аз рӯзи кори муқар- 
рарии комсомолон зиёдатӣ сохта шуда буд, дар муҳорибаи Ста- 
линград ба ҷанг даромада буд.

Савол ва супоришҳо:
1. Дар бораи муҳорибаи назди Москва ва иштироки тоҷикон 

нақл кунед .
2. Саҳми тоҷиконро дар муҳорибаи Сталинград шарҳ диҳед.
3. Ҷангномаи Аҳмад Турдиевро нақл кунед?

§ 55-56. ТОҶИКИСТОНИЁН ДАР МУҲОРИБАҲОИ 
ДАВРАИ БА АНҶОМ РАСИДАНИ ДИГАРГУНИҲОИ 

ҚАТЪӢ ДАР РАФТИ ҶБВ

а) Муҳорибаи Курск (5 июл-23 августи соли 1943). Ин 
ҷанги мудофиавии қӯшунҳои шӯравӣ буд. Олмон дар камо- 
наки Курск 900 ҳазор аскар, 2700 танк, зиёда аз 6 ҳазор тӯп, 3 
ҳазор миномёт ва 2 ҳазор самолётро ба ҷанг дароварда буд. 
Муҳориба дар ду давра - давраи ҷангҳои мудофиавӣ (5-23 
июни соли 1943) ва давраи ҳуҷум (12 июл-23 августи соли 
1943) шуда гузаштааст. Мақсади қӯшунҳои фашистӣ қасос 
гирифтан барои шикастҳои қаблӣ ва пеш аз ҳама, пешгирии 
шикасти рӯҳии аскарони худ ҳам буд, чунки дар байни аска- 
рону афсарони немис то рафт боварӣ ба ғалаба кам шуда 
истода буд. Ин ғалаба метавонист рӯҳи- 
яи қӯшунҳои фашистиро мисли пештара 
боло бардорад. Сарфармондеҳии олии 
Олмон, бештар ба танкҳои типпи нави 
«Тигр» ва «Пантера»-и худ ва само- 
лётҳои нави типи «Фокке-Вульф» ва фи- 
кри ғалате, ки гуё қӯшунҳои шӯравӣ аз 
маъракаҳои паёпайи пешин хаста шуда 
бошанд, такя дошту қушунҳои шӯравӣ 
ба таҷрибаи андӯхтаи маъракаҳои ҷан-
гии қаблӣ. Ҳамзаалиев Исмоил

Дар муҳорибаи Курск қӯшунҳои 
шӯравӣ нисбати душман гарчи бартарии зиёде доштанд, 
вале муҳорибаро аз ҳи- 
моя оғоз кардани муҳорибаро афзал ёфтанд. Баробари ин, 
сарфармондеҳони муҳориба, раванди ҳуҷуми қӯшунҳои 
душманро пай бурданд ва нақшаи пешвозу зарбаи дурустро 
таҳия карда тавонистанд.

Душман 5-уми июл бо қушуни 900 ҳазор нафара, ки дар 
ихтиёраш 2700 танк, зиёда аз 6 ҳазор туп, 3 ҳазор миномёт ва 
2 ҳазор самолёт буд, ба ҳуҷум гузашт ва мехост, қӯшунҳои

шӯравиро ба муҳосира гирифта, маҳв со- 
зад. Гитлерчиён дар самти Курск Орёл та- 
вонистанд то 85 км. Пеш раванд, вале дар 
самтҳои Тула ва Белгород аз 10-12 км беш 
пеш рафта натаванистанд. Дар Прохоров- 
ка ҷанги танкӣ шуд, ки аз ҳарду ҷониб 1500 
танк иштирок дошт. Қӯшунҳои шӯравӣ дар 
ин давра душманро бемадор сохта, 12-уми Кенҷаев Ҳодӣ июл ба ҳуҷуми ҷавобӣ гузашта душманро
торумор намуданд ва шаҳрҳои стратегии Белгород ва Хар- 
ковро озод карданд. Муҳорибаи Курск ҳам бо ғалабаи бе- 
назири қӯшунҳои шӯравӣ ба анҷом расид.

Дар муҳорибаи Курск тоҷикон корнамоиҳои бемислу 
монанд нишон доданд. Аз ҷумлаи онҳо 8-10-уми июл дар 
нуқтаи Безимянный Исмоил Ҳамзаалиев корнамоӣ нишон 
дод. Ба бартарии зиёди тӯпу танки душман нигоҳ накарда, ӯ 
бо тирҳои нишонраси тӯпи худ душманро аз самти муҳофи- 
зат худ гузаштан намонд, даҳҳо техника ва садҳо ҷангиёни 
душманро маҳв сохт. Чунин корнамоиро дар самти дигари 
муҳорибаи Курск Ҳодӣ Кенҷаев нишон дода буд. ҳар ду ба 
унвони «Қаҳрамони Иттиҳоди Шӯравӣ» сазовор шуданд. 
Номҳои ҷанговарони тоҷик А. Қаҳҳорӣ, А. Яқубов, К. На- 
заров, В. Маҳмадов, Р. Хушвахтов, С. Ҳасанов, С. Шари- 
пов, Д.Алимов вирди забонҳо гардидаанд. Дар ин муҳориба 
лётчики тоҷикистонӣ Иван Душкин низ ба унвони «Қаҳра- 
мони Иттиҳоди Шӯравӣ» сазовор гардида буд.

Дар муҳорибаи Курск дар ҳайати полки 1849-ми артилле- 
рияи қиркунандаи зиддитанкӣ Саттор Гаффоров меҷангид. 
ҷанговар ордену медалҳои ҷангии августии соли 1943-уми 
худро соли 1968 гирифт. Дар ҳайати дивизияи 5-уми тиран- 
доз дар самти Орёл Убайдулло Муродови Ҳисорӣ корнамоӣ 
нишон дода буд.

Дар муҳорибаи Курск июли соли 1943 18 нафар сарҳад- 
бонони отряди сарҳадии Помир дар ҳайати дивизияи 
162-юми тирандози осиёимиёнагӣ корнамоии бе мислу мо- 

нанд нишон доданд. Онҳо дар қитъаи муҳофизатии худ то 
тири охирин ҷангида, баъди он ба ҷанги тан ба тан дарома- 
данд ва қисме онҳо бо бастаҳои граната худ ва душманони 
ба онҳо ҳамлакунандаро тарконданд, вале душманро аз ҳу- 
дуди муҳофизати худ гузаштан намонданд.

Муҳорибаи Ленинград (01.07.1941-10.08.1944). Муҳори- 
баи Ленинград зиёда аз 1125 рӯз ва муҳосираи Ленинград 
900 рӯз (аз 8.09.1941 то 18.01. 1944) давом ёфта, дар муддати 
зиёда аз 3 сол қӯшунҳои зиёди (қариб 20%) душманро ни- 
гоҳ медошт. Дар ин муҳориба қариб 50 дивизияи душман 
торумор шуд. Дар ин давра зиёда аз 1 миллиону 200 ҳазор 
ленинградиҳо аз хунукию гуруснагӣ фавтидаанд. Фақат аз 
моҳи ноябри соли 1941 то октябри соли 1942 аз гуруснагӣ 
қариб 642 ҳазор нафар аҳолии шаҳри Ленинград фавтид. Аз 
ноябри соли 1941 дар рӯйи яхи кӯли Ладога роҳи автомо- 
билгард сохта шуд, ки «Роҳи ҳаёт» ном гирифта, Ленинград- 
ро бо мамлакат мепайваст. Ба воситаи ин роҳ зиёда аз 550 
ҳазор нафар аз муҳосира бароварда , 361 ҳазор тонна бор 
кашонда шуд.

Дар байни ҷанговарони муҳофизи Ле- 
нинград номи Тешабой Одилов ҳамчун 
мергани бомаҳорат машҳур гардид. Ӯ бо 
милтиқи снайперии худ фашистони зи- 
ёдро нобуд карда буд. Дар ин муҳориба 
фарзандони Тоҷикистон: М. Шокиров, 
С. Бурҳонов, С. Мухторов бо ордену ме- 
далҳои ҷангӣ мукофотонида шуданд. 
Дар ин муҳориба 3 бародар - тоҷикписа- 
рон Баҳриддин, Зайниддин ва Муҳаммад Эрйигитов ТӯйчИ 
Осимовҳо иштирок доштанд. Дар рафти 
муҳорибаи Ленинград тоҷикистонӣ Тӯйчӣ Эрийгитов 5 ок- 
тябри соли 1943 корнамоии А. Матросовро такрор намуда, 
бо тани худ нуқтаи оташфишонии (ДОТ)-и душманро пӯшо- 
нидааст. Баъди маргаш ба унвони «Қаҳрамони Иттиҳоди 
Шӯравӣ» мушарраф гардидааст.

248



Тоҷикистон ба гуруснагони Ленинград 
ёрии калони пулӣ ва хӯрокворӣ фиристод. 
Аз ҷумла фақат соли 1943 2,225 ҳазор сӯм 
пул, қариб 130 тонна ғалла, 130 тонна саб- 
завот, 80 тонна меваи тару хушк ва 2250 
сар чорво фиристода буд.

Муҳорибаи Днепр (август-декабри соли 
1943). Дар вақти ҷангҳои соҳили Днепр ва 
убури он муҳорибаҳои сахту шадиде шу- 
данд. Аз ду ҷониб қариб 4 миллион аскар, Қосимов Ҳайдар

64 ҳазор тӯпу миномёт, 4,5 ҳазор танк, 
қариб 5 ҳазор самолёт ба ҷанг дароварда 
шуда буд. Ташаббус дар дасти қӯшунҳои 
шӯравӣ буд. 26-уми август қӯшунҳои 
фронти марказӣ ба ҷанг даромада, охири 
сентябр ба соҳили дарёи Днепр расида, 
соҳили чапи онро озод намуданд. 12-уми 
октябр амалиёт барои озод кардани Киев 
ва соҳили рости Днепр сар шуд. Дар на- Турд„еВ Са„дҚул 
тиҷаи амалиёти якҷоя душман то 450 ки- 
лометр дур партофта шуда, шаҳрҳои Киев, 
Запороже, Днепропетровск озод карда 
шуданд. Дар ин муҳорибаҳо ба 2438 нафар 
унвони «Қаҳрамони Иттиҳоди Шӯравӣ» 
дода шуд, ки 11 нафарашон фиристодаго- 
ни Тоҷикистон, аз ҷумла, С. Турдиев, Б. 
Давлатов, Ӯ.Яъқубов, Д. Азизов, Ҳ. Қоси- 
мов ва дигарон буданд.

Дар рафти муҳорибаҳои нимаи дуюми Азизов Домулло 
соли 1943 дар баланд гардидани рӯҳияи 
ҷангии ҷанговарони тоҷик, қабули «Муроҷиатномаи ми- 
тинги зиддифашистии намояндагони меҳнаткашони Ӯзбе- 
кистон, Туркманистон, Тоҷикистон, Қазоқистон, Қирғизи- 
стон» нақши калон бозид. Ин муроҷиатнома ҳам ба 

ҷанговарон ва ҳам ба ақибгоҳ бахшида шуда буд, ки матни 
онро мухтасаран меорем.

«Халқҳои ҳамсоя!
Бародарони қирғиз, тоҷик, қазоқ, туркман ва ӯзбек, са- 

ломи гарми моро қабул намоед!
Халқҳои бародарӣ!Дар ин ҷанги озодкунӣ ва боадолат 

ҳар як ҷанговари Армияи Сурх аз ҳар миллате, ки бошад, 
ватани советии худ, замини азизи худ, хонаи падари худ, ои- 
лаи худро муҳофизат менамояд.

Фарзандони ҷанговари мо бо ҷанговарони халқҳои ба- 
родари советӣ дар як саф истода, душмани моро қир кар- 
да, заминамонро аз қӯшунҳои фашистии немис тоза карда 
истодаанд.

Халқҳои азизи бародарӣ!
Мо на барои ғуломӣ, балки барои озодӣ, на барои ашк, 

балки барои хушбахтӣ таваллуд ёфтаем!Мо авлоди мубо- 
ризони роҳи пуршарафи озодӣ-авлоди Муқаннаъ,...Ҷало- 
лиддин, Восеъ, Манас, Амонгелдӣ ба аҷдоди қаҳрамонамон 
сазовор буда, монанди онон фидокорона ва диловарона бар 
зидди сагони девонаи гитлерӣ барои тамоман торумор кар- 
да шудани онҳо мубориза бурда истодаем ва мебарем. »

Саволҳо:
3. Дар муҳорибаи Курск аз тоҷикистониҳо киҳо қаҳрамонӣ нишон 

додаанд?
4. Аз корнамоии ҷангии тоҷикистониён дар муҳорибаҳои Ленин- 

град ва Днепр чӣ медонед?
5. Дар муҳоритаҳои соли 1943 киҳо ба гирифтани унвони « Қаҳра- 

мони Иттиҳоди Шӯравӣ сазовор шуданд?

§ 57. ИШТИРОКИ ҶАНГОВАРОНИ ТОҶИКИСТОНӢ 
ДАР МУҲОРИБАҲОИ ДАВРАИ АНҶОМЁБИИ ҶАНГИ 

БУЗУРГИ ВАТАНӢ (ЯНВАРИ 1944 - 9 МАЙ 1945)

Муҳорибаҳои солҳои 1944-1945. Солҳои 1944-1945 дар 
таърихи Ҷанги Бузурни Ватанӣ ва Ҷанги дуюми ҷаҳон, ки 
ҳамчун давраи ба охир расидани ҷанг маълум аст, фиристо- 
дагони Тоҷикистон ҳам саҳми худро гузоштаанд. Ин солҳо 
дар ҳайати қӯшунҳои шӯравӣ зиёда аз 10 ҳазор фиристо- 
дагони Тоҷикистон меҷангиданд. Ҷангҳои асосӣ соли 1944 
ва 1945 барои озод намудани Украина, Беларус, Молдова, 
Полша, Чехословакия, Венгрия, Булғория, Югославия ва 
шикасти худи фашизм дар Олмон мерафт. Дар озод карда- 
ни Украина фиристодаи Тоҷикистон Исмат Шарипов кор- 
намоӣ нишон дода, ба унвони «Қаҳрамони Иттиҳоди Ше- 
равӣ» сарфароз гардид.

Дар озод намудани Беларус С.Сейтве- 
лиев, Чӯтак Ӯрозов, Фатҳулло Аҳмадов 
корнамоиҳо нишон дода, сазовори унвони 
«Қаҳрамони Иттиҳоди Шӯравӣ» гардида 
буданд.

Дар муҳорибаҳо барои озод намудани 
Наздибалтика тоҷикписар Сафар Амир- 
шоев қаҳрамонӣ нишон дод. Ӯ дар муҳори- 
баи назди Фолвари Лион моҳи июли соли 
1944 бо батареяи худ бо 15 танки «Тигр» 
ва «Пантера»-и немисҳо ба ҷанг даромада, 5 танкро маҳв 
намуд ва дигаронашро ба қафонишинӣ маҷбур сохт. Дар ин 
муҳориба Сафар Амиршоев ҳалок гардид. Баъди фавташ ба 
ӯ унвони «Қаҳрамони Иттиҳоди Шӯравӣ» дода шуд. Ҳоло 
қабри ӯ дар шаҳри Жетмарияи Литва буда, гаубитсаи ӯ низ 
бо 63 сӯрохӣ то соли 1995 боқӣ буд.

Барои иштирок дар муҳорибаҳои Наздибалтика тоҷикон 
Раҳим Каримов, А.Раҳматов, А.Сафаров, Б.Чориев, К.Қо- 
диров ва садҳо дигарон бо ордену медалҳои ҷангӣ мукофо- 
тонида шудаанд.

Сафар Амиршоев

Аз моҳи октябри соли 1944 сар карда, қӯшунҳои Шӯравӣ 
ба ҳудудҳои Полша ва баъдтар Чехословакияю Венгрия ва 
Булғория дохил гардиданд. Дар ҳудуди Полша (Лаҳистон) 
Олим Ҳакимов ба унвони «Қаҳрамони Иттиҳоди Шӯравӣ» 
мушарраф гардидааст. Взводи ӯ дар муҳорибаи наздикии 
деҳаи Старая Варшава 4 танк ва даҳҳо аскари душманро 
маҳв сохта, 30 аскару 4 афсарро асир гирифт. Фатҳулло 
Аҳмадов низ қаҳрамонона ҷангида, ба гирифтани унвони 
«Қаҳрамони Иттиҳоди Шӯравӣ» сазовор гардид. Дар ҷан- 
гҳои Полша Назар Шафиев, А. Рафиев, П. Нуров, шоир Ҳа- 
биб Юсуфӣ корнамоиҳо нишон доданд. Барои фатҳи Одер 
Раҳимбой Раҳматов ва Тӯйчӣ Назаров низ сазовори унвони 
«Қаҳрамони Иттиҳоди Шӯравӣ» гардиданд. Дар Чехосло- 
вакия тоҷикписар Эргаш Шарипов дар муҳориба барои 
Прага корнамоӣ нишон дода, сазовори унвони «Қаҳрамони 
Иттиҳоди Шӯравӣ» гардид.

Моҳҳои январ-марти соли 1945 қӯшунҳои шӯравӣ ба 
ҳудуди Олмон расида, апрел-майи соли 1945 Берлинро ба 
муҳосира гирифтанд. Дар ин муҳориба тоҷикистониҳо ҳам 
саҳми худро гузоштанд. Аз фиристодагони Тоҷикистон 
дар муҳорибаи Берлин Ф.Ф.Чепурин унвони «Қаҳрамо- 
ни Иттиҳоди Шӯравӣ»-ро гирифтааст. Пӯлод Атоев барои 
штурми рейхстаг ва Аҳмадҷон Рӯзиев барои дар дарвозаи 
Бранденбург овехтани Байрақи Сурх ба гирифтани ордени 
«Шараф» сазовор гардиданд. Аз муҳорибаи Берлин номҳои 
ҷанговарон Мастибек Тошмуҳаммадов, Исмоил Бурҳонов, 
Қаландар Ҳаитов ва садҳо дигарон маълуманд.

Ҷанговарони тоҷикистонӣ дар давраи ба охир расидани 
Ҷанги дуюми ҷаҳон (июн-сентябри соли 1945). 9 май Ҷанги 
Бузурги Ватанӣ, ки 46 моҳу13 рӯз, ё 1418 рӯз давом кард, 
бо ғалабаи пурраи халқи шӯравӣ анҷом ёфт. Ҷанг дар қитъ- 
аи Аврупо ҳам ба охир расид. 24-уми июни соли 1945 дар 
майдони Сурхи Москва Паради Ғалаба доир гашт. Ҳама 
байрақҳои ҷангӣ ва фахри олмонӣ пеши роҳбарияти Давла- 
ти Шӯравӣ сарозер партофта шуд, вале дар Осиё ҷанг ҳоло 

ҳам ба охир нарасида буд. Охири моҳи июн ва аввали ав- 
густи соли 1945 дар Потсдам Конференсияи байналмилалӣ 
бо иштироки давлатҳои ғолиб - СССР (ИҶШС), Англия, 
ИМА ва Фаронса баргузор гардида, қарори дахлдор ба- 
рои ҳалли масъалаи Япония (Ҷопон) қабул шуд. Иттиҳоди 
Шӯравӣ ба иттифоқчиёну принсипҳои ҳамкорӣ бо шарико- 
ни ҳарбии худ содиқ монда, 9-уми август бо Япония ҷанг 
сар кард. Тоҷикон ҳам дар торумори Японияи милитаристӣ 
иштирок кардаанд. Дар рафти ин ҷанг муҳорибаҳои калон 
дар Манҷурия шуда буданд, ки фиристодагони Тоҷикистон 
Обид Собиров, Чароғ Қодиров, Саидов корнамоиҳо нишон 
дода, бо ордени «Байрақи Сурх» мукофотонида шуданд.

Японияи (Ҷопони) милитаристӣ ба фишори қӯшуни 
шӯравӣ ва Артиши халқии Чин тоб оварда натавониста, 
2-юми сентябри соли 1945 акти таслимшавии имзо бечуну- 
чароро намуд. Бо ҳамин Ҷанги дуюми ҷаҳонӣ, ки 6 солу 1 
рӯз (2220 рӯз) давом ёфт, ба охир расид.

Дар Ҷанги дуюми ҷаҳонӣ занони тоҷик ҳам иштирок 
кардаанд. Ойгул Маҳмадҷонова, ки лётчики ҳавопаймоёни 
бомбаандози шабпарвоз буд, 93 парвози ҷангӣ анҷом дода, 
борҳо корнамоӣ нишон додааст. Вай барои қаҳрамонӣ бо 
ордени Ленин гардонда сарфароз шудааст. Зани тоҷик, аф- 
сари хизмати тиббӣ Шаҳрӣ Ҳайдарова, духтур С.М. Ниёзо- 
ва ва садҳо дигарон иштирокчии набардҳои ҷанги хонумон- 
сӯз буданд.

Дар ҷабҳаҳои Ҷанги Бузурги Ватанӣ зиёда аз 200 ҳазор 
шаҳрванди Тоҷикистон иштирок намуда, 54 нафарашон ба 
гирифтани унвони «Қаҳрамони Иттиҳоди Шӯравӣ» сазо- 
вор гаштаанд, ки 14 нафарашон тоҷик буда, 18 нафарашон 
дорандаи ордени «Шараф»-и дараҷаи сеюм мебошанд. 34 
ҳазор нафар бо ордену медалҳои гуногуни СССР (ИҶШС) 
мукофотонида шудаанд. Хулоса, Тоҷикистон дар торумори 
Олмони фашистӣ ва Японияи милитаристӣ саҳми худро гу- 
зоштааст. Ин саҳмгузорӣ боиси қурбонии зиёда аз 59 (му- 
вофиқи баъзе расонаҳо 90) ҳазор тоҷикистонӣ гардидааст.

Луғат
1. Дарвозаи Бранденбург - яке аз дарвозаҳои майдони марка- 

зии шаҳри Берлин, ки бинои ҳукуматӣ - рейхстаг он ҷо буд.
Саволҳо:
1. Фиристодагони Тоҷикистон дар кадом муҳорибаҳои охири 

Ҷанги дуюми ҷаҳон иштирок кардаанд?
2. Қаҳрамонҳои давраи охири ҷангро номбар кунед.
3. Аз иштирокчиёни ҷангҳои Японияи милитаристӣ киҳоро 

номбар карда метавонед?
4. Ҷанги дуюми ҷаҳон кай ба охир расидааст?
5. Барои чӣ 2 сентябрро рӯзи ба охир расидани Ҷанги дуюми 

ҷаҳон медонанд?
6. Дар Ҷанги Бузурги ватанӣ чӣ қадар фиристодагон аз Тоҷи- 

кистон иштирок кардаанд?
7. Халқи тоҷик дар рафти ҷанг чанд нафар фарзанди худро 

талаф додааст?

§ 58. ИШТИРОКИ ТОҶИКИСТОНИЁН ДАР 
ҲАРАКАТҲОИ ПАРТИЗАНӢ ВА МУҚОВИМАТҲОИ

ЗИДДИФАШИСТӢ

Дар солҳои 1941-1945 тоҷикон дар ҳаракатҳои пар- 
тизанӣ ҳам иштирок доштанд. Онҳо аксаран дар ибтидои 
ҷанг аз муҳосира баромада натавониста ва ё аз «лагерҳои 
марг»-и фашистӣ гурехта, ба дастаҳои партизанӣ дохил 
шудаанд. Ҳатто Ҷӯрабой Умаровро яке аз ташкилкунан- 
дагони отряди партизании ботлоқзори Кобрини Полесе ва 
М. Тоҳировро дар деҳаи Юшкевичи шаҳри Кричев меҳи- 
собанд. Номи тоҷиконро дар рӯйхати 53 соединенияи пар- 
тизанӣ дучор шудан мумкин аст: Раҳмат Қаландарови ёв- 
онӣ, Х.Азимови хуҷандӣ дар вилояти Житомири Украина; 
Ашӯр Арбобов ва Зариф Мирзораҳимов дар ҳайати отря- 
ди А. Фёдоров, Г. Ризоев, Малик Назаров дар соединени- 
яи Я.Е.Мелник, Умарҷон Олимҷонови хуҷандӣ дар брига- 
даи 4-уми партизании Ленинград, Ашӯрбой Раҷабов дар 
Брянск, Қулӣ Бозоров дар Смоленск, И. Шарифов дар Твер, 
А. Аҳмадов дар Ставропол, Н. Назруллоев дар Қрим, ба- 

родарон Ҷӯра Раҳимҷонов(қабраш дар станитсаи Лукомл 
воқеъ аст) ва Муъмин Олимҷонов дар бешазорҳои Борисово 
ва Лепели Беларус, дар деҳаи Жартайкаи вилояти Витебск 
Эргаш Саидов бо ҳамроҳии Константин Заслонови машҳур, 
Ҳоҷимир Давлатови душанбегӣ дар бригадаи партизании 
«Гроза»-и Витебск, дар Могилёв аз деҳаи Шулмаки ноҳияи 
Рашт Исмат Юсуфов, дар атрофи шаҳри Бобруйск Аҳрор 
Исматов, дар атрофи Брест Мақсуд Холов, дар Толочинои 
Пасикарпат Карим Додобоев, Раимбердӣ Ҷераев ва Акмал 
Узоқов, дар бригадаи партизании ба номи Сталини вилояти 
Витебск Салим Ҷӯраев, дар отряди ба номи Чапаеви Доман- 
ковичи Полесйе Остон Хоҷаев, дар вилояти Пинск Шукур 
Раҳмонов, дар бешаи Кобижи Беларуссия Самад Раҳмонов, 
дар соединенияи партизании генерал А.Н.Сабуров Мадалӣ 
Дӯсматов, дар отряди партизании деҳаи Жмеранкаи Карпат 
Саидҳомид Комилов партизанӣ карда, ҳама бо ордену ме- 
далҳои партизанӣ мукофотонида шудаанд.

Дар давраи ҷанги хонумонсӯзи солҳои 1941-1945 номи 
генерал Ковпак ва дивизияи ковпакчиён вирди забони ҷан- 
говарон буданд. Дар ҳайати ковпакчиён тоҷикистониён 
Маҷид Саидов аз деҳаи Сариёзи Кӯлоб, Ҳайталӣ Каримов 
аз деҳаи Қӯруқи Варзоб, Ҷонмаҳмад Бобоев аз деҳаи Чор- 
боғи Варзоб ва Сӯфӣ Нуров ҷангидаанд. Ҳама номбаршу- 
дагон бо орденҳою медалҳои ҷангӣ мукофотонида шудаанд.

Партизанҳо дар ақибгоҳи душман асосан ба корҳои ди- 
версионӣ - халал расонидан ба фаъолияти таъмини босубо- 
ти ҳаракати қӯшунҳои душман, ба таъмини яроқу аслиҳа, 
хӯрок ва сарулибос, ба Олмон кашондани моли ғоратшуда 
ва аҳолии дар асорат монда машғул буданд. Баъзан пар- 
ти- занҳо дар ҳамкорӣ бо қӯшунҳои фронтӣ ба ҷанг меда- 
ромаданд. Партизанҳо дар барбод додани бисёр нақшаҳои 
ҷангии душман саҳми асосиро бозидаанд. Дар минтақаҳои 
забтшудаи Иттиҳоди Шӯравӣ зиёда аз 2000 дастаи парти- 
занӣ нӣ бо ҳайати зиёда аз 1,1 млн. партизан амал мекар- 
данд. Онҳо беш аз 1,6 млн. аскарону политсайҳои душманро 

маҳв кардаанд. Ҳаракати партизанӣ як қувваи бузург дар 
таъмини ғалаба аз болои фашизм гардида буд. Партизанҳо 
ҳазорҳо вагонҳои тиру тӯп ва озуқаи барои фронт таъйин- 
шудаи душманро чаппа карда, ҳазорҳо анборҳои тиру тӯп 
ва озуқаи онҳоро оташ зада, ҳазорҳо асиронро аз ба асирӣ 
бурдан раҳонида, садҳо шаҳру ҳазорҳо деҳаҳоро аз душман 
озод кардаанд.

Дар солҳои ҷанг ҷанги бо ном релсӣ, қаторавӣ бисёр 
машҳур гардида буд, ки мазмунаш, пеш аз ҳама, озуқа ла- 
возимоти аз Олмон барои қӯшунҳои дар набард буда овар- 
дашаванда ва амволи аз ҳудудҳои забтшуда ғораткардаи ба 
Олмон мефиристодагии душманро ба даст даровардан буд. 
Агар ин кор амалӣ нашуданӣ бошад, баъд вайрон кардани 
кӯпрукҳои роҳи оҳан, таркондани узелҳои асосии роҳҳои 
оҳан ва роҳҳо, умуман, маҳв кардани қатораҳои бордори 
душман хоҳ ба Олмон равона бошанд, хоҳ ба минтақаҳои 
ҷанг буд. Ин намуди ҷанг бо номи “ҷанги қасос” ва “қа- 
сосгирӣ” ҳам маълум аст. Ин ҷангҳоро партизанҳо ҳамчун 
қасос барои амалҳои ваҳшиёнаи бемислу монанди фашизм 
анҷом медоданд.

Луғат
1. Ҳаракатҳои озодибахш - ҳама гуна муқовимати халқҳои 

ба асорати Олмон афтида, ки Фаронса, Югославия, Юнон, Ал- 
бания, Булғория, Словакия, Польша, Норвегияро фаро гирифта 
буд, дар назар аст.

2. Маҳбасҳои марг - Ҳабсхонаҳое, ки барои қатли асирони 
ба марг маҳкумшуда, инчунин хонаҳои барои одамсузӣ сохташу- 
да дар назар аст, ки баъзан бо номи “ХОЛОКОСТ” ёд мешаванд.

Саволҳо:
1. Калимаи «партизан» ва «ҳаракати партизанӣ»-ро шарҳ 

диҳед?
2. Сабаби асосии партизанӣ кардани тоҷикистониёнро муайян 

кунед?
3.Чанде аз партизанҳои тоҷикистониро ва маҳалҳои амали 

онҳоро номбар кунед?

§ 59. ТОҶИКИСТОНИЁН ДАР ҲАРАКАТҲОИ 
ОЗОДИБАХШИ ХАЛҚҲОИ АВРУПО

Дар давраи Ҷанги дуюми ҷаҳонӣ дар аксарияти дав- 
латҳои забткардаи Олмон ва иттифоқчиёнаш ҳаракатҳои 
муқовимат (озодихоҳӣ) ба вуҷуд омада, дар шикасти фашиз- 
ми аврупоӣ нақши худро бозида буданд. Ин ҳаракати муқо- 
вимат, пеш аз ҳама, ватанхоҳони фаронсавиро дар Алҷазо- 
ир ва дигар халқҳои забтгардидаи Аврупоро ҳам берун аз 
ватанашон фаро гирифта буд. Вале баъди мувафақиятҳои 
қӯшунҳои Иттиҳоди Шӯравӣ, қувваҳои муқовиматкунан- 
даи Югославия, Италия, Фаронса, Албания, Македония ба 
ватани худ ворид гардида, номи “қувваҳои озодибахш”-ро 
гирифтанд. Ба ин қувваҳои озодибахш, ҳаракати ватанхоҳо- 
ни пинҳонкор ва гурезаҳои ҳарбии аз лагерҳои ҷазодиҳии 
сершумори олмони ҷон ба саломат бурда ҳамроҳ шуданд. 
Дар Италия, Фаронса, Юнон, Булғория, Словакия, Поль- 
ша, Норвегия ва Югославия ин ҳаракат ба ҳадде қувва ги- 
рифта буд, ки баъзан ба фронти муқовимат табдил меёфт. 
Тоҷикистониёнро дар аксари қувваҳои муқовимати ин 
халқу давлатҳо дидан мумкин буд. Масалан, аз лагерҳои 
меҳнатии дар ҳудудҳои Олмон, Полша, Дания, Италия, 
Норвегия буда, ба тоҷикистониёни зиёде муяссар гардида 
буд, ки гурехта ба гурӯҳҳои муқовимати ин ё он давлатҳо 
дохил шуда, бо фашизм ҷанганд. Даҳҳо нафар тоҷикон бо 
номи «Иван - Тоҷик» сазовори мукофотҳои миллии Поль- 
ша (Лаҳистон), Италия, Югославия, Фаронса ва Норвегия 
гардидаанд. Тоҷикистониён Виктор Алексеенко ва Вартан 
Петросян, Абдухон Шарифов, Абдулло Ҳомидов, Қодир 
Раҳимов, Неъмат Маҳмудов, Атоулло Убайдуллоев дар ҳай- 
ати қӯшунҳои озодибахши Фаронса; Ҳайдар Ниёзов, Ма- 
шариф Бӯриев, Тоҳир Маъмуров,Ҷумъабек Ҷарбахов, На- 
зар Қайюмов, Абдувосит Тошматов, Мамадҷон Додобоев, 
Абдуҳомид Раҳмонов, Назар Қайюмов, Бекназар Турдина- 
заров дар Югославия; ҳамчун гарибалдичиёни тоҷик Содиқ 
Қодиров, Ҷӯра Рустамов, Анвар Яҳёев, Бобоҷон Маҳкамов, 

Мирсаид Абдуллоев, Шариф Самадов, Алиқул Назаров ва 
С.Каримов дар Италия, ва М.Аҳмадов дар Булғория, Ҳо- 
дибой Шодиев, Малик Ашӯров, Деҳқон Солиев, Неъмат 
Ёқубов, Ашӯр Ҳайдаров, Ёқуб Шокиров, Қаҳҳор Саидов, 
Муҳаммад Меликов, Сӯфӣ Нуров, Маҷид Саидов, Ашӯрбой 
Ҷӯраев, Ҳ. Муҳаммадҷонов ва даҳҳои дигарон дар Польша, 
Самад Раҳмонов, Салоҳиддин Тошмуродов аз Шерободи 
Хатлон, Ашраф Ашӯров аз Шайхбурҳони Хуҷанд, Саид- 
хоҷа Мамадови хуҷандӣ, Машариф Аминов, Абдуҳамид 
Каримов, Сангин Гадобоев, Шарифҷон Раҳимов, Самандар 
Раҳимов дар исёни Словакия зидди Олмон ва фашизм ҷан- 
гидаанд. Номи ҳамаи ин муқовиматгарон дар таърихи ин 
давлату халқҳо сабт аст.

Дар лагерҳои марг ва меҳнатӣ. Дар солҳои ҷанг фашизм 
барои халқҳою давлатҳои забткардааш лагерҳои (гирдо- 
варии маҳбусони сиёсӣ, асирони ҳарбӣ ва аҳолии зиёди ба 
сифати қувваи корӣ асиргирифта дар тамоми минтақаҳои 
забтшуда 55 контслагер, 7205 маркази меҳнатӣ, 371 марказ 
барои гурезагон, 2071 ҳабсхона, 506 гетто ва ҳазорҳо шуъ- 
баҳои онҳоро таъсис дода буданд. Ҳар лагер тахассуси ху- 
дро дошт, ки ба дараҷаи айб ва ё хавфи маҳбус вобаста буд. 
Дар Дахау, Заксенхаузен, Освентсим-1 ва Освентсим-2, Бу- 
хенвальд, Флоссенбург, Нёенгамме, Маутхаузен асосан ба 
марг маҳкумшудагон ҷойгир буданд. Даҳшати маҳбасҳои 
марг - ХОЛОКОСТҲО то ҳол аз хотирҳо фаромӯшнашу- 
дааст.

Дар лагерҳои меҳнатӣ ҳам аз сабаби бад будани шароити 
меҳнату ҷойи хоб ва хӯрок қариб ҳар маҳбуси сеюм ҳалок ме- 
гардид. Ин маҳбусонро ҳамчун қувваи арзони корӣ истифо- 
да мебурданд. Барои ҳамин ҳам ба шароити маишии маҳбу- 
сони корӣ ҳеҷ аҳамият намедоданд. Расми чунин маҳбусон 
далели гуфтаҳост. Фарқи маҳбасҳои меҳнатӣ аз маҳбасҳои 
марг гурехтан дар он буд, ки аз маҳбасҳои меҳнатӣ гурехтан 
мумкин буду аз маҳбасҳои марг бисёр душвор буд. Аз маҳ- 
басҳои меҳнатӣ ба ҳазорҳо тоҷикистониён муяссар гардида 

буд, ки гурезанд. То ҳол таърихи қариб сад нафари онҳо ба 
мо маълум асту бас. Ҳамаи онҳо баъди гурехтан ба дастаҳои 
муқовимати ин ё он халқҳо ҳамроҳ шуда, ҷангидаанд. Ово- 
заи даҳшатҳои лагерҳои контсетратсионӣ ҳануз ҳам аз ёди 
ҷаҳониён сутурда нашудааст.

Тоҷикистониён аз лагерҳои марг ҳам гурехтаанд. Ма- 
салан, аз байни 27 асири аз Освентсим гурехта тавониста- 
гӣ тоҷик Неъматулло Қобилов (рақами шахсиаш 9951) ҳам 
буд. Ӯро баъди аз таъқиб раҳоӣ ёфтан бо ду автомати не- 
мисӣ, вале мондаю бемадор гурӯҳи озодихоҳони поляк меё- 
банд ва ба ҳудуди Чехословакия мегузаронанд. Неъматулло 
Қобилов ба исёнгарони словак ҳамроҳ шуда, то озод гарди- 
дани сарзамини Словакия ҷанг кардааст. Сомеъ Ҷалиловро, 
ки ӯ ҳам маҳбуси Освентсим буд, қӯшунҳои шӯравӣ озод 
карда буданд. Котов Сергей Дмитриевич, ки солҳои дароз 
дар ноҳияи Рӯдакӣ омӯзгор буд, низ маҳбуси маҳбаси Бухен- 
вальд буд. Аз маҳбасҳои марги Олмон аз рӯйи маълумотҳое, 
ки мо дар даст дорем, ба тоҷикистониён Холма Додобоев, 
Ҷалил Шодиев, Мардон Мансуров ҳам озод шудан муяс- 
сар гардидааст. Аз тоҷикистониён асирони зиёде, ба ши- 
канҷаҳои асирӣ тоб наоварда, мисли полковник Боймирзо 
Ҳаит ба Ватан хиёнат карда, ба дастаҳои зиддишӯравии бо 
ном «Легиони туркистонӣ» дохил шуда буданд. «Легиони 
туркистонӣ», ки аз ҳисоби асирони мусулмони Иттиҳоди 
Шӯравӣ таъсис дода шуда буд, дар муҳорибаҳои зидди қӯ- 
шунҳои шӯравӣ фаъолона иштирок дошт.

Луғат
3. «Легиони туркистонӣ» - Олмони фашистӣ дар солҳои 1941- 

1943 аз ҳисоби асирони мусулмони шӯравӣ «Легиони турки- 
стонӣ»-ро ташкил дода, онро дар ҷанги зидди Иттиҳоди Шӯравӣ 
истифода бурда буд.

4. Гетто - геттоҳо маҳалҳои махсус буданд, ки фашистон онҳо- 
ро барои халқҳои чун яҳудиён, полякҳо кушода буданд ва мехо- 
станд онҳоро аз қавмияту забон ва арзишҳои миллиашон маҳрум 
созанд.

5. Партизан - иштирокчии дастаи муқовимати зидди исти-

лои немисҳо дар солҳои Ҷанги Бузурги Ватанӣ дар назар дошта 
мешавад.

6. Ҳаракати партизанӣ - ин ҳаракати муқовиматгарон бар 
зидди истилогарон дар солҳои Ҷанги Бузурги Ватанӣ аст.

Савол ва супоришҳо:
4. Маҳбасҳои марги фашистиро номбар кунед?
5. Гурезаҳои маҳбасҳои марги фашистиро номбар кунед?

§ 60. АҚИБГОҲ ДАР ХИЗМАТИ ҶАНГ.МЕҲНАТИ 
ФИДОКОРОНАИ ХАЛҚҲОИ ТОҶИКИСТОН ДАР 

СОЛҲОИ ҶАНГИ ДУЮМИ ҶАҲОНӢ

Ба давраи ҷангӣ мутобиқ гардондани хоҷагии халқ. Си- 
ёсати саноатикунонии пешазҷангии Тоҷикистон имконият 
дод, ки дар давраи ҷанг иқтисодиёт ҳарчӣ тезтар ба манфиа- 
ту талаботи ҷанг мутобиқ гардонда, таносуби мавҷудаи ин- 
кишофи соҳаҳои алоҳидаи истеҳсолот тағйир дода шавад. 
Ин кори осон набуд, вале иқтисодиёти ба муносибатҳои 
истеҳсолии сотсиалистӣ (умумихалқӣ-давлатӣ) асосёфтаи 
нақшавӣ имкон дод, ки дар сохтори қувваҳои истеҳсолку- 
нанда ва захираҳои меҳнатӣ тағйироти ҷиддӣ ба амал баро- 
варда шавад. Бо назардошти талаботи давраи ҷанг, саноати 
электроэнергетика, сӯзишворӣ , абрешим, дӯзандагӣ, чар- 
му пойафзор, гӯшт, равғанкашӣ, консерва ва матоъ соҳаҳои 
асосӣ ва аҳамияти давлатию стратегӣ доштаи ҷумҳурӣ эъ- 
лон шуда буданд.

Дар соҳаи кишоварзӣ мебоист истеҳсоли ғалла ва саршу- 
мори чорво ба дараҷае зиёд карда мешуд, ки ҳам талаботи 
ҷумҳурӣ ва ҳам фронтро қонеъ гардонад.

Дар рӯзҳои аввали ҷанг саноати дӯзандагӣ, коркарди ме- 
талл, шоҳибофӣ, сӯзишворӣ, консервабарорӣ ва истеҳсоли 
спирт ба саноати ҳарбӣ тобеъ карда шуданд. Баъзе корхо- 
наҳо таҷҳизонида шуда, ба истеҳсоли қисмҳои эҳтиётӣ ва 
тиру тӯп, минаҳои зиддитанкӣ ва минаҳои шинокунанда сар 
карданд. Охири соли 1941 Кумитаи давлатии эвакуатсионии 
Тоҷикистон таъсис ёфт, ки вазифааш қабул, васл ва ба кор 
андохтани корхонаҳои аз минтақаҳои ҷанг ва ё наздиҷан- 

гӣ кӯчонидашуда иборат буд. Ин корхонаҳо дар Душанбе, 
Хуҷанд, Исфара, Конибодом васл карда шуда буданд. Аз 
нарасидани қуввваи корӣ ва инженеранд техникҳо, муал- 
лимон, давлат ба баъзе соҳибкасбҳо имтиёз ҷорӣ кард, то 
ки онҳоро ба ҷанг даъват накунанд. Рӯзҳои истироҳату рух- 
сатии меҳнатӣ бекор ва рӯзи кории хатмии 10-соата ҷорӣ 
карда шуд. Тоҷикистон ба вазъи ҳарбӣ гузашт. Шиорҳои 
ибтидои ҷанг «Ватан-Модар даъват мекунад» ва «Ватани 
сотсиалистӣ дар хатар аст» шиорҳои асосӣ гардида буданд.

Вазъияти иқтисодии ҷумҳурӣ. Саноат. Дар солҳои Ҷанги 
Бузурги Ватанӣ тамоми қувваи меҳнаткашони Тоҷикистон 
баҳри ғалаба бар душман равона карда шуда буд. Ҷавобан 
ба шиори «Ҳама чиз барои фронт, ҳама чиз барои ғалаба» 
мардуми ҷумҳурӣ зарбдорона меҳнат мекард. Дар он солҳо 
истеҳсоли молҳои саноатӣ ва кишоварзӣ афзун гардид. Дар 
вазъияти мушкили ҷанг сохтмони НБО-и Варзоби Поён да- 
вом дошт. Заводи «Трактродетал», заводҳои шир дар Ду- 
шанбе ва Хуҷанд ба кор даромаданд. Ҳамагӣ дар солҳои 
ҷанг 20 корхонаи саноатӣ ба кор даромад. Шумораи корга- 
рон аз 31 ҳазор дар соли 1940 то 32, 200 дар соли 1945 афзо- 
иш ёфт.

Саноати бофандагӣ аз ҳисоби ба кор андохтани комби- 
нати бофандагии Душанбе (1942-1945) истеҳсоли матоъ 12 
баробар, рағану паниру шир 4,4 баробар афзуд. Истеҳсоли 
маҳсулоти дӯзандагӣ , шоҳиворӣ, чарму пойафзор, гӯшту 
корсерва, равған муттасил зиёд мешуд. 50 %-и маҳсулоти 
умумии саноатиро саноати сабук ташкил медод, ки ҳиссаи 
саноати хӯрокворӣ ба 31,2 % ҳаҷми умумии маҳсулоти са- 
ноатӣ ва ё 62,4% маҳсулоти саноати хӯроквориро ташкил 
медод. Дар саноати хурокворӣ бошад, 5,3 ҳиссааш ё 60% ба 
саноати ордкашӣ ва шаробкашӣ рост медод. Саноати хӯро- 
квории ҷумҳуриро 71 корхонаи калон ташкил медод, ки аз 
ҷумлаи онҳо корхонаҳои равған 13, орду спирту пивокашӣ 
8, консерва 4, шаробкашӣ 4, гӯшт 8, нонпазӣ 26-то буданд. 
Дар ин корхонаҳо 56 % синфи коргари ҷумҳурӣ кор мекард.

Кишоварзӣ. Дар солҳои ҷанг маблағгузорӣ ба соҳаи ки- 
шоварзӣ қариб 5 баробар кам шуд. Бо сабаби ба корҳои ҳар- 
бӣ ҷалб шудани техника ва нақлиёти ПМТ (МТС)-ҳо иқти- 
дори техникии онҳо паст фуромад. Пахтакорӣ кам шуду 
ғаллакорӣ, боғдорӣ, кирмакпарварӣ ва чорводорӣ зиёд гар- 
дид. Аз нарасидани техника, қувваи корӣ ва нуриҳо ҳосил- 
нокии зироатҳои кишоварзӣ паст шуд. Ба ҳамаи ин душво- 
риҳо нигоҳ накарда, Тоҷикистон мебоист худро бо ғалла 
таъмин мекард ва ба фронт ҳам ёрӣ медод. Деҳотро зано- 
ни тоҷик, мӯйсафедон, наврасон ба шефӣ гирифтанд. Занҳо 
касбҳои мардона - тракторчӣ, ронанда, ҷуфтрониро азбар 
намуданд. Агарчи истеҳсоли пахта аз 172 ҳазор тоннаи соли 
1940 ба 58 ҳазор тонна дар соли 1943 фуромада бошад ҳам, 
меҳнати пахтакорони ҷумҳуриро Ҳукумати умумииттифоқ 
ҳамчун ғалабаи меҳнатӣ эътироф карда буд. Деҳоти Тоҷи- 
кистон эҳтиёҷи минималии худро бо ғалла таъмин мекарда- 
гӣ шуд.

Агар дар ҳаёти сиёсии Тоҷикистон пешгоҳ фронт бошад, 
дар ҳаёти иқтисодию меҳнатӣ ақибгоҳ ҳам фронт буд, фрон- 
ти корнамоиҳои меҳнатӣ. Деҳқонони тоҷик дар ин фронт 
ҳам муваффақиятҳо ба даст оварда буданд.

Ёрӣ ба фронт. Ёрии ақибгоҳ дар Ҷанги Бузурги Ватанӣ 
омили асосии ғалаба буд. Ин ёрӣ дар таъмин бо қувваи зин- 
да - одам, лавозимоти ҷангӣ, маводи ғизоӣ ва дастгирии 
рӯҳиявӣ таҷассум меёфт, яъне ягонагии фронту ақибгоҳ 
кори ҳаёту мамоти ҳамаи халқҳо, аз ҷумла тоҷикистониён 
гардида буд. Оғози онро августи соли 1941 гуфта метаво- 
нем, чунки 3 августи соли 1941 Ҳукумати СССР (ИҶШС) 
сар шудани Ҷанги Бузурги Ватаниро эълон кард.

Аввалин қадами халқи тоҷик дар масъалаи ёрӣ ба фронт 
ба шефӣ гирифтани Артиши Сурх буд. Ҳазорҳо ҷавонписа- 
рону духтарон ва калонсолон аризаи ихтиёрӣ ба ҷанг раф- 
танро навишта буданд. Фақат соли 1941 10 ҳазор нафар их- 
тиёрӣ ба фронт рафтанд.

Соли 1941 барои Тоҷикистон ба андозаи 1 миллион сӯм 
коғазҳои бурднок - заём ,ки бо номи заёми ҷангӣ машҳур 

гардида буд бароварда шуда буд. Аҳолӣ онро харидорӣ 
карда, хоҳиш намуд, ки барои Тоҷикистон боз ба миқдори 1 
миллион сӯм (дар эквивалент ба қурби соли 1961) қоғазҳои 
бурднок ҷудо карда шавад.

Соли 1942 дар мамлакат бо даъвати колхозчиёни Там- 
бов барои сохтани техникаи ҷангӣ ҷамъоварии маблағ сар 
шуд. Меҳнаткашони Тоҷикистон барои таъсиси эскадриляи 
«Тоҷикистони советӣ» 35, 2 миллион сӯм ва барои ташки- 
ли колоннаи танкии «Колхозчии Тоҷикистон» 84 миллион 
сӯм ҷамъ оварданд. Ин ҳавопаймо ва танкҳо аз муҳорибаи 
Сталинград сар карда, дар тамоми муҳорибаҳои минбаъда 
иштирок доштанд.

Ёрӣ ба фронт ҳамаҷониба буд. Баъзеҳо пули калон, баъ- 
зеҳо зару зевар ва баъзеҳо аспи ҷангии худро (Замонов, Ла- 
тифов, Соҳибназаров) ба «Фонди ҷанг» супорида буданд. 
Зани тоҷик ба фронт дастпӯшаку ҷуробҳою, либоси гарм 
бофтаю дӯхта мефиристод.

Ба Тоҷикистон ба тариқи фаврӣ госпиталҳо, ятимхо- 
наҳо кӯчонда оварда шуда буданд. Шиори «Ҳама чиз ба- 
рои фронт, ҳама чиз барои ғалаба» шиори хушку холӣ на- 
буд. Меҳнаткашони Тоҷикистон ин шиорро ҳамчун шиори 
муҳориба қабул карда буданд. Инро аз матни «Мактуби 
халқи тоҷик ба ҷанговарони тоҷик», ки соли 1943 эълон 
карда шуда буд, дарёфтан мумкин аст. Халқ ба ҷанговарон 
ваъда дода буд, ки барои таъмини ҷанговарон бо яроқу ас- 
лиҳа, хӯрок ва либос, ҳамаи чороҳоро мебинад вале аз онҳо 
ғалабаро талаб дорад.

Ин мактубро, ки 390 ҳазор шаҳрванди Тоҷикистон имзо 
карда буданд, 20 марти соли 1943 рӯзномаи «Правда» чоп 
кард. Ин мактуб рӯҳияи ҷангии ҷанговарони Тоҷикистонро 
баланд бардошта буд. Аҳолӣ ба «Фонди ҷанг» 147 миллион 
сӯм, 45 207 ҳазор сӯмина қоғазҳои бурднок, 532 ҳазор либо- 
си гарм,123830 пуд туҳфа, ки 151 вагонро ташкил медод, фи- 
ристодааст. Ин аст, ки ҳазорҳо меҳнаткаши тоҷик бо медали 
«Барои меҳнати шуҷоатмандона дар Ҷанги Бузурги Вата- 
нии 1941-1945» мукофотонида шудаанд.

Луғат
1. «Ба ҷойи шавҳарон, бародарон, ва писарони ба фронт раф- 

та кор мекунем» - ҳаракати умумихалқӣ буд, ки дар ибтидои Ҷан- 
ги Бузурги Ватанӣ сар шуда, ба шиори мейсафедону кадбониҳо ва 
ҷавонони ноболиғ табдил ёфта буд.

2. Барои худ ва он чавон - ҳаракати умумихалқӣ, ки дар истеҳ- 
солот ба ҷойи як норма иҷрои ду нормаро дар назар дошт.

3. Ёрӣ ба фронт - шиори Давлат ва халқи Шӯравӣ, ки ҳадаф аз 
он фронтро бо ҷанговарони бо асосҳои таълими ҳарбӣ шинос, қӯ- 
шунро бо сарулибос , яроқ, хӯрокворӣ ва лавозимоти ҷангӣ таъ- 
мин кардан буд. Асоси ин ёриро меҳнати ҷангӣ -ду ва зиёда аз он 
нормаро иҷро кардан ташкил медод.

4. Заёми ҷангӣ - қоғазҳои қиматноке, ки солҳои ҷанг баровар- 
да шуда буданду халқ онҳоро ҳамчун қарз вале маҷбурӣ харидорӣ 
мекард ва дастгирии умумихалқиро ҳам ёфта буд.

5. Фанди мудофиа - чорабиние буд, ки соли 1941 барои даст- 
гирии саноати ҳарбӣ ва қӯшун таъсис дода шуда буд. Ин фонд аз 
ҳисоби пули нақд, қоғазҳои қиматнок ва ашё амал мекард.

6. «Ҳама чиз барои фронт, ҳама чиз барои ғалаба» - шиори 
халқи шӯравӣ, ки мақсад аз он таъмини ғалаба аз ҷониби қу- 
шунҳои шӯравӣ буд.

Саволҳо:
1. Ёрии ақибгоҳ ба фронт дар чиҳо зуҳур меёфт, нақл кунед?
2. Ягонагии фронту ақибгоҳро бо далелҳо фаҳмонед?
3. Ба ҳолати ҳарбӣ мутобиқ кардани мамлакатро шарҳ диҳед?
4. Халқҳои Тоҷикистон ба кадом миқдор заёми ҷангӣ хори- 

дорӣ карда буданд?
5. Тоҷикистониён ба фонди мудофиа чӣ қадар маблағ гузаро- 

нида буданд?

§ 61. МУАССИСАҲОИ ФАРҲАНГӢ ДАР 
ХИЗМАТИ ҶАНГ

Мактаб дар солҳои Ҷанги Дуюми Ҷаҳон. Вазъияти мак- 
табро дар солҳои Ҷанги дуюми ҷаҳонӣ ба ду давра солҳои 
1939-1941 ва 1942-1945 ҷудо кардан зарур аст. Дар давраи 
ибтидои ҷанг мактабҳои Тоҷикистон ба ягон тағйироти 
ҷиддӣ дучор нагардиданд. Баръакс, мактаб ҷойи тарбияи 

ҳарбӣ-ватанпарварии шӯравӣ қарор гирифта буд. Шумораи 
мактабҳои таҳсилоти ҳамагонӣ (асосан мактабҳои ҳафтсо- 
ла) зиёд мегашт. Агар дар соли хониши 1938-1939 шумораи 
чунин мактабҳо 157 ададро ташкил дода бошад, соли хони- 
ши 1940-1941 ба 778 адад расида буд. Шумораи талабагони 
синфҳои ибтидоӣ соле ду баробар меафзуд, вале аз охири 
соли 1941 сар карда, аз нарасидани муаллим, асбобу анҷоми 
таълимӣ, сарулибоси мактабӣ дар синфҳои болоӣ шумораи 
талабагон кам шуд. Ин сабаб дошт. Аввал ин ки хонандаго- 
ни синфҳои болоӣ ҳамчун қувваи ёрирасони оила ба корҳои 
саҳроӣ ва саноат ҷалб карда шуда буданд. Ҳукумати Тоҷи- 
кистон ва мақомоти дахлдори соҳа ин ҳолатро медонистанд 
ва зери назорат гирифтанд. Аввалан ба каму зиёд будани 
хонандагон нигоҳ накарда, аксари мактабҳои ибтидоиро ё 
ба мактабҳои 7 сола ва ё ба шуъбаҳои мактабҳои 7 сола таб- 
дил доданд. Бо сару либос ва лавозимоти таълимиву қис- 
ман хӯрок таъмин намудани талабагонро ба воситаи буҷе- 
ти давлатӣ ва таъсиси фонди ёрии маориф ба роҳ мон-данд. 
Талабагони синфҳои 9-10 аз пардохтани ҳаққи таълим озод 
гардиданд, шумораи интернатҳо аз 7 адади соли 1941 ба 13 
адад дар соли 1943 ва 23 адад дар соли 1945 расид. Аз соли 
таҳсили 1943 сар карда, барои наврасони дар истеҳсолот 
коркунанда мактабҳои таълими шабона кушоданд. Фаъо- 
лияти ташкилотҳои ҷавонони (комсомолии) мактаббачаго- 
ну муаллимонро пурзӯр намуда, ба онҳо вазифаҳои калони 
ташкилотчигӣ доданд. Барои таъмини мактабҳо бо муалли- 
мон курсҳои кӯтоҳмуддати муаллимтайёркунӣ кушода, дав- 
лат тамоми харҷу сарфи онро ба зимма гирифт. Ин курсҳо 
одатан тобистон дар вақти таътили тобистона амал карда, 
ба онҳо хатмкунандаҳои синфҳои болоӣ ҷалб карда мешу- 
данд. Чунин курсҳоро дар солҳои 1943-1945 зиёда аз 4000 на- 
фар хатм карда буданд. Барои таълими забони русӣ омӯзго- 
рони аз Белорус, Украина ва Русия муҳоҷиршуда ҷалб карда 
мешуданд. Шумораи онҳо аз 420 нафар кам набуд. Буҷети 
давлатии маориф ҳам он қадар тағйир наёфт. Буҷети мао- 

риф соли 1941-180,4 миллион, соли 1942-125 миллион, соли 
1944- 186,1миллион, соли 1945-219 миллионро ташкил дод. 
Муҳимтар аз ҳама он буд, ки қонуни асосии таълими умумӣ 
тағйир наёфт.

Ҳукумат ба маорифи ҷумҳурӣ ёрии ҳамаҷонибаи худро 
мерасонд, вале ин ҳама чорабиниҳо сари роҳи камшавии 
шумораи хонандагони мактабҳои таҳсилоти ҳамагониро 
гирифта натавонист. Масалан, соли таҳсили 1941-1942 дар 
синфҳои 1- 4 254 ҳазор талаба таҳсил дошт. Солҳои мин- 
баъдаи таҳсили 1941-1942 - 213ҳазор, 1942-1943 - 196 ҳазор, 
1943-1944 - 178 ҳазор, 1944-1945 - 158 ҳазорро ташкил медод, 
ки қариб 100 ҳазор талаба кам шуда буд. Ин камшавӣ на аз 
сабаби набудани контингент, балки аз нарасидани сару ли- 
бос ва пеш аз ҳама вазнин шудани шароити моддии оилаҳои 
хонандагон ба амал омада буд. Дар баъзе мактабҳо камша- 
вии шумораи хонандагон то 40-50 %-ро ташкил медод.

Дар ибтидои ҷанг дар ҷумҳурӣ 13306 муаллим дарс ме- 
доданд. Аз ин ҳисоб 8469 нафарашон маълумоти миёнаи 
нопурра доштанд. Аз 2-юми июн то 25-уми октябри соли 
1941-5000 муаллим ба фронт рафтанд, аксари онҳо маълу- 
моти олӣ ва миёнаи педагогӣ доштанд. Ҷойи ба фронт раф- 
тагонро дар давоми солҳои 1941-1945 зиёда аз 2100 хатмкар- 
даи мактабҳои олӣ ва миёнаи педагогӣ, тақрибан 4,5 ҳазор 
хатмкунандаи курсҳои кутоҳмуддат ва тақрибан 421 нафар 
эвакуатсияшудагон ишғол карда буданд.

Бо қарори махсуси Ҳукумати умумииттифоқ аз соли таҳ- 
сили 1943 сар карда, барои муаллимон имтиёзи давлатии ба 
фронт нагирифтани муаллим ҷорӣ карда шуд. Ин имконият 
дод, ки мактабҳо бо муаллимон каму беш таъмин бошанд.

Бояд тазаккур дод, ки дар тамоми солҳои ҷанг мактабҳои 
Тоҷикистон нисбат ба мактабҳои минтақаҳои наздифрон- 
тии мамлакат, на фақат хубтар кор карданд, балки дар кори 
ёрии ақибгоҳ ба фронт саҳми босазои худро ҳам гузоштанд.

Илм, адабиёт ва санъат дар хизмати ҷанг.
Илм. Илми ҷумҳурӣ ҳам дар ғалаба бар фашизми ҷаҳонӣ 

саҳми худро гузошта буд. Маркази 
илмии ҷумҳурӣ Шуъбаи тоҷики- 
стонии АФ СССР буд, ки аз ибти- 
дои ҷанг самти асосии фаъолияти 
худро барои мустаҳкам гардонида- 
ни иқтидори ҳимоявии мамлакат ва 
ёрии ҳамаҷониба ба фронт равона 
карда буд. Дар ин кор қарори ШКХ 
ҷумҳурӣ аз сентябри соли 1941 «Дар 
бораи бозсозии кори Шуъбаи тоҷи- 
кистонии АИ СССР» нақши муҳим 
бозид. Ин қарор самтҳои асосии 
илми ҷумҳуриро барои дарёфти 
мавзеъҳои нави ашёи барои саноа-
ти ҷумҳурӣ ва баланд бардоштани ҳосилнокии меҳнат дар 
саноат ва хоҷагии қишлоқ муайян карда буд. Кормандони 
пажӯҳишгоҳи геология истихроҷи ангишти Зиддӣ, Тош- 
қӯтанро ба роҳ монда, конҳои Киштут, Заврон ва Заҳмато- 
бодро кашф карданд. Захираи сурб дар Ромит кашф шуд. 
Истеҳсоли волфрам, сурма, нуқра, сурб, чинӣ ва булӯри 
кӯҳӣ дар Помир сар карда шуд. Олимони соҳаи тиб-парази- 
тологҳо ва зоологҳои Тоҷикистон корҳои зиёдеро доир ба 
масъалаи доруворӣ ба анҷом расонида, пешгирии эпидеми- 
яҳоро тадқиқ карданд.

Таърихчиён дар мавзӯъҳои ватанпарварию қаҳрамонӣ 
асарҳо эҷод карданд. Асарҳои устод Садриддин Айнӣ «Исёни 
Муқаннаъ» ва «Қаҳрамони халқи тоҷик Темурмалик», Бо- 
боҷон Ғафуров ва Н. Прохоров «Халқи тоҷик дар мубориза 
баҳри озодӣ ва истиқлолияти ватани худ» (соли 1944) аз чоп 
баромаданд.

Моҳи апрели соли 1944 дар Душанбе Сессияи илмӣ бахши- 
да ба 15-солагии таъсисёбии ҶШС Тоҷикистон шуда гузашт, 
ки дар он зиёда аз 60 маърӯза шунида шуд. Дар байни маъ- 
рӯзачиён олимони намоён Бобоҷон Ғафуров, М,С.Андреев, 
Е.Н.Павловский, И.Н.Антипов- Каратаев ва дигарон буданд.

Адабиёт. Адабони тоҷик дар таърихи 27.06.1941 дар мак- 
туби кушоди худ эълон доштанд, ки мо ҳам худро ба фронт 
даъватшуда мешуморем ва тайёрем, ки ба даст яроқ ги- 
рифта, дар сафи пеши муҳориба бошем. Аҳли қалам ҳам 
кору фаъолият ва эҷодиёти худро ба давраи ҷанг мутобиқ 
карданд. Як гурӯҳ қаламкашон ихтиёрӣ ба фронт рафта, 
бо яроқу сухан ба ҷанг даромаданд. Ҳабиб Юсуфӣ, Сотим 
Улуғзода, Фотеҳ Ниёзӣ, Боқӣ Раҳимзода, Абдушукур Пир- 
муҳаммадзода, Ҳаким Карим, Ашӯрмат Назаров, Ҳабиб 
Аҳрорӣ, Лутфулло Бузургзода, Муҳиддин Фарҳат, Абдуҷа- 
ббор Қаҳҳорӣ қаламкашони ҷанговар гардиданд.

Аз байни онҳо Ҳабиб Юсуфӣ, Ҳаким Карим, Лутфулло 
Бузургзода ва Абдушукур Пирмуҳаммадзода қаҳрамонона 
ҳалок гардиданд.

Каламкашони дигар устодон Садриддин Айнӣ, Абулқо- 
сим Лоҳутӣ, Мирзо Турсунзода, Ҷалол Икромӣ, Раҳим 
Ҷалил, Абдусалом Деҳотӣ асарҳои зиёди қаҳрамонӣ офа- 
риданд. Дар байни онҳо «Каҳрамони халқи тоҷик Темур- 
малик» ва «Исёни Муқаннаъ»-и устод Садриддин Айнӣ, до- 
стони «Ғалабаи Таня»-и утод Абулқосим Лоҳутӣ, «Писари 
Ватан»-и Мирзо Турсунзода машҳуртарин асарҳои давраи- 
ҷангии адибони тоҷик ба ҳисоб мераванд.

Гуруҳи хунарпешаюни Тоҷикистон дар Сталинград (с.1942)

Санъат дар хизмати ҷанг. Санъати Тоҷикистон ҳам кори 
худро ба шароити давраи ҷанг мутобиқ карда буд. Дар 
соли 1942 дар ҷумҳурӣ 21 муассисаи театрӣ амал мекард, ки 
дар байни онҳо 5 театри аз минтақаҳои ҷанг кӯчонидашуда 
(Театри мусиқӣ - мазҳакавии Ленинград, театри шаҳри Во- 
ронеж, копеллаи «Димка»-и Украина, оркестри симфонии 
Киев, Театри лӯхтаки Днепропетровск) фаъолият доштанд. 
Охири соли 1941 як гурӯҳ хатмкардагони студияи драмма- 
вии тоҷики назди ГИТИС-и Москва ба театри Тоҷики- 
стон ҳамроҳ шуданд. Соли 1941 бинои нави Театри опера 
ва балет ба истифода дода шуд. Аввалин намоишномаҳои 
давраиҷангӣ дар саҳнаи Театри ба номи Абулқосим Лоҳутӣ 
«Ба ҷанг»-и Е. Ёқубҷонов ва В. Зелеранский, «Хонаи Но- 
дир»-и Ҷалол Икромӣ, «Дар оташ»-и Сотим Улуғзода буд. 
Театри давлатии опера ва балет мазҳакаи мусиқии «Розия», 
либреттои «Тоҳир ва Зуҳро»-и Мирзо Турсунзодаро ба саҳ- 
на гузошта буд. Театрҳои дигари ҷумҳурӣ ҳам дар мавзӯи 
ҷанг намоишномаҳои саҳнавӣ таҳия карданд.

Санъаткорони тоҷик кори ҳарбӣ-ватанпарвариро хуб ба 
роҳ монда, гурӯҳи театри фронтиро таъсис доданд, ки ба 
театри фронтии тоҷик табдил ёфт. Ин театр дар фронтҳои 
Волхов, Марказӣ, Ғарбӣ, Беларус ва садҳо госпиталҳо бо 
барномаҳои худ баромад карда, рӯҳияи ҷанговаронро ба- 
ланд мебардошт.

Санъати кинои тоҷик ҳам худро ба давраи ҷанг муто- 
биқ карда, якчанд навори ҷангӣ, аз ҷумла, якчанд филми 
кӯтоҳро бо номи «Саргузаштҳои нави Швейк» ба навор ги- 
рифт. Баъди ба Душанбе кӯчида омадани «Союздетфилм»,

«Тоҷикфилм» дар ҳамкорӣ бо он филмҳои «Қасами Те- 
мур», «Лермонтов», «Рамз дар назди Сокол» ва чанди ди- 
гарро ба навор гирифт. Дар байни онҳо филмҳои дарозмет- 
ражи «Фарзанди Тоҷикистон» ва «Киноконсерти тоҷик» 
ҳам буд.

Дар маҷмӯъ, санъати тоҷик дар тарбияи ватанпарварию ва- 
тандӯстӣ, дӯстии байни халқҳо, бародарӣ саҳми худро гузошт.

Саволва супоришҳо:
1.Олимони Тоҷикистон ба кадом шохаҳои илм аҳамият медо- 

данд ва барои чӣ?
2. Адибони ҷанговари тоҷикро номбар кунед.
3. Ягон асари ҷангии адибони ҷангноманависро шарҳ диҳед.
4. Аз фаъолияти таеатри фронтии тоҷик ва ҳунарпешаҳои он 

маълумот диҳед.

ДАРСИ ТАКРОРЙ
Ин дарс асосан ба такрори мавзӯъҳои давраи Ҷанги Бу- 

зурги Ватанӣ бахшида шавад. Хуб мешавад, агар муаллим 
маълумотҳои маҳалро бо номи «Ҳамдиёрони мо дар дав- 
раи ҷанг» номгузорӣ кунаду, аз ҷангномаҳои фронти ҷан- 
гию меҳнатӣ қиссаҳо кунад.

Соатҳои захиравӣ. Таъйиноти ин соатҳо асосан барои он 
рӯзҳое мебошад, ки ба ҷашну маъракаҳо рост меоянд. Агар 
дар соли хониш ҷадвали дарсҳои дарси таърихи халқи тоҷик 
ба идҳою ҷашнҳо рост наоянд, муаллим ин соатҳоро барои 
такрор ва ё машқҳо бо саволномаҳои тестӣ бахшад.

ТЕСТҲО
1. Шарҳи беҳтари мафҳуми саноатикунониро муайян ку- 

нед А) Корхонаҳои саноатӣ сохтанро дар назар дошт; Б) Ин- 
кишофи саноатро талаб мекард; В) Мамлакатро аз таъсири 
техника ва технологияи хориҷӣ ба воситаи сиёсати рушди 
босуръати хусусан саноати вазнин ва сабук дар маҷмӯъ ба- 
ровардан буд; Г) Сарвати давлат ва халқро зиёд мекард.

2. Саноатро ба соҳаҳои асосӣ ҷудо намоед. А) Саноати 
истеҳсолӣ ва истеъмолӣ; Б) Саноати кӯҳӣ ва барқӣ; В) Сано- 
ати ҳарбӣ ва гражданӣ; Г) Саноати вазнин ва сабук.

3. Ба саноати истеҳсолкунандаи воситаҳои истеҳсолот 
кадом навъи корхонаҳо дохил мешавад? А) Корхонаҳое, 
ки таҷҳизот истеҳсол мекунанд; Б) Корхонаҳое, ки дастгоҳу 
олот истеҳсол мекунанд; В) Корхонаҳое, ки қисмҳои эҳтиётӣ 
истеҳсол мекунанд; Г) Корхонаҳое, ки маҳсулот истеҳсол 
мекунанд.

4. Барои чӣ дар сиёсати саноатикунонии мамлакат ба- 
рои Тоҷикистон саноати сабукро пешбинӣ карда буданд?
A) Ҳамин хел тақсимот шуда буд; Б) Захираҳои табиӣ, қув- 
ваҳои корӣ, неруи техникӣ ва иқтисодиёти Тоҷикистон ба 
ҳамон мусоидат мекард; В) Саноати вазнин вуҷуд доштани 
коргарони техникиро талаб мекард, Тоҷикистон онро на- 
дошт; Г) Саноати вазнин захираҳои дастраси ашёи хом ва 
энергетикиро талаб мекард, ки Тоҷикистон онро надошт.

5. Соҳаи асосии саноати Тоҷикистони давраи саноатику- 
нониро муайян кунед. А) Саноати вазнин; Б) Саноати исти- 
хроҷи маъдан кӯҳкорӣ; В) Саноати сабук; Г) Саноати хӯро- 
кворӣ.

6. Душвориҳои саноатикунонии Тоҷикистонро номбар 
кунед. А) Ба саноатикунонӣ зарурат набуд; Б) Иқтисоди- 
ёти Тоҷикистон хусусияти аграрӣ дошт; В) Синфи коргари 
касбӣ, қадрҳои инженери ва буҷети зарурӣ вуҷуд надош- 
танд; Д) Синфи коргар камшумор буд.

7. Соҳаҳои афзалиятдоштаи саноати Тоҷикистонро му- 
айян кунед. А) Саноати шираворӣ; Б) Саноати роҳсозӣ;
B) Саноати сохтмонӣ; Г) Саноати хӯрокворӣ ва коркарди 
пахта(бофандагӣ).

8. Шаклҳои мусобиқаҳои меҳнатии солҳои 30-юми асри 
ХХ-ро муайян кунед? А) Шанбегиҳои коммунистӣ, ҳара- 
кати стахановчигӣ, мусобиқа байни коллективҳои меҳнатӣ; 
Б) Шарт бастан байни коргар ва коргарон барои бисёр ва 
хуб кор кардан; В) Ҳунари худро ба воситаи мусобиқа собит 
кардан; Д) Даҳонӣ ва хаттӣ.

9. Шарҳи шанбегиҳои коммунистиро ёбед. А) Болше- 
викҳо шанбегиҳоро барои зиёд кардани музди меҳнати кор- 
гарон ташкил карда буданд; Б) Ба рафти барқароркунии 
баъдиҷангӣ ва инкишофи минбаъдаи истеҳсолот мусоидат 
кардан. В) Ҳукумати Шӯравӣ онро барои зиёд кардани маҳ- 
сулоти корхона ташкил карда буд; Г) Маъмурияти корхо- 
наҳо онро ба манфиати корхона ташкил карда буд.

10. Стахановчигӣ ва ҳаракати стахановӣ чист? А) Ама- 
лиёти зиддидавлатӣ бо роҳбарии Стаханов; Б) Коршиканӣ 

ва саботаж бо роҳбарии Стаханов; В) Ҳаракат барои чандин 
баробар зиёд иҷро кардани нормаҳои истеҳсолӣ ва шакли 
мусобиқаи меҳнатӣ дар солҳои 30-уми асри ХХ; Г) Як навъ 
ёрӣ дар давраи инқилоби фарҳангӣ.

11. Мафҳуми коллективонӣ чист? А) Муттаҳид карда- 
ни чизе, соҳае; Б) Коллективи одамон. В) Ташкил кардани 
коллективе, ташкилоте; Г) Муттаҳид кардани воситаҳои ис- 
теҳсолот ва меҳнат бо мақсади зиёд кардани истеҳсоли маҳ- 
сулоти хоҷагии қишлоқ дар деҳот, ки шаклҳои гуногунро 
дошт.

12. Шартҳои (принсипҳои) коллективониро номбар ку- 
нед. А) Ихтиёрӣ ба ягон намуди коллектив дохил шудан; 
Б) Маҷбурӣ дохил шудан; В) Шартнома бастан; Г) Аъзоҳақӣ 
супоридан.

13. Шаклҳои колхозхои ибтидои давраи коллективони- 
ро номбар кунед. А) Ширкат, кооператив; Б) ТОЗ, артел, 
коммуна, совхоз; В) Пахтакор, шоликор, ғаллакор; Г) Пах- 
таширкат, шолиширкат.

14. Кулакҳо киҳо буданд ва чӣ тавр хоҷагии онҳоро 
барҳам доданд? А) Бойҳои деҳа, хоҷаги онҳоро мусодира 
карданд; Б) Буржуазияи деҳот, ҷазоҳои гуногун гирифтанд; 
В) Деҳқонони асилу бой, ки меҳнати кирояро дар хоҷагии 
худ истифода мебурданд. Хоҷагиашонро мусодира ва худа- 
шонро бадарға карданд; Г) Онҳо заминдорони калон буданд.

15. Сиёсати саросар коллективонӣ чиро мефаҳмонд? А) 
Ҷо-ҷо таъсис додани колхозҳо. В) Таъсиси шаклҳои нави 
хоҷагидориро. С) Қабул кардани қонунҳои навро оид ба за- 
мин. Д) Барҳам додани хоҷагидории шахсӣ ва роҳ кушодан 
ба хоҷагидории коллективиро.

16. Ноҳияҳои пешқадами коллективонии Тоҷикистонро 
номбар кунед. А) Конибодом, Қубодиён, Арал (Абдураҳмо- 
ни Ҷомӣ); В) Водии Ҳисор; С) Водии Вахш; Д) Помир.

17. Сабабҳои асосии ба сохтмони колхозӣ рӯ овардани 
сиёсати коллективониро муайян кунед. А) Хоҳиши Ҳукума- 
ти давр; В) Таҷрибаи ТОЗ-у артелҳо дар самаранок истифо 

да бурда тавонистани замин. С) Осон шудани идоракунии 
колхоз. Д) Кулакро ҳамчун синф барҳам додан.

18. Колхозҳои давраи коллективонӣ дар асоси кадом 
ҳуҷҷатҳо таъсис дода мешуданд ва фаъолият мекарданд? А) 
Кодекс дар бораи замин ва оинномаҳо; В) Қонун дар бораи 
замин ва низомномаҳо; С) Қонун дар бораи истифодаи замин 
ва оиннома (устав)-и намунавии колхозҳо, Д) Оинномаҳо.

19. Умумият ва фарқи байни оинномаҳои ТОЗ-ҳо, ар- 
телҳо ва коммунаҳоро ёбед. А) Умумияту фарқашон маълум 
нест. В) Умумияташон дар ном, фарқашон -номҳояшон, С) 
Умумияташон шахсӣ буданашон, фарқашон - давлатӣ карда 
шуданашон. Д) Умумияташон дар хоҷагии дастаҷамъӣ буда- 
нашон ва фарқашон дар шакли моликияташон.

20. Ғалабаи сотсиализмро дар деҳот муайян намоед
A) Ғалабаи сохти колхозӣ. В) Пайдо шудани колхозҳои мил- 
лионер, С) Серсоҳа гардидани колхозҳо. Д) Қабули консти- 
тутсияи сотсиализми ғолиб.

21. Рӯзи меҳнат чӣ буд? Шарҳашро ёбед. А) Як рӯз кор 
кардан. В) Андозаи муайяни кор, ки барои як рӯзи корӣ му- 
айян карда шуда буд. Ҳар касе чанд чунин андозаро иҷро ме- 
кард, ҳамон миқдор рӯзи меҳнат мегирифт: як андоза 1 рӯзи 
меҳнат, се андоза 3 рӯзи меҳнат. С) Рӯзҳое, ки меҳнат кардан 
ҳатмӣ буд. Д) Ҳафтаи кориро дар назар дошт.

22. Шарҳи асосии дар давраи сиёсати коллективонӣ ва- 
сеъ шудани кишти пахтаро ёбед. А) Ҳукумат маҷбур мекард.
B) Фақат барои пахтакорӣ замин иҷора дода мешуд. С) Ба 
колхозҳою хоҷагиҳои пахтакор имтиёзҳо дода мешуданд. 
Д) Пахта даромади хуб медод.

23. Аввалин колхозҳои миллионери Тохикистон кол- 
хозҳои кадом соҳа буданд? А) Соҳаи ғаллакорӣ. В) Соҳаи 
кирмакпарварӣ. С) Соҳаи боғдорӣ. Д) Соҳаи пахтакорӣ.

24. Кадом воқеа сабаби мақоми ҷамъиятии худро аз даст 
додани шӯроҳо гардида буд, муайян кунед. А) Дар назди 
ташкилотҳою муассисаҳо ва хоҷагиҳо таъсис додани ячей- 
каю ташкилотҳои ибтидоии ҳизбӣ. В) Баъди таъсисёбии ҲК 

Тоҷикистон. С) Баъди қабули Конститутсияи сотсиализми 
ғолиб; Д) Баъди кори Анҷумани V шӯроҳо.

25. Анҷумани 1 ҲК Тоҷикистон кадом сол баргузор гар- 
дида буд? А) Декабри соли 1929. В) Июни соли 1930. С) Ян- 
вари соли 1934. Августи соли 1937.

26. Аввалин котиби ҲК Тоҷикистон кӣ буд ва кадом 
солҳо котибӣ карда буд? А) А.Т.Ширвонӣ, солҳои 1924 - 1926. 
В) Чинор Имомов, солҳои 1926 - 1929. С) Ҳусейнов Мирзодо- 
вуд Боғирӯғлӣ, солҳои 1930 - 1934. Д) С.М. Соколов, солҳои 
1929 - 1930.

27. Анҷумани таъсисии комсомоли Тоҷикистон кадом 
сол шуда буд ва кадом масъаларо муҳокима карда буд? А) 
Соли 1925, масъалаи ташкилиро. В) Соли 1929, масъалаи 
ба шефӣ гирифтани сохтмонҳои панҷсоаи якумро. С) Соли 
1930, масъалаи таъсисиро. Д) Соли 1934, масъалаи саноати- 
кунониро.

28. Номи дуруст ва пурраи ташкилоти ҷавонони солҳои 
30-юми ҷумҳуриро муайян намоед. А) Комсомоли Тоҷи- 
кистон, В) Ҷавонони Тоҷикистон. С) Иттифоқи ҷавонони 
Тоҷикистон, Д) Иттифоқи коммунистии ҷавонони Тоҷики- 
стон.

29. Мафҳум ва мақсадҳои асосии таъсисии «Тройка»-ро 
муайян кунед. А) Сегона, барои тоза кардани сафҳои ҳизб, 
шӯроҳо ва роҳбарияти ҳама мақомотҳо буд. И) Сегона, ба- 
рои идораи корхона, хоҷагӣ, муассиса буд; С) Сегона, дар 
мурофиаи судӣ корбаст мешуд. Д) Сегона дар идораи қӯшун 
ба кор мерафт.

30. Таъқибшавандаҳо киҳо буданд, муайян кунед? А) 
Роҳбарияти ҳизбии ҷумҳурӣ. В) Кулли ҷомеа. С) Роҳбария- 
ти шӯравӣ. Д) Роҳбарияти ҳизбу ҳукумат.

31. Таъқибкунандагон киҳо буданд, ёбед. А) Роҳбария- 
ти ҳизбии ҷумҳурӣ. В) Кулли ҷомеа. С) Роҳбарияти шӯравӣ. 
Д) Роҳбарияти ҳизбу ҳукумат ба воситаи сегонаҳо.

32. Сабабҳои моҷарои соли 1931 Иброҳимбек чиҳо бу- 
данд? А) Маъракаи навбатии империализми ҷаҳонӣ зидди 

СССР (ИҶШС). В) Аблаҳии Иброҳимбек. С) Хоҳиши хӯҷа- 
инҳои ӯ. Д) Хоҳиши қӯрбошиҳояш.

33. Сабабҳои моҷароҳои солҳои 1931-1934 Тоҷикистон- 
ро ёбед. А) Маъракаи навбатии империаизми ҷаҳонӣ зид- 
ди СССР (ИҶШС). В) Мувафаққиятҳои Ҳукумату халқҳои 
Тоҷикистон дар сохтмони сотсиализм ва хусусан дар коллек- 
тивонӣ. С) Кӯшиши ба даст даровардани ҳокимият. Д) Фи- 
ребхӯрии навбатии сардорони дастаҳои босмачӣ.

34. Инқилоби маданӣ чист ва кадом солҳоро дар бар ги- 
рифта буд? А) Муваффақиятҳо дар соҳаи маориф дар солҳои 
1918 - 1937. В) Муваффақиятҳо дар соҳаи фарҳанг дар солҳои 
1918 - 1937. С) Таъмини дигаргуниҳои қатъӣ дар фарҳангу 
маърифати ҷомеъа дар солҳои 1917 - 1937. Д) Муваффақи- 
ятҳо дар соҳаи фарҳанг дар солҳои 1918 - 1937.

35. Дар Тоҷикистон кай таълими ҳатмӣ ҷорӣ шуда буд?
А) Соли 1930. В) Соли 1931; С) Соли 1932;Д) Солҳои 1933- 
1934.

36. Театрҳои касбии солҳои 30-юми Тоҷикистонро ном- 
бар кунед. А) Театри давлатии академии драмавии тоҷик ба 
номи А.Лоҳутӣ, Театри давлатии академии опера ва балети 
ба номи С.Айнӣ, Театри давлатии драмаи русии ба номи 
В.В.Маяковский, Театри ҷумҳуриявии мусиқӣ - мазҳакавии 
Хуҷанд; В) Театри ҷумҳуриявии драма ва мазҳакаи русии 
шаҳри Чкаловск, Театри драмавӣ - мусиқии Конибодом, 
Театри драмавӣ мусиқии Кӯлоб, Театри драмавӣ - мусиқии 
Хоруғ.Театри драмавӣ мусиқии Конибодом; С) Театри 
давлатии академии драмаи тоҷик ба номи А.Лоҳутӣ, Те- 
атри давлатии ак адемии о пера ва б алети б а но ми С.Айнӣ, 
Театри драмаи мусиқии Конибодом.

37. Санъаткорони солҳои 30-юмро ҷудо кунед. А) Ҷӯра- 
бек Муродов, Одина Ҳошимов, Зафар Нозимов. В) Ғ.Ғу- 
ломалиев, Ҳ.Қосимов, А. Ҷӯраев, Тӯҳфа Фозилова, М.Қо- 
симов, Ҳикмат Ризо; С) А.Ҳамроҳқулов, А. Бобоқулов, А. 
Назриев, О. Орифов, А.Муллоқандов; Д) Д.Саидмуродов, Н. 
Раупова, Р. Шалоэр.

38. Мактабҳои аввалини олии Тоҷикистонро номбар 

кунед. А) Донишгоҳи миллӣ, Донишкадаи санъат, Дониш- 
гоҳи техникӣ; В) Донишгоҳи аграрӣ, Донишкадаи иқтисодӣ, 
Донишкадаи тарбияи ҷисмонӣ, Донишгоҳи славянӣ;С) До- 
нишгоҳҳои педагогии Душанбе ва Хуҷанд; Д) Донишгоҳи 
тиббии Душанбе, Донишгоҳи давлатии Рашт, Донишгоҳи 
давлатии Кӯлоб.

39. Адибони машҳури солҳои 30-.юми асри ХХ-ро ном- 
бар кунед? А) Айнӣ, Лоҳутӣ, Ҷ.Икромӣ, Р.Ҷалил; В) Туғрал, 
Асирӣ, Ранҷа, Турсунзода. С) Суҳайлӣ, Азизӣ, Ҳ.Карим, 
Ғ.Абдулло; Д) Ф.Ниёзӣ, Г Сафиева. Ш.Лоиқ, Б.Собир, Ф. 
Муҳаммадиев.

40. Аз роҳбарони Тоҷикистон киҳо дучори таъқиботи си- 
ёсӣ гардида, чун «душманони халқ» кушта шуданд? А) 
Абдураҳим Ҳочибоев, Нусратулло Махсум, Шириншо Шоҳ- 
темур, Абдулқодир Муҳиддинов. В) Н. Абдинов, С. Носи- 
ров, Ҳ . Боқиев. С) Ш. Раҷабов, С. Айтаков, А. Охунбоев, Ч. 
Имомов. Д) Файзулло Хоҷаев, Акмал Икромов;

41. Асарҳои «Ғуломон», «Тоҷу байрақ», «Ду ҳафта», 
«Шодӣ» ба қалами кадом аз инҳо таалуқ доранд? А) С.Ай- 
нӣ, С. Ҷавҳаризода, С.Табаров, А.Мирзоев, Ҷ.Икромӣ; В) 
С.Айнӣ, А.Лоҳутӣ, Ҷ.Икромӣ, Р.Ҷалил. С) С.Айнӣ, М.Мир- 
шакар, Б.Раҳимзода, Алихуш, Р,Ҷалил. Д) С.Айнӣ, Ранҷа, 
М.Балҷувонӣ, Ҷ.Икромӣ, Р.Ҷалил.

42. Панҷ ходими машҳури ҳизбӣ ва давлатии солҳои 30- 
юми ҷумҳуриро муайян кунед. А) Т. Ӯлҷабоев, Ҷ.Расулов, 
М.Холов, М.Раҳматов, Н. Додхудоев. В) У. Ашӯров, И.Дав- 
латов, С) Эмомалӣ Раҳмон, Абдуллои Нурӣ, М. Убайдулло- 
ев, Қ.Маҳкамов, Р.Набиев; Д) Нусратулло Махсум, Ширин- 
шоҳ Шоҳтемур, М.Шогадоев, У.Ашӯров, А.Алиев.

43. Конститутсияи ҶШС Тоҷикистон кай ва дар кадом 
мақомот қабул шуда буд? А) Феврали соли 1931 дар Анҷу- 
мани 1У шӯроҳои ҶШС Тоҷикистон. В) Июни соли 1930 
дар Анҷумани 1 ҲК Тоҷикистон. С) Январи соли 1934, дар 
Анҷумани 11 ҲК Тоҷикистон. Д) Июли соли 1930 бо қарори 
КИМ ШКХ ҶШС Тоҷикистон.

44. Ғалабаи пурраи сотсиализм чӣ маънӣ дошт?

А) Иҷрои барномаи сохтмони ҷомеаи сотсиалистӣ; В) Асо- 
сан таъмин гардидани заминаҳои иқтисодӣ, сиёсӣ, фарҳан- 
гӣ ва маънавии сотсиализм. С) Иҷрои нақшаи шиори «Кӣ 
киро?»; Д) Иҷрои нақшаи НЭП.

45. Конститутсияи сотсиализми ғолиби Тоҷикистон кай 
қабул шуда буд? А) Марти соли 1937, дар Анҷумани У1 
шӯроҳои ҶШС Тоҷикистон. В) Январи соли 1934, дар Анҷу- 
мани 11 ҲК Тоҷикистон. С) Августи соли 1937 дар Анҷума- 
ни 111 ҲК Тоҷикистон. Д) Дар Анҷумани 11 колхозчиёни 
пешқадам.

46. Тоҷикони кадом давлат тоҷик будани худро фаромӯш 
карда буданд ва фаромӯш кардаанд? А) Ҳеҷ давлат. В) Эрон.
С) Афғонистон. Д) Ӯзбекистон.

47. Тоҷикони кадом давлатҳо зӯран махлут гардон- 
да шуда буданд? А) Эрон, Афғонистон. В) Ӯзбекистон ва 
Туркманистон. С) Қазоқистон ва Қирғизистон. Д) Чин ва 
Ҳиндустон.

48. Вазифаҳои панҷсолаи сеюмро муайян кунед. А) Та- 
раққӣ додани иқтисодиёти ҷумҳурӣ. В) Ба вуҷуд овардани 
базаи сотсиализми баркамол. С) Ба вуҷуд овардан, наздик 
кардани ғалабаи пурра ва қатъии сотсиализм. Д) Некуаҳво- 
лии ҷомеаро баланд бардоштан.

49. Сабабҳои асосии Ҷанги дуюми ҷаҳонро муайян ку- 
нед. А) Паҳн гардидани фашизм ва милитаризм. В) Интиқом- 
хоҳии Олмон аз рақибони худ. С) Сари роҳи инқилобҳои 
сотсиалистии дар Аврупо тайёршудаистодаро гирифтан. 
Д) Тақсими ҷаҳони тақсимшуда ва рақобати байни капита- 
лизму сотсиализм.

50. Ҳадафҳои Олмон дар солҳои 30-юм чӣ буд? А) Тақ- 
сими ҷаҳони тақсимшуда ба хотири ҳукмронии ҷаҳонро ба 
даст гирифтан. В) Аз Фаронса, Чехия, Полша кашида ги- 
ритани заминҳо и Э лзас, Л о тарингия, Судет, Дансиг ва ғ. 
С) Фашизму милитаризмро дар ҷаҳон паҳн кардан; 
Д) СССР (ИҶШС)-ро аз байн бурдан.

51. Италия, Фаронса, Ҷопон дар солҳои 30-юм чӣ ҳадаф 
доштанд? А) Сари роҳи зинаи навбатии инқилобҳои иҷти- 

моии ҷаҳониро гирифтан. В) Қусури бохти худро дар Ҷан- 
ги якуми ҷаҳон бо роҳи аз сари нав тақсим кардани ҷаҳон 
баровардан. С) Баргардондани ҳудудҳои соли 1918 аз даст 
рафтаашон. Д) Дар арсаи байналмилалӣ мақомҳои худро 
барқарор кардан.

52. Барои чӣ Англия ва Фаронса дар ташкили итти- 
фоқ зидди Олмон кашолкорӣ карда буданд? А) Мехостанд 
Олмонро зидди СССР (ИҶШС) равона созанд. В) Боварӣ 
доштанд, ки Олмон ба онҳо ҳуҷум намекунад. С) Аввал 
масъалаҳои дохилии худро ҳал карданӣ буданд. Д) Маслиҳа- 
ти ИМА-ро интизор буданд.

53. Барои чӣ СССР (ИҶШС) бо Ҷопон ва Олмон шарт- 
номаи ба ҳамдигар ҳуҷум накарданро баста буд? А) Чунки 
Англия ва Фаронса бо СССР (ИҶШС) шартнома набаста 
буданд. В) Бо Олмон ва Ҷопон забон ёфта буд. С) Барои ба 
таъхир андохтани оғози ҷанг. Д) Барои танҳо намондан.

54. Ҷанги дуюми ҷаҳон аз кадом воқеа оғоз ёфта буд? А) 
Аз ба сари ҳокимият омадани ҳукуматҳои фашистӣ. В) Ба 
сари ҳокимият омадани Адолф Гитлер. С) Аз воқеаҳои Суде- 
ту Австрия. Д) Холо аз ба сари қудрат омадани фашизм, вале 
ҳуҷҷатан, аз ҳуҷуми Олмон ба Полша.

55. Мақсади асосии СССР (ИҶШС) дар ибтидои ҷанг аз 
чӣ (ҳо) иборат буд? А) Аз боздоштани душман аз ҳарака- 
ти барқосо. В) Дар сарҳад шикаст додани душман. С) Роҳи 
сулҳро ҷустан. Д) Гуфтушунидро оғоз кардан.

56. Тоҷикистониёни дар озод намудани сарҳадҳои ғар- 
бии СССР (ИҶШС) иштирокдоштаи ба мукофотҳои дав- 
латӣ сазоворгаштаро муайян кунед. А) Амиралӣ Саидбеков, 
Ӯрунбек Яъқубов. В) Садҳо нафар иштирок кардаанд, вале 
то ҳол шахсони сазовори мукофот гашта пурра аниқ нашу- 
даанд. С) Неъмат Қаробоев, Усмон Акрамов. Д) Фатҳулло 
Аҳмадов, Сафар Амиршоев, Исмат Шарипов.

57. Дар ҷанги Финландия кадом фиристодаҳои Тоҷи- 
кистон қаҳрамонӣ нишон дода буданд? А) Амираӣ Саидбе- 
ков, Ӯрунбек Яъқубов. В) Садҳо нафар иштирок кардаанд, 
вале то ҳол сазовори мукофотгашта пурра аниқ нашудаанд. 

С) Неъмат Қаробоев, Усмон Акрамов. Д) Ҳодӣ Кенҷаев, 
Фатҳулло Аҳмадов.

58. Олмони фашистӣ 22-юми июни соли 1941 чӣ амалро 
анҷом дода буд? А) Бо СССР (ИҶШС) шартномаи ба муд- 
дати 10 сол ба ҳамдигар ҳуҷум накарданро баста буд.
B) Ба Полша ҳуҷум карда буд. С) Рейхстагро оташ зад. Д) Ба 
СССР (ИҶШС) аҳдшиканона ҳуҷум кард.

59. Тоҷикистониҳо дар кадом муҳорибаҳои давраи ав- 
вали ҶБВ иштирок доштанд, муайян кунед? А) Дар Брест, 
Минск, Смоленск, Вилнюс. В) Киев, Москва, Ленинград, Се- 
вастопол. С) Украина, Беларус, Молдова. Д) Латвия, Литва, 
Эстония.

60. Барои чӣ қӯшунҳои шӯравӣ ақибнишинӣ мекарданд?
А) Ногаҳонӣ будани ҳуҷум. В) Қувваҳо баробар набуданд;
C) Таъсири хиёнати баъзе қӯшунҳои сарҳадӣ. Д) Танқисии 
яроқу аслиҳа.

61. Барои чӣ ҷанги солҳои 1941-1945-ро Ҷанги Бузурги 
Ватанӣ номидаанд? А) Барои он ки дар ватани худ меҷан- 
гиданд. В) Ин ҷанг барои ҳимояи Ватани худ буд. С) Ҷанге, 
ки барои ҳаёту мамот, буду нобуди Ватан бурда мешуд. Д) 
Барои он ки ба гарданаш бор карда буданд.

62. Сохтмонҳои калони ба тариқи ҳашар сохташудаи 
арафаи Ҷанги Бузурги Ватаниро ҷудо намоед. А) НБО-и 
Варзоб, Системаи обёрии Вахш. В) Канали Варзоб, роҳи 
оҳани Тирмиз-Душанбе. С) Вокзали Душанбе, Комбинати 
бофандагии Душанбе. Д) Каналҳои калони Фарғона-1 ва 2, 
Ҳисор ва роҳи мошингарди Душанбе -Хоруғ.

63. Дар муҳорибаи Москва аз тоҷикистониён киҳо қаҳра- 
монӣ нишон дода буданд? А) М.Иброҳимов, А.Пирмуҳам- 
мадзода, С.Улуғзода. В) Б.Искандаров, Э.Рӯзиев, Н.Илёсов; 
С) Ҳ.Кенҷаев, А.Турдиев, Н.Қарабоев; Д) Д.Азизов,Э.Ша- 
рипов, Т. Эрйигитов.

64. Сана ва давраҳои муҳорибаи Москваро муайян кунед. 
А) Санааш соли 1941-1942 ва даврааш тирамоҳи 1941 ва зи- 
мистони 1942. В) Санааш 30 сентябри 1941-20 апрели 1942 ва 
давраҳояш: 30.09-05.12; 05.12.1941-20.04.1942; С) Тирамоҳи 

соли 1941-баҳори соли 1942; Д) Нимаи дуюми соли 1941-ав- 
вали баҳори соли 1942.

65. Саҳми дақиқтари тоҷиконро дар муҳорибаи Сталин- 
град дар чӣ мебинед? А) Дар иштирок кардани онҳо. В) Дар 
корнамоии ҷанговаронашон, ёрии бо техника ва хӯрокво- 
рию либос ба муҳофизон расонданашон. С) Дар ҳамраъй- 
ии тоҷикистониён нисбат ба воқеаи мудҳиш. Д) Дар хабари 
расонаҳои Тоҷикистон аз муҳорибаҳо.

66. Аҳмад Турдиев дар куҷо ва чӣ корнамоие кардааст? 
А) Дар Волхов худро ба ДОТ-и душман партофтааст. В) Дар 
муҳорибаи Москва чанд танки душманро аз қатор баровар- 
дааст. С) Дар Сталинград яке аз муҳофизони «Хонаи Пав- 
лов» буд. Д) Иштирокчии отрядҳои партизанӣ буд.

67. Муҳорибаи Сталинград кай шуда буд? Давраҳои 
онро муайян кунед. А) Июли соли 1942 - феврали 1943. Дав- 
раҳои маъракааш соли 1942 ва соли 1943. В) (17-уми июли 
соли 1942 - дуюми феврали соли 1943. Давраҳои мудофиавӣ 
17 - уми июл - 18 - уми ноябри соли 1942 ва ҳуҷум 19 - уми 
ноябри соли 1942 - 2 -юми феврали соли 1943, С) Тирамоҳи 
соли 1942-зимистони 1943. Д) Нимаи дуюми соли 1942-авва- 
ли соли 1943.

68. Дар муҳорибаи Курск аз тоҷикистониҳо киҳо қаҳра- 
монӣ нишон додаанд? А) Саидқул Турдиев, Домулло Ази- 
зов. В) Чӯтак Ӯрозов, Сафар Амиршоев. С) Олим Ҳакимов, 
Қудрат Қайюмов. Д) Исмоил Ҳамзаалиев, Ҳодӣ Кенҷаев;

69. Дар муҳорибаи Ленинград кадом тоҷикистониён кор- 
намоиҳо нишон додаанд? А) Тӯйчӣ Эрйигитов, бародарон 
Осимовҳо, Тешабой Одилов. В) Эргаш Шарипов, Олим Ҳа- 
кимов. С) Саидқул Турдиев, Исмат Щарипов. Д) Домулло 
Азизов, Неъмат Қаробоев.

70. Дар муҳорибаи Днепр кадом тоҷикистониҳо қаҳра- 
монӣ нишон дода буданд? А) Аҳмад Турдиев, Тешабой Оди- 
лов. В) Саидқул Турдиев, Домулло Азизов. С) М.Иб-роҳи- 
мов, Ҳабиб Юсуфӣ. Д) Ф.Аҳмадов, Р.Раҳматов.

71. Қаҳрамонҳои тоҷикистонии дар озод кардани Украи- 
на иштирок кардаро муайян намоед. А) Т.Одилов, А.Қалан- 

даров, А.Турдиев; В) Исмат Шарипов, А.Гордеев. Б.Давла- 
тов. С) Г.Ғуломшоев, О. Хусравов, С.Юсупов; Д) Ф.Аминов, 
М.Қулиев, М.Бобоҷонов.

72. Қаҳрамонҳои тоҷикистонии барои озод кардани Бела- 
рус ҳиссагузоштаро муайян кунед. А) Т.Одилов, А.Қаланда- 
ров, А.Турдиев. В) М.Иброҳимов, Ҳабиб Юсуфӣ. С) Чӯтак 
Ӯрозов, С.Сейтвалиев; Д) Г.Ғуломшоев, О. Хусравов, С.Ю- 
супов;

73. Қаҳрамонҳои тоҷикистонии дар муҳорибаҳои Наз- 
дибалтика иштирокдоштаро муайян кунед. А) Саидқул Тур- 
диев, Домулло Азизов; В) Аҳмад Турдиев, Тешабой Одилов. 
С) Г.Ғулом- шоев, О. Хусравов, С.Юсупов; Д) Сафар Амир- 
шоев, А.Димитриев, В.А.Андреев.

74. Қаҳрамонҳои тоҷикистонии дар муҳорибаҳои барои 
озод кардани Аврупо иштирокдоштаро муайян кунед. А) 
Раҳимбой Раҳматов, Тӯйчӣ Назаров, Эргаш Шарипов. В) 
Саидқул Турдиев, Домулло Азизов; С) Аҳмад Турдиев, Те- 
шабой Одилов. Д) Сафар Амиршоев, А.Димитриев, В.А.Ан- 
дреев.

75. Оё тоҷикон партизанӣ кардаанд ва дар куҷоҳо? А) 
Кардаанд, вале далелҳо пурра ҷамъоарӣ нашудаанд. В) Пар- 
тизанӣ кардани тоҷикон дар руйхати 53 соединенияи парти- 
зании Украина, Беларус ва Русияи Ғарбӣ ба қайд гирифта 
шудааст. С) Партизанӣ накардаанд. Д) Партизанӣ кардаанд, 
вале бо номи халқи дигар ва аксаран бо номи Иван ё Иван 
- тоҷик.

76. Ҷанги дуюми ҷаҳон кай ба охир расидааст? А) 22-юми 
июни соли 1941. В) 9-уми майи 1945. С) 2-юми сентябри соли 
1945. Д) 24-уми июни соли 1945.

77. Барои чӣ 2-юми сентябрро рӯзи ба охир расидани Ҷан- 
ги дуюми ҷаҳон медонанд? А) Барои он ки амалиётҳои ҳар- 
бӣ қатъ карда шуданд. В) Барои он ки амрикоиҳо Ҷопонро 
дар Океани Ором шикаст дода буданд. С) Барои он ки Ҷопон 
2-юми сентябр ҳуҷҷати таслимшавиро имзо карда буд; Д) Ба- 
рои он ки қӯшунҳои иттифоқчиён қӯшунҳои Ҷопонро пурра 
шикаст дода буданд.

78. Дар Ҷанги Бузурги Ватанӣ чӣ қадар фиристода- 
гон аз Тоҷикистон иштирок кардаанд? А) 150 ҳазор нафар.
B) 175 ҳазоз нафар. С) 190 ҳазор нафар. Д) Аз 190 то 250 ҳа- 
зор нафар.

79. Халқи тоҷик дар давраи Ҷанги Бузурги Ватанӣ чанд 
нафар фарзанди худро талаф додааст? А) Тақрибан 60 ҳазор 
нафар. В) 65 ҳазор нафар. С) 70 ҳазор нафар. Д) 75 ҳазор на- 
фар.

80. Сабабҳои асосии партизанӣ кардани тоҷикистони- 
ёнро муайян кунед. А) Ҳирси кунҷковӣ. В) Аз муҳосира ба- 
ромада натавонистан ва ё аз маҳбас гурехтан. С) Дар вақти 
қафонишинӣ роҳгум задан. Д) Аз қисмҳои ҳарбии худ ҷудо 
шудан ва ё қафо мондан.

81. Маҳбасҳои марги фашистиро, ки дар онҳо тоҷикис- 
тониён ҳам буданд, номбар кунед. А) Дахау, Заксенхаузен, 
Освентсим-1 ва Бухенвалд, Флоссенбург, Нёйенгамме, Ма- 
утхаузен. В) Майданек, Треблинка, Собибур, Ораниенбург;
C) Дансиг, Мюнхен, Берлин, Освентсим-2; Д) Мюнхен, Со- 
бибур,Нейенгаме, Олшан.

82. Тоҷикистониҳои аз маҳбасҳои марги фашистӣ гурех- 
та тавонистаро номбар кунед? А) Сомеъ Халилов, Котов 
Сергей Димитриевич; В) Холмад Додобоев, Халил Шодиев; 
С) Неъматулло Қобилов; Д) Мардон Мансуров.

83. Ёрии ақибгоҳ ба фронт дар чиҳо зуҳур меёфт? А) Дар 
навиштани мактубҳо ба фронт. В) Фиристодани туҳфаҳо ба 
фронт. С) Ташкили митингҳои эътирозӣ барои аҳдшикании 
немисҳо. Д) Таъсиси фонди ҷанг, харидани заёмҳои ҷангӣ, 
ҷамъоварӣ ва ба фронт фиристодани хӯрокворӣ ва лавози- 
моти ҷангӣ.

84. Халқҳои Тоҷикистон ба кадом миқдор заёми ҷангӣ 
харидорӣ карда буданд? А) 45207 ҳазор сӯм. В) 147 млн. сӯм. 
С) 54,1 млн. сӯм. Д) 60 млн.

85. Тоҷикистониён ба «Фонди ҷанг» чи қадар маблағ гу- 
заронида буданд? А) 45207 ҳазор сӯм. В) 147 млн. сӯм. С) 
54,1 млн.сӯм. Д) 60 млн.

86. Адибони ҷанговари тоҷикро номбар кунед? А) Фо- 
теҳ Ниёзӣ, Сотим Улуғзода, Боқӣ Раҳимзода, Ҳаким Ка- 
рим, Ҳабиб Юсуфӣ. В) М.Турсунзода, Ҷ.Икромӣ, Р.Ҷалил, 
А.Деҳотӣ. С) Муъмин Қаноат, Гулназар Келдӣ, Абдусалом 
Деҳотӣ. Д) Константин Симонов, Дмитрий Кратов.

87. Чанд асари адибони ҷангноманависи давраи 
ҷангро муайян кунед. А) «Мавҷҳои Днепр», «Вафо», «Писа- 
ри ватан». В) Ғалабаи «Таня», «Хонаи Нодир», «Дар оташ». 
С) «Қаҳрамони халқи тоҷик Темурмалик», «Исёни Муқан- 
наъ». Д) «Суруши Сталинград», «Фарзандони Хатин».

88. Чанд нафар тоҷикистониён Қаҳрамони Итиҳоди 
Шӯравӣ гардида буданд ва чанд нафарашон тоҷик буданд? 
А) 54(14). В) 62(18). С) 64(18). Д) 54(18).

89. Занҳои тоҷикистонии ҷанговарро номбар кунед? 
А) Ойгул Муҳммадҷонова, Н.Лобковская; В) Шаҳрӣ Ҳай- 
дарова, С.Ниёзова. С) С.Сангинова, И.Қурбонова; Д) Р. 
Фозилова, Р.Якубова.

90. Тоҷикистон қаҳрамонҳои ҶБВ-ии худро ёд дорад? А) 
Ҳа, ҳар сол 9-уми май. В) Ба номи онҳо кӯчаҳо, мактабҳо 
ва деҳаҳо гузошта шудаанд. С) Номҳояшон дар саҳифаҳои 
таърих ҳаст. Д) Дар зодгоҳи аксарияташон пайкараю ним- 
пайкараҳояшон гузошта шудааст.

